
Sunana Zahra Tabiu wacce aka fi sani da donutfairy. Wannan ne karo na farko da na fara rubuta labari na a whattpad. Hit that like button, we dont like ghost readers do we? 

Comment..ina so na ga comment rututu because shi zai yi motivating dina na rubuta chapter na gaba. Criticizm is highly welcome. Ba ni da cikakken labarin nan a rubuce,ni kai na ban san exactly me zai faru a karshe ba! Fata na dai ku yi motivating di na na baku wani abu da ko yaya ne zai amfanar da rayuwarku. 

  

Wasu kan tambayeni "why hausa novel"? And i asked "why not hausa"? Kayan aro ai baya rufe katara..ingilishi ai kayan aro ne!Ku kalli rubutu na,rabinsa hausa rabi turanci😀 turanci ya mamaye mu!

Duk inda ka je da kayan aro za ka dawo ka maida ka dauki na ka! Duk wanda ya bar gida ,gida ya bar shi!My aim is to publish this novel dan haka in na kammala shi zan cire sai ku neme shi a kasuwa😜

  Ba lallai posts din su dun ga zuwa akai akai ba..saboda for every chapter i need time to think..to give u abinda will be worthy of your time. Please and please i would like this book to stay on whattpad ONLY. Nagode

  

Tsokaci

" Wata irin gaba ce tsakanin talaka da mai kudi. Mai kudi yana yiwa talaka kallon nesa-nesa, irinka irin wahala, Allah nagode maka ba ni ba ne. Yakan kara yi masa kallon na fi ka, da gumina na nema kai ma sakacinka da mutuwar zuciya ya hana ka ka samu...ka da ka roke ni don baka nan lokacin da na nema!

      Talaka na yiwa mai kudi kallon barawo, azzalumi da ya handame dukiyar kasa. Sarkin izza wanda ya ci da rabonmu. Da a ce ni ne ke da kudinka da nayi abinda ka kasa yi, da na taimaki jama'a domin sai nayi yaki da talauci!

Amma abin tambaya anan shi ne mai ya sa ba a kallon mutum a matsayinsa na mutum dan adam sai a matsayin tattalin arzikin da ya mallaka ko ya kasa mallaka???

                                         Zahra Tabiu

                                             Mai Tafiya

Labarin wasu mata guda uku mabanbanta asali da kaddara ta hada su a yayin da suka dauki aniyar yiwa talauci gudun fanfalaki. Sai suka fada karuwanci..duniya ta zo musu a tafin hannu har suke zaton tafiyar ta kare. Ku biyo su tsakanin Niger da Nigeria mu ga yadda za ta kaya!

Mai tafiya..wani guzuri ka tanada?????

1.Kumbar susa

Kudi kumbar susa, idan ba ka da su sai ya zamto ba ka da murya, ko ka yi magana ba za a ji ba!

Kano, Nigeria

Wai me ya sa mutane ba sa son talaka ne? Har bahaushe ma kan ce wai "talaka ba aboki ba, ko kun shirya ranar biki kwa bata" Irin tunane tunanen da Hindatu ke yi kenen a wata safiyar Laraba. Ta san an ce wai Laraba ranar sa'a ce, to amma sai ta yi wa wannan Larabar taken ranar bakin ciki, ranar ban haushi. 

Matsalarta a yanzu bata wuce biyu ba;ta tashi ba ta maganin komai sai naira hamsin! kuma ta wayi gari jinjirinta wanda yayi kwana 40 a duniya yana fama da zazzabi da mura, ciwon da ya kamata ta kai shi asibiti. 'Ya'yanta biyu Abba da Asiya su suka tsira mata ido suna ma ta kallon gasasshen balangu don yunwar da ke azalzalarsu. 

Abba dan shekara shida shi ne mai wayo cikinsu ya ce 

"Mama, in yi gudu in je in siyo kosan"? 

ta yi sauri ta kawar da idon ta daga kan sa, tausayi yake ba ta. Hamsin din dai ita ta ci wa buri tayi kudin mota ta kai jinjirinta asibitin Murtala tunda ba a biyan kudin kati, idan ya so in aka rubuta magani ta karba a wajen Danladi mai kemis na unguwarsu baga baya ta biya shi a hankali. To amma ya za ayi ta bar yara da yunwa? 

Da wannan tunanin da zaro kudin ta ba shi ta ce "yi maza ka je wajen karama ka siyo kosan ashirin ka ce ma ta in ji ni..kar fa ka tsaya wasa" ya fice a guje kafin ta karasa. Ya dawo ya bata canjin suka hau kan dan tsurut din kosan suka cinye har da lashe lashen takarda. Ba ta bi ta kan su ba ta saba jinjirinta a baya agogon bango ya nuna karfe takwas na safe cif.

Ta dauki jinjirin da ta sawa suna muhammadu ba don ta yanka ma sa ragon suna ba ta saba a baya,jikinsa zafi rau! ta tarkato ragowar yaran suka yiwo waje. Ta rufo kofar gami da saqalo ta da wani kara ba don tsoron kar barawo ya shiga ya ma ta sata ba sai don cika ala'da. Ta zunkuda goyon bayanta da ke mutsu mutsu ta ce da Abba ta na nuna makotansu 

" ku shiga gidan malam wajen Iyami ku ce nace ku zauna a wurinta zan je asibiti na dawo" ba ta bar gurin ba sai da ta ga shigar su. 

Ta fara kissawa ranta irin tazarar da ke tsakanin unguwarsu hausawa da asibitin Murtala, sai ta yanke wata shawara. Za ta sabi tafiyar kafa zuwa dangi daga nan ta roki dan acaba ya dauketa zuwa asibiti a naira talatin, a dawowa kuma ta biya gidan mahaifiyarta da ke Kofar Wambai ta samu kudin mota. Da wannan shawarar ta fara tafiya. Gari ne na damina dan haka tsilli tsilin mutane ne akan titi saboda ruwan da aka maka da daddare. A cikin wannan tafiyar ne ta tafi dogon tunani.

*************************

Ita yar asalin haifaffiyar kano ce a wata unguwa da ake kira Kofar Wambai. Mahaifinta ya rasu tun tana karama inda mahifiyarta Hajiya Uwani mai zuciyar nema ta cigaba da kula da su har zuwa lokacin da hindatun ta kamala diplomarta a Health Technology da ke kano. Abubuwa sun fara cabewa ne lokacin da mahaifiyar ta su ta gamu da cutar ciwon ido ta "glaucoma" har ya zamana ta daina gani. 

Fadi nan tashi nan Hindatu ta fara neman aiki da dan kwalin diplomarta amma abu ya ci tura. To bata san wani a sama ba,ba ta kuma san wani wanda ya san wani ba don haka maganar neman aiki ta rushe.

Abubakar wanda aka fi sani da Habu yana cikin masu neman aurenta kuma shi ya fi kwanta mata a rai. Soyayya aka yi irinta bugawa a jarida wacce in ba kai ba sai rijiya. 

Habu ba mai kudi ba ne,rufin asiri gare shi yana aiki a wani kamfanin robobi da ke sharada a matsayin mataimakin manaja kuma yakan taimakawa su Hindatu. Aka yi biki aka kare aka kai amarya dakinta. Wani abu da ya fara daure ma ta kai bai wuce yanda zamantakewar ta da Habu take neman sauya zani ba. Shi din da ta sani a samartaka mai wasa da dariya sai ya zamana idan ta ji dariyarsa to kallon ball yake inda yan club din su suka yi sa'ar buga kwallo cikin ragar abokanan hamayyarsu.

Auren bai fi wata shida ba gabadaya zaman ya isheta. Dan taimakawa mahaifiyarta da yake ma duk ya watsar suka koma gidan jiya. Dama shi iyayena sun rasu a wajen kawunsa ya tashi,to su ma nan sai ya dade kafin ya je. 

Sa'annan Hindatu ta fahimci abu guda daya, samun da yake yi yanzu ya karu wanda hakan ya sa masa girman kai . Ita tai ta san ba ta ji a wajensa ko wajen wani cewar an masa karin girma ba amma yanayin kashe kudinsa ya bala'in wuce na da. Ya sayi motarsa "volvo" ba dan ya isa saya ba yake buga abarsa yana shanawa a gari hindatu ba ta isa ta ce uffan ba!

Lokacin da ta haifi Abba kuwa ranar suna yaron irin shagalin da aka sha aka ci mutuncin nera sai da jikinta yayi sanyi. Ta lura yanayin abokansa yanzu duk wadanda suka fi karfinsa ne ta yanda in ta lura da motocinsu da siturunsu. Abin tambaya anan shi ne ina Habu ya samu kudaden da yake facaka da su wanda daga gani sun fi karfin albashinsa?

Ranar dai ta kasa hakuri ta tambaye shi ya yi mata mugun kallo ya ce cikin gatsali

"fashi da makami nake" 

ya mayar da kan sa kan akwatin talabijin. Ba ta daddara ba 

ta ce " wannan rayuwar da ka daukar mana ba fa za ta kaimu koina ba. Ko ba ka gayamin inda kake samun kudi ba na san da haram a ciki ina ji maka tsoro ranar da zata tashi da mu". 

"Ta tashi da ke dai uwar mugun fata"! 

Ya fada yana kumfar baki,sanna ya nunota da dan ali 

"ke na ga fa kwanan nan kina kawomin raini. Idan hawainiyarki ba ta kiyayi rama ta ba to ungulu za tayi saurin komawa gidanta na tsamiya. To ma ina ruwanki da al'amarina? Biyayyar da aka ce ki yi kenen? Kina tuhumar mijinki..a irin haka shi ya sa mata ku ka yi yawa a wutar jahannama!" 

Jikinta yayi sanyi ta ce 

" Daga shawara? Gyara kayanka ai ba ya zama sauke mu raba. Ka ari wadansu halaye ka ratayawa kan ka. Duk me ba ka shawara wallahi ba masoyinka ba ne,ka nemi masoyinka tun wuri!"

Ya zuba ma ta ido kamar wanda zai mayar ma ta..sai kuma ya buga shaddarsa mai sitati ya shuri takalmansa ya kara gaba. Wannan kenen.

Ba ayi sati da wannan maganar ba rigima ta tashi asiri ya tonu inda aka kama Habu dumu dumu da satar kudin kamfani hade da manajan kamfanin. Masu kamfani ba sani ba sabo suka miqa su gaban kuliya manta sabo. 'Yar motar da Habun ke fafa da ita aka sayar aka hada da gidan da suke ciki na gado, Hindatu ta hada da gadonta da 'yan kujerunta aka hada aka kwato shi da kyar! 

Ragowar kudin hannunta ne ta kama musu hayar wani dan tsurut din gida mai ciki da falo da 'yar rumfa ta kuma ja jari tana yan kulle kulle na su gishiri,maggi da sauransu. Ya zo ya koma ba ko sisi,ba aikin yi sai buga buga duk abunda ya ganganda ya samo ya kawo ma ta ta hada da na ta a rufa asiri.

Aka cigaba da gurgura rayuwar a haka tana samun ciniki sosai har ta sayi gadonta na fameka a wajen wata dillaliya a unguwar ta kuma sayi shimfidediyar tabarma ta shimfida a falo. Ta dauki Naira dubu biyu ta bawa Habu ta ce ya kafa tireda a kofar gidan ko sa dan dunga rage wani abun. Da ya karbi kudin washegari sai ganinsa tayi da katuwar rediyo mai manya manyan sifiku ya zo ya kima mata a falo,ya zuba mata manyan batira yana sauraren labaran duniya. Har ma ya kan ce

" Au har mutum zai iya zama bai ji labarin abinda duniya ke ciki ba? Idan mutum fa ya saki jiki a haka a haka arzikinsa zai zo ya wuce bai sani ba!" 

Ido bai fara raina fata ba sai da shekara ta zagayo mai gida ya fara batun kudin haya har ma ya bayarda notis Habu ya dubi Hindatu ya ce

" kam bala'i wallahi tallahi talaucin nan ya isheni. Wai kasar nan ina za ta da mu ne? kullum cikin babu muke. 

Muna nema kamar ba ma yi gwamnati ta bi dukiya ta handame mu talakawa an bar mu da hamma. Kyaun kasar nan a rushe wani abu wai shi gwamnati,a raba kudin kasar gabadaya kowa ya dau kason sa in ya so kowa tashi ta fisshe shi." 

Duk wannan maganar da yake yi Hindatu na talgen tuwo bata juya ba mamaki ya gama mamaye ma ta zuciya tana jinjina maganganunsa. Ai gwamnatin kowa tana farawa ne daga kan sa shi yanzu gwamnatin ya shiga har ya samu ya handame dukiyar kamfani? Shi ya fara yiwa kan sa fada mana. Ba irinsa irinsa ba ne a gwamnatin suke handame dukiyar kasa? Lallai laifi tudu. Ta share korafinsa don ta san tana magana cibi zai zama qari ta ce

"to yanzu ya za ayi game da kudin hayar?" 

Ya watsa hannayensa a iska ya ce

"yo ni me kuwa zan yi? Kur'anin Allah da naira ashirin na tashi,shekaruna kike so na cire na biya kudin hayar da su?" 

A sanyaye ta ce

"wai da tunani na ko zaka je gurin kawunka" ya ja tsaki ya ce

" kawun da nayi wata bakwai rabon da ko gaishe shi na je?ai ina tsammanin idan bai kira ubana na kabari ya zaga ba to kuwa ba zai dauki kwandalarsa ya bani ba" 

Ya cigaba da sauraren rediyonsa yana shan iskar karkashin bishiyar dalbejiya. Da sauke tuwonta ta sabi mayafi ta tafi gidan Hanne uwar adashe bayan dogon roko ta samu aka bata daukan watan. Da dan cinikinta na cikin gida ta hada aka biya kudin hayar wannan shekarar. Wannan ta wuce.

Hindatu ta kuma dagewa da sana'arta har ma ta soma yin lamurje da kunun zaki ana siyo ma ta kankara a zoo road tana dorawa tunda ba ta da firji. Akwai wani Mai kudi a unguwarsu ta je ta roki matarsa da ta taimaka ta sa baki wajen maigidan a bawa Habu aikin shara da ban ruwan fulawa sai ake biyansa wata wata.Aikin ya samu cikon ikon Allah shi ma ya karba ya yarda zai yi. Idan ya dawo maganganunsa ba sa wuce

" kin kuwa san tazara tsakanin mai kudi da talaka kamar tazara ce dake tsakanin sammai da kassai? Ai ma su abun suna shanawa! Dan arzikin namu sun hada sun tura bankunansu na kasashen waje daga su sai matansu da 'ya'yansu. Mai kudi bai san zafi ba saboda yana cikin "ac" bai san sanyi ba saboda yana cikin "heater". Ke idan kasar ta ishe su sai su kwashi iyalansu su tafi ingila ko amurka ko saudiyya. Su je su roki Allah ya yafe masa zunubansu. Shin wai ba kya ganin kamar sun fi kusanci da Allah? Kamar dan su aka halicci duniyar? Kamar za su ri ga mu shiga aljanna??

Ta yi sauri ta ce

" Auzubillahi.. wai so ka ke kayi sabo? Ai babu wani makusanci da Allah sai wanda ya fi bauta ma sa. Wai ya ka ke nema ka yarda imaninka?"

Jikinsa yayi sanyi ya ce

"kuma fa haka ne ,banbancin kawai daular. Don ke kan ki kin san kudi su ne jin dadin rayuwa su ne kumbar susa wanda ba shi da su ya zama sorry! Dubi dazu dazun nan Hajiya ta miko min ragowar abincin Alhaji wallahi da na bude kwanon miyar kin ga nama zuqu zuqu? Na rantse miki da Allah yadda kika san yana aurar da diya wai a haka ci yayi ya rage"

Hindatu ta kwashe da dariya shi ma kuma ya biye ma ta suka yi tare har yana karawa da

"wallahi"

Ta ce " kuma shi ne ka kasa ragomin"?

Yayi ma ta hararar wasa ta nuni da yau yana cikin nishadi ya ce 

"Inaa... ai anan na sude na lashe ban bar ko dan kankani ba don kar ma 'yan wanke wanke su samu sudi"

Canje canje sun fara aukuwa ne bayan ta haifi 'yar ta Asiya da shekara daya lokacin ne Alhaji ya kori Habu daga aiki saboda rashin bawa aikin muhimmanci. A kuma lokacin ne hindatu ta zo ma sa da wani zance da yayi wa laqabi da zancen banza marar dadin sauraro , wai tana dauke da ciki. Cikin da ya zo ma ta da masifar laulayin da ko sana'ar ta bata iya yi. Cikin jikinta na da wata bakwai ta wayi gari da wani mummunan alamari na ban mamaki na an nemi Habu ko sama ko kasa an rasa. Aka shiga cigiyarsa gidajen rediyo da unguwanni amma ba labari.

Hankalinta ya fi raja'a akan 'yan mafiya ne suka sace shi ,amma kuma ba ta karyata tunaninta ba sai da aka yi kwana bakwai da batansa.

Daidai matsatsin yaloluwar katifarta da gadonta ta tsinci wata takarda mai jimla biyu. Ga abunda ta kunsa

"Ni Habu na saki matata Hindatu saki daya,domin bazan iya jure zama da ita a halin talauci ba. Kar da ta neme ni don baza ta ganni ba."

Yan hanjinta ta ji sun murda dan cikinta kamar zai hudo ya fito. Sai ta ji kamar numfashinta zai dauke hawaye wani na riga wani a fuskarta, yaya Habu zai mata haka? Wani abun ban haushin ma ko maganar 'ya'yansa bai yi ba balle cikin da ya bar ta da shi. Wato ma wai ka da ta neme shi kamar bai bar ta da wani nauyi ba. 

Ta cigaba da jujjuya takardar a hannunta tana maimaita " Habu Allah ya isa ..Allah ya ma ka abunda ka min.."

*******************************

Ruwan da aka fara kamar da bakin kwarya shi ya katse wa hindatu dogon tunaninta. Cike da tsananin mamaki ta tsaya cak don har ga Allah bata lura da hadari ba. Jinjirinta ya fara tsala kuka na fitar hayyaci yana mimmikewa nan ta shiga diriricewa tana neman wajen fakewa. 

Ta fara gudu tana hange hange har sai da ruwa ya taba su sa'annnan ta samu wani wajen rubabben rumfar langa langa ta fake. Hakoranta suka cigaba da kaduwar sanyi kaf...kaf tana mai dana sanin fitowarta a wannan bahaguwar larabar. 

Sai da aka yi kusan minti talatin sannan ruwan ya tsagaita, muhammadu yayi shiru a lokacin tsammaninta ya samu bacci. Tsiraran motoci da babura da wasu a kafa sun soma wucewa bisa titi don gudanar da uzurirrikansu. Har yanzu ba ta kai Dangi ba kawai sai ta tsallaka gefen titi da niyyar ta roki dan achaba da ya taimaka ya kai ta asibitin murtala a naira talatin. 

Can sai ta hangi wani daure da hankicif shudi a kan sa ta sa hannu ta tare shi ya tsaya hade da fadin 

" Hajiya ina za ki"? 

Ta fito da talatin din da ke jikinta ta karyar da murya ta ce 

" Dan Allah bawan Allah ka taimake ni yanda Allah ya taimake ka, yaro na ne ba shi da lafiya ka taimaka ka kai ni bakin asibiti a naira talatin. Dan son ma'aiki" 

Dan achaban baki wuluk mai faffadan lebe da katon hancin da ya mamaye kusan rabin fuskarsa ya kura ma ta kwala kwalan idanuwansa masu kama da jan gauta ba tare da ya ba ta amsa ba har tayi zaton taimakonta zai yi. Amma me? Sai ta ga ya sa kafarsa ya burga babur din bayan ya jeho ma ta wata murdaddiyar tambaya 

" Yo Hajiya mashin din na uwarki ne?!"

Ya cilla kan titi ya bar ta anan. Duk wannan abun da suke yi akan idon wani dan achaba da ya tsaya a gaban mai tireda ya sayi sigari. Ya cigaba da kallonta bayan ya dora sigarin akan lebensa ya cinna ma ta wuta. Gangarowa yayi gabanta ya kalle ta bayan ya zuki hayaki mai yawa ya fesar akan fuskarta. Wani abu mai kama da ashar ya zo ma ta iya wuya kafin ta furta ta ji ya ce 

"kawo talatin din" 

Cikin rawar jiki ta mika ma sa ta dane kan babur din ya cilla da ita bisa titi har asibitin murtala.

Tana isa ta wuce miltara babu cikowar mutane saboda ruwan saman da aka yi sai ta samu benci ta zauna ta kama layi. Ta tamabayi ta kusa da ita

"ya na ga layin baya motsi"? 

matar ta ce

" tun dazu muke jira wai kati ya kare sai an kawo..to jiran ya zama na gawon shanu"

Ta ja dan karamin tsaki tana mai cigaba da ba wa wani dan yaro awarar da ke hannunta. Hindatu tayi shiru ta san ba yadda za tayi sai dai ta jira. 

Wata mata mai dauke da farin bokiti cike da alala kullin leda ta zo wucewa ta na cewa 

" alala alala ashirin ashirin" 

Sai ta ji cikinta ya bada kululu ta bi alalar da ido ga ta lubu lubu , jajir daga gani ta sha manja. Ta hadiyi yawu makwat tana mai tuna rabonta da cin alala irin wannan. Mai alalar har ta bace wa idonta tana binta da kallo kamar ta kwata. Daga bisani ta kau da ido ranta a bace da ta tuna ba ta maganin ko ficika. 

Ta yanke shawarar komawa gidansu tun da zaman na ta bana kare ba ne,dama a gajeran tunaninta ta dauka Habu ba nisa yayi ba zai waiwaye su. Hakan ya sa ta share ta zauna zaman jiransa ya dawo duk da zunden da mutane ke ma ta. 

Aka kawo katin ta karba har aka zo kan ta a layi ta shiga dakin likita. Wata nas na zaune a gefensa , ta gaishe shi ya amsa ba tare da ya dago ya kalle ta ba. Daga bisani ya karbi katinta ya dago kan sa ya ce 

" menene matsalar?" 

Tayi ma sa bayani ya ce ta miko yaron. Ta kunto shi a kunshin zanin goyo mai damshi ya karba a daidai lokacin yayi sauri ya dago ya kalleta jin yaron sakab sannan a jike ya ce

"yaya na ji shi a jike?? 

Ta ce a sanyaye 

"Ruwan sama likita,ruwa ne ya dake mu" 

Likita ya maida kallonsa kan jinjiri muhammadu a wani yanayi da ya sa hindatu shan jinin jikinta. Ya shimfidar da shi akan gado yana ta dudduba shi da kayan aiki. Cikin kasa da minti daya ya juyo ya ce ma ta 

"Hajiya ai ya rasu"!

Duniyar Hjndatu ta fara juyawa da ita jikinta na kyarma..me take ji haka? Ba ta iya cewa komai ba karbar gawar jinjirin kawai ta yi ta fice a guje. Sai ta kankame jiririnta tana gudu, tayi gudu tayi gudu amma fa ba ta san takamaimai inda tayi ba. Haka mutane suka dinga binta da kallon mahaukaciya sabon kamu. 

Lokacin da Allah ya taimaka ta isa gida har an idar da sallar laasar. Malam mai almajirai makocinsu mai taimakonsu har ya sa an baza tabarmi na karatun yamma. Ta fado gabansa cikin gigita ta zube ma sa ta fashe da kuka cewa yake 

" lafiya? Hindatu lafiya? Shiga cikin gida gani nan zuwa"

Ta kasa ce masa komai saboda kuka sai kawai ta miko ma sa gawar ta dora ma sa, kamar numfashinta zai dauke ta ce 

"Ya rasu malam". A jikina ruwan sama ya taba shi aka zare mishi rai ba tare da na lura ba. Ina ma ni aka dauke na je lahirar da ta fiye mini duniya! Malam akwai wasu mutane wanda ba a halicce su dan su ji dadi a duniya ba,wadanda duniya bata karbe su ba..ina ga ina cikinsu malam! Malam ya mike tsaye a cikin tashin hankali ya ce 

"Auzubillahi..wannan kalamai ne na wadanda suka fitar da rahama daga ubangiji, na wadanda suka bata ne, ke kuma ba batacciya ba ce"

Ta ce "

Ina ma na tashi a cikin batattun watakila da na san menene dadin duniya"! 

Malam ya lura sumbatu take don haka ya karashe zancen da 

"garin yaya wannan kaddara ta auku" 

Yana mai nuni da gawar. Ta nisa tana jinjina kai zuciyarta cike da kissa ma ta abubuwa ta ce 

"Rashin kumbar susa..Allah ya tsinewa rashin kumbar susa"!

2. Kantafi

Ina aka je? Ina za a dawo?

Saudi Arabia

"Hajiyya goro"? Balaraben ya tambayi wata mata da ke fitowa daga harabar "airport" din Jidda a cikin gurbatacciyar hausarsa. Matar ta girgiza kai tayi gaba cike da takaicin goronta da aka kwace a wajen screening . Ranta ya cigaba da raya ma ta dama a gida Najeriya ne, ta bada cin hanci ta wuce da shi ta ci kazamar riba. 

Wannan abun da ya faru akan idon Lubabatu wacce ta sha bakar abaya da nikabi baka hango komai sai fararen idanuwanta. Can ta hango wata mata lukuta ta fito da sassarfa tana tafiya da kyar kamar kwai ya fashe ma ta a ciki. Luba tayi sauri ta mike ta cafki hannun matar ta ce 

"Salam ya ukhti..Hajiyya barka da zuwa barka da zuwa na ga alama akwai goro ko?" 

Hajiyar ta kalli Luba da mamakin yadda ta gane yayin da takari maza da mata suka yanyame ta da rokon ta siyar musu. Amma sai ta ki, ta tsayar da Luba akan dalilin ita ta fara taryo ta. Suka sauke goron ta na mai bawa Luba labari 

" Ai duk cikin 'yanuwana ni kadai na samu na ketaro da shi yau sa'ar a kaina take. Abokanan tafiyata an kwace musu har da masu kwarya goma! Amma kin ganni nan sai da na haye da kwarya takwas!" 

Luba tace " Mashallah mashallah"

Sa'annan ta daga baki ta kwalawa Hajiya 'yar Sakkwato kira ita kuma tayi ma ta alama da hannu cewar ta na zuwa. Suka yi ciniki ta biya ta kwashi goronta tayi gaba suka hade da Hajiya 'yar Sakkwato tana murmushin mugunta ta ce 

" ai halin na ma ta ,na ga sabuwar hajiya ce ko kan lisafin riyal din ba ta sani ba" 

Suka kwashe da dariya. Hajiya Yar Sakkwato ta ce

"Kwanda da kin kai ma ta haka. Duka nawa an ka saida huhun goro ga kano? Amma dan Allah ya bisshe su ga sa'a sunka hawo da shi ,sai su lumka mishi kudi su saida shi da tsada bayan mu abun kai baka kawai munka bida" . 

Luba ta gyara nikab dinta tayi murmushi ta ce 

" Kin ko samu kin sayi man bilicin din kin san fa kwanan nan shi ke kawo kudi."

Hajiyar ta saka hannu a ledar hannunta ta nuna ma ta ta kara da cewa 

" har atanhwa ta jikka bibbiyu ni ssiya sai mu siyarta ga uwani mai tuwo na ji tana bida" 

Suka rankaya za su fita Luba tayi sauri ta ce " au ki tsaya mu duba ko an kawo maggi star kin san fa yanzu zuwan 'yan umara ne, su in ba su ji maggin nan zai! a abinci ba babu magana". Da kayan da suka siya daga hannun matafiya 'yan Najeriya suka koma Makkah. Nan da nan fa sai kasuwa ta bude, suka raba goron nan bari bari suna siyarwa larabawan nan mayun goro su kuma suna rububi. 

Idan da mai karatu zai ga inda su Luba ke kwana a unguwar Sharu mansur da Sharu sittin sai abun ya bashi mamaki. Anan za ka ga mai siyar da tuwo, waina, shinkafa har da danginsu gyada da aya. Dakin kwanansu Luba wani tsukakken daki ne a can saman bene su goma sha uku ne a dakin kowa akan 'yar yaloluwar katifarsa. Daukacin jama'ar wannan daki ba sa dauke da takardar shaidar zama ta dan kasa igama, a takaice dai bakin haure ne. 

Luba da Hajiya kan yi tuwo,suna kuma sayar da kayan sare saren da suka samo daga 'yan Najeriya. Sa'annan Luba kan dauki kayan yara da dan kananan siturunsu masu saukin kudi ta kulle a zani ta kai bakin "Harem" .Duk inda suka ga askar to fa sai su fyalla a guje ita da ire irenta , don idan aka kama ka yanzun nan ka sha zaman" sijjin"daga nan sai kasarka ta gado.

Idan lokacin Ummara da Hajji ya wuce sukan yi aiki a gidajen larabawa kamar su wanke wanke, shara, raino da sauransu. Wadannan aiyukan da bakaken fata kan yiwa larabawa shi ke sawa suke musu kallon kaskanci a ganinsu kowani bakar fata matsiyaci ne, boyi boyi ne. Don haka kyara ta dalilin banbancin launin fata (racism) yayi yawa yayin da aka samu rangwame na rashin sanin darajar kai a wajen bakaken. 

Wani abu da Luba kan yi wanda ma fi yawan 'yan kano to jidda ke yi shi ne karuwanci. Hakan zai iya zama tsakanin bakaken fata mazauna can ko kuma mazan larabawa. Hakan ba karamin kudi yake kawo musu ba domin kuwa mazan larabawa ba su kyashin fitar da ko nawa ne idan har bukatarsu zata biya.

Luba ta kalli Hajiya a wani dare da suke shirin kwanciya ta ce

" wai ko hajiya don munafirci kin san 'yar Gombe fara lekawa tayi wajen Balaraben nan mai gwal na Jidda wanda ki kai min hanya? Shegiya tsinanniya! kin san kuwa cewa Hajiya Zulai kawarki ita ce ta ma ta hanya dan ta ga yana barin kudi? Duk sai sun ci ubansu 'ya'yan matsiyata, 'ya'yan bakin ciki!" Ta dauko ashar ta maka! 

Hajiya tayi salati ta sanar da ubangiji cike da mamaki ta ce "wacce Hajiya Zulai kinka nihi? Wagga da na yiwa hanya ta zo garin ga tana tsumma gaba tsumma baya? Hal ita ce akan gama baki da ita ai mana zalumci?" 

Luba ta tsuke baki kamar irin yanda yara kan yi, yanayin halayyarta kenen. Ta saki bakin a hankali sannan ta ja karamin tsaki. Ba ta tanka Hajiyar ba illa ma ta shiga warware gashin kanta wanda ya zubo har gadon baya ta sa mataji ta soma taza. 

Hajiya Yar Sokoto ta lalace wajen

duban Luba da irin nata kyawun sai kace barbarar yanyawa. Wasu irin idanuwa gareta manya manya farare da ta da take iya yin wani kallo da su ta kafe mutum kamar tocila. Bakin kwayar idonta da gashin girarta kan rikita yawa yawan maza da suka kauce hanya a irin hilata da jan hankali irin na ta. Yanayin jikinta daidai yake da yanda mazan da ke kara kaina akanta ke bukata. Tana da kowacce irin halitta da mace ke bukata a kira ta da mace ta kuma amsa da babbar murya.

Tana da tsayi daidai ita da kibar da bata wuce misali ba sai dai me? Duk cikar halittar Luba dafi ce ga wanda bai san ta ba, zinariya ce ga wanda ke cikin duhun jaraba haka guba ce ga wanda ya sake ya rabe ta. 

Hajiya yar sokoto tayi firgigit ta dawo daga duniyar tunaninta lokacin da Luba ta daka mata duka a cinya. Ta ce "Hajiya yaya dai?" Hajiyar ta janyo kwananta da kubz da yar miyar dankali ta ce

" To ke me ma yaka damunki? Su fa larabawan ga irinki sun ka hi so har wani manemi za ki qi yi? Ni fa shekarata ishirin kasar ga , wallahi ki tsumayi aikin hajjin ga mai zawwa Alhazawan da na ka gama ki da su..K' ..kya yi mamaki" 

Budar bakin Luba sai cewa tayi

" Kutumar! Hajiya rainawa kan ki hankali ina ce bara ma haka kika ce da ni amma da aka kawo yara kanana kasuwarki ta bude da su ban ko ji duriyarki ba! Ke ma kika samo naki abokin harkar Alhaji mai goro ko kwana gida ba ki yi" 

Hajiya ta kule matuka da kalaman Luba. Dama ita matsalarta kenen shegiyar fitsara da tantiriyar rashin kunya.idan ban da don tana samun kudi ta hanyarta ba da tuni ta yarda kwallon mangwaro ta huta da kuda. A kule ta ce

" Luba ni ki ka dannawa ashariya? 

Luba ta ce " yo Hajiya ni...ni...karya nayi? tsofai tsofai da ke wai har kin san dadin maza?" ta yi sakaka da baki cikin tsabar rashin mutunci.

A fusace Hajiya ta ce 

" Tun kahin a haihi uwalki na san maza!kin ji ni ko? Ganin kin zo Saudiyya kin waye na 'yan shekaru hal kin ka isa ki mini ragaita? Sa'ilin da kike kudin cizonki har na bisshe ki ga daudar dakin uwalki ba ki ki min ragaita ba! Sai yanzu da kin ka hwara kama kudi bisa hannunki shi ne za ki tasamma zagina?" 

Luba ta gintse dariyarta ganin ran Hajiya ya baci. Ita ta san cewa Hajiyar na cutarta tana mata wayonsu na tsofaffin kilaki don haka ta dade mata a makogwaro. Ranta na raya mata Hajiya ita ta yiwa yar Gombe hanya wajen balaraben nan don hadama amma ta ke nema ta ninke ta baibai. 

Amma sai ta tuna cewa ba yanzu ne lokacin da ya kamata a bata ba , da sauran lokaci. Sai ta share ta shiga bawa Hajiyar hakuri. A ranar ta kwanta da burirrika iri iri a ranta.

**************************

Ga duk wanda ya kwana ya tashi a unguwar Birget ya san Luba a zamaninta. Gidansu wani tsukakken gida ne mai mata hudu da 'ya'yan da ko mai gidan farat daya ba zai ce ga yawansu ba. 

Duk macen da mahaifinsu ya aura ya saki sai ta dangwarar da 'ya'yan ta kara gaba ba don akwai takamaimai wanda zai iya daga ido ya kalle su da rahma ba. Haka zai ta gararamba duk inda ya wuce matar uba tana bin sa da alkaba'i

"shege tsinanne dan gidan ta maqwalle mai gani har hanji" , 

"gantalalle da micin ido irin na uwarsa" 

Wadannan kalaman su ne ruwan dare akan 'ya'yan tsakar gida. Kazar gidan ta fi dan da ke yawo a tsakar gida daraja domin kuwa ita watakila a watsa ma ta hatsi ko don ta girma a ci moriyarta.

A tsawon zaman Luba a gidansu bata taba ganin mahaifinta ya shigo da leda da sunan cefane ba sai lokaci daya tak!wato idan ya yiwo sabuwar amarya. A ranar da ta zo a ranar ne za a gwangwajeta da dankwaleliyar gasasshiyar kaza daga nan kuma sai ga ji dif! Kamar an dauke ruwan sama sai kuma zuwan wata amaryar!

Baban na su an fi saninsa da "Baban yara" kuma talaka ne tilis bai ajiye ba bai ba wa wani ajiya ba bai kuma damu da hakan ba. Mutane na mamakin yadda aka yi mata ke amincewa su aure shi ,har ma wai suka yi hasashen cewa yana da wata laya ta farin jini da babu macen da ta isa ta musa ma sa. Yar sana'ar ta sa ba ta wuce sayar da danginsu tumatir, tattasai da attaruhu amma aure aurensa ko tattabara albarka. 

Idan ka ga an dora tukunya a gidan to uwar kowa ce ta nema ta baiwa 'ya'yanta su kuma 'ya'yan tsakar gida idan an ci a sude su samu na lasa. 

Wani iri zama ake yi a gidan irin na marina , zaman ban san ka ba..kowa tashi ta fisshe shi. Kowa burinsa ya nema ya samu ya hana danuwansa. Ga tsananin kishi tsakanin matan kowacce so take a ce ita da 'ya'yanta sun fi.

Mahaifyar Luba ita ce ta biyu kuma ita da uwargidan a yanzu su ke da zaunannen gurbi a gidan. Hakan ne dalilin da yasa suka zama dadaddun abokanan hamayya. Dukanninsu suna da yara maza da mata. 

Iya Asabe uwargida tana da 'ya'yanta bakwai wanda akwai biyu mata wadanda suke kusan sa'anin Lubar. 

Iya tamadi mahaifiyar Luba 'ya'yanta maza uku da autarta Luba. 

Ragowar gurbin na mata biyu wanda akan iya canja su a kowane lokaci na da 'ya'ya barkatai wanda kirga su ma tsatsar rashin aikin yi ne. A zuciyar Iya tamadi ba komai sai tsanani kwadayi, kullum Allah Allah take wani ya kawo abunsa ta lashe ko da kuwa yayan cikinta ne. Halin da ya sa kenen 'ya"yanta maza suka guje ta ba ma sa son shigowa gidan saboda jarabar bani bani. Ita a son ran ta , ta fi iya asabe komai dangane da abun duniya. 'Ya'ya mazan data kwallafawa rai suka ki tsinana mata komai ,kawai sai ta kafa murhu take suyar kosai safe da yamma. 

Iya asabe na ganin haka sai ta nunawa iya tamadi ranar haihuwar 'ya'ya mata. Sai take yin alawoyin yara take dora musu talla.

A tun tasowar Luba ta saba da rayuwa irin ta kashin dankali na sama ya danne na kasa, da kuma kowa tashi ta fisshe shi. Sai ta taso a yarinya yar kanta ba mai fada ma ta ta ji. Da fari ta takura wa uwar ta sa ta a makarantar firamare ta gwamnati da ke unguwarsu saboda kawai ta banbanta da sauran yan gidansu da take kira 'yan kauye. Luba ta fi ganin karatu a matsayin hanyar bunkasa da birgewa ba wai wata hanyar samun ilmi ba. 

Da fari uwar ta ki ta ce zata kashe mata jari. To amma da yake Luba uwar naci ce kuma auta shalelen Iya Tamadi sai ta yarda amma da sharadin daga nan ba cigaba. Da ta gama firamare lokacin tana da shekara goma sha biyar sai ta ci common entrance ta kuma dage ita fa sai ta je sakandare. 

Iya tamadi ta hau ta fado kasa ta ce ba da jarin kosan ta ba karya da ciwo mari da zafi. Luba uwar giggiwa da tsaurin ido sai cewa tayi 

" yo ni ma sana'ata zan kafa na huta da wulakancinki. Ranta min dubu biyu billahillazi kafin karshen sati zan maido miki kudinki" 

Iya tamadi ta mika ma ta kudin ta hada da rantsuwar sati na zagayowa idan bata maido da kudin ba ,za ta siyar da atamfarta mai tambarin gidan Sarki da saurayin ita Lubar ya saya ma ta ta ci sallah. Luba ta ce 

"eh na ji".

Washegari kuwa ta yi cefenenta ta ta dafa shinkafa da taliya tayi miya da naman saniya. Ta sa yaro ya siyo ma ta salak da tumatir ta yanka siri siri ta saka a farin bokiti mai suna fallasa. Kayan abincinta ta kwasa ta dora a kai ta fice abunta ba tare da ta ce wa kowa ga inda ta je ba.

Da yammaci lis ana shirin kiran sallar magariba sai ga ta da fararen bokiti komai ya kare. Iya tamadi ta rike haba cike da mamaki ta ce 

" ke...auta! Ba dai wai har ya kare ba?" 

Sai ta yi wa uwar kallon galala na ina ruwanki ta ce 

" yo ku dai ku zuba min ido ba kowa ya ki ya taimake ni ba? Ai kuwa ni zan taimaki kaina"

Iya tamadi ta cigaba da cewa ba tare da ta damu da kallon banza ko maganar da tayi ba

" Auta kenen. Ke dai da yake kina da tagomashin arziki dole ki ce haka. Mata nawa ke saida shinkafa da taliya a bakin kasuwa kuma suke bandaron kayarsu? ke..ni ko dai juye aka miki?"

Luba ta kada kanta ta tafi bakin rijiya ba tare da ta bawa uwar ansa ba ta janyo ruwan wanka. Ta shiga bandaki ta sallo wankanta. Bayan sallar isha'i ta ci kwalliyarta cas ta baza turare .Iya tamadi tana ta yashe baki ganin diyar ta ta tamkar zinariya. Ta sa kai ta fice abunta ba tare da ta cewa kowa kanzil ba. Kullum haka Luba kan yi karshen sati na zuwa kuwa ta lalo dubu biyu cas ta mikawa iya tamadi ,ragowar kudin dumus a hannunta riba ce ta fara kokarin turawa a 'yar pos. Iya tamadi ta ce

" Haba haba auta..ai ido guba..ai kya dan lasa min irin wanna uban kudi haka?" 

Luba ta ce " Tabdijam! Dubu biyun ma na ga da kyar kika ranta min, da ace ban samu riba ba da yanzu kin daga min hankali kin ce na ba ki abarki. Kin ga wannan kudin? To kudin kayan makaranta ne zan sai abuna da 'yan littafai Alkur'ani sai nayi bokon nan in ga uwar meye a cikinta da masu zuwa suke daga mana kai!"

Iya Tamadi ta fara zazzaro ido ta ce

" Au ke yanzu wannan uban kudin asararsa za kiyi a karatun boko? Ni ca nake ma taro za ki fara tunda dai kin san halin ubanki ko cokalin shan shayi bai siya miki in aurenki ya tashi. Ni ce dai komai kuma so nake na yankawa su Hafsi da Rahila sakwaninki. Kin ga wannan fita tallar da suke billahillazi samari kashe musu kudi suke. Karkashin gadonsu kuwa kamar kantin kalau kalau. So ki ke yi mu ji kunya?"

Luba kuwa sai buga cinya tayi ta gatsina baki ta ce 

" yo ke iyannan ina ruwanki? Su sayi kasuwar kwari su hada da ta bakin asibiti. Ke ba kya ganinsu ne wai 'yan kauye ba wani aji yanzun haka har wani saurayin kirki ne zai aure su? Daga mai tireda sai mai gurasa me na sama ya ci ballantana na kasa ya dangwala? Ni fa dan boko zan aura mai aikin ofis ko so kike yanda kika kare nima na kare? " 

Cikin tsananin sauri Iya tamadi ta buga a'uziyya ta ce 

" Allah ya kiyashe ki auren irin ubanku. Haihuwar guzuma 'ya kwance uwa kwance" sai ta kama haba " ni na rasa wani tsautsayi ya kai ni auren ubanku ba ci ba sha auren matsiyaci" ta karashe da watsa hannaye a iska cikin saduda ta ce " rabon haihuwarku ne auta in ba don haka ba ai na fi karfin ubanku!" 

Luba ta ce " A to. Ki bari ni dai nayi bokon nan na goge. Miji kuwa sai na zaba na darje ban yin auren wahala Alkur'an!Idan banda abunki ma ke ba da kudinki za a je bokon nan ba, ba kuma na uban wani ba me zai dame ki?" 

Iya tamadi ta ce "Ai fa..to ban dari biyar auta ladan ganin ido" 

Luba ta zaro 'yan dari biyar biyu ta mika ma ta sabbi kar, ta yi saurin karba kamar ta kifa don d'oki. 

" Duk cikin 'ya'yana ba mai kaunata irinki auta, daga gani ke za ki fitar da ni cikin kangin talauci. In banda abunki ma wlh da mun hada jari" inji Iya tamadi. 

Luba ta kwashe da dariya ta ce " ka ji iyannan ta ji zancen kudi. Ban ki ba dai tunda yanzun zan shiga makaranta sai kike min girkin da safe, ni idan na dawo da rana sai in fita talla. Idan ya so duk abunda aka samu sai na ke ware miki ladan ki. Amma fa ni miya ta ba ajino kadai nake sa ma ta ba, ina saka dunkule kin ji dai na gaya miki". 

Iya tamadi ba musu ta ce ta yarda.

Litinin na zagayowa Luba ta shiga makaranta abunta ba tare da kowa ya damu da ya aka yi take zuwa ba. Idan ta dawo kuma sai ta dauki abincin tallarta tayi gaba. Sau dayawa har takan kai bayan ishai ba ta dawo ba. Babu wani abu da ya damu iya tamadi illa dai kawai idan ta dawo komin dare za a ja lissafi. 

Abu kamar wasa abincin Luba ya bunkasa har ta kai tana yin doya, wake har da kajin gidan gona. Tana kama kudi sosai kuma ita din 'yar jin dadi da son kwalliya ce. Idan ka gan ta ba zaka ce daga cikin gidansu ta fito ba. Cimar ta ma daban ce a gidan. Idan suna shiri da iya tamadi ta sammata idan ba sa yi ta cinye kayanta. Sai dai ka ji Iyar na cewa 

"um'um..uhmm auta..ido guba!"

Samari 'yan sha'awa suka yi wa Luba caa tamkar ita kadai ce mace budurwa a layin su. Sau dayawa idan ta dauki tallar abincinta kafin ta kai inda take siyarwa wani yake mata juye. Dan Luba ta wanki saurayi ko ya taba ta ya bata abun duniya ba komai ba ne. Ita dai a rayuwarta ta tsani talauci kuma ta rantse ba zata rayu a cikinsa ba ko da kuwa zata yi yawo tsirara. 

Tayi matsanancin sabawa da maza a karancin shekaru irin na ta. Kafin ta shekara sha takwas ta kara cika, ta fara shafe shafe tana walwali sai kuma ta iya taku, tana kuma zuwa makaranta tana dan tsintar turanci.

A wata ranar asabar ba makaranta Luba ta dora wa almajirai kayan abincinta tinkis tinkis har zuwa kofar shagon Olu inda take da tebur. Duk cikin kasuwar ba mai iya ajiye tebur a gaban shagonsa sai Luba. Olu wani bayerabe ne da ke da shagon siyar da kayan masarufi. Katoton shago ne da shi wanda babu abunda baya siyarwa, hakannan kuma mayen Luba ne. 

Luba tana yiwa Olu kyau, tana ba shi sha'awa idan ya gan ta jikinsa har bari yake. Hakan ne ma ya sa ya barta take kasa abinci a kofar shagonsa kuma duk ranar da tayi bandaro yakan siye duka ya rabar don kar ta dau asara. Luba nayi da Olu cikin samarinta ba wai don yana birgeta ko da da kwayar zarra ba ,sai don kudin da take samu a hannunsa da kuma kayan da take dauka a shagon gaba gadi ba tare da ta biya ba. 

A rayuwar Luba bata san so ba, kuma ba wanda ya isa ta so shi sai dai ta so abun hannunsa. Sai dai kuma Luba na da kyauta, abun hannunta baya rufe ma ta ido.

Da isowarta ta fara jera kayanta akan tebur a tsaftace. Ta sha atamfarta mai tauraro da kuma gyalenta mai suna "rakani gantali" dan karamin bakinta ya dau jambaki tana taunar cingam kas kas. Ya fito daga shago sanye da wandonsa "three quater" da "vest" hannunsa daya a cikin aljihu dayan kuma ya kama hannun ta yana matsawa ya ce

" Haba Lulu na, ka zo kuma shi ne ba zaka ce min ka zo ba? " 

ta dalla masa harara cike da cike da jin haushi ta warce hannunta ta ce 

" eh..ai dama yanzu zaka iya zuwa ka min dadin baki ni kuwa na riga na dawo daga takiyarka tunda dai har zaka iya nunamin iyakata akan dubu biyar" 

Olu a rude ya ce " haba haba now..dont say that..luluna you know now..market dis day..e..no sabi good woo..ehn. But ba na gaya maka ka zo monday ba, monday..monday if ka zo..i go get money..i go carry five thousand give you. Wetin be five thousand self..mami water like you i go even give you six thousand ..oh my lulu" ya fadi bayan ya rungumota yana kokarin saka hannunsa a rigarta. 

Ai kuwa ta wancakalar da shi sannan ta murguda masa baki ta ce 

" kan uba! Mayar ni wawiya, 'yariska rainon tasha ma! Kai kudinka ne kudi ni jikina ba jiki ba ne? Ai wallahi ba ma zan bar gurin nan ba sai ka bani ko ka zata ban san kana kula halira ba? Mai kawo danwake, rainawa kan ka hankali" 

Olu yayi tsuru tsuru har ga Allah baya son bacin ranta domin ya jarrabi kan sa da shaawarta kuma har yau ta ki ta bashi hadin kai sai yawo da hankali take masa tana lashe kudinsa. Tsakaninta da shi bai wuce ta bar shi ya taba wani sassa na jikinta ba daga nan kuma sai ta doje. Tunani sa na gaya masa watakila isassun kudin ne baya ba ta,shi ya sa yake ta barinsu. 

"Haba lulu" ya fadi yana shafa gefen fuskarta ba tare da ya nuna jin haushi ba ya zaro dubu uku ya ce

" ka gani ba, daga wannan ba ni da komai sai an yi kasuwa yau"

Cikin azama ta warce ta cusa a kirjinta ta ce

" ai kuwa na raba ka da su" 

Anan ne fuskarsa ta dan canja ya ce 

" ka dan ba ni guda daya mana lulu ko sigari na sha"

ta bude 'yar pos din ta, ta zaro murtala ta danka ma sa ta ce 

" in dai sigari ce ishirin ma ta ishe ka" 

Kamar abun magani sai yayi kus. Daga karshe ya ce " to ka zo mu je ciki mana lulu, 2days ba ka yi da ni" . Ta share shi kamar ba ta ji ba ta cigaba da harkar sayar da abincinta.

Shekaru suka ja yayin da tantirancin luba ke karuwa amma ko yaya takan je makarantar ta. Lokacin rubuta jarabawar kammala sakandare ta kawo kai ana bukatar naira dubu gima sha biyar. Dama ita kudi ba sa zama a hannunta sayi banza sayi wofi. Hankalinta ya tashi . Ta bi shawarar zuciyarta ta rankaya wajen Olu wanda suka dade ba sa tare. Ta wassafo ma sa bayani ya galla ma ta harara ya ce

" Ka bani abunda zan baka kudi ne? Chegen yaro mai yaudalan tsiya" 

Ta ce kai dai ka kawo ka gani mana " ya ce

" In dai zaka bani kan ka sai na baka mana" 

Ciniki ya fada. Olu yayi abunda ya ga dama da Luba a shagonsa ya lalo kudinta ya bata ya ce 

" kana ta min yanga ashe ma ba ni ne farko ba" 

Ta linke kudinta ta cusa a bakin zani ta kada ma sa idanu ta ce

" shege, dan akuya dan kasa da wutar jahannama!" Ta ranta ana kare. 

Da sakamakon jarabawarsu ya fito ta ci credit bakwai da pass biyu duk da dai duk jarabawar kusan satar amsa ce. Ta ci "maths" ta ci "English"don haka take doka tsalle ta ce da iya tamadi 

" na ci jarabawata da a ce son samu ne da har jamia za ni" 

Iya tamadi ta auna ma ta mugun kallo ta ce " gaskia auta ba ki da hankali. Kina lissafa bana shekarunki ashirin da daya kuwa? Ba za kiyi tunanin aure ba? Ga su hafsi nan sun fitar da mazaje so kike ayi mana dariya ace kin yi kwantai?"

Luba tayi dariya mai isarta ta ce 

" yo ka ji iyannan wallahi. Na gaya miki ki daina hada ni da wasu kucakai can su hafsi..ai wannan har mazaje ne suka fitar? Ni fa har yanzu babu wanda ya kwanta min" 

Iya ta ce " uwar ruwan ido, ina wanda ya zo ranar har ya bani kudi? dan gayu mai sabon babur..billahillazi kar ki wuce shi"

Luba ta kada baki ta ce

" tun yaushe na ba shi jan kati . Ke kin ga ni fa makarantar aikin koya jinya ma za ni, in zama nas" 

haushi ya kama Iya ta ce a fusace

" to ke da ubanki!!Dan jiya a tsakar gida ya ce Alhajin kyalli zai bawa ke."

Luba ta wani ja da baya cikin gatsina ta ce 

" ka ji baban nan da kankanba. Bai san ci na ba balle sha na sai lokacin aure na ne ya san zai bawa Alhajin kyalli? Kuma na gayawa Alhajin kan sa tun farko kar ya nemi babana don wadanda suka fi shi ma sun ganni sun bari. Iya ta ce 

" gane min hanya wai makaho ya so tsegumi. Ai shi babanku wani iri ne wallahi. Ai kuwa shekaran jiya na gan shi da sabuwar shadda wacce Alhajin ya gwangwaje shi da ita. Ke dadin ki ma Alhajin akwai nera, ko banza kya ci" 

Haushi ya rufe luba ta ce 

" to in kin hadu da baban namu kawai ki gaya ma sa kar ya soma don ba lallai sha'anin yayi dadi ba" 

Daga fadar haka ta ja lallausan bargonta tayi kwanciyarta abunta.

Luba na ganin abu kamar wasa aure dai yake nema ya tabbata da Alhajin kyalli. Gidan shi a bayan layinsu yake yana da mata uku da 'ya'ya ashirin da bakwai ,da yawansu sun girme ta. Ya dade yana makahon son ta amma tayi kememe ta ki. A cewarta wai ya cika gajarta da baki kamar shuni, hakoransa jage jage saboda tsabar cin goro sannan leben baki sidik saboda tsabar zukar sigari. 

Aka dunga tafka rigima, iya tamadi da take bayanta ta samfe saboda Alhaji yayi mata ruwan kudi. Wata zuciyar ta ce da ita ta gudu amma sai take ganin asarar hakan tunda ba ta da isasshen kudi a hannunta ,wahalar banza kawai za tayi.

Wata zuciyar ta ce ta kale su su aura ma ta Alhajin da kan sa zai sako ta. Zuciyarta ta kissa ma ta , ta lallaba kamar ta yarda ta , ta samu ta warci abunda zaga warta a gidan ta ware tunda ko banza ya fi gidansu.

Alhaji yayi barin nerar da ya dade bai yi ba a wannan biki. Bangarenta daban komai ya siya ya saka ma ta. Da bikin kuwa kowa ya sha gorin iya tamadi, auta tayi goshi mutan gida ta hana su sakat da sakin maganganu . 

Abinda ba ta sani ba shi ne baya fa ta haihu domin a daren farkon Alhaji da Luba ya diro daga kan gado tulun cikinsa na rinjayarsa ya narko wani ashar tun na zamanin maguzawa ya aikawa Luba ya ce 

" dama ke yar iska ce? Yawon titi ki ka gama shi ne za a lullube ni a bani ragowar bakin kwalbati?"

Luba na daga kwance ko motsawa bata yi ba hankali kwance tayi sakaka da baki abinda ya zame ma ta dabi'a ta ce

"haba? "

cikin tsananin rainin hankali ta kara da

" ni fa ba na son sharri irin na tsofaffin najadu".

Ya ware 'yan yatsunsa duka goman ya aika ma ta da daquwa ya ce

" ubanki shi ne zai miki sharri ba ni ba! Ni zaku ninke a baibai? Ke da matsiyacin ubanki ku lullube ku cuce ni. To ai kuwa cikin daren nan ba sai gobe da safe ba za ki koma inda kika fito". 

Tayi zumbur ta tashi ta ce 

" A'a Alhaji..zagi ubana in ka so amma kar ka sake ka hada da ni don baka cikin 'yan kayana".

Ya bude baki cikin tsananin mamakin yarinyar da tsaurin idon. ta ya ce

" ke ni ki ke gayawa haka? To na haifi kamarki"

tayi caraf ta ce

" tsohon banza ka san ka haifi kamata ka aure ni? Kuma don zalunci ka zo zaka bini da sharri ni dana san budurwa sabuwa fil na zo a leda?" Sai ta fashe da kuka. 

Takaicinta ya kama Alhaji ya shaka sosai kawai sai ya ware 'yatsunsa ya tsinka ma ta mari! bai kuwa mayar da hannu ba Luba ta damki murfin mai ros din ta da aka ma ta jere ta wurgi Alhaji ta kuma same shi a daidai tsakiyar goshi ji ka ke ..kwam! Sai ga jini na malala. 

Cikin azama irin ta maza Alhaji ya ziro hannu ya shako ta 'yar tazugensa da bai kulle ba ta tade shi ya fadi rikica!

Luba ta tsallake shi ta shiga bandaki ta kulle abunta bayan ta bar shi jina jina. Ya daure ya mike hannu rike da goshi yana aunowa ita da iyayenta zagi kwando kwando.Har ya gaji don kan sa ya nufi sashen sa don samowa kai taimakon gaggawa,da niyyar gobe iyayen luba ko da tsumburbura suke tsafi ba abunda zai hana ya daure su.

Bai kuwa kwanta ranar ba sai da ya rubuta ma ta saki uku ras!

Alhaji bai yi awa da fita ba luba ta zari karamar akwatinta ta cusa tsadaddun kaya da Alhaji ya saya ma ta da kudaden da yayi ta barnatar ma ta , ta sulale ta gudu abunta. Ba ta je ko'ina ba sai gidan Ilu -Ilu wani dadden saurayinta dan kano to legas 

Shago gare shi na sayar da atamfofi na legas a kasuwar kwari don haka garin legas ba bakonsa ba ne. Tun kafin luba tayi aure ya dunga zugata su gudu zuwa legas ta ki saboda rashin isasshen kudi. Yanzu da ta je wurinsa dama zani ce ta tadda mu je mu kawai sai suka tafi abunsu. 

A can gida kuwa neman duniya an yi ba a gan ta ba, Alhaji bayi wata wata ba ya daure Baban yara. Rigima ta ki ci ta ki cinyewa Iya tamadi tayi kuka har ta gode Allah. Da kyar manyan unguwa suka sa baki aka saki Baban yara damma fa Alhaji ya dage sai an biyashi komai.

A Ikko luba ta kara gogewa da wayewa sai ta ga ashe ma ba komai take yi a kano ba? Ilu ilu bai yi wani zurfin karatun boko ba amma dan gaye ne daidai da zamaninsa, don haka duk wani club club na casu sai da ya kutsa da Luba. Wani daki ne suke zaune a unguwar obalande na wani abokin ilu ilun da ya tafi aiki makurdi suke sheke ayarsu.

A tunanin ilu ilu da shi kadai luba ke ta'ammali amma a rashin saninsa ta riga ta hango wadanda suka fi shi komai! A cikinsu babu gwaninta irin wani Dpo na wata police station da ke unguwarsu. A lokuta da dama idan ilu ilun ba ya nan yakan dauketa su je "bar beach" inda kan luba ya fara fasuwa. Duk yawonta iyakacinta kano sai a legas ta lura ashe iskanci suna ya tara?

Ta ga mata na yawo daga su sai "pant" da "bra" . Kan luba ya daure, ashe ita bata waye ba? Ashe ita yar kauye ce? Ashe ana irin wannan rayuwar a gida Najeriya amma ta nade kan ta a garin Kano kamar kifin rijiya. Son duniya da jin dadinta suka rinka dibanta ta ji ina ma ta cinye rayuwarta a garin legas. Dpo ya bala'in shagwaba ta ya dunga kashe ma ta kudi kamar ba gobe.

Watansu hudu cur da zuwa legas Luba ta fita fit a ran Ilu ilu. Shi lokacin ma hangen wata yarinya Bianca yake. Bai yi kasa a gwiwa ba ya tunkari Luba kan sa tsaye da batun ta bar masa daki dan zai kawo sabuwar yarinyarsa. Kan Luba ya kulle ta tsaya tana yiwa ilu ilu kallon tsananin mamaki . Idan ita ba ta ce za ta rabu da shi ba, har shi ne zai koreta saboda wata basamudiya can! 

Ta karewa dakin kallo ta ga yawancin abubuwan ciki ma ita ta saya da kudinta. Yana gama fadin abinda zai fada ya wuce bandakin tsakar gida yana fito ya fara wanka. Takaici ya kule ta har ta raya ma ranta za ta nunawa Ilu ilu ta fi shi bariki. Ta tattara abun da take so ta sa a yar jaka da kudadenta. Kawai sai ta cinnawa dakin wuta ta gudu abunta. Ba ta zarce koina ba sai gidan hutawar DPO. 

Da kyar Ilu ilu ya sha da taimakon makwabta da suka kawo caffa har wutar nan aka samu ta mutu. Hakan ne ya sa ya baza mutanensa neman Luba ko a ita ko a shi. A rashin saninsa Luba na boye cikin gidan shakatawar DPO tana sha'aninta. Washegari kuwa ya sai ma ta tikitin jirgi zuwa kano yace idan bincike ya lafa zai biyo baya.

Gaban Luba ba ko dar ta shiga unguwarsu ta Birget ta kuma nufi hanyar gidansu da matsattsen siket din ta da daurinta mai tocila. Baban yara ya hau kanta yake jibga kamar an aiko shi ya ce sai dai ta bar ma sa gida, Luba ko gezau. 

Da kyar aka kwace ta ta shiga dakin uwarta ta yi mata gashin ruwan zafi. Washegari ta danka wa yayanta Iro wasu 'yan kudade a cikin wanda DPO ya sallameta da su ta ce ya siyo wa Baban yara yadudduka da takalmi sau ciki. Ba ta tsaya anan ba ta bayar aka siyo kayan abinci kala kala aka rabawa kowa. Tun ana jin daga muryar baban yara sai kuma aka ji tsit!

Iya Tamadi tun tana korafin ta tozartata da ta ga irin kudaden da ta zo da su kuma take kashewa yan gida sai tayi kus, kar ta ja zancen ya zamana ba rabonta.

Duk yawan kudi idan dai ba kara nemansu ake ba to zasu kare, haka ce ta faru ga Luba. Anan sai ta fara tunanin mafita ta ga dai wannan zama haka ba zai fissheta ba. 

Kwatsam rannan sai ga Hajiya 'yar sakkwato wata aminiyar iya tamadi da suka yi 'yanmatantaka tare. Hajiyar ta dade a Saudiyya don tun lokacin da aka ma ta auren fari ta kaso auren ta gudu can. Ta kawo ziyara gida Najeriya ne sai ta biyo gidan iya tamadi a sada zumunta. 

Daga zuwanta kuwa tayi ido biyu da Luba ta ce

" Tamadi shin ina kin ka samo wagga budurwa tsaleliya?"

Iya tamadi tayi dan murmushi ta ce 

"Diyarki ce fa Lubabatu" . 

Hajiyar tayi salati ta sanar da Ubangiji ta ce

" Luba ce tayi girma hakan ga? Hala ba ta kai ga aure ba?

Iya Tamadi ta kwashe labari kaf ta gaya ma ta. Ita kuwa Hajiya ta ji wani sanyi a ranta, hanyar neman kudi ta samu. Ta ce

"Ke mi ya kai ga damunki? Ai diya mace ita ajjari. Ki ban ita kawai mu tahi Saudiyya. Wallahi idan Allah ya bissheta ga sa'a kya sha mamakin arzikin da zata yo ga can" 

Iya Tamadi ta riki baki ta ce 

"Saudiyya? Mu ina muka ga arzikin zuwa can muna fama da kan mu?"

Hajiyar ta murmusa ta ce 

" Ke dai bammin wuka da nama hannuna ,ai ni yaruwa ni dauke ki. Lubabatu diya ta ta. Ke dai bari a ji ta bakinta in ta yadda sai mu tahi ayi ma ta fasfo da biza. Zuwa sati biyu sai in sayi tikiti mu tahi". 

Da aka tuntubi Luba da zancen dama zani ce ta tarda mu je mu, ta ce ta amince. Shi kuwa Baban yara ji yake Luba ta zame ma sa nauyi, tana jawo ma sa zagi a unguwa sai ya ji kamar ya rabu da kaya. Haka kwanaki suka cika aka gama shirye shirye Luba ta daga sai Saudiyya.

3. Ruwan zuma

So ai ruwan zuma ne, idan ka sha ka ba masoyi!

Niamey, Niger Republic

Rokaiyatou ta cigaba da kallon hanya yayin da take wasan kasa a kofar gidansu ta ga ta inda Momodou zai bullo ta ruga. Can ta ji an kwalla ma ta kira "Rokaiyatou"! daga kan da za ta yi sai ta hange shi ba ta yi wata wata ba ta fyalla gida a guje. Yarinya ce da ba za ta wuce shekara 8 ba jikinta ku san duk tsummokara. Ba ta yi wata wata ba ta fada bayan babarta ta kwakumeta ta ce 

" Momma, frère Momodou shiddawo ya tardoni ina wasan kasa" 

Uwar ta tunkude ta daga jikinta cikin hausarta ta zallar kananci ta ce 

"Ke kaleni, ku je can ku karata"

Momodou ya shigo da riga "long sleeve" fara da shudin wando bayan sa goye da jaka irin ta yan makaranta, ya sa safa da kambos. Ya nufi bayan Momma ya janyota da kunne ya murda ya ce

"Mi na gani kina yi waje?"

Ta na ta jan kunnen kokarin yakicewa shi kuma ya kalli momma kamar me neman bayani ta dago daga tsintar shinkafar da take ta ce

" Rokaiyatou, K'...ai kadan ka gani..kamar mai aljanu..ai duka kawai zaka ma ta sai ta ji a jikinta"

Ya kura ma ta ido hawaye kwance male male a fuskarta, gashinta mai tsawo da yawa ya cukurkude ga kasa kamar an yi yaki. Kafafuwanta butu butu kamar tayi hakan rijiya. Sai kuma ya ji tausayinta ya kama shi da ga rigar jikinta yar yaloluwa da yawan wanki ya sa ta kode ta jeme. Abubuwa dayawa suka cigaba da yawo a kansa duk da karancin shekarunsa dan yanzu ma yake aji shida yana neman gama makaranta.

Ya janyota suka zauna akan tabarma yana kakkabe ma ta gashi ya ce 

" kin yi abinci dai ko?"

Yana so ya ji ko ta ci abinci.

Ta girgiza kai ta ce

" yanzu dai Momma za ta dahwa"

Ya juya ya kalli shinkafar da ake tsinta 'yar kut a faranti wacce ya san bai wuce a ci ta da mai ba. Ya bude jakarsa mai dauke da yar " cooler" na abinci ta yan makaranta , dankali ne ko tabawa bai yi ba ya sa a gabanta. Ta fara ci da budu budun hannayenta ba tare da yace ta je ta wanko ba, ya cigaba da kallonta. Momma ta dube su tayi murmushi ta ce 

"Kai dai baka son cin abincinka, sai dai ka kawo wa kanwarka"

Murmushi yayi. Sai ya sa hannu ya zaro biskit da wani dan lemo ya ce

"Wannan kuma sai kinyi wanka, ba ki son wanka ko?"

Ba ta kula ba cin abinci kawai take. Ya kalli. Momma ya ce 

" Ina ruwan da za tayi wanka?"

Ya kama haba tace

" Au har wani ruwan wanka zan ke ajiye ma ta? To sau nawa zan ajiye"?

Murmushi kawai yayi ya nannade hannun rigarsa ya doshi inda rijiya take. Ya jefa guga ya fara jan ruwa har ya cika wani dan karamin bokiti. Sai ya yafito yarinyar da hannu ya ce 

" je ki dauko sabillo"

Ta shiga daki ta dauko ya ce ta tsugunna ya fara wanke wannan kan na ta dikin dikin har sai da ya fita tas. Ya kalli Momma ya ce

" Dan Allah Momma ki kai ta bayi ki ma ta wanka"

Ta yi murmushi ta mike tana cewa

"Tou momodou na Rokaiyatou ai idan ban taso ba ba zaka kaleni ba" 

Ta zo ta karbe shi. Ya dauki jakar makarantarsa tana kallo ya zaro kudi ya cusa a karkashin farantin shinkafar nan yayi tafiyarsa ba tare da ya waiwayo ba. Ta gyada kai a hankali a cikin ran ta tana tunanin irin kaunar da momodou ke yi mu su sai ta raya a ranta ko dan Rukaiyatou jininsa ce? Ta kawar da wannan tana mai la'akari da cewar duk 'yan gidan ma ai yanuwanta ne to amma wa ta ishi kallo? Momma ta cigaba da dirzar Rokaiyatou da sabulu ta na mai ayyanawa a ranta , ko ya rayuwa za ta yiwu ba Momodou?

Washegari da safe Rukaiyatou na tsaye a kofar kangon gidansu tana hangen wani tsararren bene mai bakin gate tana so ta ga fitowar frère. Gida ne tangameme wanda kallo daya za ka masa ka san an zubar da dukiya. Can aka bude tangamemen gate din motar da take kai yan makaranta ta fito. Tun daga nan ya fara kwalla ma sa kira tana daga ma sa hannu. Da ma ya san tana tsaye domin al'adarta ce yin hakan. Yana isowa zasu wuce shi ma ya daga ma ta hannu suna ta dariya.

***********************

Iliyasou Tillaberi mahaifin Momodou yayane ga Ahmadou Tillaberi mahaifin Rukaiyatou. Wadanan yanuwa suna zaune ne a garin Niamey suna gudanar da kasuwancinsu. Tafi tafi sai suka bude kamfanin hadin gwiwa na sarrafa shinkafa , taliya, flour da mafi yawancin nau'in abinci. Kasuwancunsu ya bunkasa tsakanin Nigeria, Niger, togo , Mali , cameroon da senegal. Daga baya suka kafa babban kamfani da reshensa biyu Nigeria da Niger. Aka sa wa wannan kamfani suna I and A and sons. 

Maganar irin tarin kudi da kadarori da suka mallaka wani abu ne da mai karatu zai sha mamaki. Kasuwanci ya karbe su , su ma kuma suna dagewa game da bunkasar arzikinsu. Iyayensu duka sun rasu sai baffaninsu da ke Tillaberi, wani karamin gari a yankin Niger.

Iliyasou wani irin murdadden mutum ne mai bakar zuciya. Ya fara da auren uwar Mommodou anan Niamey wata zabarmiya me suna Hajiya Khulsomou. Ta haifa masa 'ya'ya biyar mata sai namiji daya wato Momodou. Sai kuma Allah ya jarabce shi da son wannan yaro. 

Daga baya yayi aure a Nigeria da wata mai suna Hajiya Hadiza bakanuwa ce ya usul ta haifa masa da guda daya tal Al Mustapha. Wani irin tsananin kishi ke tsakanin wadannan mata biyu har ya zamana daya ba ta zuwa kasar da daya take. Amma me? Wani irin zumunci ke tsakanin Mustapha da Momodou da suke ku san sakwannin juna. Sun shaqu ta inda takanas daya kan bar kasar sa ya ziyarci daya duk da halin da iyayensu mata kan nuna na tsanar hakan. 

Ahmadou Tillaberi kafin ya hadu da mahaifiyar Rukaiyatou mai suna Ramlatu 'yar kano yana da matan aure guda uku. Suk cikin matansa ba wacce ta taba ko batan wata. A matsayinsa na attajiri mai tarin dukiya zai so wataran in ya fadi ya zamo yana da magaji. To amma ya zai yi?

Wannan rashin haihuwa na Ahmadou yana yiwa Iliyasou dadi a rai duk tunaninsa bai wuce yau in ba ran kaninsa to komai ya zama na sa. Ana cikin hakan kwatsam rannan kasuwancinsu ya kai su kano duba wani sabon kanfani a lokacin. To anan ne fa ya ga wata kawar Hajiya Hadiza matar yayansa mai suna Ramlatu ya makale ma ta. Ba yanda Iliyasou bai yi ba akan ba ya so amma ya jajirce sai ya aureta.

A sanin Iliyasou Ahmadou neman haihuwa yake, shi kuma ba ya fatan hakan dalilin da ya sa ya tsani auren kenen. A bangaren Ramlatu kuwa dama marainiya ce a hannun yayanta take, ta kafe ta tsare ta ce sai Ahmadou yayanta ya rantse ba zai ba wa wanda ba dan kasa ba. Aka dunga tafka rigima daga karshe yayan ya ce in dai ta yi auren nan to ba shi ba ita, ta ce ta amince. Aka yi aure Ahmadou ya tafi da amaryarsa Niamey.

Tun Momma na amarya babu wani dan gidanta da ya wuce Momodou. Yaron na kaunarta ita ma haka. Hakan na kona ran Hajiya khulsomou a ganinta an zaqewa danta ga kuma karin abun kawar kishiyarta. Sai wata gaba ta kullu, sai gore gore na rashin haihuwa ganin cewa har a lokacin ita ma bata samu ciki ba. Ganin an yi shekaru Ramlatu ba ta samu ciki ba sai hankalin iliyasou ya kwanta su kuma kishiyoyinta suka hau ta da habaici. An auro ta daga Nigeria dan ta nuna musu iya haihuwa ashe duk kamwar ja ce.

Lokacin da Ramlatu ta samu ciki har ya fara fitowa sai fa hankalin kowa ya girgiza, sai aka fara kallon kallo. Ahmadou kamar zai yi hauka don murna. Nan fa kaunarta ta kara azalzakar zuciyarsa aka shiga tattalin ciki ana ririta shi. Sai kuma wani abun al'ajabi ya faru.

Al'amuran dukiya na Ahmadou suka fara ja baya. Duk a abunda ya taba sai ha zamo asara. Nan da nan fa yayansa da matansa suka fara nuna Ramlatu da cewar ita ke da farar kafa kuma wai zata haifa musu bala'i. Da aka haifi yarinya sai abubuwan suka kara tabarbarewa amma me? Shi bai wani damu ba farincikinsa kawai ya samu abun kauna Rukaiyatou. Ya so Rukaiyatou irin son da ake yiwa da guda daya tilo da yayi jinkirin zuwa. Sai matansa suka fara ganin haukarsu ta zama da shi ba abun duniya ba da ba jika..me zai zaunar da su? Sai suka watse abunsu suka bar shi da Ramlatu.

To amma yawa yawan kudadensa suna hannun Iliyasou na kanfanunnukan hadin gwiwa da suka bude. Zaman iliyasou babba sai ya zamana ya fi karfi akan dukiyar don haka sai ya tuntube shi da batun kudinsa. Sai ya nuna ma sa cewar ba fa zai iya fitar da komai ya sa a hannunsa ba hakan kamar ganganci ne yayi hakuri zai cigaba da juya musu. Ahmadou mutum ne mai hakuri sai ya jure hakan ya cigaba da juya dan abunda ke hannunsa.

Tun haihuwar Rukaiyatou Momodou ya kalli Momma ya ce 

" shikenen kin haihwa min mata, ni ina kamnar ta! " 

tayi dariya ta ce

"Allah Momodou? To inshallahu in ta girma kai ne mijin"

Sai ya kama tsalle irin na yara har ya tafi da gudu ya gayawa babarsa . Ita kuma ta ce a fusace 

" Ba ka amren mayya, ita ta lashe dukiyar Ubanta!"

Kamar abun almara, Rukaiyatou na da shekara biyu Ahmadou Tillaberi ya yanke jiki ya fadi a bayi ko shurawa bai yi ba. Ai tun daga nan sai fa nuni ya koma kan su, lallai Ramlatu da diyar ta sun tabbata mayu masu lashe dukiya da kurwa. Daga nan sai rayuwa ta musu kunci. Iliyasou ya rantse da cewar Ramlatu ce ta jefe shi da asiri ya fadi ya mutu don ta gudu da ragowar dukiyarsa, don haka sai ya hau kan dukiyar Ahmadou ya danne babu ma batun rabon gado. Da kyar aka samu ya basu wani kangon gida anan kusa da shi wancan tsararren gidan na su ya siyar ya ce shi zai rikewa marainiya dukiyarta.

Momma tayi kuka ta gode Allah ganin yadda aka musu fin karfi ita da diyarta. To amma ina zata je? Wa zata gayawa? Babu. Yayanta da take da shi ma sun riga sun raba hanya, tun da tayi aure bai taba neman ta ba. Sai kawai tayi zamanta a wannan gidan take dinkin fata na takalmi da jaka take kaiwa kasuwa suke cin abinci. 

Iliyasou ya watsar da su ya ma manta da wasu iyalan Ahmadou. Baffaninsu sun sa baki ya samu ko diyar ce ya kula da ita amma ya shashantar da batun. Wani irin mulki na zallar zalunci yake gwada musu da asalin fin karfi.

Momodou yaro ne amma ya taso da tsanar wannan dabi'a ta mahaifinsa yana matukar jin takaicin hakan. Mahaifin ya kwallafa rai akan sa a matsayinsa na babban dan sa namiji hakan ya sa tun yana karami ya fara dora shi akan harkar kasuwanci. Shi kuma sai ya taso da kauna da tausayi na wadan nan bayin Allah ta yanda duk abunda ya samu to nasu ne.

A shekarun girman Rukaiyatou ta taso ba ta shaku da kowa ba sama da yayanta frère, wannan shakuwar da ko iliyasou Tillaberi ya gaza rabawa. Al'adarta ce kullum ta tsaya a hanya ta ma sa bye bye idan za shi makaranta ba don ita tana zuwa ba. 

Ganin hakan ne yau ya ga bai gan ta ba sai ya shiga gidan don a zatonsa ko ba lafiya ba. Da shigarsa ya tarda ta tana wasan ruwa, shigowarsa tayi fatali da ruwan ta ruga daki. Momma ta fito daga wajen wani kewayayyen langa langa inda take tukin tuwo tana share hannayenta a jikin kodadden zaninta. Tayi murmushi ta ce

"Mutuniyarka ta gudu ko"?

Ya mayar ma ta da murmushin sannan ya ce bayan sun gaisa

"Na ji ta shiru bana ganinta a waje, nayi zaton ko bata da lahiya ne, lahiyarta lahiya?"

Ta kwalla mata kira, ta zo tana rabe rabe. Ya zaunar da ita kan tabarma ya ce 

" Me ya hwaru ba na ganinki waje da sahe?"

Cikin kasa kasa da murya ta ce

" Ba kowa yana zawwa L'ècole amma ban da ni ba"

Yayi shiru kamar mai nazari sai can ya ce 

" kina son zuwa L'ècole ko?"

Ta gyada kai. Ya ce

" Ba ina zuwa ina koya miki ba har kin ka iya karatu ba?" Ta ce

" Ai naka ba irin na L'ècole ba ne, ba a sa kayan L'ècole" ya ce

" To shikenen kamnata, in dai ina raye sai kin je kin ji ko? 

Ta fara tsalle. Ya fito da wasu yan kudi a hannu ya manna mata yana dariya.

Duk abinda suke Momma na kallonsu. Ya mike zai tafi ta kira shi cikin damuwa ta ce

" Kana dan makaranta ka ke wa wani alkawarin sa shi a makaranta?"

Ya sosa keya yace 

" jiya ne fa muka gama gwajinmu na karshe sai jiran sakamako kawai"

Ta ce 

" Alhamdulillahi, dana ya girma. Amma ina fatan ba mahaifinka zaka gayawa ba, ka san bana son kuna samun matsala akan Rukaiyatou"

Shiru yayi na wasu dakiku sannan ya ce

"Kar fa ki sa komai a ran ki Momma na san yanda za a yi na samu kudi. Ba ki san yanzun haka Abba ya bude min shago a Grand Marchè ba? Nan zan ke zuwa kafin sakamakon gwajin mu ya fito. Babana ke da alhakin kula da ita kuma ya ki. Wallahi idan ki ka ga ban kula da Rokaiyatou ba, to ba yadda naka iyawa".

Kwallar cikin idon Momma ta tsiyayyo. Yau ta ga bakar tukunya mai fidda farin tuwo!

Kawar da kai yayi..ya fita da sauri. Ta cigaba da kuka a hankali ranta ya kasa ayyana ma ta irin kaunar da momodou ke musu. A hankali ta ce

"Ba mu da tamkar ka Momodou, ba mu da!"

Abu kamar wasa sai Rukaiyatou ta fara zuwa makaranta. Abinda ba su sani ba shi ne shagon da aka budewa wa Momodou to duk ribar ranar a karatun Rukaiyatou yake karewa. A lokacin shekarunsa ba za su wuce ashirin ba, amma zurfin tunaninsa da hankalinsa ya fi na dan shekara talatin. Hakan ne ma yasa uban ya dada jan sa a jiki da nuna ma sa harkokin kasuwanci dan ya ji a ran sa shi zai gaje shi.

Daga nan ya shiga Universite Abdou Moumouni de Niamey ya fara karanta harkar kasuwanci kamar yanda mahaifinsa ya ke so. Lokacin da ya gama a sannan ne Rukaiyatou ta gama ta gama karatun primary da aka sa ta daga aji uku har ta fara zuwa wata makarantar sakandare ta yanmata je ka ka dawo.

A mafarkin Rukaiyatou ba ta da kamar Momodou kuma shi zata aura idan sun girma. Kuma shi zai sa ta a universete tayi karatun aikin jarida. A lokacin ne kuma Iliyasou Tillaberi ya ke son aika Momoudou kasar faransa domin ya je yayi digiri na biyu a harkar kasuwanci. Wannan wani tsari ne da bai so saboda tunanin wa zai bar wa su Rukaiyatou?

Dan haka sai ya fara zamewa batun

A irin haka ne ya shiga gida wajen mahaifiyarsa Hajiya Khulsomou ta kira shi ta ce 

" Yo kai bakka kishin kan ka ko? Ba zaka tahi karatun kirki ba ka tsaya anan kamar marar gata. Ka hi son ubanka ya dora sobanka Mustapha ko?"

Har yau ya kasa gane irin kishin da babarsa take da Mustapha. Ba ma haka ba kowa a duniya abokin kishi ne a wurin mahaifiyarsa. Ba a gari daya ba , ba kasa daya ba amma ta uzzura ma ranta. Ga shi ita Hajiya hadiza ba ta ma cika nuna masa tsangwama ba. Kai tsaye a faransan sa ba wata rufa rufa ya ce

" Ai na hwadi miki, ban iya tahia na kyale Rukaiyatou" 

Ta kalle shi a tsanake, maganar da ya fada ta taba ta ba dan kadan ba don haka sai ta kalle shi ta ce a tsaurare

" Idan ma son ta ka ke, ba ka amrenta..in ni da ubanka muna da rai baka aurenta!"

Wani abu ne ya ji ya gifta ta gabansa mai tsananin duhu saboda bacin rai. Duk duniya bai ga mai hana ma sa aurenta ba, abinda ya ayyana a ran sa kenen.

Da daren ranar ne yana zaune a gaban Momma tana dinkin takalmi da taimakon fitilar aci bal bal. Suna hira kamar yadda suka saba, Rukaiyatou na kishingida can gefe akan tabarma. Yanzu ta fara zama yar budurwa ta rage halayenta na kiriniya ta ce

"Frere ka ci tuwo in zubo maka? Ni na dahwa"

Sai ya fara dariya ya ce 

" yanzun yar dul da ke anan har kin iya dahwa tuwo"?

Ta ce

" Ai na dan iya saboda Momma ta ce kana son tuwo in mun yi amre sai in dunga tuka maka ko?"

Ya rasa wannan hali na ta na rashin jin kunya ga Momma a zaune. Ya yi sauri ya ce

" Ni na ce miki zan amre ki"?

Ta dago kai cike da mamaki har ga Allah ta ce

"Ba Momma ta ce Kai a mijina ba? Wai tun ina zanin goyi ta ba ka ni?"

Haushi ya sa Momma ta mako ta ta na cewa

" uwar surutu"

Cikin basarwa ya ce dauko takardunki na Lecole mu gani ko kina kokari. Ta dauko ya duba ya gyara ma ta wasu abubuwan. Yayi shirin tafiya Momma ta ce

" zo nan in tambayeka"

" ya ba ka tafi ba"?

Ya ce

"In tafi? Rukaiyatou fa? Wa ke gareta"?

Ta nisa a hankali ta ajiye dinkin takalmi ta kalle shi a hasken fitilar aci bal bal ta ce

" A kan ta sai ka fasa karatu? Ai muna hannun Allah ko? baka yarda da ikon Allah ba? Da ba dan ikonsa ba da taimakon ka zamu kai yanzu? Ka je kayi karatunka ka ji"

Shiru yayi, ba mai yawan magana ba ne. Abinda ba ta sani ba shi ne shi ya san babansa na son tura shi faransa ne dan yayi nesa da su. Ya san tsarin uban ,ya gaya ma sa ya je ya karo karatu a can sannan nan ya zame ma sa ido akan wani karamin kamfani da yake son budewa a can. Har wani tsawon lokaci hakan zai dauka? Amma kuma shi kan sa ya san ba shi da zabi.

Sai yayi murmushi har ya taba rashin kunyar ya ce

"Bari na je na dawo ko Momma? Kafin nan na yi kudi sai na zo na amri kamnata" iyaka gaskiyarsa kenen bai kuma iya boyewa ba. Momma kamar wata abokiyar shawara ya maida ita tun tasowarsa.

Ta tsaya tana duban yaron, har yanzu da yarinta a jikinsa amma duk tsarinsa na su ne. Tayi ma sa kallon nutsuwa ta ce

"Rukaiyatou dai! Rukaiyatou dai! Akwai wani shirinka na duniya da babu ita? Wanene ya ce sai kayi kudi zaka aureta?" Ta girgiza ma sa kai tana ma sa kallo irin na uwa sannan ta ce 

"Ko ba ka da ko dala ni zan baka Rukaiyatou"!!

"Momodou ka tafi kamar yau ne zaka je ka dawo" cewar Momma

Ya gyada kai a hankali. Ya yiwa Rukaiyatou inkiya da ta biyo shi daga gani wani abun zai ba ta. Ta bi shi a baya. Momma ta kare musu kallo tayi murmushi ta ce

"So, ruwan zuma"

4. Ina mafita

So ai ruwan zuma ne, idan ka sha ka ba masoyi!

Niamey, Niger Republic

Rokaiyatou ta cigaba da kallon hanya yayin da take wasan kasa a kofar gidansu ta ga ta inda Momodou zai bullo ta ruga. Can ta ji an kwalla ma ta kira "Rokaiyatou"! daga kan da za ta yi sai ta hange shi ba ta yi wata wata ba ta fyalla gida a guje. Yarinya ce da ba za ta wuce shekara 8 ba jikinta ku san duk tsummokara. Ba ta yi wata wata ba ta fada bayan babarta ta kwakumeta ta ce 

" Momma, frère Momodou shiddawo ya tardoni ina wasan kasa" 

Uwar ta tunkude ta daga jikinta cikin hausarta ta zallar kananci ta ce 

"Ke kaleni, ku je can ku karata"

Momodou ya shigo da riga "long sleeve" fara da shudin wando bayan sa goye da jaka irin ta yan makaranta, ya sa safa da kambos. Ya nufi bayan Momma ya janyota da kunne ya murda ya ce

"Mi na gani kina yi waje?"

Ta na ta jan kunnen kokarin yakicewa shi kuma ya kalli momma kamar me neman bayani ta dago daga tsintar shinkafar da take ta ce

" Rokaiyatou, K'...ai kadan ka gani..kamar mai aljanu..ai duka kawai zaka ma ta sai ta ji a jikinta"

Ya kura ma ta ido hawaye kwance male male a fuskarta, gashinta mai tsawo da yawa ya cukurkude ga kasa kamar an yi yaki. Kafafuwanta butu butu kamar tayi hakan rijiya. Sai kuma ya ji tausayinta ya kama shi da ga rigar jikinta yar yaloluwa da yawan wanki ya sa ta kode ta jeme. Abubuwa dayawa suka cigaba da yawo a kansa duk da karancin shekarunsa dan yanzu ma yake aji shida yana neman gama makaranta.

Ya janyota suka zauna akan tabarma yana kakkabe ma ta gashi ya ce 

" kin yi abinci dai ko?"

Yana so ya ji ko ta ci abinci.

Ta girgiza kai ta ce

" yanzu dai Momma za ta dahwa"

Ya juya ya kalli shinkafar da ake tsinta 'yar kut a faranti wacce ya san bai wuce a ci ta da mai ba. Ya bude jakarsa mai dauke da yar " cooler" na abinci ta yan makaranta , dankali ne ko tabawa bai yi ba ya sa a gabanta. Ta fara ci da budu budun hannayenta ba tare da yace ta je ta wanko ba, ya cigaba da kallonta. Momma ta dube su tayi murmushi ta ce 

"Kai dai baka son cin abincinka, sai dai ka kawo wa kanwarka"

Murmushi yayi. Sai ya sa hannu ya zaro biskit da wani dan lemo ya ce

"Wannan kuma sai kinyi wanka, ba ki son wanka ko?"

Ba ta kula ba cin abinci kawai take. Ya kalli. Momma ya ce 

" Ina ruwan da za tayi wanka?"

Ya kama haba tace

" Au har wani ruwan wanka zan ke ajiye ma ta? To sau nawa zan ajiye"?

Murmushi kawai yayi ya nannade hannun rigarsa ya doshi inda rijiya take. Ya jefa guga ya fara jan ruwa har ya cika wani dan karamin bokiti. Sai ya yafito yarinyar da hannu ya ce 

" je ki dauko sabillo"

Ta shiga daki ta dauko ya ce ta tsugunna ya fara wanke wannan kan na ta dikin dikin har sai da ya fita tas. Ya kalli Momma ya ce

" Dan Allah Momma ki kai ta bayi ki ma ta wanka"

Ta yi murmushi ta mike tana cewa

"Tou momodou na Rokaiyatou ai idan ban taso ba ba zaka kaleni ba" 

Ta zo ta karbe shi. Ya dauki jakar makarantarsa tana kallo ya zaro kudi ya cusa a karkashin farantin shinkafar nan yayi tafiyarsa ba tare da ya waiwayo ba. Ta gyada kai a hankali a cikin ran ta tana tunanin irin kaunar da momodou ke yi mu su sai ta raya a ranta ko dan Rukaiyatou jininsa ce? Ta kawar da wannan tana mai la'akari da cewar duk 'yan gidan ma ai yanuwanta ne to amma wa ta ishi kallo? Momma ta cigaba da dirzar Rokaiyatou da sabulu ta na mai ayyanawa a ranta , ko ya rayuwa za ta yiwu ba Momodou?

Washegari da safe Rukaiyatou na tsaye a kofar kangon gidansu tana hangen wani tsararren bene mai bakin gate tana so ta ga fitowar frère. Gida ne tangameme wanda kallo daya za ka masa ka san an zubar da dukiya. Can aka bude tangamemen gate din motar da take kai yan makaranta ta fito. Tun daga nan ya fara kwalla ma sa kira tana daga ma sa hannu. Da ma ya san tana tsaye domin al'adarta ce yin hakan. Yana isowa zasu wuce shi ma ya daga ma ta hannu suna ta dariya.

***********************

Iliyasou Tillaberi mahaifin Momodou yayane ga Ahmadou Tillaberi mahaifin Rukaiyatou. Wadanan yanuwa suna zaune ne a garin Niamey suna gudanar da kasuwancinsu. Tafi tafi sai suka bude kamfanin hadin gwiwa na sarrafa shinkafa , taliya, flour da mafi yawancin nau'in abinci. Kasuwancunsu ya bunkasa tsakanin Nigeria, Niger, togo , Mali , cameroon da senegal. Daga baya suka kafa babban kamfani da reshensa biyu Nigeria da Niger. Aka sa wa wannan kamfani suna I and A and sons. 

Maganar irin tarin kudi da kadarori da suka mallaka wani abu ne da mai karatu zai sha mamaki. Kasuwanci ya karbe su , su ma kuma suna dagewa game da bunkasar arzikinsu. Iyayensu duka sun rasu sai baffaninsu da ke Tillaberi, wani karamin gari a yankin Niger.

Iliyasou wani irin murdadden mutum ne mai bakar zuciya. Ya fara da auren uwar Mommodou anan Niamey wata zabarmiya me suna Hajiya Khulsomou. Ta haifa masa 'ya'ya biyar mata sai namiji daya wato Momodou. Sai kuma Allah ya jarabce shi da son wannan yaro. 

Daga baya yayi aure a Nigeria da wata mai suna Hajiya Hadiza bakanuwa ce ya usul ta haifa masa da guda daya tal Al Mustapha. Wani irin tsananin kishi ke tsakanin wadannan mata biyu har ya zamana daya ba ta zuwa kasar da daya take. Amma me? Wani irin zumunci ke tsakanin Mustapha da Momodou da suke ku san sakwannin juna. Sun shaqu ta inda takanas daya kan bar kasar sa ya ziyarci daya duk da halin da iyayensu mata kan nuna na tsanar hakan. 

Ahmadou Tillaberi kafin ya hadu da mahaifiyar Rukaiyatou mai suna Ramlatu 'yar kano yana da matan aure guda uku. Suk cikin matansa ba wacce ta taba ko batan wata. A matsayinsa na attajiri mai tarin dukiya zai so wataran in ya fadi ya zamo yana da magaji. To amma ya zai yi?

Wannan rashin haihuwa na Ahmadou yana yiwa Iliyasou dadi a rai duk tunaninsa bai wuce yau in ba ran kaninsa to komai ya zama na sa. Ana cikin hakan kwatsam rannan kasuwancinsu ya kai su kano duba wani sabon kanfani a lokacin. To anan ne fa ya ga wata kawar Hajiya Hadiza matar yayansa mai suna Ramlatu ya makale ma ta. Ba yanda Iliyasou bai yi ba akan ba ya so amma ya jajirce sai ya aureta.

A sanin Iliyasou Ahmadou neman haihuwa yake, shi kuma ba ya fatan hakan dalilin da ya sa ya tsani auren kenen. A bangaren Ramlatu kuwa dama marainiya ce a hannun yayanta take, ta kafe ta tsare ta ce sai Ahmadou yayanta ya rantse ba zai ba wa wanda ba dan kasa ba. Aka dunga tafka rigima daga karshe yayan ya ce in dai ta yi auren nan to ba shi ba ita, ta ce ta amince. Aka yi aure Ahmadou ya tafi da amaryarsa Niamey.

Tun Momma na amarya babu wani dan gidanta da ya wuce Momodou. Yaron na kaunarta ita ma haka. Hakan na kona ran Hajiya khulsomou a ganinta an zaqewa danta ga kuma karin abun kawar kishiyarta. Sai wata gaba ta kullu, sai gore gore na rashin haihuwa ganin cewa har a lokacin ita ma bata samu ciki ba. Ganin an yi shekaru Ramlatu ba ta samu ciki ba sai hankalin iliyasou ya kwanta su kuma kishiyoyinta suka hau ta da habaici. An auro ta daga Nigeria dan ta nuna musu iya haihuwa ashe duk kamwar ja ce.

Lokacin da Ramlatu ta samu ciki har ya fara fitowa sai fa hankalin kowa ya girgiza, sai aka fara kallon kallo. Ahmadou kamar zai yi hauka don murna. Nan fa kaunarta ta kara azalzakar zuciyarsa aka shiga tattalin ciki ana ririta shi. Sai kuma wani abun al'ajabi ya faru.

Al'amuran dukiya na Ahmadou suka fara ja baya. Duk a abunda ya taba sai ha zamo asara. Nan da nan fa yayansa da matansa suka fara nuna Ramlatu da cewar ita ke da farar kafa kuma wai zata haifa musu bala'i. Da aka haifi yarinya sai abubuwan suka kara tabarbarewa amma me? Shi bai wani damu ba farincikinsa kawai ya samu abun kauna Rukaiyatou. Ya so Rukaiyatou irin son da ake yiwa da guda daya tilo da yayi jinkirin zuwa. Sai matansa suka fara ganin haukarsu ta zama da shi ba abun duniya ba da ba jika..me zai zaunar da su? Sai suka watse abunsu suka bar shi da Ramlatu.

To amma yawa yawan kudadensa suna hannun Iliyasou na kanfanunnukan hadin gwiwa da suka bude. Zaman iliyasou babba sai ya zamana ya fi karfi akan dukiyar don haka sai ya tuntube shi da batun kudinsa. Sai ya nuna ma sa cewar ba fa zai iya fitar da komai ya sa a hannunsa ba hakan kamar ganganci ne yayi hakuri zai cigaba da juya musu. Ahmadou mutum ne mai hakuri sai ya jure hakan ya cigaba da juya dan abunda ke hannunsa.

Tun haihuwar Rukaiyatou Momodou ya kalli Momma ya ce 

" shikenen kin haihwa min mata, ni ina kamnar ta! " 

tayi dariya ta ce

"Allah Momodou? To inshallahu in ta girma kai ne mijin"

Sai ya kama tsalle irin na yara har ya tafi da gudu ya gayawa babarsa . Ita kuma ta ce a fusace 

" Ba ka amren mayya, ita ta lashe dukiyar Ubanta!"

Kamar abun almara, Rukaiyatou na da shekara biyu Ahmadou Tillaberi ya yanke jiki ya fadi a bayi ko shurawa bai yi ba. Ai tun daga nan sai fa nuni ya koma kan su, lallai Ramlatu da diyar ta sun tabbata mayu masu lashe dukiya da kurwa. Daga nan sai rayuwa ta musu kunci. Iliyasou ya rantse da cewar Ramlatu ce ta jefe shi da asiri ya fadi ya mutu don ta gudu da ragowar dukiyarsa, don haka sai ya hau kan dukiyar Ahmadou ya danne babu ma batun rabon gado. Da kyar aka samu ya basu wani kangon gida anan kusa da shi wancan tsararren gidan na su ya siyar ya ce shi zai rikewa marainiya dukiyarta.

Momma tayi kuka ta gode Allah ganin yadda aka musu fin karfi ita da diyarta. To amma ina zata je? Wa zata gayawa? Babu. Yayanta da take da shi ma sun riga sun raba hanya, tun da tayi aure bai taba neman ta ba. Sai kawai tayi zamanta a wannan gidan take dinkin fata na takalmi da jaka take kaiwa kasuwa suke cin abinci. 

Iliyasou ya watsar da su ya ma manta da wasu iyalan Ahmadou. Baffaninsu sun sa baki ya samu ko diyar ce ya kula da ita amma ya shashantar da batun. Wani irin mulki na zallar zalunci yake gwada musu da asalin fin karfi.

Momodou yaro ne amma ya taso da tsanar wannan dabi'a ta mahaifinsa yana matukar jin takaicin hakan. Mahaifin ya kwallafa rai akan sa a matsayinsa na babban dan sa namiji hakan ya sa tun yana karami ya fara dora shi akan harkar kasuwanci. Shi kuma sai ya taso da kauna da tausayi na wadan nan bayin Allah ta yanda duk abunda ya samu to nasu ne.

A shekarun girman Rukaiyatou ta taso ba ta shaku da kowa ba sama da yayanta frère, wannan shakuwar da ko iliyasou Tillaberi ya gaza rabawa. Al'adarta ce kullum ta tsaya a hanya ta ma sa bye bye idan za shi makaranta ba don ita tana zuwa ba. 

Ganin hakan ne yau ya ga bai gan ta ba sai ya shiga gidan don a zatonsa ko ba lafiya ba. Da shigarsa ya tarda ta tana wasan ruwa, shigowarsa tayi fatali da ruwan ta ruga daki. Momma ta fito daga wajen wani kewayayyen langa langa inda take tukin tuwo tana share hannayenta a jikin kodadden zaninta. Tayi murmushi ta ce

"Mutuniyarka ta gudu ko"?

Ya mayar ma ta da murmushin sannan ya ce bayan sun gaisa

"Na ji ta shiru bana ganinta a waje, nayi zaton ko bata da lahiya ne, lahiyarta lahiya?"

Ta kwalla mata kira, ta zo tana rabe rabe. Ya zaunar da ita kan tabarma ya ce 

" Me ya hwaru ba na ganinki waje da sahe?"

Cikin kasa kasa da murya ta ce

" Ba kowa yana zawwa L'ècole amma ban da ni ba"

Yayi shiru kamar mai nazari sai can ya ce 

" kina son zuwa L'ècole ko?"

Ta gyada kai. Ya ce

" Ba ina zuwa ina koya miki ba har kin ka iya karatu ba?" Ta ce

" Ai naka ba irin na L'ècole ba ne, ba a sa kayan L'ècole" ya ce

" To shikenen kamnata, in dai ina raye sai kin je kin ji ko? 

Ta fara tsalle. Ya fito da wasu yan kudi a hannu ya manna mata yana dariya.

Duk abinda suke Momma na kallonsu. Ya mike zai tafi ta kira shi cikin damuwa ta ce

" Kana dan makaranta ka ke wa wani alkawarin sa shi a makaranta?"

Ya sosa keya yace 

" jiya ne fa muka gama gwajinmu na karshe sai jiran sakamako kawai"

Ta ce 

" Alhamdulillahi, dana ya girma. Amma ina fatan ba mahaifinka zaka gayawa ba, ka san bana son kuna samun matsala akan Rukaiyatou"

Shiru yayi na wasu dakiku sannan ya ce

"Kar fa ki sa komai a ran ki Momma na san yanda za a yi na samu kudi. Ba ki san yanzun haka Abba ya bude min shago a Grand Marchè ba? Nan zan ke zuwa kafin sakamakon gwajin mu ya fito. Babana ke da alhakin kula da ita kuma ya ki. Wallahi idan ki ka ga ban kula da Rokaiyatou ba, to ba yadda naka iyawa".

Kwallar cikin idon Momma ta tsiyayyo. Yau ta ga bakar tukunya mai fidda farin tuwo!

Kawar da kai yayi..ya fita da sauri. Ta cigaba da kuka a hankali ranta ya kasa ayyana ma ta irin kaunar da momodou ke musu. A hankali ta ce

"Ba mu da tamkar ka Momodou, ba mu da!"

Abu kamar wasa sai Rukaiyatou ta fara zuwa makaranta. Abinda ba su sani ba shi ne shagon da aka budewa wa Momodou to duk ribar ranar a karatun Rukaiyatou yake karewa. A lokacin shekarunsa ba za su wuce ashirin ba, amma zurfin tunaninsa da hankalinsa ya fi na dan shekara talatin. Hakan ne ma yasa uban ya dada jan sa a jiki da nuna ma sa harkokin kasuwanci dan ya ji a ran sa shi zai gaje shi.

Daga nan ya shiga Universite Abdou Moumouni de Niamey ya fara karanta harkar kasuwanci kamar yanda mahaifinsa ya ke so. Lokacin da ya gama a sannan ne Rukaiyatou ta gama ta gama karatun primary da aka sa ta daga aji uku har ta fara zuwa wata makarantar sakandare ta yanmata je ka ka dawo.

A mafarkin Rukaiyatou ba ta da kamar Momodou kuma shi zata aura idan sun girma. Kuma shi zai sa ta a universete tayi karatun aikin jarida. A lokacin ne kuma Iliyasou Tillaberi ya ke son aika Momoudou kasar faransa domin ya je yayi digiri na biyu a harkar kasuwanci. Wannan wani tsari ne da bai so saboda tunanin wa zai bar wa su Rukaiyatou?

Dan haka sai ya fara zamewa batun

A irin haka ne ya shiga gida wajen mahaifiyarsa Hajiya Khulsomou ta kira shi ta ce 

" Yo kai bakka kishin kan ka ko? Ba zaka tahi karatun kirki ba ka tsaya anan kamar marar gata. Ka hi son ubanka ya dora sobanka Mustapha ko?"

Har yau ya kasa gane irin kishin da babarsa take da Mustapha. Ba ma haka ba kowa a duniya abokin kishi ne a wurin mahaifiyarsa. Ba a gari daya ba , ba kasa daya ba amma ta uzzura ma ranta. Ga shi ita Hajiya hadiza ba ta ma cika nuna masa tsangwama ba. Kai tsaye a faransan sa ba wata rufa rufa ya ce

" Ai na hwadi miki, ban iya tahia na kyale Rukaiyatou" 

Ta kalle shi a tsanake, maganar da ya fada ta taba ta ba dan kadan ba don haka sai ta kalle shi ta ce a tsaurare

" Idan ma son ta ka ke, ba ka amrenta..in ni da ubanka muna da rai baka aurenta!"

Wani abu ne ya ji ya gifta ta gabansa mai tsananin duhu saboda bacin rai. Duk duniya bai ga mai hana ma sa aurenta ba, abinda ya ayyana a ran sa kenen.

Da daren ranar ne yana zaune a gaban Momma tana dinkin takalmi da taimakon fitilar aci bal bal. Suna hira kamar yadda suka saba, Rukaiyatou na kishingida can gefe akan tabarma. Yanzu ta fara zama yar budurwa ta rage halayenta na kiriniya ta ce

"Frere ka ci tuwo in zubo maka? Ni na dahwa"

Sai ya fara dariya ya ce 

" yanzun yar dul da ke anan har kin iya dahwa tuwo"?

Ta ce

" Ai na dan iya saboda Momma ta ce kana son tuwo in mun yi amre sai in dunga tuka maka ko?"

Ya rasa wannan hali na ta na rashin jin kunya ga Momma a zaune. Ya yi sauri ya ce

" Ni na ce miki zan amre ki"?

Ta dago kai cike da mamaki har ga Allah ta ce

"Ba Momma ta ce Kai a mijina ba? Wai tun ina zanin goyi ta ba ka ni?"

Haushi ya sa Momma ta mako ta ta na cewa

" uwar surutu"

Cikin basarwa ya ce dauko takardunki na Lecole mu gani ko kina kokari. Ta dauko ya duba ya gyara ma ta wasu abubuwan. Yayi shirin tafiya Momma ta ce

" zo nan in tambayeka"

" ya ba ka tafi ba"?

Ya ce

"In tafi? Rukaiyatou fa? Wa ke gareta"?

Ta nisa a hankali ta ajiye dinkin takalmi ta kalle shi a hasken fitilar aci bal bal ta ce

" A kan ta sai ka fasa karatu? Ai muna hannun Allah ko? baka yarda da ikon Allah ba? Da ba dan ikonsa ba da taimakon ka zamu kai yanzu? Ka je kayi karatunka ka ji"

Shiru yayi, ba mai yawan magana ba ne. Abinda ba ta sani ba shi ne shi ya san babansa na son tura shi faransa ne dan yayi nesa da su. Ya san tsarin uban ,ya gaya ma sa ya je ya karo karatu a can sannan nan ya zame ma sa ido akan wani karamin kamfani da yake son budewa a can. Har wani tsawon lokaci hakan zai dauka? Amma kuma shi kan sa ya san ba shi da zabi.

Sai yayi murmushi har ya taba rashin kunyar ya ce

"Bari na je na dawo ko Momma? Kafin nan na yi kudi sai na zo na amri kamnata" iyaka gaskiyarsa kenen bai kuma iya boyewa ba. Momma kamar wata abokiyar shawara ya maida ita tun tasowarsa.

Ta tsaya tana duban yaron, har yanzu da yarinta a jikinsa amma duk tsarinsa na su ne. Tayi ma sa kallon nutsuwa ta ce

"Rukaiyatou dai! Rukaiyatou dai! Akwai wani shirinka na duniya da babu ita? Wanene ya ce sai kayi kudi zaka aureta?" Ta girgiza ma sa kai tana ma sa kallo irin na uwa sannan ta ce 

"Ko ba ka da ko dala ni zan baka Rukaiyatou"!!

"Momodou ka tafi kamar yau ne zaka je ka dawo" cewar Momma

Ya gyada kai a hankali. Ya yiwa Rukaiyatou inkiya da ta biyo shi daga gani wani abun zai ba ta. Ta bi shi a baya. Momma ta kare musu kallo tayi murmushi ta ce

"So, ruwan zuma"

4. Ina mafita

Ina mafita? A lokacin da babu mafita!

Kano, Nigeria

Washegarin rasuwar Muhammadu Hindatu ta tattara na ta ya na ta ta koma gidansu, 'Yanuwa da abokan arziki suka yi ta zuwa ma ta gaisuwa.

Ta kudurce a ranta cewar idan fa bata nemi mafita ba to da daya da daya sai ta nemi 'ya'yanta ta hange su a hannun mutuwa. 

To zaman gidan ma jiya i yau. Makauniyar uwarta na nan yadda take da kannenta gudu uku mata, sai ita cikon ta hudu da 'ya'yanta biyu cikon biyar da shida wanda suka samu mazauni a dan tsukakken dakin mutum biyu. Maza yanzu ba sa son zawarcin mace mai 'ya'ya in dai ba dukiya aka bar musu ba, don haka daga mutum ya zo daya, biyu sai ta ji dif.

Wani abu da ya fi daure ma ta kai da kuma ba ta haushi bai wuce gani ganin da kannen nata ke ma ta ba suna ma kallon wacce ta zo ta takura musu. Wani mugun raini ne ya shiga tsakaninsu kamar wacce kan ta aka fara zawarci. 'Ya'yanta sai suka zama ganguna sai dai ka ji tim! An kai musu duka ba gaira ba dalili.

Lokacin da tana gidan Habu tana 'yar sana'arta ba ta taba zuwa gida ba tare da ta ruko musu dan wani abu ba don haka anti sama anti kasa. Amma yanzu da suka gama gano ba ta da wata mamora sai kawai aka guntule antin aka yar a juji ake kiranta Hindatunta sak.

Ranar wata Alhamis ana kiran sallar La'asar Hindatu na alwala a bakin rijiya, kanwarta mai suna safara na zaune a bakin kofar daki tana cin taliya da manja. Can kamar an koro Abba ya shigo a guje da gare-garensa daga kofar gida. Sai ya tsaya cak a gaban Safara ya kura ma ta ido saboda yunwar da ke addabarsa . Ta kai lomarta ta hudu kenen ta ankara da shi ta ko galla ma sa harara ta ce

" Uhun..ya na ga kana kallona kamar ni na kori ubanka?"

Hindatu ta dago kai daga alwalar da take tana so ta gane abunda yayi zafi har safara ta jefi Abba da magana irin wannan. Ya kalle ta bayan yayi narai narai da ido ya ce " Anti Safara yunwa nake ji in zo in ci?" Bai karasa ba ta ce a fusace

" Ca akai maka ta ubanka ce?! Ku ji ni da tsinannen yaro" ta mika hannu ta rankwashe shi.

Hindatu kamar ta share amma sai ta tuna anyi haka ya fi a kirga. Sai ta ce 

" Safara kan abinci ne kike zagi har da rankwashi? Ba dan ki ba ne"

Safara tayi caraf ta ce 

" kut, ku ji Hinden nan. Yaro ba tarbiyya ba za a koya ma sa ba? Ko kuwa tambayar da na masa ce laifi? To karya na yi? Na ubansa ne?"

"Da sauki tunda ubansa ya taba kawowa har kin ci kin goge baki" cewar Hindatu saboda ranta ya fara baci. Cikin rashin kunya Safara ta ce

" Kin ga Hinde, ba ni na kar zomon ba ratayar ma ba a bani ba. Kan Abba ne kike nema ki gayamin magana ko ni na ce ubansa ya gudu ya bar ki ba ci ba sha? Kawai kin zo gida kin cushe mana guri ke da 'ya'yanki gayyar kwarkwata gayyar kudin cizo!"

Hindatu ta katse alwalar da take ta iso inda da Safara take ta nuna mata dan yatsa ta ce

"Kar gigin tashen balagarki ya kai ki ki zageni don kin yi kadan kin yi tsararo. Gwara ni na auru ke ki gayamin karen da ya zo ya shinshina takalminki a tsawon zamaninki!"

Toh fa! Wannan magana sai ga harzuka safara har ta dangwarar da kwanon taliyarta ta mike daidai da tsawon Hindatu ta ce

"Na rantse Hinde da aure irin na ki billahillazi gwara na mutu ba mashinshini...auren wahala..auren bakin ciki!"

Ai kafin ka ce me Hindatu ta fizgo ta an fara dambe kamar wasu dadaddun abokanen hamayya. Abba ne ya tafi da gudu ya je ya kira uwar ta fito tana dogara sandarta. Ta daidaici inda take jin rubdugun damben ta kwada sandarta ta na cewa

" Ba ku isa ku saka min hawan jini ba don ba ni kadai na tara 'ya'ya mata ba a layin nan". Suka rabu aka mayar da yanda aka yi ,budar bakin uwar sai ta ce

"Um..um Hinde na fa fara gajiya da ke. Kafin ki dawo gidan nan salin alin muke zamanmu amma tunda kika zo fadan yau daban na gobe daban. Duk dai kan 'ya'ya? Ni na ce , wai nan din gidan ubansu ne?"

Wani abu ya taso ya daki Hindatu a zuciya ta ce

" Hajiya dan Abba ya ce zai ci abinci laifi ne? Yana da inda ya fi nan?"

" Oho miki!" Ta fada da karfi, ba ya da dangin uba ne ko daga sama ya fado? Maza maza ki tattara su ki maida su dangin tsinannen ubansu don bazan iya ciyar da ke na ci da 'ya'yanki ba. Don ban da ma kulafuci da rashin zuciya irin ta ki ubansu ya gudu ya bar ki amma kina nane da su. Sakarya kawai!"

Tana gama fadan ta dogara ta shige dakinta tana mita.

Hawaye ne suka biyo idonta sai tayi sauri ta shige daki. Anan ma ta tarar da maryama kanwarta ta shuro ma ta kayanta ta tura su wani loko, ta ma shinfide katifa a gurin tana sharar baccin rana. Sai kawai tayi zaune kan tantagaryar simunti jin da tayi kan ta ya dau caji na wucin gadi. Ba ta taba tsammanin haka ba daga babarta to amma ko don yau da gobe? Dan yanzu a kalla tayi wata tara a gida ba kas ba as. Yaranta da ake ma ta gori ina za ta kai su? Yaya za tayi? Ina mafita?

Abba ya zo ya jingina da kafadunta yana share ma ta hawaye ya ce 

" Mama ki daina kuka. Anti safara ce ta dake ki ko? Nima idan na girma zan siyi bindiga na harbeta!"

Tayi sauri ta daki bakinsa ta ce

" Ba a fadan haka ka ji ko?"

Ya gyada kan sa sannan ya ce

"Mama wai ina babanmu? In ji Anti safara wai ya gudu"

Ta tsura ma sa ido sannan ta janyo shi ta dora akan cinyarta a ranta tana juya abunda zata fada ma sa ta ce

" Abba ba ka san babanka ya rasu ba?"

Yayi narai narai da ido ya ce

" To mama yaushe zai dawo?"

Tayi murmushin karfin hali ta shafa kan sa ta ce

" wanda ya mutu ba ya dawowa Abba"

A ranar Hindatu ta sa zuciyarta ta kashe Habu!!

Kwanaki suka cigaba da ja a haka ba wani canji babu isasshen abinci, ba sutura, yaranta ko makaranta ba sa zuwa. A wata ranar litinin a cikin irin ranakun da tayi Allah wadai da su ta dauki wata atamfarta hitarget da ta fara kodau ta sa. Ta ja hannun diyarta Asiya ta shiga makwabta kitso. Dowowarta gida ta tarar har an yi abinci an raba kanwarta sadiya ita ce da wannan aikin. Ta samu kujera yar tsugunne ta zauna tana yiwa Hajiya uwani sannu da gida.

Hajiyar ta ce

"Kin yi sauri, har an gama kitson?"

Ta ce

"Eh, ai babu layi" 

Sannan ta juya kan sadiya da ke gugar kayanta ta ce

" Sadiya miko min abinci na, yunwa kamar za ta karasa ni"

Sadiya ta dago kai ta ce

"Au dama ba ki ci ba ki ka fita?"

Hindatu ta kalle ta a tsanake ta ce 

" kamar yaya? Lokacin da na fita kin gama ne?"

" Cab! Ai kuwa rabawa nayi ba ke wallahi, ai na zata kin ci" cewar sadiya.

Wani abu ya zo ma ta wuya ya tokare, wai sadiya kanwar kanwar bayanta ke neman raina ma ta hankali. Babbarsu na zaune amma ba ta ce komai ba, dama ta san ba zata tanka ba.Ta hadiye bacin ranta ta shiga daki ta dauko wata atamfarta da take boyo tun barka muhammadunta ta kama Asiya suka fita.

A bayan layinsu akwai gidan wata mata da sukai mutunci a tun zamanin tana budurwa ana kiranta hannatu. Hannatu gogaggiyar 'yar kasuwa ce da ba ta rabuwa da mutane. Takan siya kaya irinsu atamfofi da lesina kuma takan siyar. Har ma akan yi gulmarta da cewar wai har ma kayan sata takan siya. Tun farko abunda ya dan kawo raunin kawancensu shi ne hannatu na da wayewa ta kin karawa idonta idon kudi ba magana. A lokacin sai Hindatu tayi tunanin ta kai ma ta atamfar nan ta siya ita kuma ta kashe larura da kudin.

Shigar Hindatun ke da wuya ta hango ta a zaune a tsakar gida an shimfida katuwar dadduma da kwanukan abinci akai. Sai dai kuma ba ita kadai ba ce kamar yadda ta yi tsammani akwai wata mace zaune a irin kujerar roba nan fara da kwanon abinci a hannunta.

Dukkaninsu auna karkashin bishiyar umbrella da ke tsakar gidan suna shan iska. Hannatu ta kama haba da alamun mamaki ta ce

" Wa na ke gani? Amma dai batan kai kika yi?"

Hindatu tayi murmushi a kunyace ta ce 

" ba batan kai ba ne da kafata na zo"

Hannatu ta tabe baki ta ce

" Watanninki nawa a unguwar nan amma ko leke? Gaskiya ba ki da kirki"

Hindatu ta bata hakuri a wasance. Sai hannatu ta ce 

" To ga kawata ba ku gaisa ba"

Hindatu ta waiwayo sai ta ji gabanta ya fadi. Zaune akan kujerar wata mace ce hamashakiya daure da wani leshi mai ruwan bula da ratsin fari fari. Daga ganinta ba fara ba amma ta yi wankan mai me tsada! Yan yatsunta tayi ado da zobunan gwal biyu, kan ta ba kallabi sai gashin dokin da aka kara ma ta ya sakko har gadon bayanta. Ba wata kyakkyawa ba ce sai dai daga gani kudi da gayu sun samu mazauni ba shakka. Duka duka ba zata haura shekarun hindatun ba a kallon da tayi ma ta, don haka sai ta jj wani abu ya darsu a ranta, ina ma ita ce ga juyawa talauci baya yanda bakuwar nan ta yi.

Suka gaisa faran faran da ita har hindatu tayi mamaki don ba ta zaci ire irensu da kallon irinta da fuska a sake ba. Matar ta janyo Asiya jikinta ta fara ba ta abincin da take ci wanan abu ya taba ta, dama an ce mai da wawa. 

Nan take matar nan ta gama burgeta, ga kudi ga mutunci. Aka yi ma ta tayin abinci, ba ta yi fulako ba ta zauna ta nada anan kuma sai aka bude babin hira. Labari ta shiga ba su tiryan riryan tun daga gudun Habu har yau da aka ma ta rowar abinci. Anan ne bakuwar ta dubi Hindatu ta ce

" kin ga wannan duniyar? Idan ki ka biye ma ta ba ki tashi tsaye ba kina ji kina gani za ki koma abun tausayi.. ai ni tunda na ganewa duniya na sha maganin zama a cikinta." Sai hindatu ta ji ta birgeta.

Anan ne hannatu ta ce

" Wannan kawata ce Nusaiba amma Nusy muke ce ma ta. Tare mu kayi makaranta ita ma ta taba aure ta fito. In dai kika bi shawarata wallahi za ki ga haske, ba ke babu jaje"

Hindatu tayi murmushi ta ce 

"Allah sarki"

Bakuwar mai suna Nusy ta dubi Hi datu ta ce

" Ai kin ce kin yi diploma ko?"

Ta caraf ta cafe

" kwarai kwarai, tabbas nayi diploma a school of technology"

Sai ta fito da wayarta hindatu ta bita da kallo sanin waya sai wane da wane, ta lallatsa ta kara a kunne. A cikin wata irin murya da hindatu baga san mace na iya mallakarta ba ta ji Nusy ta na amsa wani da ake kira da yallabai. Mamaki ya cika ta wai dama idan ana waya da namiji har wata kwarkwasa ake? Da taga wai ba ganinsa ake ba.

Ta watsar da wannan tunanin, ita fa ba 'yar gayu ba ce irinsu Nusy da suka goge da duniya, har me za ta adar? Can ta ji ta ce

" Ina mutuminka kuwa honourable?" Ba ta ji ansar da ya ba ta ba sai ta ji ta ce

" honourable na ka mana kana da wanda ya fi shi ne?" Sai kuma ta kyalkyace da dariya ta ce " o'o o 'o wannan karamar kwangila ce ma percentage din ba yawa ,na samo. Ba na ji yana cigiyar mai yiwa yara lesson ba? To ka ce ma sa ina da kawa idan zai taimaka ya sakaya ta" Sai ta ji ta kuma kwashewa da dariya a nishadance ta ce 

" a'a babu sim , ba ta hau network ba"

Daga baya sai suka yi sallama ba tare da ta ji wata matsaya ba. Ta juyo ta kalli hindatu ta ce

" ki kwantar da hankalinki suna ma tare da wanda nake nema. Lesson ne nake so na samo miki na yaransa ko banza ai kya rage zafi kafin a samu mafita ko?"

A lokacin ta hada ido da hannatu sakai murmushi ba tare da hindatu ta lura ba. Tayi ta faman zuba godiya. Nusy ta ce ba komai. Har ma ta ce ta kwatanta ma ta gidansu in ya so duk abunda ake ciki za ta gaya ma ta. Hindatu ta kwatanta.

Hindatu tayi ta kirgen kwanaki ko za ta ji da ga Nusy kwatsam ranar sai ga ta. Yau kuma wata tsaleliyar atamfa ce a jikinta wacce aka gutsittsira aka ma ta dinkin fan darinki tsirara. Hindatu ta lalace a kallon gayu irin na ta in ka kalle ta kamar zinariya caa cas gwanin sha'awa a idon Hindatu. Sai dai a ranta tana mamakin shanawar Nusy da tunanin wata irin sana'a take haka mai kawo kudi. Ta share wannan tunanin ganin ba wani abu ba ne da ya shafe ta . Daga nan Nusy ta ce ta zo su je ta nuna mata gidan da za ta yi aikin lesson domin an dace an samu aiki. Murna kamar za ta kashe hindatu!

Ba ta tsinke da al'amarin Nusy ba sai da ta ga sun doshi wata tsaleliyar mota. To sai fa ta fara jin dari dari a ranta tana jin cewar Nusy din ta fi karfinta. Ta jingina kan ta a hankali tana shakar sanyin ac da kamshin air freshner din da ke manne a motar. Ta dunga rayawa a ranta, ina ma ta ta ce tana murza ta aka titi.. ai da ba karamin morewa rayuwa ta yi ba. 

Hindatu ba ta ankara ba ta gan su a gaban wani tangameme gida wanda ya isa a ma sa lakabi da huce haushin duniya. Nusy ta kalleta ta ce 

" Nan ne gidan honourable. Nayi magana da shi mun zartar za ki dunga zuwa kina yiwa yaransa na primary lesson na maths da english a wata za dunga biyanki dubu goma. Ya kika gani? Ya miki?"

Cikin tsananin farinciki ta ce " dubu goma fa kika ce? Anya kin ji da kyau? Ba ga masu NCE ma da ke koyarwa a firamare ba sa daukan hakan a wannan zamanin"

Nusy ta kyalkyace da dariya har da buga sitiyari ta ce

" ke hindatu kin san wanenne honourable kuwa? Kin san mahaukatan kudaden da ya mallaka?Yayi shekara takwas yana dan majalisa banda manya manyan kamfanonin da ya mallaka. Kuma fa ta hanya ta ki ka biyo, aminin yallabai di na ne kut da kut, don haka ko dan ni zai iya miki fin haka. Ke dai ki bi yanda na ce billahillazi halin da ki ke ciki sai dai ya zama labari.

Hindatu ta jinjina kai hankalinta yayi mugun kwantawa da Nusy. Ba ta gudun talakawa don haka ta yarda mai kaunarta ce. Ta fara yarda shawarwarinta abun bi ne don ga shi har ta fara ganin haske. Nusy ta maida hindatu gida ta ajiye suka yi sallama.

Bayan rabuwar ta su ne ta daga waya ta kira yallabai suna ta dariyar Hindatu. 

Ta ce " ina sane na bi da ita a haka ai sabuwar hannu ce. Kai yanzu idan na fito baro baro na gaya ma ta ai ba za ta yarda ba. A bar ta ta fara lesson din, daga nan ai shi ya san abun yi"

Ba a wani dade ba Hindatu ta fara aiki a gidan honourable, ba ta san sunan shi ba ba kuma ta damu da ta sani ba. Bai fi sau biyu ta hadu da matar gidan ba huldarta tsankaninta da yaran ne. Da karshen wata ya zo wani mai kula da harkokin gidan ya zo ya ba ta albashinta dubu goma cas! duk da rabin wata ta ci. Murna kamar ta yi me. A satin ta yiwa yaranta rijista a wata makarantar kusa da su. Har ta dan fara murmurewa, wannan muguwar kamar ta tsananin yunwa ta fara barinta. Har abada hindatu ba zata manta da Nusy ba, tana daya daga cikin mutane masu abun hannunsu da ba su kyamaci talaka ba. Daga nan sai kawancensu ya koma na kut da kut.

A yawancin labaran mutanen duniya akwai wata kebantacciyar rana da za su iya ma ta lakabi da 'azal' to wannan rana ba ta wuce ranar da ta yi ido biyu da honourable A B Kankiya ba! Shigowa yayi har inda suke lesson, kallo daya tayi ma sa shekarunsa ba za su wuce hamsin ba amma jin dadin rayuwa ya boye. Jallabiya ya sa fara ya aske kan sa amma hakan bai hana nuna tsilli tsillin furfurar da ke barazanar mamaye kan ba.

Honourable AB Kankiya ya kurawa Hindatu ido yana jinjinawa Nusy da iya aiki da sanin irin kalar macen da ta dacewa sha'awarsa. A karo na barkatai ya ji ya kuma kamuwa da wata irin jaraba da ya kwana biyu bai ji ta ba. A sakwan goma sha biyar ya nakalci halittarta irin nakaltar da ko ita ba ta yiwa kan ta ba!

Baka ce don ko da can Hindatu ba ta yarda da shafe shafen zamani ba. Komai na fuskarta kadaran kadahan ne ba zaka ce da ita kyakkyawa ko mummuna ba. Sai dai wani abu da ita kan ta ba ta sani ba shi ne kyawunta jiki yake don a cikin mata kafin a samu mai kyaun kirarta za a dade. Tsawonta madaidaici ne hakannan da ya kalli idanuwanta sai take tuna ma sa zamanin da yayi wata budurwa 'yar kasar ethiopia jamaima, idanuwanta kamar mai jin bacci. Karshen magana sai ya hango wata wushirya a hakoranta abinda yake matukar birge shi a mace, nan fa sai kan sa ya dau caji!

Ya matso kusa da ita yana mai mika hannu a turance ya ce 

"Nice to meet you"

Sai ta ji banbarakwai namiji da suna hajara. Ita fa bata saba da irin wannan wayewar ba don haka sai ta noke ta gaishe shi da fatar baki a matsayinsa na wanda ya ceto rayuwarta daga haula. Yayi murmushi, ya riga ya gane ba 'yar hannu ba ce, da sauranta . Su kayi gaisuwa irinta al'ada ya fice.

Bayan kwana uku da faruwar hakan Hindatu ta taso daga aikinta tana neman tare dan acaba da misalin karfe 5 na yamma. Ba ta wani dade ba sai ga wata mota rantsetsiya baka wuluk gilasanta masu duhu ta tsaya a gabanta. Ta dan ja da baya a tsorace. A hankali aka saukar da gilas na bangaren mai zaman banza sai idonta suka kallo ma ta ubangidanta yana doka ma ta murmushin rashin dalili.

Suka gaisa ya ce

" malama Hindatu ya na ganki a tsaye anan?"

Ta ce 

" yallabai ina neman abun hawa ne zan wuce gida"

Ya ce

" Au to in dai haka ne shigo mana na kai ki, nima zan fita ne zan yi wani dan uzuri."

Sai ta ji gabanta ya fadi har shi ma ya lura da hakan, ta dan ja da baya ta ce

" Aa ba komai zan ma hau achaba na gode"

Honourable ya dan gintse fuska nuna alamun rashin jin dadi ya ce

" Haba, haba ai ko ba kya aiki a gidana ke kawar Nusy ce don na rage miki hanya ba wani abun ba ne."

Ta dan yi jim, in ta ce bata shakkar honourable tayi karya. To amma kuma fa tana tsoron kar ya ga kamar ta yi ma sa raini a matsayinsa na babban mutum kar a je hakan ya sa ta rasa aikinta. Duk da hakan ta ce

"Wallahi nagode, ba wani nisa gareni ba"

Ko bai ji me ta ce ba ko kuma ya ji ya share ne kawai don bude motar yayi da nuna alamun ta shigo kawai. Cikin dan jinjinawa ta shiga lintsimemeiyar motar, direba ya ja suka bace daga unguwar.

A hankali ta dunga yiwa direban kwatance har bakin lungunsu. Ta dan kaikaici ido ta dubi honourable sai ta lura unguwar yake karewa kallo a tsanake kamar mai kirga adadin bolar da kwatocin da suka zagaye gurin. Ya dan kalle ta da murmushin da ya zame ma sa jiki ya ce

"To ina ne gidan naku?"

Jiki a sanyaye ta daga dan alinta na nuna wani gida a farkon layi mai kofar karfe da tayi tsatsa. Ta fito a hankali daga motar a ranta tana sake sake ya miko ma ta kudi dauri guda 'yan hamsin hamsin. A cikin wata murya da take nuna hakan ba komai ba ne ya ce

"To malama Hindatu ga wannan kya dan rage wani abun ko?"

Hindatu ba yarinya ba ce. Idan ta ce wadannan halayen da yake nunawa ba su daure ma ta kai ba tayi karya. Don haka tayin farko ta ce

" A'a nagode da ka kawo ni gida ma yayi"

Ya ce

"Shin malama Hindatu ko kina tsoro na ne? Naga kina dari dari kamar zan cinye namanki danye. Wai ko dai Nusy ba ta miki bayanin ya muke ba ne?" Ya karashe yana dariya dariya. Ambatar Nusy sai ta mika wuya. Sai kuma ranta ya fara tariyo mata irin larurin da zata kashe da wannan kudi. Kawai sai ta karba ta soke wani sashe na zuciyarta na gaya mata watakila yau dai ranar juma'arta ce.

Me zai faru? Sai rage ma ta hanya da kyautar bazata ya zame wa honourable wata al'ada kamar cin tuwon dare. Ranar sai ta wuce gidan Nusy ta labarta ma ta abunda ke faruwa. Sai ta nuna mata hakan ai ba komai ba ne in dai ta dubi yanayin arzikinsa. Sai ta nuna mata watakila ma zawarcinta ya ke son yi idan aka dace sai tayi aurenta ta huta.

To dama Hindatu nema take sai kuma masoyiyar zuciyarta ta cigaba da raya ma ta Allah ne maji rokon bawa ya aiko ma ta tsuntsu daga sama gasasshe, shin mai zai hana ta sa hannu biyu ta karbe?

Da wasa wasa ta gane dai mutumin son ta yake, manufar son wannan ne bata waye da shi ba. Mu'amalarta da shi ba karamin dago tattalin arzikinta yayi ba. Har abun ya zamana cewar wata baya karewa ba tare da ya juye kayan abinci da kudi a gidansu ba. Ba ayi tsawon wata biyu ba ta ji ya tsaya ma ta a rai yayi kane kane. Aka fara soyayya ta ban mamaki!

Wani abun mamaki shi ne ba ta taba ji yayi maganar aure ba ko me ya sa? Ga shi ta saki jiki da shi abu kadan sai kamo ta ko ya rungumo ta abinda ba ta saba ba amma kuma ta kasa hana shi. Ba don komai ba sai don tana tsoro kar komai ya tarwatse. Sai karin abun Nusy na kara zugata har takan ma ta nuni da cewar ko fa bai aureta ba to ta lashi banza. Ya kuwa za a yi ta bar banza ta wuce daga baya ta zo tana da na sani? Mafarin tunaninta kenen kuma mafarin tarwatsewar rayuwarta!

A wata rana ya dauketa a mota ya kai ta wani wajen shakatawa da ake yayi a lokacin mai suna see sweet. A ranar ya dalle ta da sabuwar waya wacce ko baza gari ba tayi ba. Kan hindatu ya fashe yau ga ta da waya wanda sai a hannun wane da wane. Gaskiya yallabai na ji da ita!

Tunaninta ya katse ne a lokacin da ya ce yana bukatar ta ma sa rakiya zuwa Abuja suyi kwana biyu rak a hotel din Nicon Hilton don wani aiki da zai kai shi. Sai ta kwalalo ido a birkice ta ce

" yallabai wai ka zata ni karuwa ce?"

Ya gintse fuska kamar ba shi ne ma'abocin fara'ar nan ba ya ce

" A tsammanina ina da matsayi a wurinki da kowacce irin bukata za ta samu gurbi to ashe ma ba haka ba ne. Ashe ni haukan banza ma nake ba so na ki ke ba"

Jikinta yayi sanyi ta ce

" kayi hakuri, gaskiya bazan iya ba. Don Allah ka bar maganar nan"

Ya kalle ta da wani irin duba mai wuyar fahimta ye ce

" Au hakane? Ashe da gaske ne da aka ce yawa yawan mata mayaudara ne. So kawai suka sani a baki, amma a zuciyarsu akasin hakan ne. Nagode da kika nunamin haka hindatu".

Har ta koma gida kalamansa suna ma ta yawo a rai. Rabuwa suka yi baram baram ta ce ta hakura da shi tunda tsarin rayuwarsu bai zama daya ba. Sai ba ta doshi wajen aikinta ba, to me za ta je tayi?

Abubuwa suka fara ja baya ta ga da gaske dai nema take ta koma rayuwarta ta baya. Tana cikin tsammanin warrabuka sai ta ga bari ta je gidan Nusy don tun bayan rabuwarsu da honourable ta daina daga wayarta. Ta kalle ta shekeke ta ce

" Arziki na bin ki kina gudu. To menene don ya bukaci ki masa kwana biyu? gutsirarki zai yi?

Ba tun yau ba Hindatu ta gane Nusy cikakkiyar yar tsalle tsalle ce, a gidan kanta take zaune wanda wani maneminta yayi mata kyautarsa sukutum! sai dai taimakon da tayi ma ta ya sa ta kasa rabuwa da ita. 

Ba ta ce komai ba har ta bar gidan tana tunani. Ta iso gida rai a bace sai kuma me? Kofar gidan ta gani a cike makil an yi cirko cirko, abinda ya zo ranta kawai babarsu ce rai yayi halinsa.

To amma sai ta dauke wannan tunanin daga ranta bayan ta hange ta a bakin rijiya da sauran mutane ana ta zabga salati. A kidime ta karaso dan ta tantance wannan alamari. A cikin jimla da ba ta wuce biyu ba kanwarta sadiya ke labarta ma ta wai Abba ne safara ta ba shi guga ya debo ruwa sai ya tsunduma rijiya! Amma a halin da ake ciki wani dan unguwar da ya iya ruwa ya shiga ciki ya tsamo shi.!

Wani irin zaman 'yan bori ta yi ta dora hannu aka ta na rusa ihun mutuwa. Wai sai yaushe mutuwa za ta daina yi ma ta wafci daidai? Ta ga hakan ba zai ma ta ba kawai sai ta cakumo safara tana ma ta dukan shan gishiri! Duk yanda aka so a raba wannan mugun fadan bai rabu ba sai da aka tsamo Abba ranga ranga. Wani tsoho ne ya ce

"Yaron nan bai mutu ba, ayi sauri a kai shi asibiti"

A ka dunga dannawa cikinsa ruwa na fita har ya ja wani irin dogon numfashi. Nan take ya sume. Nan aka dauke shi sai asibiti don karaya ma biyu ce a jikinsa.

A wannan dare barci bai ko ziyarci gurbin idonta ba tana tsaye a harabar asibiti tana jiran sakamako. Sakamakon bai yi mata dadi ba ba kuma wai don Abba ya rasu ba sai don ana bukatar zunzurutun kudi har naira dubu dari da ashirin na gado da aikin da za a masa.

Wani jiri ta ji yana dibarta tana jin kan ta a gajimare. Sai ta daidaici wani dan benci tana kukan mutuwa. Wai me yasa mutuwa bata da alkawari ne? Tana ce a bayanta ta suri muhammadunta shi ne yanzu za ta sure mata Abba? Hankalinta bai kara tashi ba sai da tayi ido biyu da dan na ta yana wani irn kukan ban tausayi ya ce

" Mama ni ma mutuwa zan yi irin babana? Ba zan dawo ba?" 

Daga wannan kalaman na Abba Hindatu ta san dayan biyu. Ko gangar jikinta ko lafiyar Abba!

Gidan Nusy ta wuce ita kadai gareta ta labarta ma ta yanda ake ciki. Ta ce

" Ya salam Hindatu..ga shi kin zo bani da kudi. Yau da Naira dubu na tashi kacal!" Fuskarta dauke da damuwa.

Hindatu ga fashe da kuka tana rokonta irin rokon nan na rashin madogara Nusy ta rungume ta ta ce

"Kuka ba zai yi magani ba ina ga kamar muna da mafita"

Hindatu tayi sauri ta ce 

" ya kike ganin za a yi?"

Ta ce

" Honourable kadai zai iya fidda ke. Kin ga masoyinki ne ke ce dai kika ki shi"

Tayi shiru

Nusy ta ja tsaki

" Ai kin ga irin matsalarki kenen. Ga yanda za a yi sai a bar yaro ya mutu? Ba ga waya ba mu daga mu kira shi na san zai taimaka."

Wata zuciyar ta ce wa Hindatu a kul, dayar na gaya mata faretin da mutuwa take a kusa da Abba. Ta ce ta amince. Aka kira shi Nusy ta masa bayani. Akayi rashin sa'a ba ya gari. Amma ya ce a ba Hindatu wayar. Ya ce

" Hindah wannan fa ba wani abun damuwa ba ne in dai kina tare da ni to baki da matsala. Ki kwantar da hankalinki kin ji baby na. Gobe karfe 11 zan iso kano inshallahi za ayi settling komai, zai samu lafiya kin ji Hindah na?" Ya karashe a wata yaudararriyar murya ta wadanda suka goge da duniya.

Washegari kuwa bai saba alkawari ba yana dira ya dauketa suka wuce asibiti. Kafin ka ce me har an shiga da Abba dakin tiyata. Wani irin kwanciyar hankali ya mamaye Hindatu sai ta ji kamar Abba ya warke. Tayi ta zubawa honourable godiya. Ya kamo hannunta yana murzawa ahankali ya ce

" Hindah, ai ni ne da godiya" ya daga ma ta gira

Ta zame hannunta a hankali ta jingina kai a jikin bango, ba ta ce komai ba.

Aka fito da Abba aiki yayi kyau. Sai jiran warkewa kawai. Bayan kamar sati da aikin honourable ya zo Hindatu na zaune a kujerar roba kusa da gadon Abba shi kuma ya samu bacci. Ya kura ma ta idanu kamar tsohon maye ya ce

" kina ta min yanmatanci ko? Wai..me yasa mata duk girmansu sai sun ja aji? Yau ma ba za a mun rakiyar ba ne?"

Tayi shiru kamar ba zata ce komai ba sai kuma ta ce a kasalance

"Idan kuma yaron ya tashi fa?"

Ya kalleta shi ma a kasalance ya ce

" wannan din shi ma duk yanmatancin ne"?

Murmushi yayi yana karkada yan mukulli ya kara da

" ina jiranki a mota"

Ya wuce abin shi.

Wata nurse ta bawa amanar Abba da cewar za ta je ta dawo. Ta fita kamar kwai ya fashe ma ta a ciki.

Da ya dauki Hindatu a mota bai zarce koina ba sai Hamdala guest inn. Ya kama daki mai lamba 9. A cikin kalaman kwantar da hankali da alkawurra da dama ya samu ya cika burinsa a kan ta!

*****************************

Tana zaune a kujerar gaban mudubi tayi tagumi ba kuka take ba, zuciyarta ta kangare. Mamakin kan ta take, wai yau itace a hotel da wani kato ta kwana da shi?! Shin wai shikenen ta maida kan ta karuwa? Ashe karuwanci ba wuya gareshi ba fadawa cikinsa farat daya ne? Ta ayyana a ranta, tayi ne don ceto ran Abba daga yau ba zata sake ba. Sai dai abinda Hindatu ba ta sani ba shi ne, wannan ne mafarin aukuwar duk wasu al'amura da zasu gabata!

Ya fito daga bandaki daure da tawul a kugunsa. Ya cigaba da share kan sa da dan karamin yana mai kurawa hindatu ido zuciyarsa na raya masa abubuwa da dama. Ya san Nusy ta san irin kalar matansa amma fa duk da haka ya sha mamaki! Shi ya sa Nusy ta dage da cewar ya nace ba banza ba , ai kuwa kamashonta daban ne. A tsarinsa macen waje duk haduwarta da ya kwana daya da ita to zai aje ta sai wata kuma. Amma alamarin yau yana ba shi mamaki yanda yake jin hindatu a ran sa. 

In bai yi karya ba zai iya cewa duk matan da yake mu'amala da su bai taba haduwa da kamar hindatu ba. Da a tsarinsa zai jefar da ita yau kowa ya kama gabansa amma sai ya ji bai iyawa , Hindah din shi daban ce!

Ya matso har inda take, a zare hannunta daga tagumi ya ce

" Haba Hindah, menene matsalar? Bai kamata kike damun kan ki ba. Ko kina so a canja ma sa asibiti?"

Haka dai yayi ta bi da ita har ta ware. Ya zaro wata brief case ya ciro damin kudi ya zira ma ta a hannu ya hada da na sa ya matse gam.

"Ga wannan" yace da ita "ki dan kula da kan ki don zan yi wata 'yar tafiya zuwa japan gobe amma sati daya zan yi. Hope ba matsala? " ta girgiza kai. A ranta tana ayyanawa ita da shi har abada. A rashin saninta shedan din da ke yawo a zuciyarta ya wuce duk yanda take tsammaninsa.

Dawowar da yayi ba su kare a koina ba sai a wani sabon hotel mai suna kings and queens, suka makance a cikin duhun jaraba. Ba ta iya ce ma sa a'a domin shi ma ba ya gajiya da share ma ta hawaye da abun duniya. A gidansu babu wanda ya damu da alamarinta in dai ta samu na kula da yaranta ba ta bar musu dawainiya ba to ba su da damuwa. Hindatu ba ta tsinci rayuwarta a koina ba sai a matsayin farkar honourable AB kankiya!

Sun fi wata shida suna ta'asarsu son ran su sai ta yanke hukuncin bari ta tuntube shi da batun aure. To da yake dama harkar bariki shirme ce shi a lokacin bama a kan ta hankalisa ya ke ba. Don haka da tayi masa zancen aure sai ya kalle ta galala don shi tunda yake a duniya ma bai taba kawowa ransa aurenta ba. Ba kunya ya gintse fuska ya ce

" Haba Hindah, auren lafiya ana zaune kalau? Da me na rage ki da shi har kike hangen aurena zai sa ki same shi? Ka da ki katse mana jin dadin rayuwarmu mana a daidai lokacin da muke cin ganiyarta" 

Ya rungumo ta tamkar wata jinjirar da yake so ya maidata cikinsa yana ajiye wani dalili daya tal a ransa da ya hana yayi mata barin makauniya. Ta zame jikinta a hanakali a sanyaye, in dai ita ba sakarya ba ce ta san yaudarar kan ta kawai ta ke game da A.B kankiya. Ta san holewarsa kawai yake yi da ita amma me? Ita fa mijin aure take nema ashararancin ya isa haka!

Da dai ya ga tana neman botsare ma sa sai ya ji ran sa ya fara baci har ta kai shi ga cewa

" Ku fa 'ya'yan talakawa 'yan taka haye ne! Da kun ga mutum da abun hannunsa zai huce lalurarsa da ku sai ku ce sai ya aure ku. An gaya miki na fito bariki neman aure ne? In je in nemi diyar mutunci mana idan auren zan yi!"

Ba tayi kuka ba, ta wuce kuka da dadewa. Amma wannan wani irin cin fuska ne? Shin wai ba shi ke nemanta da lallami ba ta amince da shi ? Lallai an ci moriyar ganga za a yada korenta.

Kamar kullum idan ta shiga damuwa gidan Nusy ta wuce ta labarta mata yadda suka yi. Nusy ta lailayo wani ashar!ta kyalkyace da dariya. Ta dubi Hindatu a sakarce ta ce

" Tun da nake a duniya ban taba ganin marar wayo irinki ba. Kin kasa fitowa daga akurkinki duniya ta san ki. Me aka yi akai Honourable me ki ka samu a duniya har da zaki maida kan ki baiwar wani ta hanyar aure? Me auren Habu ya kare ki da shi da kike marmarin kara wani? Ai hindatu yanzu ganiyar rayuwarki ta sako kai. Ki ajiye honourable kamar yanda za ki ajiye zanin daurawarki ki canja da mafificinsa! A duniyar nema shi ba komai ba ne! Da za ki bini a sannu ki hankalta da alamarin da zan zo miki da shi, to da ke da talauci sai dai kiji a labaran duniya! 

Tayi shiru maganarta na samun gurbi a tata zuciyar. Ta dubi yadda rayuwarta ta canja a dan kankanin lokaci da ta samu kulawar naira. Maganar gaskiya ta fita cikin kunci da takura daga ita har yaranta. Ta yarda da maganar Nusy. Sai ta fara jin za ta iya komai saboda kudi!

Nusy ta ce

" Idan har kin amince kuma kina so kiyi fice, to akwai wata kungiya......."

Kun ji masomin labarin Hindatu.

5. Yawon duniya mafarki

Yawon duniya mafarki ne, idan an je za a dawo.

Saudi Arabia

A tsammanin Luba duk wanda aka ce ma ta ya tafi saudiyya to lallai kakar shi ta yanke saka domin arziki ne zai dangwala ya dawo gida yana gwalangwaso. Ga mamakinta sai ta ga ashe ba haka ba ne? Ashe rayuwar saudiyya rayuwace ta mai zaman kanta? Ashe gwagwarmaya ce kowa tashi ta fisshe shi?

Har a kullum a gudu ka ke kar a kama ka a maida ka inda ka fito. Kullum sai ka nema zaka ci , za ka sha ka kuma tufatar da kan ka. Duk wannan wahala bai sa Luba ta rusuna ba har yanzu zuciyar na nan cike da buri. So take ta bunkasa ta girma ta buwaya a cikin lamarinta. Rayuwa da babu kwabo rayuwace da ta gwammace mutuwarta da ta wanzu a cikinta. Ita dai kawai ta samu kudi tayi facaka ta more.

Ta cigaba da bin Hajiya 'yar Sakkwato a sannu ba don ranta na so ba sai dan cewa bata da wanda ta sani sarai kamar hajiyan. To amma a tsarinta dama, za su raba gari da zarar ta samu mafita. Daga baya sai suka koma Madina kacokam inda Luba ta samu sanaar yin tuwon shinkafa, tuwon semo da miyar kuka. 

Da ummara ko Hajji ba karamin ciniki suke ba saboda 'yan Najeriya da basu waye da cimar can ba. A inda suke abinci akwai wata yarinya sa'ar Lubar sunanta samira ita kuma tana suyar dankali da kwai. A tun da can Luba bata son kawa a cewarta wai mata sun cika munafici da gulma. Amma ganin cewar samira tayi zaman shekara hudu a saudiyya ta fi ta wayewa sai tayi tunanin makale ma ta ko ta samu hanyar kubucewa Hajiya.

Samira wayayyiya ce asalinta yar cotonou ce yawonta ya kawo ta saudiyya. Da yake ita kuma luba duk inda mai wayo yake ta kai sai ta fara ma ta ladabin kare. Daga karshe sai suka kulla kawance inda samira ta yi ma ta hanya ta samu aikin wanke wanke a gidan wata balarabiya mai suna Ummu Rumana.

Aikin gidan larabawa wani irin aiki na mai tarin yawa. Ko ina so suke a gan shi fes fes, don Luba har tsani gareta na wanke bango. Ga wani irin wulakanci na nuna banbancin launin fata. Wannan abu ya isheta, ya ita da ta baro gida neman arziki za ta bige da wahala irin haka? Ba wuya kana aiki a gida maigidan ko yaron gidan ya neme ka. Ashe su ma lababawa mutane ne irin mu masu zuciyoyi da halaye irin namu?

A zaton ta idan aka ce balarabe ko wani iri ne to kankat kenen a kyawawan halaye. Ashe abin ba a haka ba ne a zuciya ne? Kes kes nawa ta gani na daga zuwa aiki maigida ko yaron gida ya bige da yiwa yarinya fyade? Wa ya isa ya bi ba'asi? To in dai haka ne mai ya sa suke kallonmu makaskanta? A ce wai har ta kai idan ka hada sawu da wani balaraben a masallaci don ayi sallah sai ya zame ya canja sawu wannan wace irin masifa ce?

Ta sha canje canjen gidan aiki har ta gaji don kan ta ta dawo gurin Hajiya. Hajiyar ta karkace baki ta dun ga sheka dariya har ta yi ma'ishi kana ta nuna Luba da sabbaba ta ce

" Dan uwarki Lubabatu an ka hwadi miki ni assh shegiya? To bari in gaye miki da uba an ka haihe ni ba 'yar kwararo ta ba. Yawon duniya ni niz zabe shi a karon kaina don shi ne mahita din haka ban ga dan kazar uban da zai koyan ba!"

Ta cigaba da kura wa Luba mici micin idanunta ta karasa da

" Uwarki ma Tamadi na hi karhinta wallahi balle yarinya kankanuwa kamar ki!"

Kalmar uwarta da aka ambata ya mata ciwo amma sai ta danne tayi kus, ita fa nema take amma a kasan zuciyarta zagi kwando kwando take juyewa Hajiya. A fili kuwa sai ta ce

" Hakuri fa za kiyi Hajiya ki daure ki tallafeni yanda ki ka daukoni a gaban uwata ki ka kawo ni uwa duniya, kin ga ai bai kamata ki guje ni ba"

Hajiyar ta kalli luba tana mai mamakin ladabin harshenta ta ce

" Au ni na gguje ki? Ku ji ni da 'yal tselan uwa!

Nan dai Luba tayi ta lallaba ta har dai ta amince zata taimake ta. Daga nan sai Hajiyar ta shigar da ita harkar goro shi ne suke zuwa jidda suke sarowa a hannun matafiya. Sana'ar kuwa ta karbe su Luba ta canza ta goge har larabci take ji. Sai dai kuma akwai wata a kasa, mazan da suke cinikayya da su ma fi akasari 'yan Afrika Hajiya tana hada su da Luba suna nema. Fasikanci dama ba bakon Luba ba ne don haka za ni ce ta tarda mu je mu.

Bayan kamar shekara biyu da zaman Luba a Madina kwatsam rannan sai Hajiya ta shigo ta tarda ta a dakinsu da daddare tana hada kayan siyarwarta. Daga zaune a gefe akwai wata yarinyar Hajiya mai suna Halima. Halima yar Adamawa ce bafulatanar usul ta cikin maye belwa don a hausarta ma zaka gane. Ta fi shekara goma a saudiyya. Ba su cika shiri da Luba ba amma ko cacar baki bata taba hada su ba. Hajiya ta kalli Luba da rawar baki ta ce ba tare da ta lura da Halima da ke zaune ba

" Ji nan niya Lubabatu, ba ki jin ana hwadin za ayi rusau? Daga abunda shiyyi sharu mansur zuwa sharru sittin gabadaya gurin ga gwamnati za ta rusa. Wa ya sani ko abun ya taho ya game da mu a Madina? ga jidda muka komawa tunda dai garin ga ba na uwayenmu ba ne"

Wani takaici ya ka ma ta abu bai kai ya kawo ba ta dunga ambaton uwar mutum. Hajiyar ta ce su dan kebe suka kebe ta ce da ita

" Na yi miki sabon kamu"

Luba da son harkar kudi sai tayi kasake tana saurare.

" Shin kin taba ta'ammali da Larabawa na asalin saudiyya ba 'yan haure ba? Ta girgiza kai " kin san Allah tilo shi ke Luba? Sun hi son mata irinki. Matansu Laba Laba na, ba su ga kwarin kirki ga rashin gyara ina hwatan kin gane?"

Luba tayi shiru tana nazari cikin ranta kuwa tunani daya ne muddin ta makalewa larabawan jidda ai kuwa ta gama kudi. Jidda gari ne na kowa da kowa daga musulmai har kiristoci, gari na 'yanci idan ka kwatantashi da Makkah da Madina. Mutane sun fi ganewa su bar Makkah su je suyi iskancinsu daga baya su dawo, wannan wata al'ada ce da suka fi kwanciyar hankali da ita.

Hajiyar kuwa ta ce

" Ai jidda ita ke ga kwanciyar hankali, ko banza kayi nesa nesa ga Allah (auzubillah) in kin dawo Makkah sai ki tai ki yo dawafi Allah shi wanke maki zunnubanki"

Ai Luba sai ta ji kamar ta rumgume Hajiyar don dadi lallai lokacin bunkasarta yayi. Idan kuwa har ta bunkasa to ba abunda za ta fara nema sai shaidar zaman kasa. Ai ita ta na ga ta ga wajen zama don ita da Nijeriya in ba sa'a ba sai ziyara. Hajiya ta daka ma ta duka ta ce

" Ke ji nan niya. Tahiyayyiya na sa an ka kawo muni magunguna na asalun mallaka daga sakkwato, jadidan wallahil azeem. Ki dibe ni nan sai nibba ki dabaru dubu! Da zaki kama namiji ga nan (ta kama wuyanta) ba ki ga Halima tana daddaga miki hanci ba? Matsayinki take bida. Tana miki bakin ciki yadda ta ga ina jawo ki ga jiki"

Kawai sai Luba ta rungume Hajiya suna kwasar dariya, wasa yayi kyau. Abinda Luba ba ta sani ba shi ne, wannan ne mafarin rushewar wasan na ta a kasar Saudiyya.

Bayan komawarsu Jidda sai hanya ta kara budewa. Hajiya ta san mutane yadda Luba ba ta zato don haka gama mata da maza mazauna can ya zame ma ta babbar harka. 

Dama su larabawa masu mu'amala da bakaken fata su na bukatar sirri musamman idan suna da aure kuma hajiyar ta gwanance wajen tabbatar da hakan. Luba ta makance ta kurumce a son duniya, gani take wannan ya fiye ma ta komai. Larabawan mazan da ke cin amanar matayensu suka samu mafaka a gurinta ita kuma ta samu abunda take so a gurinsu. Ana cikin haka sai wata ta yi mata hanyar aiki a gidan Ummu khalifa.

Abu khalifa mutum ne mai tarin arziki sai kuma Allah ya hada shi fa mace mai mugun son mulki. Kasalalliyar mace mai saka aikin jaraba fiye da duk wani gida da Luba ta taba aiki. Babu inda Luba ba ta shiga a gidan ta gyara daga sashenta har na mijin. Mijin bai cika zama ba don haka a tsawon zamanta ba wai sun taba haduwa ba ne.

Watarana Luba ta dawo daga kasuwar Haraji (sooq kharaj) ta saro gumama ta shigo gidan ummu khalifa ta ga ana ta shirye shirye da girke girke. Sai mamaki ya kamata don sanin ummu khalifa ko tsinke bata dagawa. Daga zuwanta ta hau ta da fada kan cewar ba ta karasa gyaran sashen Abu Khalifa ba ga shi kuma yana kan hanya. Ta na ta maimaita 

" Allahu yahdee ki, Allah yahdee ki"

(Allah ya shiryeki)

Nuni da ranta ya gama baci kenen.

A cikin ran Luba ta gama zaginta kwando kwando, mata gadon mijinta ma ba za ta iya gyarawa ba, malalaciya kawai. Can wata zuciyar ta ce ma ta ke idan ke ce da matsayinta za kiyi aikin wahala?

" Nan fa daya"

Ta bawa kanta amsa.

Ta na cikin aikin kwatsam sai ta ga an shigo sai ta dan diririce ashe mai dakin ne, sai ya sakar ma ta murmushi. Ta mayar ma sa don dama niqabinta a dage yake. Ya ce "Afwaan" yana mai ba ta hakuri ganin kamar ta rude. Ta gyada ma sa kai tana mai lura da satar kallonta da yake yi.

Abu khalifa ba zai gaza shekara arbain da biyar ba mutum ne mai mabanbanciyar halayya da matarsa. Yana da matukar kirki da tausayi, ya tara dukiya mai yawa ga shi da kyauta. Matsalarsa guda daya ce bata kai biyu ba, zina.. Mazinaci ne na bugawa a jarida shafin farko kuma ba irin kalar matan da baya kulawa. Ko da ya ga Luba a wannan ranar sai ran sa ya biya amma yayi mamaki don bai taba ganinta ba. 

Ko da Luba ta kyalla ido ta ga kallon da Abu Khalifa ke jeho ma ta sai kudurcewa ranta kaya ya fadi a gindin kaba. Sai take tsirar gyaran sashensa a daidai lokacin da ta san yana nan har ma yayi sabo da ganinta. Rannan dai ya tambayeta

" Hal ta'arafina luggatul arabiyya?"

( shin kina jin harshen larabci?)

"Qalil..min arabiyya"

( ina ji kadan)

"Ma ismuk?"

( ya sunan ki?)

"Ismi Lubabatu"

(Sunana Lubabatu)

"Ah..mashallah..kaifa haluk ya lubabah?"

( ya ki ke ya lubabah?)

"Ana bi kyar, Alhamdulillah"

(Lafia nake,Alhamdulillah)

"Ana masrur bi muqabalataki"!

(Na ji dadin haduwa da ke)

Anan suka kulla alaqa wata irin alaqa da ta zamewa Luba sanadin wani babban al'amari!

Luba da Abu Khalifa dama zani ce ta tarda mu je mu kawai sai suka gimtse cif da cif kamar tif da taya. Dama shi halinsa kenen sai ya gamu da luba uwar cin nera kawai sai al'amarin ya musu armashi, bai yi wata wata ba ya fara mallakawa luba kaya na alfarma.

To dama ita gwanar girman kai ce da dagawa nan da nan sai ta fara izza a cikin yan dakinsu. Ita kan ta Hajiya 'yar sakkwato sai ganin Lubar ya zame ma ta aiki, ta kwashe kayanta ta koma wani gida. Luba ba ta ga wuta ba ta ga aljanna Abu khalifa ya daure mata gindi sai yanda ta so. Sai dai duk abun nan da yake ma ta cikin sirri ne don yana tsoron matarsa ta sani. Duk wannan tashe da take yi ba ta taba tunanin waiwayar gida ba. Kusan shekaru hudu ba amo ba labarinta kawai sai bankadarta take zubawa. Ta jingine kowani maneminta tana mu'amala da Abu khalifa kadai saboda shi mai tsananin kishi ne.

Me zai faru? Luba tana cikin cin duniyarta da bakin allura sai ta fara zargin kamar yanayinta na canjawa. Ta dai share da fari saboda duk yawon duniyarta ba ta taba yin ciki ba don kwayar family planning kamar ruwan sha take a gurinta tun zamanin tana harka da su Olu. To sai dai a saudiyya ba wannan kwaya da zata je gaba gadi ta siya sai dai mutanenmu masu zuwa da suke sumogalin din ta suke sayar musu da tsada. Shi kan sa Abu Khalifa ba su taba wata muamala ba tare da yayi amfani da "condom" ba sai kan ta ya daure.

Ba ta yi sati ba zarginta ya tabbata tana dauke da jiki dan wata biyu cif a mahaifarta hankalinta yayi matukar tashin da bai taba yi ba! Ina za ta kai juna biyu? Wa ta isa ta nuna ta ce shi ne ubansa? Ta ma ina zata fara rainon ciki a garin da baka isa gaba gadi ka je mustashfa ba? Yaron da baka isa ka sa shi a madarasa ba? Duk wannan sai dai kayi kame kame a tsakaninku ku bakin haure.

Shawara dama guda daya ce ta zubar don dai ita ba ta ga wurin ajiye shege ba a duniyar nan. Ga shi ita ba wata kawa ba balle su kashe du rufe kowa sama sama take da shi.

Ita a karan kan ta ta san ciki na Abu Khaleefa ne don haka dole ta boye masa don bayyanawar mugun tashin hankali ne. Idan kuna nema da baki danuwanka don ka haifi shege ba wani abun a zo a gani bane amma balarabe? Idan ta bari ya sani kashinta ya bushe don tsaf zai iya sa. a batar da ita. Abu khaleefa babban mutum ne mai dukiya, iyali ga mu'amala ta arziki da mutane da wani bakin za ta gayawa duniya tana dauke da cikinsa? Daga zaman dadiro? Ba zata iya ba!

Luba fa ta rasa inda za ta sa kan ta ta ji dadi tayi 'yan dubarunta amma kamar an shuka dusa, ciki girmansa kawai yake. Ba ta da wata mafita kawai sai ta dangana da Hajiya 'yar sakkwato. 

Ta kalli Luba kallon takaici ganin yadda tayi sabo da raina mata hankali ta ce

" wagga yarinya..wagga yarinya kin ci sunanki kaza ci ki goge baki. Sai yanzun ga kin ka ga damar zuwa dibo ni? Da ta kare miki? To ahir din ki hawainiyarki ta kiyayi rama ta" 

Tayi ma ta tas! Luba ta sauke girman kai ta dunga rokon hajiya da bata hakuri tana ma ta bayani har dai ta huce. Can ta ce

" Yaro yaro ne. Kin san dai bamu iya zuwa asibiti ko? Don saudiyya ba a zubda ciki bari in dan yi miki hadi irin namu. Irin hadin ga nai yyiwa zulai 'yar damagaran. Shekarun ga da sunka wuce ta dage sai tayi amre..nicce mata duk amre amrenki kar ki sake ki daura da basuddane..me akai akai dan sudan..sai kun tara yara goma ki wayi gari babu shi ya gudu ya barka, ina za ka tasamma nema nai?. Ita ma kahiya gareta kamar ki Luba, ta tai tayi anrenta sai ga ta cikin hwari ya gudu babu labari. Irin hadin ga nai mata ta rabu da kajaga!"

Ta yiwa Luba hade hadenta ita kuma ta karba jiki na rawa ta kwankwade. A daren ranar da kyar luba ta kai labari saboda yawan jinin da ta zubar ita kan ta Hajiyar ta zaci sai a a lahira.

Hajiya Yar Sokoto ta tsorata iya tsorata har tayi da ta sanin sanin luba a duniya kwata kwata ballantana har ta kawo ta garin jidda.

Tana zaman zamanta za ta je tayi sanadin rai a kama ta a daure ba ta ji ba ba ta gani ba. Sai ta ji ma Lubar ta fice ma ta a kai gwara kawai ta rabu da ita ta huta da kaya tun da dai ta samu na samu. Tun da dai ciki ya fice umma ta gaida assha. Luba kuwa tana warwarewa da ta ga jinin barin nan ya tsaya sai ta ci gaba da sabgoginta.

Ana murna bako ya tafi ashe bako na labe a bayan gari. Ba a yi cikakken wata uku ba Luba ta fara jin wani motsi motsi a kasan mararta sai abun ya daure ma ta kai ta garzaya wajen Hajiya. Hajiya na taba cikin Luba ta doka salati ta sanar da ubangiji ta ce

" Lubabatu wallahi cikin ga na nan!"

Luba ji tayi kamar an dauki bulo inci tara an maka ma ta. Kawai sai tayi zaman 'yan bori. Ta ce cikin karaji

" Ina ce mun zubar?"

Hajiya ta ce

" Bai zubdu ba Al'quran. Na rantse da Allah Luba cikin ga so shi ke shi tona miki asiri don alamu sun nuna sai ya diro da kahwahunsa. Adashi ne kin ka zuba Luba, sai kin kwashe."

Wani kuka ya subuce ma ta. Ta haifi shege sai ka ce a majigin mafarki? Yo ko a Kano ta haifi shege balle a saudiyya? Luba ta zauna anan ta rizgi kukanta Hajiya kuwa ta cigaba da dan hidindimunta ba ta kara bi ta kan ta ba.

Dama tun da Abu khalifa ya fara shagwabata da kudi ta raba muhalli da Hajiyar. Ita a lallai na gaba yayi gaba dama Hajiyar tana kule da hakan. Sai suka yi sallama da Hajiyar akan cewa za ta dawo washegari a san wacce ake ciki.

Washegari da Luba ta dawo sai aka ce ai Hajiya ta kwashe 'yan kayanta ta bar gidan wani kullutu ya tsaya ma ta a makoshi. Ya Hajiya za tayi ma ta haka? Ta jawo ta ta kawo ta garin da ba uwa ba uba ga cikin shege kwance a mararta shi ne zata gudu ta bar ta? Nan ta fara sake sake amma ba ta ga mafita ba. 

Garin saudiyya ya fara fice ma ta a kai gabadaya hankalinta sai yau yayi Najeriya. Ta tuno iya tamadi da bata waiwayeta ba a sama da shekaru hudu cas! Sai ta ja wani takaitaccen tsaki tana tunanin abun yi.

Munari yar Adamawa da suka yi zaman daki da Luba ita ta fado ma ta a rai. Ta je ta same ta ta gaya ma ta bukatarta ta kalli luba shekeke a sakarce ta ce

" Au ni ce ma zan nema miki inda za ki haihu a sirri? Gaskiya kina da rainin wayo a lamarinki. Menene kuma gamin kifi da kaska? Ta ina muka hadu da zan taimake ki? To ma wai ni ce na ce kiyi cikin ko kuwa ubana yayi miki?

Luba tayi murmushi irin na mai nema ta koro bayani

" Halima baki fahimceni ba. Ke kan ki kin san abun kunya ne a ce na haifi shege a bayyanar jama'a wanda suka sanni na san su. Haka kuma kin san uban cikina balarabe ne me iyali. Idan balli ya tashi ta ina zan like? Ni taimakon da nake so ki min shi ne, na san kin san mutane to ki samo min wajen da zan boye in haihu ba tare da wadanda na sani sun gani ba. So nake cikin nan ya zame min sirri."

Munari tayi caraf ta ce

" Dama haihuwa na da sirri ne? Ai sai dai idan ba ki haife ba! Da can wani shegen ne ya ce kiyi cikin?"

Luba ta katse ta da

" Dakata munari zaki taimaka min ko ba za ki taimaka min ba?"

Munari ta mayar ma ta da

" Wai in taimake ki akan wani dalili? Kanwar uwa ta ce ke ko ta ubana?"

Luba ta ce

"Akan dalilin zan ba ki riyal dubu biyu"

Munari ta mika hannu ta ce

" In ji dumus"

Karantina unguwa ce da aka fi sani da "slum" a turance. Cike take da masu karamin karfi ma fi yawansu wadanda ba 'yan kasa ba mararsa igama(shaidar zama). Yawa yawan 'yan Afrika daga kasashe irinsu Niger, Nigeria, Ghana wadanda suka shiga saudiyya sama ta ka kuma zaune a jidda za ka same su a Karantina. Akwai kasuwarsu da take ci duk juma'a anan suke samu su siyarda kayan abinci, kayan shafa da sauransu. A cikin wannan tsukakkiyar unguwar ta Karantina

anan munari ta samowa Luba daki. 

Banda Luba akwai wasu mata guda hudu wadanda shekarunsu suka dan tasa suka yi musu karyar cewa mijin luba ya fada hannun yan kame an mayar da shi Nijeriya. Ita Lubar tana kokarin tara kudi ne ta aika ma sa ya samu dawowa. Suka tausaya mata ganin tana dauke da juna biyu suka dan tattaimaka ma ta.

Watannin haihuwarta suka cika cikin gajeriyar nakuda da taimakon 'yan dakin su da munari ta sallo kyakkyawar diyarta fara kal! Kallo daya zaka yi ma ta ka gane ruwa biyu ce. Luba ta kura mata ido gabanta yana dukan uku uku, yanayin yarinyar ya dauki hankalinta. Wani takaici da bakin ciki ya nanukota data tuna wai yau ita ce ta ajiye shege, sai ta ji gabadaya kamar ta hau kan ta ta murkushe kowa ya huta.

Yarinya na da kwana bakwai da duhun dare Luba ta sidade ta gudu. Don ma kar a yi cigiyarta sai ta gudu makkah daga nan ta fada madina tana ta canje canjen gurin zama. Kafin kwana bakwai ta hada 'yan kudadenta ta yanki tikiti sai gida Najeriya!

*********************************

A lokacin da Luba ta dira a unguwar Birget babu wanda ya gane ta domin kuwa fuskarta rufe take da niqab. Ta iso kofar gidansu ta kare ma sa kallo babu abinda ya kara sai rakwarkwabewa. Ba tayi mamaki ba shekaru sama da hudu ba wasa ba.

Ta saka kai ta shiga ciki sai ta hangi Iya Tamadi a tsakar gida tana daka tunkwal tunkwal, ai ko ta kwararo sallama. Sau daya tak Iya Tamadi ta ji muryar Luba ta dago kai a firgice, ai luba na yaye niqabinta ta wurgar da tabaryar ba ko salati ta kwarma ihu mai hade da kuka ta ce

" Yau na ga ta kai na Luba ke ce ko kuwa fatalwarki?"

Iya Asabe da ke makewayi ta fito da sassarfa buta a hannu ta na ganin luba ta ajiye buta a kasa ta kama hanci ta rangada guda ta ce

" Yawon duniya mafarki ne, idan an je ma za a dawo!"

Iya tamadi ta share hawayenta da bayan hannu, Luba ta karaso ta rike ta ta ce

" Haba iyannan wai menene na kuka ba gani ba? Ga shi na dawo"

Iya Tamadi ta ce

" Haba Luba yanzu a ce shekara da shekaru ba amo ba labari. Babu wasika ko 'yar wayar nan ta zamani da ta fito. Kin sa makiyana suna min dariya ubanki ko a jikinsa wai ai ni na tura ki. Wanna duniya da me tayi kama?"

Ta kare tana share hawayenta.

Luba ta buga wani uban tsaki ta ce

" Yo wai Iyannan ni daga dawowa ta daga wata uwa duniya ko ruwa ban saka a bakin salati na ba..ya salaam an taso ni da kirafe korafe.. Allahu yahdeek.Allahu yahdeek Duk mai zagina yayi a banza man kare. Arziki ne na yo shi..Alhamdulillah..na tako shi. Wallahil..azeem Kukan talauci sai dai wata shegiya ta yi ba mu ba!" Ta karashe tana hararar Iya Asabe.

Iya Asabe ta kwashe da dariyar mugunta tana mai karewa luba kallo ta ce

" Na yaushe kuma? Akwai wanda abun takaici ya baibaye irinki? Kin ki zaman aure sai yawon ta zubar, kano to jiddan ne bamu sani ba? ai muna da labarin komai! Ki je ki jiyo labarinsu hafsy sun yi zamansu dakin mazajensu har da albarkar 'ya'ya ke kuwa sai yawon kawararo."

Ta juyo ga iya tamadi da take mata kallon takaici ta ce

" Dama kin daina duba na kin kalli diyarki da kyau, daga gani jego take

Dubi kirjinta tantsan tantsan kwarankwatsa dubu idan aka tatsa za a ga ruwan nono! Eho!...an haifo shege ko an cire shege za a mana rufa rufa. Jama'ar gida ku fito..yau ga abun kunya..ahayye ayyururi!!"

Ihun da take yi ne ya janyo hankalin mutanen gida ciki har da amaryar baban yara Sabuwa. Ta fito tana yatsina irin na amarci ta ce

" Wai gidan nan gidan aure ne ko na masu zaman kai? Ku kullum kun girma amma ba ku san kun girma ba. Ba za ku bar mutum ya huta ba sai kun cika ma sa kunne da hayaniya..yo..ta yo shegen mana.. Asabe ubanki ne ya ma ta?" 

Ta juya za ta shige daki Iya Asabe ta fizgo ta wai ta zageta aka fara damben alkafira. Har makota sai da suka shigo sannan aka raba su suna takaicin wannan gida mai kama da filin daga.

Sabuwa ta dauki zaninta da aka tumurmusa a kasa tana ta dure duren ashar ta ce wa Iya Asabe

" To ni ban kar zomon ba da zaki fizgoni ki daka. Ni nayi shegen ko kuwa uwata? Ki samu wacce tayi shege ki daka mana. Muguwar mace kawai danginsu fir'auna" tayi daki da sauri tana kullo kofa.

" Au matsoraciya ki tsaya ki ga yadda zan saba miki kamanni , wanda ya ajiyeki ma ba lallai ya gane ki ba" cewar Iya Asabe

Duk wannan badakalar da ake Iya Tamadi ba ta daina sharar hawaye ba tashin hankalinta shegen da aka ce Luba ta haifa. Ita ma da ta kare ma ta kallo sai ta ga kamar akwai alamun haihuwa a tare da ita.

Ita kuwa Luba ko a farcenta taunar cingam ma take tana yatsina tana kallon kowa daidai. Sabuwa da Iya Asabe dabbobi ta dauke su wadanda ba su san inda yake musu ciwo ba. Ta buga tsaki ta shige dakin uwar bayan ta ce musu

" Antuma....Majnutani!!"

( ku mahaukata ne)

Tana mai takaicin rashin canjawar rayuwar gidan.

Ta samu waje akan yaloluwar katifar uwar ta zauna. Iya tamadi da ta biyo bayanta ta ce 

" Yanzu auta da gaske haihuwar kika yi? Za ki kara jawomin gori a sakani a waka cikin unguwa. Kina ganin guduwar da kika yi daga gidan Alhajin Kyalli dan kosan da nake yi sai hakura nayi saboda gore gore. Auta yaushe za ki bari raina ya huta ne?"

Luba ta galla ma ta harara ta ce

" Wai ke Iyannan yaushe za ki bar tsegumi da kananan maganganu? Daga dawowata an kafa min kahon zuka. A gabanki na haihu? Ko kuwa wani shegen ne yace muku ya ganni da goyo? Idan kina min irin haka yaya zan ji dadin nuna miki arzikin da na yo? Mutane suna so su raba mu kiri kiri amma ke kin kasa ganewa."

Iya Tamadi tayi shiru taji batun arziki. Luba ta gama 'yan fadace fadacenta kamar ita ce uwar kana ta zuge yar jakar da ta zo da ita da lalitarta ta fara ciro kudade. Riyal riyal ne da dalolin Amurka da Abu Khalifa ya sha wanketa da su. Iya sai zazzaro ido take tana washe baki

" Na shigangada ni Tamadi auta me zan gani haka?

Luba ta ce

" To ba na gaya miki ba ki ka tsaya mita. Yanzun haka wannan kin ga ba kudin kasarmu ba ne. Zuwa gobe idan nayi wanka na huta sai in je in canjo su zuwa naira na fitar miki da naki."

Iya tamadi ta ce

" Allah auta? Yanzu duk kudin nan naki ne? Tabdijam lallai Saudiyya ta karbe ki..da gangan ma ake zaginki"

Luba ta ce

" Au dama ba na gaya miki ba. To bari ki ji har sarkar zinare zan siya miki"

Iya ta buga kirjinta da karfi ta ce

" sarkar zinari! Ni auta? Kamar wata matar gwamna?"

Luba tayi dariya ta ce

" tukunna ma iyannan idan na canzo kudin nan har jari zan ba ki ki sayi injin markade. Abinci sai wanda kika zaba. Na kai ki goron dutse ki zabi gado da kabet dan ubansu!"

Iya tamadi ta mike tsaye jiki na rawa don tsabar murna kawai sai ta karkace ta rangada guda. Ta ce

" yayi auta..duk cikin 'ya'yana ba mai kaunata irinki. Allah dai ya karo arziki"

Suka cigaba da hirarsu.

Ita kuwa Luba ga shi dai tana murna ta rabu da kajaga amma zuciyarta cike take da tunanin jinjirarta. Idan ta rufe ido sai ta ga lokacin da diyar ta bude idonta masu tsoratarwa ta kura ma ta su. Sai ga ji gabanta na faduwa, ko yaya aka yi da jinjirar? Ta ma san ta mutu don ba yadda za a yi ta rayu ba ruwan nono. Da wannan ire iren tunanin ta yakice abun a ranta ta cigaba da harkokinta.

Bayan dawowarta da yan kudadenta sai ta zamo tamkar tauraruwa a gidan. Komai na ta daban ne ci , sha , suttura. Wataran ma kafin ta tashi daga bacci Iya Tamadi ta dafa ma ta ruwan wanka ta kai mata bandaki...wata irin rayuwa take yi tsadaddiya. Tuni ta karawa babanta jari har yake gani duk cikin 'ya'yansa ba mai kaunarsa kamar ita.

Son zuciya irin na wasu iyayen kan zama abun mamaki. Daga baban yara har iya tamadi sai ya zamana ba wanda ke ganin laifin Luba. Ta girgije ta gyatse ta cigaba da harkokinta, iyayen suna kallo ba wanda ya isa ya ce da ita kanzil.

Har a wannan lokaci ba ta tunanin aure, sai ma take hangensa a matsayin wata hanyar tukurawa. Kullum hange ta ke akwai inda ya kamata ta kai wanda ba ta kai ba. Ta sawa ranta cewar in har za tayi aure to sai namijin da ya ci ya tada kai da nera.

Wata shida bayan dawowarta sai rayuwa ta soma yi mata matsi, ta kudurcewa ranta zama ba na ta ba ne.

A safiyar wata alhamis ta rangada kwalliyarta ta shiga wani tsadadden saloon domin a wanke mata kai. Kawai sai tayi kacibus da wata yarinya da suka yi sakandare tare mai suna Sadiya indiyar daji. Daga ita har luba dama can halinsu daya suka tafa Luba ta ce 

" Sadiya kin buya kwana dayawa..khaifa haluk?"

Sadiya ta ce

" Shegiya Luba haka kika koma? Kwanakin baya an ce min kina saudiyya lallai ta karbeki"

Luba tayi galala tana kallon sadiya cike da tsananin mamaki. Ko da can ta san sadiya na tsalle tsalle amman kwata kwata baga goge irin haka ba. Yanzu Sadiga ta zama yar gayu komai na jikinta mai tsada ne. Wayar hannunta ma ba a gani sai a hannun wane da wane. Balle kuma uwa uba galleliyar motar da ta hawo ta zo saloon din da ita. Luba ta kama baki ta ce

" Aiwa..Sadiya haka duniya ta miki wankan albarka? Mashallah..mashallah. wa kika samu ya rike miki kan maciji ki ke wasa da jelar?" 

Sadiya ta kyalkyace da dariya tana kada 'yan mukullin mota ta ce

" Duniya ai ba gidan zama ba ce Luba sai ka tashi ka nemi sa'a tukunna."

Luba ita ma dariyar tayi ta ce

" Aiwa..da gaskiyarki. Wallahil Azeem sadiya arziki ya karbeki. Nima ki min hanya mana in daina rabe rabe. Tun dawowata daga Saudiyya al'amura suka tsaya cak ba kamar da ba. Ga shi na tsani rayuwar babu wallahi." Suka tafa.

Sadiya ta ce

" To in kina so sai in kai ki amma fa sai kin jajirce"

Luba tayi caraf ta ce

" Ku ji mu da Sadiyan nan ai ni duk inda kudi yake to ina nan. Ko ina ne ma kai ni..menene a cikin ido in ban da ruwa?"

Sadiya tayi dariya ta fara cewa

" Akwai wata kungiya......."

Babu wani sashe na zuciyar Luba da ya taba tuna ma ta ranar nadama. 

Kun ji masomin labarin Lubabatu.

6. Mutuwa mai tonon asiri

Mutuwa mai yankan kauna, bakin takobi mai raba soyayya!

Niamey, Niger Republic

A shekara 18 babu wani namiji da zai daga ido ya kalli Rokaiyatou ba tare da bukata daya ta mamaye ran sa ba, na ya mallaketa har abada. Amma a zuciyarta mutum guda ne kacal! Frère Momodou. Idan da shi a duniya to ba ta ki sauran maza duk a hada ayi jana'izarsu ba wannan ba matsalarta ba ce!

Sau da dama takan yi tunani a duniya akwai irin Frère kuwa? Dan adam guda daya tal da zai iya maye gurbin dangi guda ya zama kamar uba? A so da kauna, tausayi da jin kai babu ya Frère duk duniya a hasashen Rukaiyatou. Shin wai da babu shi wata irin rayuwa za ta yi ita da Momma. Shi ya tsaya tsayin daka cin su, shan su, karatunta tun daga Ècole Elementaire har Ècole Secondaire.

A halin da ake ciki yanzu Momodou yana kasar Faransa a wani gari mai suna Montpellier. Ya gama digirinsa na biyu da dadewa amma fafur mahaifinsa ya ki ya dawo gabadaya. Ya dora shi akan al'amuransa na kasuwanci ba shi Faransa, ba shi Nigeria ba shi Niger.

Da gaske mahaifinsa yake bai son ya dawo, tsakaninsa da Niamey sai dai idan ya zo ziyara. Ya gama gane cewa duk kan maganar Rokaiyatou ke ya sa yake ma sa walagigi da rayuwa na kusan shekara biyar. Ko son yayi maganar aure ba ya yi ga shi shekarun sa sun ja. Da wannan aniyar ya dawo gida wannan shekara. Rokaiyatou ta gama Ècole Secondaire aurenta a yanzu ba gudu babu ja da baya!

Da wata safiya ne Rukaiyatou na tsakar gida tana tankaden garin tuwo yayin da Momma ke dinkin hula akan tabarma. Ta dube ta cikin farin ciki ta ce

"Momma sakamakon gwajinmu ya hito kuma na kokarta na san Frere zai nema mun Universete ko amren namu za a yi?"

Momma ta buga tsaki ta nuna ta da dan yatsa ta ce

" ke ki fita idona, ni ki ke yiwa maganar aure?"

Rukaiyatou ta kwashe da dariya ta ce

" To gwada mini wa nake da shi baya ga ke?"

Momma tayi dariya suka cigaba da hirarrakinsu a ran Rokaiyatou fal tunanin Momodou

A lissafinsa satin da wuce ya kamata ya zo, to amma har yanzu shiru. Sai ta yini sukuku ko me ya rike shi ga Faransa? Ta kwaso kwanukansu ta kawo bakin rijiya don ta wanke, ta hado da wata tsohuwar rikodar momma ta kamo gidan radio. Ta fara wanke wanke ta ji sun sako wakar Sogha Niger, wayyo dadi zai kasheta don tana son wakar dankwali. Ta fara bin wasu baitikan tana aikinta kamar da ita aka rera

A can da dauri,

An ka je yin wasa

'Yanmata su sanyo kwalli,

Sauran sai su sa janbaki,

Sai a taru hilin wasa

Samari sai suna wilgawa,

Ka ga wacce ranka yake so

Hitilla ce ka ke matsawa

Rawa da waka rannan sai sahe....

Duk sallamar da ake yi ba ta ji ba, sai kamar daga sama ta ji an ce

"Bonjour!"

( ina kwana/ ina yini)

Ta dago da sauri tana mai kashe rikodar jin muryar Momodou. Kawai sai ta sa dariya cikin wata murya ta ce

"Frère!"

(Danuwa)

Shi ma ya sa dariya. Ta dago ta kare ma sa kallo ya sa riga mai dogon hannu fara tas da bakin wando. Takalminsa ma baki ne sau ciki daga ganinsa fes fes. Jikinsa ya nuna alamar hutu, da wata karamar jaka a hannunsa daga alamu ko gidansu bai shiga ba dirowarsa kenen. Da ta kare ma sa kallo sai ta ji gabanta ya fadi sai take ganin kamar ya fi karfinta. 

Murmushi ya sakar ma ta ganin kamar ta fada tunani ya ce

"Comment allez-vous"

( ya ki ke)

"Je vais bien. Merci"

(Ina nan lafia.nagode)

Daga nan ta wancakalar da kwanunkan tana kwallawa Momma kira cikin murna. Ta fito tana kokarin daura dankwali tana yiwa Rukaiyatou fafan kwada mata kira sai tayi ido biyu da Momodou. Duka sai suka kwashe da dariya. Ya tsugunna a gabanta yana gaisheta ta dafa kan shi cikin farin ciki ta ce

" Mon garçon, saukar yaushe?"

Ya ce

" yanzun wannan tsal na zo"

Ta kama baki ta ce

" Ba dai ko gida baka shiga ba?"

Murmushi kawai yayi.

Ta ce

" A'a Momodou ba a haka, maza je ka gida su gan ka su ji dadi kai da ka dade baka zo ba? Ma za je ka abunka idan ka huta sai ka dawo mu gaisa a tsanake. Ai maganganunmu dayawa ko?" Ta karashe tana dariya

Shi ma dariya yayi ya ce "To"

Juyawa yayi zai tafi ya zo daidai kunnen Rokaiyatou ya ce a hankali

" ki tsumayi zuwana anjima, Au revoir"

Sai ta ji kamar ta bi shi don farinciki!

Momodou ya dawo bai dawo ba har kwana biyu shiru sai kan ta ya daure. Ita ba ta isa ta je gidan nan neman shi ba, ba za ma ta fara ba, wacece ita? Da kwana uku tayi shiru kawai sai ta dauki sakamakon jarabawarta ta mayar karkashin akwatinta.

Sai a kwana na hudu tana shara ta jiyo sallamarsa sai kawai ta share. Momma ce kawai ta amsa ta ce ya karaso. Ya karaso yana satar kallon Rukaiyatou ta dauke kai ya isa wajen Momma ya durkusa ya ce

" Kuna lahiya"

Ta amsa ma sa. Daidai nan sharar da Rokaiyatou ke yi ta isko inda suke zaune kawai sai ta sa tsintsiya ta sharo kafafunsa. Momma ta daka ma ta tsawa ta ce

" Menene haka? Ji min rashin hankali fa ni Ramlatu"

Rukaiyatou ta tsaya tayi sororo. Momma ta cigaba da fada

"Momodou ki ke sharewa? Wai duk haushin bai zo ba ne? Ko zamanki yake? Ku ji ni da 'ya"

Idonta ya cicciko da hawaye ta dalla ma sa harara wani murmushi ya kufce ma sa ta kara kulewa. Maimakon ya kula ta sai ma yayi wa Momma sallama ya fita yana dariya. 

Wai mai ma yake neman maidata? Sakarya ko? Kawai sai ta jefar da tsintsiyar ta shige daki a guje tana kuka. Momma ta kama baki ta na cewa

" hauka kawai"

Sai da daddare bayan sallar isha Momodou din ya shigo, ya tarar da su a zaune Rokaiyatou na cin tuwo. Sai suka dan fara hirarrakin yaushe rabo da Momma yana tambayar makarantar Rokaiyatou, ita dai bata saka musu baki ba. Can Momma ta ankara ta ce

" Ni ke kadai za ki ci ne ba zaki zubowa Momodou ba? Wani kalar bakin hali ne haka kika koyo?"

Kawai sai ta turo baki. Momma ta dauki mahuci ta kwada ma ta kafin ta kara ta gudu daki. Momodou dariya ya kama yi ya ce

" Momma ki bar ta ta ci tayi jiki"

Ta yi tsaki ta ce

" yarinyar nan ban san me ke damunta ba kamar mai aljanu"

Ya ce

" kale ta Momma shagwaba ta ka ji"

Ta kama baki tace

" Hauka dai"

Budar bakinsa sai cewa yayi

" um..um Momma Rokaiyatou ai bata hauka"

Tayi dariya ta ce

" Au shigar ma ta zaka yi, kun fi kusa ko? Ku yanuwan juna"

Yana dariya dariya yayi hanyar waje yana cewa

" Hakuri za ki Momma, kuskure an ka yi"

Kawai sai Momma ta shige daki ta tarar da Rokaiyatou tana cika tana batsewa ta sakar mata rankwashi ta ce

" ki je na san yana jiranki a waje. Don rashin ta ido shi za ki wa rowar abinci? Don iyayenki wa ya kawo?"

Tayi rau rau da ido ta ce

" gori ne?"

Ta ce

" An miki gorin ke ai ba ki da dubara. Don bai shigo ba ki ke fushi? Kin ga yaron nan abinda zai hana shi shigowa sai Allah. Daga ganin idonsa akwai damuwa bana son takura shi ne ga fada. Amma ke dan rashin hankali kin dau fushi. Ba za ki tashi ki je ki jiyo ba ko sai na yo kan ki?" 

Rukaiyatou ta fice tana dariya.

Dama soron na su akwai duhu, ta fara wucewa sadaf sadaf. Kawai sai ta ji an kurma wani irin ihu, ai fa nan ta zubar da takalmanta ta fice waje a guje ciki rudu. Tana isa waje ta ga Momodou a bakin kofar ya rike ciki yana dariya, nan ta gane shi ne sai tayi murmushi. Ta ce

" Wannan ai zalumci ne"

Ya nemi wani dan dakali ya share ya zauna yana karasa dariyarsa daga karshe ya ce

" pardonnee-moi!"

( ki yafe ni)

Ta samu waje ita ma akan dakalin ta ce

"Je pardonne"

(Na yafe)

Sai yayi shiru na wasu dakiku sannan ya ce

" Akwai damuwa Rukaiyatou, akwai damuwa"

Gabanta ya fadi ta tuna da maganar Momma ta ce

" Me shi faru Frère? Zucciyata bugu takai!"

Ya kama kan shi ya sake sannan yayi murmushin dole ya ce

" Dauko sakamakon gwajin naku tukunna in soma da wannan duk da dai na san abunda ke ciki akwai"

Da saurinta shiga ta dauko ta kawo ya duba cikin farin ciki. Ya ce da turanci

" Excellent! Thats my girl. Yanzu sai universete kenen ko?"

Ta yi rufe fuska tana dariya ta ce

" Ai Abdou Moumoni universete zan ke zawwa ko?"

Ya kalle ta sakaka ya ce

" Wa ya hwadi miki?"

Ta ce

" Ai ka shina dai ina sha'awal aikin jarida"

Yayi murmushi kawai yana nade takardun ya ce

" Ai ba a garin ga ma za ki yi ba Rukaiyatou"

Ta kura ma sa ido tana kokarin gane manufarsa. Ya ce

" Na samu wani aiki a Nairobi bar musu komai zan yi Rokaiyatou. Mu yi amre mu tai abinmu a can za ki karatu. Buri hwa gareni kan ki!"

Tayi sauri ta dube shi maganarsa na taba ranta jikinta yayi sanyi. Ta ce 

" Haka ni kwanta ma cikin zucciya?"

Sai ta sunkuyar da kan ta. Me gareta cikin mata da Momodou ya ware ta ya daukaki rayuwarta haka? Allah Al Hakeem Allah Al Kareem.

Ya dawo da ita daga duniyar tunani ya ce

" Daga ke har Momma dauke ku zan na bal Niamey da ku. Momma zan maisheta gurin danuwanta, a shiryasu ina ga hakan zai fi. Shekarun dayawa, Na gaji da ganinku a wannan rayuwar. Ban san me Abba ke nuhi game da ku ba. Ashe dan danuwanka ba da yake gareka ba?Ashe haka amana take a zuciyal mutane? A ce ke kike yin kwana a wanga kangon gida mu kuma muna kwamci cikin kayataccen gida irin wanga? A ce ke ki kan yi cima irin wacce ki kayi mu muna cikin wadata sai wacce mun ka zabi? A ce yawo kika yi ba wanda zai nasa ki ga Lècole?"

Nisawa yayi muryar shi na rawa zuciyarsa na mamakin mahaifinsa. Momodou mutum ne mai tsantseni zuciyar shi mai kyau ce ba ya son duk wani abu na zalunci. Bai taba goyon bayan mahaifinsa ba kuma yana gaya ma sa gaskiya sai ya shure. Amma yanzu dai ya ri ga ya yanke hukunci game da rayuwarsa ,lokaci yayi.

Ya cigaba da cewa

" Na sha kai kararsa ga Baffaninsu na Tillaberi, sun yi sun yi ya ki ji. A tammanina yanzun ga idan ubanki ya hito kabari zai yahewa Abba? Dukiya ya danne wannan shi a amana? Tausayim shi nikke, ina ya ka zuwa da hakkinki?"

Gani tayi idonsa ya cika da kwalla sai ta ji kamar ta sa kuka. Ta ce

" Frère, yazunga ban yi butulci ga

Allah ba idan na hidi ban yahewa Abba ba bayan shi ya haihe ka? Babu wani mutum bayan uwata da ya darajantani kamal kai. Idan Allah bai nihe ni da yin uba ga Abba ba ga tammanina ai ya maishe mini da kai! Momodou rayuwar duniya hwa ba komi ba ce, watarana hwa sai labari!"

Ya mike tsaye a dake kamar ba shi ne idonsa ya kawo ruwa ba dazu. Ya ce

" Inaa..inaa Rukaiyatou wannan ba batu ba ne. Lamarin akwai zalumci ciki. Dole ne na sama miki mahita shi ya sanya kwana biyu ba ki ganni ba. Na riga na budewa iyayena zucciyata. Je suis amoreux! I'm in love! Yanzun ga rikici ne a gidanmu. Wai mi ne tattare da ke da anka hwadin bazan amre ki ba?"

Sunkuyar da kan ta kawai tayi. Wasu abubuwan duniya ba su da cikakken bayani. Suna nan ne kamar yadda suke, kamar yadda aka halicce su su zama!

Ya ce

" Ko da yake duk yanzun ba wannan ba ne. Amre kam sai an yi karshen satin ga. Nijeriya zamu wuce, mu kai Momma gida. Na yi wa Mustapha magana za a je ai maki fasfo a sanya visa da sauransu. Ta Najeriya zamu tahi shi zai kula da komai"

Ita ma tsaye ta mike cikin damuwa ta ce

" Ni dai bani so ka samu sabani da uwayenka"

Cikin zafi ya ce ma ta

" ke kin ga babu wanda ya ce ke zaki shiga. Kawai suna da akidojin da ni ban aminta da su ba. Abba na yana matukar kamnata ko ya yi hushi zai sabko!"

Ta jinjina kai. A ranta akwai tsantsar tsana ta Iliyasou Tillaberi amma sai ta share ko a fuska bata nuna ba. Sai tayi murmushi, kai a rayuwa tana kaunar Momodou ta ce

" Toh shikenen Frère yanzunga ta ina za a fara?"

Yayi dariya yana kallon cikin idonta sa'annan ya ce

" On se marie Rukaiyatou!!"

( Aure za mu yi Rukaiyatou!!)

Kamar wasa rigima ta balle a gidansu Momodou. Duka 'yan gidan suka juya ma sa baya ba su son aurensa da Rukaiyatou. Hajiya Khulsomou ta dau zafi ta zage shi tas sannan ta ce za ta iya tsine ma sa idan bai yi hankali ba. Abba Iliyasou kuwa cewa yayi idan shi ne zai daura auren to kuwa har abada ba zai daura ba. 

Abinda ke ran Iliyasou Tillaberi guda daya ne. Tun yanzu Momodou na ma shi fito na fito akan yarinyar ina ga idan ya aureta? Ya san babu dadewa yarinyar za ta hure ma sa kunne ya karbo ma ta dukiyarta. Momodou zai iya juya ma sa baya zai iya rusa ma sa ajandarsa na girma da fadadar dukiyarsa da bude kamfanunnuka da zasu girgiza duniya. 

A halin da ake ciki yana kokarin bude hedkwatarsu a Najeriya. Muddin ya samu ya cimma burinsa to za a fara ambaton I.A and son's a mujallu ma su kawo rahotani na masu kudin Afrika! Ba wuya zai fada nan. Yana bukatar 'ya'yansa biyu su taimaka su talkafi burinsa. Idan aka zare gadon Rukaiyatou to ai ya koma baya shi da Ahmadou 50-50 suka yi amma wa ya sani idan banda shi? Idan yarinyar nan ta so ta fara bata ma sa burika to lallai zai iya sa a batar da ita!! 

Kan momdou ya dau zafi yana ganin kamar ba ai ma sa adalci ba. A cikin satin ya shigo gidansu Rukaiyatou da shirin tafiya ta ce ma sa

" Frère ina ka ka zawwa?"

Ya ce 

" Nijeriya "

Ta ce 

" Ikon Allah ,wajen wa?"

Ya balla ma ta harara ya ce

" Ba ki min kara ko? Ina da uwa can da soba amma ba ki cewa na gaishe su. Ba ki neman 'yanuwanki"

Dariya tayi ta ce

" Ni fa baki nake jin su, ban ga suna zawwa ba"

Ya ce

" Gaskiya ne. Kin san tsakanin uwata da uwal Mustapha akwai rikici tsakani. Da muna kankana kowa yana zawwa, sa'ilin kina kankanuwa sosai. Amma yanzun ga lamarin ya baci. Amma fa ni Hajja Hadiza bata nunamin kiyayya. Shi ya sa ma na kan je. Mustapha soba na ne, aminina duk 'yan gidamu wa wanda nake kamna kamar sa. Da shi ni ke shirin komai. Sau biyu fa yana zawwa Montepillier ko iyayenmu basu so mu kuwa ma yi zumunci. Labarinki ba wanda bai sani ba. Yanzu zan je Nijeriya tare muka dawowa. Bari ma ki ji na kiraye shi a tarho"

Sai ya dauka waya a aljihunsa. Rukaiyatou ta bi shi da kallo tana mamaki. Tana dai ganinta hannun mutane ta baza gari amma bata taba magana a ciki ba, to ita a wa? Ita abun ma tsoro yake ba ta. Ta ji momodou ya ce

" Alo..ga kamnata ku yi magana"

Yana sa ma ta a kunne. Ta ji an ce 

" Hello..Helloooo"

Ai kawai sai ta wurgar da wayar ta fyalla daki a guje! A irin labaran da suke ji wani an ce daga wayar nan aka zuke ma sa jini. Nan ya fadi matacce. Momodou yayi ta ma ta dariya yana cewa

" Wanga yarinya... an yi 'yar kauye. Bari goben wannan tsal na sai miki tarho"

Kwanan Momodou uku a Nijeriya ya dawo, daga isowarsa gidansu ya shigo. Ta ji yana gaisawa da Momma sai ta fito da sauri daga daki ta ce

" Ina bakon namu shi ke?"

Momma ta ce

" ya tai koyo gaisuwa"

Suka sa dariya Rokaiyatou ta ji kunya ta koma daki. Ya fita waje sai ta bishi daga baya. Tana leke leke yayi dariya ya ce

" Za shi zo cikin sati. Mun yi wata shawara ne zan dawo gobe ni gaya miki."

Ta ce 

"To"

Suka yi sallama.

Shigarsa gidan ya tarar da iyayen na sa zaune a falo. Uwar ta cika ta cika tayi fam. Ta fara bala'i

" Ka tahi gurin uwal taka ko? Momodou kahiya gareka. Su wadannan din su sunka lashe kurwar kanin mahaihinka. Sai sun lashe min kai Momodou..Maita ke gare su!"

Cikin bacin rai ya soma cewa

" Habaa..."

Ta katse shi da salati

"Sun baka cikin ruwa ka sha ko? Oh ni Khulsomou na haihwa wa Ramlatu da, wani irin bala'i ne haka?"

Uban take kallo kamar ya samo mafita. Ya kurawa Momodou ido ya ra sa yanda zai yi da shi. Yaron ya cika taurin kai. Tabbas wadannan mutane suna da siddabaru kar su je su lahanta mishi da a banza, amma shi ya kasa ganewa. 

Cikin wata irin murya ta isa ya daure fuskarsa tamau ya ce

"Momodou"

Ya amsa da 

"Iye"

Ya ce

" Ban san ga ina ka sami kahiya ba. Da tammanina da fari kana zuwa gidan ne don kana tausaya musu. Ni ban taba tammanin wai amren yarinyar ga ka ke bida ba. Wace tsiya ke ga zuriyar Ahmadou? Hakkina ke wahal tasshi .Da zan gaya maka tsakanina da shi da sai ni gaya maka hakki na ne ya dauke shi. Mutum ne mai tulin zalumci. Ka ga wannan mata tasa da kake gani ai shedaniya ce danginsu dangin maita ne. Idan ba ka yi a hankula ba yarinyar ga sai ta zamo ajalinka! Kamal yadda tayi ajalin ubanta! Ka shiga hankalinka fa Momodou!"

Takaici ya cika shi amma sai ya hadiye cikin murya mai tausayi ya ce

" Abba ka dubi girman Allah ka dubi zumuntal da ke tsakaninku da mahaihinta ka yi hakuri. Jininmu ne su ko me suka mana mu yahe. Shi kan sa ubanta yau ina shi ke? Idan ba ma yahiya ya Allah zai dube mu ya yahe mana?"

Kawai Hajiya Khulsomou sai ta fashe da kuka ta mike tsaye ta ce da uban

" Wallahi Alhaji kar ka aminta da amren nan don wataran sai Momodou ya hi karhinka. Shikenen na shiga uku da dayan nawa namiji tilo za a salwantal mun da shi"

Ran Iliyasou Tillaberi yayi masifar baci. Zance daya ya ki ci ya ki cinyewa? Shi za a tsaya ana yiwa gardama? Fuskarsa a murtuke kamar hadari ya karashe zancen da cewa 

"Kai tsaya ka ji ba lallashinka nake ba da zaka nuna min iyawa. Na rantse da kur'ani izifi sittin idan dai ni zan damra maka amre da wanga yarinya wallahi ba zaka amre ta ba. Daga kai har ita ai kalkashi na ku ke. Idan ta samu miji za a damra mata amre amma ba da kai ba. Lalataccen yaro kawai!"

Daga nan ya fice ran sa yana raya ma sa dole ya kora shi wata kasar su kuma ya dauki mataki akan su. Hajiya khulsumou ta kudurta a ranta abun nan ya zo karshe , dole ta yi musu gargadin karshe. Da haka aka bar Momodou cike da tunanin zuci.

Washegari kuwa Hajiya ta yiwa gidan na su dirar mikiya. Ba tayi sallama ba wasu kwanuka ta tarar a gefe tayi ball da su. Hakan ya fito da Maman da sauri sanin ba kowa ta aiki Rukaiyatou. Sai suka yi ido biyu. 

Kowa na kallon kowa. Mamma na kallon irin shigar alfarmar da Hajiyar tayi ta nunawa sa'a. Tana tuno irin dadin da Ahmadou ya jiya ma ta amma yau saboda wadannan azzaluman ji ba yanda rayuwarta ta koma.

Hajiyar tayi ma ta kallo makaskanci ta ce

" Ramlatu kar ki min iya shegenku na Ingilishi gargadi kawai na zo in ma ki. Da ke da diyarki ku nisanci Momodou. Ko ya rasa mace kasar Niger ba zai amri wacce ta kashe ubanta ba!"

Hakurin Momma ya kare ta ce

" Yanzu ke Hajiya duk hakkinmu da kuka danne na shekara da shekaru ni ban je na ni ban je na tsare ki na ci mutuncinki ba sai ke za ki tako har gida ki zage ni?"

" To mi ne in an zage kin? Ke nan har wata abu ce muguwal mace kawai mai nacin tsiya. Da kina da zucciya da tuni kin koma kasal ku. Kurwar Momodou ba zata lasu ba, 'yan kaniyal uwa!"

Har ta fita tana zage zage. Momma ta zauna kan tabarma tayi shiru tana tunanin wacce zata fissheta. Gorin da aka yi ma ta yau ya taba ta. Najeriya za ta koma!

Momodou da Rukaiyatou ne suka shigo suna dariya ganinta tana hawaye ya sa jikinsu yayi sanyi. Suna ta tambayarta me ya faru. Ta gaya musu abinda ya faru ga kara da

" Momodou ina so na gaya maka wata magana, ka hakura da Rokaiyatou. Iyayenka sun dage ba sa so, gwara duka mu hakura. Najeriya ma zamu koma, gwara na je duk abinda danuwana zai min ya min. Wannan rayuwar ta isa haka. Gorin da aka min yau ya sa na ji dole na kima kasata ko da ba za a karbeni ba son nan ne asalina."

Ta share hawaye

" Kayi hakuri Mommodou wani lokacin ba mutuwa ce kadai take yankan kauna ba duniya ce take raba masoya. Ko babu mutuwa wataran sai ka ga an raba wajen zama!"

Rukaiyatou ta fashe da kuka ta rungume Momma. Shi kuma ya kura musu ido, zuciyar shi sai bugawa take. Ya daure ya ce

" Najeriya ko? Ita kike so? To ku tashi ku hada kayanku." Ya ciro wasu kudade a aljihunsa ya ajiye ya ce " ku sayi abinda kuke da bukata yanzun tsal zan je na dawo"

A guje ya fita Momma na kwalla ma sa kira bai waiwayo ba.

Rukaiyatou ce ta fita a guje ta bi shi daidai lokacin da yake kokarin jan motarsa ya dakata da ya ganta. Ta ce

" Frère ina za ka?"

Ya kalleta a tsanake kamar ba zai ce komai ba sannan ya ce

" Amre za a damra mana"

Ta kura ma sa ido ta ce

" Aa ba za a yi haka ba. Momodou kar mu zo mu janyo abunda Abba zai yi hushi da kai. Idan mu ka dangana gaba idan Allah ya rubuta da amrenmu sai ka ga mun yi"

Wani duban takaici ya ma ta, ya fito daga motar a fusace ya ce

" Ashe ba ki hankali? Ni ne zan zauna jiran tammani akan amrenmu? Yanzu na hwahimce ki. Dama ba kamnata ki ke ba. Ni ne dai nake shiririta ta. Don mai kamnalka mai hwatan kuyi rayuwa tare ba zai ce ka tsimayi dogon lokaci ba kahin kuyi amre." 

Ya buga wani uban tsaki zai wuce ta kamo shi tana kuka ta ce

" Haba Momodou ya zaka min mummunal hwahimta irin haka. Wa nake da alaqa da shi kamal kai. Ina guje maka hushin iyaye ne wanda duk mai kamnal ka ba zai taba kamnal ka hwada halaka ba".

Sai yayi dariya ya bubbuga kafadarta ta dama ya ce

" kwantar da hankalinki kamnata, babu abunda zai faru. Duk wata mishkila da zata faru bayan an damra amren nan ne. Yanzun tsal daga nan tillaberi zan shige. Ai ba su suka haihi kan su ba, baffaninsu na raye. Tunda ni da ke tushe daya ne, kin ga abun ya zo da sauki. Su zasu yi mana walittaka su damra mana aure. Wuyalta in dawo komi dare zamu bar garin ga Nijeriya zamu shige."

Sai ta kura ma sa ido, sai ta ga kamar ya canja ma ta. Wani irin farinciki yake ciki marar misali. Wai kuwa a duniya akwai mai kaunarta kamar Momodou?

Ya katse ma ta tunani da ya daka wani uban tsalle ya ce

" Yau zan zama angonki Rukaiyatou!

Suka fashe da dariya

Sai ya fara ja da baya yana karkada 'yan mukullayensa cikin farin ciki ya ce

" Tu es la femme de mes revès Rukaiyatou"

( ke ce macen rayuwata Rukaiyatou)

" Je ne peux vivre sans toi" ( bazan iya rayuwa babu ke ba)

Sai ta kama dariya ranta fari kal! Ta ce 

" Nima, je ne peux vivre sans toi momodou! Kai ma ka sani"

Ya daga ma ta hannu ya shiga mota sauri sauri gudu gudu. Har ta juya za ta shige gida ya kwalla ma ta kira

" Rukaiyatou!!!"

Ta juyo da sauri. Sai ya fada ma ta wasu kalmomi da masoyan faransa kan fadi 

" Je suis amoreux!"

(Ina cikin so/ im in love)

Rukaiyatou ta shiga gida da gudu cikin farin ciki ta tadda Momma har yanzu a zaune.

" Me yayi miki dadi haka?"

Ta tambaya ganinta cikin annashuwa. Sai ta labarta ma ta yanda suka yi da Momodou. Momma ba ta kasa cewa kkmai sai maimaitawa take

" Mommodou yaro ne, Mommodou yaro ne"

Jikin Rokaiyatou yayi sanyi ganin yadda Momma ta yi. Sai kawai Momman ta tashi ta soma tattare kayanta. Rokaiyatou ta kwashi takardunta na makaranta da yan kayanta kadan ta hada a waje guda. Suka zauna jiran Momodou. Wani jira mai tsawo irin na daren mutuwa!

An dauki tsawon lokaci tun Rokaiyatou na lissafin dawowar Momodou har ta bace wajen lissafi. Ina angonta ya shiga? Ta san i yanzu dai an daura. To ko a Tillaberin ne ba a yarda ba, gabanta ya bada dam!

Hankalinta gabadaya ya ki kwanciya ta fita leko waje ya fi a kirga. Dare ya fara yi Momodou shiru dukkaninsu sun yi cirko cirko. Suna zaune nan kan tabarma ta fara gyangyadi ta ji wata gigitacciyar hayaniya ta ban al'ajabi.

Dukkansu tsayuwa suka yi firgigit. Momma ta ce

" Ba lafiya ba, daga ji ba lafiya ba"

Ba ta rufe bakinta ba aka wurgo wani katon icce tsakar gidan yana cin wuta. Ai sai syka samu kan su suna falfalawa fa gudu waje irin na ceton rai.

Abinda ya gigita su ya kuma daure musu kai shi ne dandazon da suke jiyo hayaniyarsu ba fa a koina suke ba sai a kofar gidansu. Taron mutane ne wanda fadar adadinsu sai dai kayi karya. Kowanne rike da makami da itatuwa suna cin wuta.

Rukaiyatou ta kankame Momma da kokarin janyota su koma cikin gida sai din hakan ya gagara inda ba tayi aune ba ta ji an yi musu wata fincikar alkafira an wurgo su tsakiyar taron.

Ba su san yanda aka hau ba ballantana yadda za a sauka aka rufe su da wani irin duka ta ko'ina. Maganganun da mutanen suke fada Rukaiyatou ta kasa tantance su sai dai jimla daya

" galla mayu ne, ku kar musu"

Sai da aka yi musu ligi ligi don momma ma ta ri ga da ta sume. Rukaiyatou ta cigaba da ganin dishi dishi har ta gano surar Abba Iliyasou yana sharbar kuka a gabanta. Hajiya Khulsomou na birgima a kasa tana ihu da kuka tana tsinewa Rukaiyatou.

Iliyasou Tillaberi ya cakumota kamar zai balla ya kifa ma ta mari. Ya ce cikin kuka

" Ki ka kashe mun diyana ? Ki ka kashe min Momodou kamar yadda uwalki ta kashe Amadou. Allah shi tsine muku!"

Duk da Rukaiyatou ba wai ciki hayyacinta take ba ta gano maganganunsa. Abinda ya cigaba da daure ma ta kai bai wuce jin cewar wai ta kashe Momodou ba. Wani Momodou din wai? Na ta? Momodou mijin aurenta? Ba dazu suka rabu ba ya tafi a dauro musu aure? Shi ne za a ce ya mutu? Ba ta kara gane wa komai sai da taji muryar Abba Iliyasou yana gaya wa taron cikin kuka

" Mayyu ne! Su sunka kashemin danuwana. Ta dage sai ya amreta a hanyal bidar amren ya mutu"!

Sai a lokacin kwanyar Rukaiyatou ta dawo da doka da oda kawai sai jin ta tayi ta tashi ta ruga a guje ba don ta san dalilin yin hakan ba. Wani ne ya fincikota.

Wata hauka ce take ji a kanta ta wucin gadi. Sai ta ji tana so tayi kuka

tana kuma so tayi dariya. Wata gigita ce ta shige ta ta jin wai Momodou ya mutu. Kuma wai ita ake zargi saboda ana musu sharrin su mayu ne.

Bata san ko ita mayya ce ko ba ita ba ce amma fatan da take shi na ka da a sassauta ma ta. Ta dalilinta Momodou ya rasa ransa ko da ta lashe kurwarsa ko bata lashe ba don haka ya cancanta ta mutu. Wai me yasa ake gudun mutuwa? In dai a irin rayuwarta ne da babu Momodou to kuwa mutuwa abun ai wa lale marhabin ce! To ta zauna duniya tayi me?

Mutuwa mai tonin asiri, dama haka take? Haka dacinta yake? Ta ji wani abu yana yawo tsakanin makogwaronta da kirjnta ko makiyinta ba ta fatan ya ji. Ina ma daya daga cikin masu hayaniyar nan ya daga takobi ya caka ma ta. Ko ta je ta hadu da Momodou a wata duniyar!

Hayaniyar ta cigaba da juya ma ga kai. Can sai ta ji ta dauke wuta dif.!

Ta bude idonta a hankali bata gano inda take ba sai ta mayar ta rufe. Ko bata tambaya ba ta san nan ne lahirar da ake ambato. Ta kara bude au sai anan ga lura aahe ba ita kadai ba ce mutane biyu ne tsaye a kan ta. Daya yana sanye da kayan likitoci daya kuma irin na masu aikin hukuma.

Suka ma ta sannu ta amsa a hankali, likitan ya fita dayan ya ce

" ya jikin na ki?"

Ta kalle shi sosai amma ba ta gane shi ba. Amma ta gane ba dan kasar su ba ne saboda yanayin hausarsa. Ya ce

" Mamanki ma tana kwance ta samu bacci "

Aai a lokacin ta ji hankalinta ya kara kwanciya. Kamar ya san abinda take tunani ya ce

" Nan asibiti ne ni ne na dauko ku na kawo ku. Ki kwantar da hankalinki. Ta kasa cewa kanzil illa dai ta kura ma sa ido. To idan nan asibiti ne kenen ba ta mutu ba? Kenan ba zata je ta tarar da Momodou ba? Shikenen labarin ya kare an rufe littafin kaddar. Kawai sai ta soma kuka, kuka mai yawa da ba ta fatan ta sake irin shi a duniya.

Mutumin nan ya tsaye a kanta har ta kare kukanta ba tare da ya ce ma ta kanzil ba. Ya cigaba da latse latsen waya a hannunsa. Kwanansu biyu a asibitin ya zo ya dauke su ya kai su wani gida. Ya tara su ya ce

" Ni sunana Asp Mukhtar Badamasi. Ni mutumin kasar Nijeriya ne. Na san za kuyi mamakin ganina cikin lamuranku bayan ba ku sanni ba. Ina karkaahin wata kungiya ne ta kare hakkin dan adam sai bincike da sanin makamar aiki ya kawo mu kasar Niger. 

Kwanana uku a garin nan aka kawo mana rahotan da aka yi don neman tozarta wasu abun har yana nema ya zarce da kisa. Allah ya taimaka muka iso duk da dai an kusa makara. Amma so nake mu san menene ainihin matsalar because saboda irinku irinku muka bude wannan kungiya. So nake na san gundarin al'amarin don mu san yanda za a shawo kan matsalar.

Momma ce ta kwashe labarin komai ta gaya masa tana kuka. Ta karasa da

" Na rasa tun farko abunda muka yiwa Iliyasou mai zafi..na rasa wannan kiyayya"

Wani mamaki da ban haushi ya mamaye zuciyar Asp Mukhtar a fusace ya ce

" In this era? A wannan zamanin a wannan lokacin da ilmi ya shigo a ce har akwai still masu duhun kai da canfe canfe da zasu tara mutane wai duk dalilin maita? This is absolute nonsense! Za mu neme shi yanzun zai ga sammaci sai an bi muku hakkinku."

Momma ta girgiza kai tana murmushin takaici ta ce

" Ka san wanene Iliyasou Tillaberi kuwa? Kar ka soma dan ba zan iya yaki da shi ba. Yakin da ba shi da amfani mu zo muna wahalar da kan mu daga baya ya zo ya sa a daure mu ko kashe mu. Ka bar shi ma ya ji da mutuwar gudan jininsa..innalillahi wa in a ilaihirrajiun Momodou ka bar ni da miki!"

Tayi kuka tayi kuka har ta gaji sannan ta ce

"Ni yanzu taimako daya za ka min ka mayar mu gida Najeriya in roki danuwana gafara. Zaman Niger ba na mu ba ne!"

Rukaiyatou ba ta ce komai ba magana wahala take ba ta. Tunaninta daya ne

" Za ta dau fansa, ga mutumin da yayi wa rayuwarta kisan gilla, yayi mata kaca kaca saboda fin karfi. Ya handame ma ta dukiya ya bar ta tana watangaririya a duniya babu gata. Tana jiran wata rana ta daukar fansa akan Iliyasou Tillaberi.

Asp yayi iya yanda zai yi ya roke su su amince da shawararsa suka ki. Ya alkarwanta musu mota da zata kai su har cikin garin kano a haka aka kwana.

Washegari mota ta iso ya rako su har bakin motar. Ya ce a raka su tsohon gidansu su dauki abubuwansu masu muhimmanci wanda ba su kone ba. Har suka ce aa sai Rokaiyatou ta tuno takardunta na makaranta, ta ce a biya zata dauka. Duk abunda ake idonsa na kan Rokaiyatou. Sai yakan lalace a kallonta yana tunanin idan ta samu ingantacciyar rayuwa yanda za ta koma. Sai ya raya a ran sa cewa ina ma zasu yarda ya taimake au irin taimakon da yake niyyar ba su. Yana kallo suka kama ganya bayan ya taimaka musu da kudin guzuri.

Cikin ikon Allah suka biya ta tsohon gidansu takardunta da ta hada waje daya suna nan ba abunda ya taba su. Ta dauka tana mai fatan kar Allah ya kara dawo da ita garin Niamey.

**********************************

Kano, Nigeria.

Sai da suka kwana suka yini sannan suka shigo birnin kano. Jalla babbar Hausa, kano tumbin giwa yaro ko da mai ka zo an fi ka!

Momma ta kwatanta gidansu wanda ya zamo gadonta ita da yayanta a unguwar kawo. Har ta mutu ba za ta taba mantawa ba duk da sauye sauyen da aka samu.

Lokacin da suka iso kofar gidan sai jikin Momma ya kara sanyi tana fargabar shiga saboda abubuwa da dama. Na farko irin rabuwar baram baram da aka yi, na biyu gidan ta ga ya kara lalacewa. Tun da can yayan na ta a saninta ma'aikacin wani kamfanin inshora ne, ta san yana cikin rufin asiri. Amma shekaru sun ja komai kan iya faruwa.

Ta fito daga motar da kyar saboda ciwon da ke kafarta Rokaiyatou na bin ta a baya. Akwai wani shago a kodar gidan wasu na zazzaune akan benci tsayuwar motar ya sa hankulansu ya dawo kan su. Momma ta dingisa kafarta tana dosar gidan sai ta hango wani shi ma yana kokarin shiga sai aka yi cirko cirko kowa yana yiwa kowa kallon sani. Ya nuna ta da danyatsa cikin mamaki ya ce

" Wa nake gani kamar Ramlatu?"

Maimakon ta ba shi amsa sai ta fashe da kuka tana mai durkusawa daidai kafarsa ta ce

" Yaya ni ce..ni ce Ramlatu ..ka yafe min..innalillahi wa innailairrajiun!"

Tana kuka yana kuka ya mikar da ita ya ce

" Tashi mu shiga ciki yau ai ranar farinciki ce"

A tsakar gida matarsa Harira ce ke alwala a bakin famfo ta gama tana kokarin daura dankwalinta maigidan ya shigo yana sharbe. Gabanta ya yanke ya fadi ta dafe kirjinta ta ce

" Baban Ali lafiya?"

Ya share hawayensa ya ce

" Addu'ata ce ta karbu yau, Allah ya dawo da Ramlatu gida. Allah nagode maka"

Harira ta bi su da wani lalataccen kallo na kaskanci sannan ta ja wani matsiyacin tsaki ta ce

" Amma baban Ali ka dau alhaki na, ni na zata wani babban alamari ne ya faru nake kokarin jajanta ma ka. Sai ka ce fitsararriyar kanwarka da ta guje ka akan auren mai kudi, ta kare mata ta dawo gida. Ai mu tuni muka samu labarin miji ya mutu bai bar mata ko sisin kwabo ba. Shi ne yanzu ta dawo? Har da guzurin 'ya? Gaskiya Ramlatu kin yi karkon kifi daga ruwa kin koma wuta!"

Wani abu marar dadi ya saukarwa Momma a rai. Harira ba bakuwarta ba ce ta san ta sarai, sai ta sunkuyar da kai. Ba ta ce komai ba.

Baban Ali ya dubi Harira cikin in ina ya ce

" kin..ji..kin.ji..ko Harira bana son diban albarka. Mutane sun diro yanzu sai ki sauke su da rashin mutunci. Haba Harira..Haba."

Ya shigar da su wani falo jikinsu a sanyaye. Rukaiyatou sai rarraba ido take gani take matar nan za ta musu duka. Shi ya kawo musu ruwa ya sa aka siyo musu abinci don babu a gidan, Harira na tsakar gida tana habaice habaice.

Bayan sun nutsu ne aka yi hirar yaushe gamo. Suka yi labarin rabuwarsu aka yi kuka aka share hawaye aka yafe wa juna.

Yayanta na ta ya labarta ma ta shekarun baya aka kore shi daga aiko ba fansho ba garatuti. Yanzu ma gidan naau ya raba shi kashi uku ya bada hayar kashi biyu. Baya aikin komai sai buga buga Harira ce kashin baya gida don iga ke sanaar waina take kuma sayarda kayan masarufi. A haka har aka samu aka tura babban dan na sa Ali zaria yake karatu. A ranar dai a wannan falon suka kwana.

Dakin da ke tsakar gidan anan Harira ta zuba kajinta take kiwo. Baban Ali ya sa kafinta ya nemo tsohon silin ya raba daki biyu domin Harira ta ce ba ta ga uban da ya isa ya kwashe ma ga kajinta ba. A wannan rabin dakin anan Momma da Rokaiyatou suka koma zama.

Wata irin rayuwa suka fara marar kan gado. Sai Rukaiyatoh ta kasa ganewa shin acikin halittu akwai marar imani irin mutum dan adam? Ita dai Momodou kadai ta sani mai imani shi kadai ta sani mai taimako amma ragowar duk kyamatar talaka garesu. Wai shikenen idan baka da shi da kai da banza duk daya? Mutane suna tuna lahira kuwa? Inda za ka je kai daya sai dai halinka ya cece ka. To menene duniyar kai da zaka tafi ka bari?

A gidan Baban Ali a tsangwame suka abinci ma sai an damar ba su. Duk wata kyautatawa da za suyi a banza a wajen Harira. In ka gansu kamar almajirai babu kulawa. Babu abinda ke dagawa Rokaiyatou hankali irin ciwon uwar da ke kafarta har yanzu ya ki warkewa. Sun je asibiti amma abun har yanzu shiru.

Mutane biyu ke haya a gidan. Akwai wata mata da mijinta yan jihar Naija. Sai kuma wata baba yar tsohuwa da mai kula da ita a wani bangare. Amma duk tsakar gidan daya ce.

Wani abun al'ajabi shi ne duk tsangwamar nan da raahin gata da suke ciki sai ya zamo Rukaiyatou tana da matukar farin jini. Samarin unguwar kamar an sa musu ita gasa daga wannan ya yiwo sallama sai ka ji wani ma. Wannan abu yana konawa Harira rai ita me yanmata a gida. Gabadaya sai ka va annurin fuskarta ya canja don tsananin cin fuska sai ta cewa san aiken

" ka cewa abokin zinar tata tana can dakin kaji ya shigo ciki su tsadance"

Wannan magana tana bakantawa Rukaiyatou da Momma rai. Rokaiyatou ta kan yi kuka tana kallon mutuwa a matsayin babbar abar tona asiri. Oh rayuwa yau ina babanta? Yau ina Momodou?

Harira mai waina wata irin mace ce marar dadin zama. Ko mijjnta bai isheta kallo ba saboda yanzu ba shi da shi. Idan ta zauna suyar wainarta kuwa ko sallah ba ta tashi ta fi ganewa idan ta gama sai ta jero su.

Ranar wata asabar tana cikin suyarta sai aka doko sallama. Ta leko daga 'yar langa langa da ta kewaye ta sai gayi ido biyu da Anti Saude. Ai kuwa tayi zumbur ta mike tana kwalawa diyarta bilki kira kamar zata fasa musu dodon kunne

" Dan ubanki fito ki taya ni suya, kin nannade a daki kamar macijiya wato ni wuta ta karasa ni ko? To don iyayenki idan na mutu zan ga uban da zai ciyar da ku tunda naki uban ya zama Allah zi wahidin"

Ta tafi da sauri ta je ta taro bakuwar da ba tata ba.

" Anti saude..Yau kike a gari in ji maki bako"

Anti saude jikar Baba yar taohuwa ce ta gidan. Yar gayu ce ta kin karawa za ta kai shekara talatin da biyar. Bata da aure ba kuma ta taba aure ba. Gogaggiyar yar duniya ce mai tashe da Naira son motar hawa ma biyu gareta.

Marainiyace gaba da baya don Baba yar tsohuwan nan ita ta haifi babanta kuma ita kadai ta rage ma ta. Babau wanda ya san takamaimai aikin me Anti saude take amma kudi ba sa yanke ma ta. Zama take a gidan kan ta sai dai takan zo wa kakarta ziyara akai akai har ta dan kwana biyu tana mai kawo mata abun bukata. Kudin hayar gidan ma ita ke biya. Tsohuwar nan tayi tayi ta dawo da ita hanya abun ga faskara sai kawai ta bi ta da addua.

Anti saude mutuniyar Harira mai waina ce saboda akwai sakin hannu kamar bata san ciwon kudi ba. Da yake kuma ita harira kaska ce rabi mai jini sai ta manne ma ta.

' Yar gajeruwa ce mai dan kauri ba dayawa ba, fuskarta kadaran kadahan. A ranar ta yi shigar wani leshi fari tas mai manyan huda huda kuma ba ta yi masa shafi ba don haka ana hangen ma fi akasarin halittar jikinta. Ba ta yafa mayafi ba dama haka take yawo.

Harira tayi sauri ta dauko kujera yar tsugunno. Ta aiki dan ta isyaku ya siyo mata lemon roba coca cola. Harira ta ce

" Lafiya kuwa Anti Saude. Nayi cigiyarki har na gaji."

Fuskarta fal faraa ta ce

" wallahi Harira wata yar tafiga ce ta kama ni amma yanzu na dawo har sai kun gaji da ganina"

Harira ta ce

" Haba? Ko da na ji bari na dan debo miki wainar ki dan taba"

Sai a loakcin ta kura ashe bilkin bata kama ma ta suyar wainar ba har fa kan tandar ta soma konewa. Ta kwala ma ta kira, Bilkin ta fito tana yatsina ta ce

" Wai ke umanmu mutum na barcinsa ba za a bari ya huta ba?"

Harira ta aiko ma ta da tagwayen dakuwa da yatsunta goma ta ce

" Ubanki! Ubanki na ce. Idan baccin rana abun yi ne ni uwarki in zauna in yi mana amma idan nayi ke hanjin cikinki zai bari ki runtsa? Tunda ubanki bai san ya nemo ba kin ga ai ni dole na hana idon nawa bacci. Za ki karasa ki zubo ma ta ko sai na zo nan na maida ke abun kwatance?"

Bilkin ta karasa tana gunagunai. Ba a dade ba Rukaiyatou ta fito daga dakinsu fitsari ya matse ta za ta je bandaki. Sai ta dauki buta Harira ta daka mata tsawa ta ce

" Ke! tinkiya uwar tambele..ina za ki?"

Ta ce

" Sabani naka bida zan yi sayi"

Ta yi mata dakuwa ta ce

" Sahanin daga lahira ubanki ya aiko? Ajiyemin butata 'yar Allah bani kawai!"

A sanyaye ta ajiye ranta a bace ta koma daki. Ba a taba yi ma ta irin wannan zagin ba a duniya.

Anti saude tana kallonsu ranta bai ma fa dadi ba. Ta share ta ce 

" Ina kuma kuka samu 'yan Nijar?"

Ta ce

" Wasu 'yan alakakai ne talauci ya koro su suka zame mana karma karma. Tunda uwata ta halicceni ban taba ganin masu daudar talauci irin wadannan yan hauren ba"

Anti saude ta gyada kai ta ce

"Amman kuma yarinyar kyakkyawa da ita daga gani za a ci kasuwarta musamman a kano. Bakanon mutum da son farar mace..'

Ran Harira ya baci amma bata nuna ba ta tsani ta ga ana yabin kyawun yarinyar.

An yi wajen tsawon wata takwas suna zaune a gidan da dadi ba dadi.

Sai dai Momma bata cika lafiya ba, sai Rokaiyatou ta fito ma ta da tabarma tsakar gida ta sha iska. Harira a ranar ta gama suyar wainarta tana zaune a kofar falonta tana zukar madara peak sabida aikin gaban wuta. Ba ta ce musu ci kan ku ba illa ma ta ware rikodarta da ta sa kaset din waka na barmani coge. Sai abun kuma ya zama habaici ta fara bin wakar a shagubance

Kai ku kama sana'a mata ko don ku huce takaicin zamani...lale lale maraba da ke zinariya

Kai ku kama sana'a ayye..ai kuli kuli ko ai kosai, ai furar madu ko dan wake ko da dako aka samu ma ayi

(Amshi)

Ayye kida na sanaa mata macen da bata sanaa ta bani...

Banda sakarai bankaurar banza ,mata suna ta sana'ar nema, ta sai da gulma ta sai tabarma, kullum asin da asin sai ta ara.....

Su dai ba su ce komai ba. Ba ta kai ga ajiye gwangwani ba yara suka shigo suna oyoyo yaya Ali ya dawo. Harira ta biye musu cikin farin ciki, tana kaunar dan na ta Ali. Suka gaisa tana ta mai korafin bai kira a waya ba an shirya ma sa abun sauka, an kuma gyara ma sa daki.

Sai a lokacin ya lura da bakuwar fuska suka gaisa. Uwar ta masa bayanin su a wulakance ya kara gaida Momma ya ma ta sannu da kafa.

Washegari ya fito daga daki Rokaiyatoh na zaune kan turmi ta gaishe. Ya gaida Harira ta ba shi karin safe. Abinci yake ci amma kamannin yarinyar sun dauke ma sa hankali. Wannan da a makarantarsu take ABU Zaria da yanzu ya san an sa gasa a kanta. Ai 'yan clique din su kadai sun isa suyi fada akanta. Da zai wuce ya ce ta zo ta gyara ma sa daki. Ta ce "to"

Dakin na sa ba wani babban daki ba ne, irin dai na samari masu son gayu. Fastoci ne a manne a bangi manya manya na ball na club din real madrid. Sai katifa sai kayan kallo.

Ta gyara koina fes fes. Wajen gyatan kayan kallon ne ta ci karo da fina fina batsa kala kala. Gabanta ya fadi ga shi mai kirki a fuska, tai sauri ta mayar. Ta bar dakin.

Wata irin yunwa harira ke barinsu da ita. Su rasa unda zasu sa kan su. Momma ta fi dagawa Rokaiyatou hankali saboda ita ba lafiya ba..kafar nan ta matsa ma ta. Momma kan yi kuka ta ce

"Rokaiyatou bango ya fadi, Momodou babu ko gawarsa ban sa a ido na ba"

Irin wannan maganganun kan sa su shiga tashin hankali.

Ranar da yunwa suka kwana. Da daddare Rokaiyatou ta kasa bacci tana ta murkususu. Sai ji an budw kyauren daki ta tashi zumbur! Ali ne.

Yayi ma ta magana rada rada

" ba kiyi barci ba kina jin yunwa ko? Ta gyada ma sa kai kamar kadangaruwa a tsorace. Ya ce ta biyo shi ta karba. Ta bi shi. Abincin ya ba ta ya ce

" Duk sanda kike jin yunwa kizo ki gayamin kin ji?"

Ta ce "toh" cikin murna

Ta kaiwa Momma suka ci suka koshi sukai kat! Tunda ta zo kano bata taba cin abinci ta koshi irin ranar ba. Wani irin dadi ya mamaye ta taji kaunar Ali a ranta. Har da nama!Dama a kano akwai mutane ma su kirki da za su bawa mutum abinci? Duk gidan ta daina ganin mutuncin kowa sama da Ali.

To sai halayyar lallabowa ya bawa Rukaiyatou abinci ya zamo wa Ali farilla. A lokuta da dama kuma sai yace ta zo ta gyara ma sa dakin sa. Ko kuma ya kira ta ya ce auyi hira. A lokuta da dama sai hakan kama hannunta ko ya ce zai taba nannadedden gashinta marar gyara sai yace ba ta son kulawa da shi. Ranar har sabulu ya siyo ma ta wai ta wanke, tayi ta murna. To ita bata saba da hakan ba sai takan nuna ma sa bata so ya taba ta. Sai yayi fushi ya ce bata dauke shi danuwanta ba.

Da yake ita ba wai tana da wayo ba ne ba ta dau hakan a matsayin gagarumar matsala ba. Ita dai tsoranta sau da dama kar ta je ta bata ma sa rai ya hana su abinci. Saboda irin gigitar da yunwa take jefa su ciki.

Momma bata kawo komai ba sabida yanzu ta lafiyarta ma take. A asibiti an dora ta akan magunguna ba su sa bacci da kasala. Komai yanzu Rokaiyatou ke ma ta.

Ali ya gama gajeran hutunsa a ciki yayi wa Rokaiyatou alkawurra da dama. A ciki har da yana son ta kuma ba zai dade ba zai dawo. Rokaiyatou ba wai son Ali take ba, a zuciyarta babu wani gurbi da ta bari na so. Ka wai dai Ali ahi kadai ha nuna musu kauna tun dawowarsu hakan ya sa ta ba shi matsayi daban.

Bayan tafiyar Ali da sati 4 ya dawo. Wannan dawowar ta Ali ita ta canza salon rayuwar Rokaiyatou. Dama an ce Hau ba ta wuce ranarta.

Harira ce ta jefi Rokaiyatou da kalmar " karuwanci" Momma ta gaji ta tanka suka yi cacar baki. Cikin kuka Momma ta ce

" Ni ban san me nayi wa mutane suka tsane ni suka tsani ahalina ba. Wai Rukaiyatou ce karuwa??? Karuwa fa?

Don tsabar bakin ciki kawai sai tabyanke jiki ta fadi. Fadar irin tashin hankalin da ya biyo baya daga Rokaiyatou , Ali har baban Ali zuwa zaryar asibiti abu ne da bazai labartu ba. A asibiti aka gano tana dauke da cutar diabetes aka ba ta gado sai cacar kudi ya biyo baya.

Rokaiyatou bata ajiye ba bata bawa wani ajiya ba ga shi zaman asibiti yana neman gagararsu. Baban Ali da Ali suke buga buga. Kullum zarya tsakanin gida da asibitin. A lokacin ne Ali ya cimma burinsa akan Rokaiyatou.

Ya nuna mata cewar babu mai kaunarsu kamar shi kuma bata da danuwan da ya wuce shi. Shi ke ba ta kudin abincin da zata kai asibiti da kuma na mota. Da hilata da yaudara irin ta tashi ta dan boko sai da ya san yanda yayi ya ci galaba a kanta. Sai ya lallabata da tayi shiru kar ta gaya ma kowa, don idan ta fada ba zai kara bata kudin zuwa asibiti ba.

A wata rana aka rubutawa Momma allurar insulin da za a mata babu kudi babu dalilinsu. Haka ta garzayo gurin Ali yayi amfani da ita ya bata kudin a hannu N2500. Ranar ta ji kamar ta mutu don bakin ciki. Ji tayi ina ma ba a halicce ta. 

Haka ta isa asibitin a galabaice. To amma abunda ya fi ruda ta shi ne Momma bata kan gadonta. Da ta tambaye na kusa da gadon ina mai gadon. Sai aka ce mata ai bayan fitarta kadan matar ta cika!

Wani abu ne kamar walkiya ya gifta ta idonta, daga nan ta ji dif! Wadanda suka yi zaman makoki su ne suka bada labarin cewa kwananta bakwai ba ta san inda kan ta yake ba.

Tana ta kirga kwanakin da zata mutu ba ta mutu ba. Sai take kallon mutane wai kuwa suna jin yanda take ji kuwa? Amma me? Ta san ba zata zauna a gidan nan ba dole ta samo mafita. Momma na da kwana 60 a kasa, sai ciki ya bullo ma ta.

Abin ya faro ne kamar abun al'mara. Tunda aka yi mutuwar nan bata fitowa. Ali ya dawo hutunsa ta kura ko harkarta ba ya shiga. Ba ta wani damu ba.

Baban Ali ne ya shigo bazar bazar a fusace ya tarda harira tana kullin sikari ya ce

" wai ke harira yaushe za ki saka ido kan 'ya'yanki? Wannan yarinyar Bilki daga yau wannan ya zo sai wani. Tunda ba karatun za tayi ba ki ce na ce ta tsaida miji. Sau biyu tana rubuta jarabawar fita daga sakandare ta kasa tabuka abun kirki..ki gaya mata aure zan ma ta wallahi"

Abun ita ma yana damunta yau sai aka dace ta ce

" Wannan alamari na bilki akwai sa hannun makiya. Ji fa yaron nan kwanaki dan gidan Alhaji ya zo kanar gaske. Amma daga cewa ya fito ba amo ba labari"

Ya ce a fusace

" kin bar su suna yawon ta zubar ya kuwa zai aureta? Sai nayi magana ki ce ke kike ciyar da gida ni menene ban miki ba lokacin da ina da shi? Wallahi tallahi in dai haka arzikin mace yake to Allah wadaransa. Ki ce nace ta fidda miji..atoh"

Kafin ta ba shi amsa sai Anti saude ta fito dama ta zo jiya. Aka gaisa. Auna cikin gaisawar ne Rokaiyatou ta fito ta gaishe su ta shiga bandaki. Baban ali ga bi ga da kallon tausayi, yana kaunar yarinyar yana tausayawa maraicinta. Ya kudurce a ransa inahallahu sai inda karfinsa ya kare, zai kula da ita.

Anti Saude ta bi ta da kallo har ta bace. Cikin sauri ta ce da Harira

" wai me yasa ba ki da lura ne? Yarinyar nan ciki gareta"

Harira da ke zaune ta mike ta ce

" wani irin ciki kamar a wasan kwaikwayo?"

Baban Ali sai ya ji ya gagara tsayuwa gabansa yana faduwa. Ya kalli anti saude rai a bace ya ce

" Haba saude kamilar yarinya kamar wannan ko fita ba ta cika yi ba"

Ta katse shi da" cewar wallahi baban Ali yarinyar nan ciki gareta, amma bari ta fito."

Kawai sai harira tavrangada guda ta ce 

" Ahayye abun boye ya fito fili. Har aka dunga zagi na wai bakin cikina ya kashe Ramlatu don na ce da diyarta karuwa. To ai ga shi nan"

Baban Ali gabadaya jikinsa a sanyaye yake ba don komai ba sai don ya ga yarinyar suna mutunci da Ali. Ranar har ya ga ta fito daga dakinsa wai ta je gyara har ma ya tsawatar ma sa akan hakan. To tunda aka ce ciki sai zarginsa ya darsu kan Ali don yarinyar ba wani fita take ba. Amma dai ya zuba ido.

Rokaiyatou na fitowa harira ta rufe ta da duka. Ta ce

" uban waye yayi miki ciki?"

Baban Ali ya finciketa ya ce

" dalla malam ki bari a bincika mana, yanzu haka ma abun a gindinki ya ke"

A fusace ta ce

" Ban gane wannan bakin da ka ja ba fassara min. Yarinyabta yo ciki kwararo ka ce ba za a daketa ba. Na tabbatar da bilki ce da yau sai dai na dau ciki nayi goyonsa wata tara idan na haihu na sa ma ta bilki, domin kuwa ka kasheta!

A nan Baban Ali da Anti saude suka lallaba Rokaiyatou har ta fada musu cewa Ali ne.

Baban Ali ya jingina da bango hasashensa ya zamo gaskiya. Ya sa a kira ma sa Alin. Harira tana cewa

" ji munafukar yarinya algunguma abun a kaina zai kare? Dan nawa za ayi wa sharri"

Ali yan zuwa babansa bai wata wata ba ya kwaahe shi da mari guda biyu. Ali ya ce fafur ba shi ba ne. Ai fa gida ya rikice. Kan ka ce kwabo harira ta zari mayafinta akan igiya ta tafi kawo police starion ta taho da 'yansanda mata biyu wai au kama Rokaiyatou ta laqa wa dan ta sharri.

Baban Ali ne don bakin ciki ya ce

" Harira wallahi idan kika yarda matar nan ta tafi da Rokaiyatou to ke ma ba zaki zauna mun a gida ba. Sakin ki zan yi. Aure da Rokaiyatou da Ali ba fashi!"

Kawai sai Harira tayi zaman 'yan bori tana birgima a kasa tana kuka

" shegiyar yarinya ta zame min kadangaren bakin tulu, in kar ta in fasa tulu in barta ta bata min ruwa. Auren nawa na shekara aahirin da biyar za a min kandagarki da shi akan na sa a fitarwa da na hakkinsa?" A daren ranar ba wanda ya runtsa.

Da tsakar dare Rokaiyatou ta sadado ta fito daga daki, lokaci yayi ta gayawa kan ta. Za ta taba kofa kenen ta ji an ce

" 'yar Nijar"

Ta waiwayo tayi ido biyu da Anti saude. Ta ce da ita kai tsaye

" ka da ki fita wahalar banza za ki sha ki zama karamar karuwa abunda zai raba ki da namiji bai fi kudin abinci ba."

Rokaiyatou tayi shiru tana kallonta

Ta ce yar nijar ki yarda da ni. Rokaiyatou nan take ta yarda da ita, wa zai taimake ta in ba ita ba? Daga ranar ba ta kara kwana a gidan baban Ali ba! 

Anti saude ita ta tsaya tsayin daka akan Rokaiyatou ta gudu da ita. Ta kai ta asibiti aka cire ma ta cikin jikinta. Sai da Rokaiyatou tayi tsawaon wata tara a gidan Anti saude idan ka gan ta ba zaka taba zaton ita ba ce. Ta bata cima mai kyau ta ba ta kulawa. Tayi bulbul ta zama wanke hannu ka taba. Ba abunda ba a koya ma ta ba, yanayin cin abinci, tafiya, magana uwa uba kwalliya!

Anti sauden kan ce da ita 

" wannan hausar ta ki ki gyarata ki daure ki iya hausar kanawa. Ba a cika so farat daya a gane mace daga inda ta fito ba. Ki koyi canja harshenki, ki koyi wayo da hilata ta yanda zaki gwanance a yaudarar da namiji!"

Rokaiyatou ta kan yi murmushi . Ita kan ta ta san ta goge kuma ranta a kekashe yake. Kudi za ta nema don ba ta ga amfanin zama da babu ba!

Watarana da daddare Anti saude ta ce

" yar Nijar saurareni da kyau. Yanzu na miki iya panel beating din da ya dace kin fara zama irin macen da maza zasu gani su saka gasa akanki. Kar da ki sake ki manta jikinki shi ne jarin ki, shi maza za su dakawa wawaso. Ina so ki daukaka, ki fi haka...kina ji na ko?... akwai wata kungiya......"

Wani sashe na zuciyar Rokaiyatou yana hango ma ta Momodou ya na yi ma ta bye bye.

Kun ji masomin labarin Mai Tafiya

Mai Tafiya...wani guzuri ka tanada??????

Kowa ya zabi gwanarsa ka da tafiya tayi nisa gwaninka ya kwafsa ka canja! I want u to bombard me with comments yanda nayi bombarding din ku da labarin Rokaiyatou. Over 10000 words! Lets meet in the comment section.

7. Rai da buri

Burirrika kamar mayaka ne a fagen daga wasu sukan kai labari, wasu duk yanda aka so ba za su taba kai labari ba.

Kano, Nigeria

Ranar Asabar aka kaddamar da sababbin 'yan kungiya. Hindatu, Lubabatu da Rokaiyatou. Aka kafa musu dokokin kungiya kuma duk suka yi mubaya'a.

Shugaba Hajiya Kububuwa wace irin ingarmar mace ce mai jarabar tsawo kamar daren wahala. Fuskarta baka ce kirin mai dauke da kalangu a kuncinta. Yanayin girman jikinta kadai ya isa ya yiwa dan adam kwarjini ya sa ma sa tsoro, ga ta da zafi kamar barkono. Sai dai mace ce mai haba haba a inda ta san za ta samu Naira.

Hajiya na da wasu irin "connections" a kasar Najeriya da ketare wanda idan ka ji sai ka sha mamaki. Mace mai tarin jama'a da dukiya. Duk wani wanda ya ci ya tada kai da Nera kuma shedan ya ma sa fitsari a ka ya san da Hajiya kububuwa kuma ta san da zamansa. Babu irin deal din da bata yi, ita ce safaran mata kano to jiddah, ita ce safarar mata da maza kasar italy su je su yo karuwanci su dawo ma ta da kudi tsababa. Ita ce safarar miyagun kwayoyi daga kasashen Afrika zuwa na ketare, habbaka madigo, luwadi. A halin da ake ciki ta kafa wata kungiya ta jajircewa da yakar gwamnati akan auren jinsi daya. 

Babu wani hali na Allah ya tsine da Hajiya ba ta da hannu dumu dumu a ciki amma da yake su ke da kasar kuma tana da daurin gindi daga sama ko yatsa ba ka isa ka nuna ma ta ba. Sai ma al'amarin na ta ya ke dada bunkasa domin wadanda ya kamata su hana su ne maneman ta ko maneman yaranta.

Hajiya kubuwa ta cigaba da kallon sababbin 'yan kungiyarta ta ce

" Ban tambaye ku labaran ku ba labaranku ba abun saurare ba ne don na san ba zai wuce na bakin ciki da takaicin duniya ba. Sanin labarin mutum ba shi da wani tasiri a rayuwar da zai yi gaba, ku dauka yau kawai aka haife ku, aka yaye ku , ku ka girma ku kayi hankali a ranar ku ka kuma zabi rayuwar da ta dace da ku. Rayuwar duniya zabi ce, sai ka so za ka sha wahala sai ka so zaka sha wuya. Da a ce na san dabarun duniya tun daga haihuwa to da tun farko na zana kaddarata da hannuna (astagfirulla) na tsallake wahalhalun banza a hannun wadanda ba su isa ba!

Ban taba ba wa kowa labarina ba, Da me za a anfanu da labarina, ba ni da sha'awar asan ko ni wacece. Ni kungiyata ba ta da takura bani kuma da katanga a aikata son rai. Wacce ta ga zata nemi maza ta nema, mai neman mace 'yaruwarta ta nema. Kowa ku ka gani a nan da bazata yake rawa.

Kowa ya iya takunsa ni kuma zan rike ma sa ka maciji yayi wasa da jelar. Ban kuma ce ku ragawa da namiji ba, bariki sa kai ce duk inda ku ka samu faraga ku wawusa. Wanda aka ba ku da wanda ba a ba ku ba duk naku ne!Ni Kububuwa dan kungiyata ba shi da haramiya!

Wannan tafiya ce mai tsawo, mai cike da tarin nasarori da idan ku ka bi a hankali za ku ci moriya. Mu gagara gasa ne muna da hanyoyi dubu da daya na sarkafe da namiji. Muna yin kowani taro asabar din karshen wata. Haka kowani ciniki mace tayi muna da kamasho a ciki"

Da haka taro ya tashi , aka dauki sababbin 'yan kungiya aka kai su gidan shugabar kungiya zuwa wani bangare da ta ware wa ire irinsu. Gidan Hajiya duniya ne fadar girma da fadinsa da kayan alatun da ke cikinsa ma bata baki ne. Hajiya tana da bangaren sabbin 'yan kungiya da zasu iya zama kafin su ci gashin kan su, duk wacce ta girmama za ta iya barin gidan ta kama na ta. Aka zaunar da su a falo Hajiya ta ce zata turo 'yar Modu ta karasa musu sauran bayani.

Da suka shiga falon mata uku ne a zaune jummai, Sima da Naima kowacce tana harkar gabanta. Hindatu , Lubabatu da Rokaiyatou suna daga zaune aka kawo musu abinci na alfarma suka ci suka yi kat! Ac na buso su. Wani irin farinciki ya ratsa zuciyar Luba ta ayyana dama tun dawowarta da ga Saudiyya ta hadu da Sadiya Indiyar Daji, ai da bata wahala ba! Dama akwai irin wannan rayuwar bata sani ba? Hajiya Kubuwa ta gama birgeta dama ita ce ta samu daula irin haka, ai da abun ba magana.

Kamar daga sama suka ji wata murya ita ba ta mace ba ba ta namiji ba an ce

" Yauwa ina bakin suke? Sako makoko daga Hajiya Kububuwa ta ce a shiga ayi wanka wacce ba zata iya ba in taimaka in cuccude ta a fidda dattin annakiya. Dattin talauci ai ba karamar dauda ba ce, shi ya baro mu daga kauyikan mu ya kawo birni domin mu ci miya da wasali"

Baki ne daga can sama suka zo zasu zaba su darje..ehe ..ba a bori da sanyin jiki" kawai ya kama hannun Luba zai tayar da ita daga zaune tayi sauri ta fizge hannunta tana yiwa wanda aka kira da 'yar Modu kallon mamaki.

Ta ga namiji dan siriri fuskar nan ta sha bilicin yana da tsayi daidai misali. Ya sha kaftani amma sai ya dauki wani zani ya yafila da kallabi. Ta gama ganowa dai dan daudu ne. Yadda ta masa ya bashi haushi ya rike haba ya ce

" Haba 'yanmata 'yar Moduwaye ce fa mace yaruwarki, daga tabi? Ai a sa a baka ba tauna ba ce kuma tauna ba za ta taba zamo hadiya ba. Kin ji ko?...ehe!" Ya gatsina baki ya karya kugu. 

Yanayin kwarkwasar sa da maganarsa ya bawa Rokaiyatou dariya ta kuwa dunga kyalkyatawa ya juyo gareta har da kashe ma ta ido ya ce

" Sukari..lallai yanmata ba ki yi farin banza ba, dalli kamar an haska tocila. Wannan irin murmushi haka haskensa kamar wata dan daren goma sha hudu. Ita waccan kawar ta ki ta zata na taba ta ne da wani dalili to ki gaya ma ta ni a wajena yadda ta san naman alade a wajen dan musulmi haka na dauketa. Billahillazi haramiya ta ce, to kin ji yadda aka yi. Ahayyeee!"

Luba ta daga kai ta galla ma sa harara da alama ba za suyi shiri ba shi kuwa ya ce

" Aa dakata 'yanmata ai ban san kuna yi ba sai na ga idonki ya fado kasa yana birgima. Kar ki bari dai kwabarki tayi ruwa don duk hangenki da sama ba za ki yi tsallen alkafira ki hau ba, ni ce dai tsanin..kar ma ki ji da wai, na bar ki da wannan"

Jummai ita ce mai waya da wani maneminta a waya, Sima tana yiwa Naima kitso na karin gashin doki ta ce

" Kai haba 'yar Modu wai kai ba za ka iya musu ko dan introduction ba ne a matsayinsu na sababbin zuwa"

"Ke Naima mai dattin hula da kika bari a gida kika fito yawan ta zubar shi ne kai ba ni ba, ka da ki sake ki kara sani a jinsin da ba nawa ba" cewarsa

Ta ce tana kama haba

" Ahh..daga shawara 'yar Modu...wulakanci"

Ya ce

" Ba ki ga komai ba Alhaji Nafsin kira goma ya min duk don in nemo masa ke din in miki kafar baya na hada shi da wata sabuwar yankan raken ba wani sabon abu ba ne a gurina" Ta mika ma sa hannu suka tafa.

Ya juyo ga su Hindatu wacce tunda aka fara abun ta ke binsa da ido ya ce su biyo shi dakin suka bi shi a baya. Ya shiga bude wajen aje kayan sawa yana zaro su yana cewa

" To a tuttube a tuttube"

Ya juyo ya gan su kowacce a tsaye bata tube ba ya ce

"Yau ni 'yar Modu na ga abinda ya isheni. Yo ina ruwana da tsarin halittar jikinku tunda duk abunda kuka mallaka ba bako na ba ne? Ni a duniya ba ni da abun kunya dayarku ta gwada shiga bayi yanzu na bi ta da soso da sabulu na cuccudeta kamar sabuwar jinjira wai menene a ido idan ban da ruwa?"

Haka dai suka yi wanka suka canja da kaya na alfarma. Duk cikinsu ba wacce ta taba saka irin kayan ko makamancinsa. Kowacce da kalar irin tata kwalliyar kayan ma mabanbanta kaloli ne. Shi da kan sa ya musu kwalliyar fuska ya kashe musu dauri. Ya gyaro gashin Rokaiyatou ya tazo shi har gadan bayanta. Sai ta ji ta kamar wata zinariya. Suka ji kan su yayi gingirin zukatansu sun yi fes. Kowacce tana ji kanta ita wata ce.

Yar Modu ya karewa halittar jikin Hindatu kallo ya ce

" Dankari! Wani kaya sai amale, wata babbar motar ai dole sai da babban direba. Wanda ya bar ki kika fito bariki ba karamin asara ya tapka ba. Mijin na ki barzahu ya sheka ko kuwa ma sauta ga wawa ce? Kai..Alqur'an daga gani ma sauta ga sakaran ce"

Sai suka yi dariya gabadaya. Daga gani sun soma sabawa da harkar kawali 'yar Modu. Ya musu jagora zuwa babban falin Hajiya na kasa in da take mitin da wasu ciyamomi. Kafin su shiga ya ce

" wai me ma sunayenku ne? Suka fado ma sa ya kama baki ya ce

" Ya na ji kuna jero min su kamar sharuddan tuba? To daga yau kun koma Hindu, Luba da Rukky. 

Daga ranar suka kulla wani kawance kawancen da sukai amanna ba zai taba tarwatsewa ba, wata amintaka ta ban mamaki! To sai dai me? Su ba masanan gaibu ba ne don da su masanan gaibu ne da sun roki Allah kar ya halicci wannan rana da ta za ta zame mu su mafari..mafarin gafalalliyar rayuwa mai cike da da na sani!

*****************************

"Shekarata hudu cur ina dadiro da Isyaku direban babbar mota a tapa, wani gari ne nan kusa da Habuja" cewar Ziza " kwarankwatsa dubu ina ganin maza masu kishi ban taba ganin ya Isyaku ba. Zalamamme, mahandami ban isa ya ganni da manemi ba sai a nemi a bawa hanmata iska.

Fitowa ta yawon duniya kenen na hadu da shi ban waye ba ina farkon shigowata bariki tsumma gaba tsumma baya. Kar ki ce wani abu ne ya fito da ni da ya wuce auren dole.

Saurayina Audullahi tun na kuruciya muka yi alkawarin aure, toshi toshi kuwa na sa a karkashin gadon innata ba kya iya kirgawa ba. Ya kawo kudin na gani ina so, kudin gaisuwar uwa da uba da kayan sa rana har yake saura wata daya kacal aurenmu! Kwatsam ba sai ga wani Alhajin birni ba ya fito wai aure na yake so. Su Innata ba su duba tsawon shekaru da shakuwar da muka yi da Audullahi ba suka mayar da auren na wa kan Alhaji Akilu.

Irin halin da muka shiga ni da masoyina ba zai kwatantu ba. Abu ya ki ci ya ki cinyewa na gane idan na sake na zauna abunda zai hana a aura min Alhaji Akilu mutuwa. Daga ranar na tattara nawa ya nawa ban kare a ko'ina ba sai a garin Tapa. Dirata kenen Isyaku ya sauke lodi ya ce da wa Allah ya gama shi ba da ni ba.

Ban san kan dawar garin ba ni dai fatana na yi nesa da gida nayi nesa da auren dole sai ga shi na fado bariki tsundum! Isyaku ya zame min karfen kafa, qarma qarma.

Kar ki ce wata tsiyar yake tsinanamin, o'o o'o kudin hayar dakin da nake ne fa yake biya sai abinci da yake siyo min a wajen Tina, sai 'yan sitturu da yake min idan an tashi ajo ajo, ko biki ko suna sai kuma kudin gudummuwa. Daga nan kar ki rage kar ki dada amma yadda kika san shi ya sai wa ubana ragon suna ya biya 'yan fida idan gorinsa ya motsa.

Ta numfasa su kuma suka cigaba da zuba ma ta ido suna mata kallon talabijin

" Me akai akai dadiro? Dadiro ma da irinsu isyaku hoti ho. Sai ya zuba wata 6 cas! Bai ziyarci mai dakinsa ba, kwatsam rannan sai ba gata ba ta dira a dakinmu irin dirar nan ta mayaka.

Ashe duk kurin da isyaku ya kan yi duk ashe hotiho ne? Ashe hular ce kawai, a gida shi ke rike da muciyar. Ta tasa keyar shi ta tafi da shi ashe ashe ko kwayar shinkafa bai bar ma ta ba mu kuwa anan ba ma karin safe sai da ti da bredi har a soyo mana kwai a wajen Ilu mai shayi. Ai kuwa dana samu ya dawo sai da na rike shi wata takwas cas! Bai leka ko soron gidansa ba, anan na gwada ma ta sharrin tsohuwar karuwa"

Suka kwashe da dariya. Su hindu suka kura ma ta ido suna saurare kamar labaran karfe tara. Ziza ta ce

" Yanzun kuwa na daina wannan wahalar. Ai bari na gaya muku yanzu zamani ya canja ba a wani yayin ki kama gida a mararrraba, ko a gadar tamburawa ko a ibedi. Wannan na karamar karuwa ne me neman cikon canjin da za ta sa nama a miya ko ta dinke farfakken zani. Lo kilas karuwa kenen. Ke kuwa hai kilas abun yanzu duk ai gyara ne . Ya za a yi manemi ya zo wurinki ya gan ki a dan tsukakken dakin da bai ci albarkacin zanin gado ba ki ce zai biya ki da kyau.

Ai Yanzu matan da suka isa gidaje suke kamawa a manyan birane irinsu kano, kaduna , Abuja da legas. Gida na alfarma ga kayan alatu , ga situru na nunawa sa'a kin ga tun daga nan kin san meneminki ba zai wuce wani babban dan siyasa ba, ko gwamna ko dan majalisa ko babban manajan banki ko wani kasurgumin attajiri! Iya kalarki iya kalar sallamarki 'yanmata.

Ni yanzu da kudi billahillazi bazan yi dadiro ba. Ka kankameni ka takureni akan 'yan aninan da basu wuce na sha karan sigari ba. Yanzu ne zan yi waje rot da kai. Bazan dorawa kaina kwamfiyushan ba.Ai yanda kawai za ki fi gane lissafinki shi ne yau customer ya zo ya cake kudinsa gobe wani ya zo.

Luba ce ta ce to yanzu yaya za muyi mu fara fasowa gari? Kin ga dai daga zuwan mu wannan satin Hajiya ce ta hada mu da mutanenta ba ma mu fara fita yawo ba balle mu fara samo namu samarin.

Ziza ta murmusa ta ce

"Waye ya gaya miki ana zama haka sakaka? Duk karuwar da ta zauna ai sai dai ta zaunau. Ai idan kina da kyau kina karawa ne da wanka. Ku tashi mu tafi gidan malami na shi fa oya oya ne aikinsa kamar yankan wuka. Ai inda muka fi matansu na gida kenen , idan a tafe suke mu acan muka kwana!

Haka suka rankaya su ka shiga motar ziza, wata camry ce golden sai daukan ido take. Ziza farar mace ce 'yar mitsil kamar kashin tsoro dauke da tsugunna- ka- ci doya daidai a fuskarta. Babu wanda ya san asalin sunanta ballantana daga inda ta fito. Ta fi shekara goma tana yawon duniya tana watangaririya har ta samu ta fado kungiyar Hajiya Kububuwa. Daga nan likkafar ta ta mike Ziza ba ta da tsoro ko na miskala zarratin. Wasu sukan yi gulmar wai ziza na bin kowane jinsi a neme nemanta amma har yanzu babu wanda ya adar da hakan.

Tana da wani tamfatsetsen gida a unguwar Garki da ke Abuja da wani tsohon maneminta ya mallaka ma ta, ya kuma dandasheta da sabuwar camry din da take hawa yanzu, duk da wannan bai hana an rabu baram baram ba. Haka suka rabu bai iya kwace ko asi ba , 'yan shaida suka ce wai ziza ta shigar da sunayensa wajen 'yan tsubbu sun rufe bakinsa ruf! 

Ko ma dai ya batun yake ziza ba ta fasa harkokinta ba da wadakarta da naira. Yanzu ma taron Hajiya Kububuwa ne ya shigo da ita garin kano ta hadu da sababbin zuwa take karanto musu karatun karuwanci.

" Ban da so don Allah" cewar ziza a daidai lokacin da ta fara murza motarta akan titi " babu wanda ya aike ki domin ko kin yi babu lada. Son karuwa ba ya wuce ta so abun hannun mutum ranar da ta raba shi da su sai kowa ya raba hanya. Abun duniya shi ake yi wa ranar kuwa da ya kare ai kowa watsewa zai yi. Kar ki sake ki ji tausayin namiji dan bariki shi ma ran da kika ci leda ( aids) tsakaninsa da ke kilometer dubu ce! Ba yace lalacewa yake so ayi ba? ai ke kina da gangar da za ki bugawa shedan kan sa kida kin ga kuwa idan kika bugawa mutum dole sai ya taka!

Daga nan suka iso gidan malamin. Ba wani boyayyen gida ba ne mai surkuki kamar yadda suka zata , gida ne na ginin zamani bulo da bulo. Suka shiga suka tarar da layi wajen mutum 7 suka zauna har aka zo kan su. Suka shiga sai su Hindatu suka yi mamakin ganin shi.

A tsammaninsu tsoho zasu gani tukuf zaune da kasa a gabansa amma sai suka sha mamaki. Saurayi ne mai jini a jika zaune a wani wadataccen falo. Ya sha farar shadda har da hula zanna bukar zaune a kan kujera mai cin mutum uku. Kafarsa a harde take ya rike wani dan littafi a hannunsa, fuskarsa kadaran kadahan. Suka gaishe shi a al'adance ya amsa ba yabo ba fallasa. Ziza ta ce

" Allah gafarta malam ga ni fa yau na dawo da wasu sabbin 'yan kungiya. So nake a duba musu a ga ya tafiyar take? Ya za ta kaya (auzubillah) kamar dai yanda aka saba Allah gafarta malam. Sai kuma a yi musu shiri na makaman yaki"

Malam ya ce babu damuwa, ya tambayi sunayensu suka fada ma sa. Ya cewa kowaccensu ta zabi namba daga 1-20. Kowacce ta zaba. Sai Malam ya fara bude littafi.

Suka zuba ma sa ido kowacce da na ta tunanin har malam ya gama. Ya dago ya kalle su kamar koyaushe fuskarsa ba ta nuna alamun farin ciki ko bakin ciki ya ce

" Tafiyar guda daya ce, duk ta inda ku ka bi, ko ta yaya ku ka bi waje daya za ku isa, waje daya zaku kare. Akwai haske, akwai duhu akwai rasa rai!"

Daga nan bai kara cewa komai ba, sai kowa yake kallon kowa. Luba tayi caraf ta ce 

" Allah gafarta Malam wanne ne farko?"

Ya ce 

" Haske"

Sai tayi murmushi ta ce, komai yayi daidai.

Ziza ce ta karbi zancen da cewa 

" To Allah gafarta malam sai kuma makaman yaki"

Ya dauko wani kwalli guda uku ya mika musu ya ce

" Wannan shi ne " idonka idona"

Daga nan bai kara cewa komai ba. Ziza ta yi musu alamar su tashi, suka tashi bayan ta ajiye masa wani kulli. Suka tafi ba tare da kowa ya cewa danuwansa kanzil ba.

Har suka zo kwanciya ranar Rukky ta kasa cire maganar malamin nan a ranta

" Akwai haske, akwai duhu, akwai rasa rai!"

To wani ran za a rasa?????????

#maitafiya

#Hindu

#Luba

#Rukky

8. Sabo da maza

Sabo da maza jari ne!

Kaduna, Nigeria

Bayan shekara biyar

Alhaji Balala-Cinye-du ya duba tsadadden agogonsa na hannu ya ga karfe 10 cif cif na safe, ya ja dan karamin tsaki ganin cewar ya makara. "Bidding" garesu na motoci kuma karfe goma ne daidai ga shi har goman ta masa a daki. Ya dauki hularsa mai taken minista baka ya dora akan Farar shaddarsa mai babbar riga. kallo daya za ka yi wa shaddar kyaunta ya fallasa tsadarta. Sai ya saka takalma rufaffu sau ciki.

Ya tsaya yana kallon kan sa a gaban mudubin dogon yaro kamar wata 'yar budurwa mai tashen budurci. Baki ne mai matsakaicin tsawo gwani na saka fiskar gizago musamman idan mutum ba dankwali ya daura akansa ba.

Dan kasuwa mai samu fiye da daidai misali amma iyalansa ba su wadatu daga hakan ba. Ya gama shirinsa tsaf ya rufa da fesa turare da yake mutum ne mai son gayu na birgewa. Shekarunsa ba zasu wuce 45 ba amma idan ka gan shi ba za ka ce ya kai 40 ba.

Ya dauki "brief case" da ke dauke da farare bugun Abuja ya rike ta kyam sannan ya kulle kofar sashinsa ya jefa mukulli a aljihu. Ya tako taf taf kamar wani ingarman doki ya shigo sashen iyalinsa cikin takama da izza.

Kallo daya zaka yiwa matar ka zata 'yar aikin gidan ce idan ka karewa yanayinta kallo. Wata kodaddiyar cheras ne a jikinta da ta sha wanki da takalmanta silifas dan madina tana aikace aikace a tsakar gidan. Gida ne yalwatacce ginin zamani sai dai kana zuwa za ka gane babu kulawa.

Duk irin tarin dukiyarsa matarsa Lantana rura gawayi take don tayi girki. Ya karaso gurinta da niyyar ya bata kudin cefanen ranar kawai sai wani almajiri mai zakin murya ya katse shi

Maula ta sidi maula ta balarabe, maula

Muna bara a bamu domin annabi, maula

Kowa ya bamu ya baiwa annabi, 

maula

Alhaji Balala ya daka wata mahaukaciyar tsawa ya ce

" wani dan iskan yaro ne anan? Don iyayenka kar ka kara zuwa mun gida tunda bana ubanka ba ne!Shi ma uban naka ai ya san da yunwar ya turo ka almajiranci. Wai tukunna ma Lantana ba na ce a dunga garkame gate din nan ba saboda shigowar sakarkarun yaranan?"

Ya cigaba da sababi Lantana kuma ta cigaba da kujiba kujibar aikinta ba ta ko bi ta kan sa ba. Sai ma tana hura gawayinta ta soma rera wata waka

Wayyo wayyo habiba yardamalmala

Dan Allah zo gareni yardamalmala

Alhaji ya kule. Ya lura da take taken Lantana kwanan nan sai ya ce

"Wai Lantana ba magana nake miki ba kika mayar da ni mahaukaci. Tukunna ma bana hana wake waken nan na wasan hausa ba?"

Cikin halin ko in kula ta ce

" O'o ni ba kayan kallo ba ina zan kalli wasan hausa? A bakin yara na ke ji idan sun je makwabta kallo sun jiyo"

Wani haushi ya turnuke shi ya ce

" Au don lalacewar tarbiyya har yaran nawa kike bari su shiga makota kallon wasan hausa? Kina da hankali kuwa Lantana?"

Ta watso ma sa wani kallo wanda bata taba yi ba har sai da Alhaji ya ji ba dadi. Kan sa ya daure? Wai me ke faruwa ne? Wa ke zuga Lantana? Abinda yake gudu fa yana neman ya faru dalilin kenen da duk aure aurensa bai taba auro 'yar jami'a ba.

Me akai akai 'yar jami'a fitsararrun yaran mata da kan su ya gama wayewa da 'yanci, yaya za ayi su lankwasu? Komai kana yi tana jin daidai take da kai. Ya fi ganewa mai karancin wayewa komai aka gaya ma ta ko bata so ta yi.

Amma mamakin Alhaji bai kai kololuwa ba sai da ta mayar ma sa da

" Yaya za a yi in yi hankali kadangarun barikinka su ma suyi hankali? Ai abun sai yayi mana yawa"

Da a ce Alhaji mai sabon dukan mace ne babu abunda zai hana yau ya yiwa Lantana lilis. To amma ba wai dukan ne bai taba yi ba, muhallin dukan ne babu. Duk cikin aure aurensa shida Lantana ta cikon bakwai babu wacce ta taba zama sama da shekara biyu saboda jarabar maqonsa da neman mata. Duk cikin matan ba wacce bata haihu ba kuma haka lantana ta hada da na ta guda biyar ta killace.

To ma a ajiye wannan a gefe ba Shin ba shekarar bara ba ne da ya fallawa lantana mari mahaifiyarsa Iya ta ce idan ya kara zata tsine ma sa? Ta fara da jero gore gore na halaccin da lta lantanar ta ma sa wanda matan da ya aura har shida suka gaza. Da ya tuna irin cin mutuncin da mahaifiyarsa ta masa akan lantana sai ya ji duk ba dadi.

Ba ya hada Iya da komai, ta je ta ci albarkacin Iya. Kuma da gaske idan lantana ta tafi 'yayan nan sama da goma ina zai je ya ajiye su? Amma zai yi maganinta a cikin ruwan sanyi da shi take zancen.

Ya share ta ya zura hannu a cikin aljihun rigarsa na hagu yana lalube kamar zai dauko abun kirki ya zaro wata cikwikwiyayyiyar N200. Dama haka yake yi kudinsa ma su dan daraja a aljihun cikin wandonsa yake adanawa. Kafin ya bata N200 ne wani dan yaro ba zai gaza shekara 5 ba ya fito da kofin koko a hannu ya zo wajen uwar ya ce

" Ummanmu ban koshi ba"

Ta dauki wani fulas a gefenta daga gani rabonta ne ta juye ma sa. Sai a lokacin ya lura da uban ya gaishe shi. Alhajin ya ce

" Sadiq ya baka je makaranta ba?

Yaron ya ce

" Baba ai tun jiya dayawa dayawa aka kore mu wai bamu biya kudin makaranta ba"

Alhaji ga dago ya kalli lantana fuskarta kamar hadarin da ya hadu ya ki saukar da ruwa ya ce

" yanzu lantana don rashin mutunci a kori yara daga makaranta kwana da kwanaki ki kasa gayamin?"

Ta daga hannu tana cewa 

" Dakata dakata Alhaji idan dai don dora ruwan talgen tuwon nan ne da ka ajiyeni sai in sauke in wuce inda na fi wayo! Kai ba ka san cewa lokaci biyan kudin makarantar yara yayi ba? Bar mun su a haka, ai a gida suke kwana"

Alhaji ya san shagube take ma sa da shi take. Idan banda jiya kwana uku kenen bai kwana a gida ba bai kuma bar kudin cefane ba. Ba dai Lantana Iya zata je ta gayawa ba?

Ya dake ya ce

" Idan jikinki yana miki ciwo zan lallasa ki. To idan na zauna a gidan talgen tuwon zan juya miki? To..to..to shikenen ma!sai ki bani aron zaninki in tafi kofar gida in ke toye toye kin ga nayi daudun da kyau kenen!!"

Da kyar yake fitar da numfashi saboda bacin rai na son zuciya ya cigaba

" Ana zuga ki ko? Kin kwana kin hantse da fitsara da rashin mutumci. Idan kin fasa ba kya kaunar gyatumarki!! Iya ta daure miki gindi ko? Zamu gani ni da ita wake aurenki!"

Kawai sai ya mayar da N200 sa aljihu ba zai bayar ba. Rashin kunyar tayi ta kudinta. Ita ma ranta a harzuke da alamun rashin tsoro ta ce

" Mu je zuwa! Kai ne dai zaka iya lallabowa da daddare ni kuma na iya rufa maka asiri a lokacin da kadangarun barikinka sukai maka bankada! Bi za til rasulillahi sai Allah ya saka min. Mai kuntaccen tazuge kawai!"

Alhaji ya lura lantana so take ta dora masa jakar hatsi kaji suyi ta caccaka sai ya fice kawai cikin tsananin bacin rai. Yana jiyo fashewarta da kuka ya buga tsaki yana jin takaicin halin mata. Mace..mace ba tayi ba mace akwai rashin godiyar Allah. Idan ka bata taku daya to wallahi sai ta hau goma sha daya. Balle idan ta gan ta ita kadai..inaa...ai kyaun mace ka yi ma ta kishiya daga nan zata hankalta. Ya na ga dai aure zai kara.

Amma ba anan take ba shi ba shi da ra'ayin tara mata saboda daukar nauyi. Yanzu mace kana aurota ba ka huce gajiyar hidimar aure ba sai tace ciki. Ka ci da ita ka ci da danta. Ga abun kamar gasa su yi ta haihuwa kamar 'ya'yan zomaye. Yau abinci gobe rashin lafiya kana ta fitar da kudi.

Ya kuma buga uban tsaki auren nan ba ma shawara ba ce a yanzu sai dai zai san matakan da zai bi yayi maganin lantana.

Ya isa kan dalleliyar motarsa kirar marsandi ta yayi, ya hau ya cilla kan titi. Ya san ya gama makara abunda yake gudu kenen. Ya tsani a rayuwarsa wani ya riga shi isa inda samu yake. Ya fi so ya mallaki komai shi kadai, shi yasa ma ake masa lakani da "cinye-du".

" Mai kuntaccen tazuge kawai"

Har ga hau kan titin Govenor road maganar lantana bata gogu daga ransa ba. To ma wai ina ruwan lantana da sabgarsa ta mata? Har zata sa ma sa ido ita ta ga zata iya wahal da kan ta. Saboda ya rage bacin rai sai ya tuno da faifan sidin dan kwairo da ya siya a danja jiya. Sai ya kunna ya na bin wakarsa ta sarkin muri takaicin Lantana yana ficewa daga ransa. Ya fara gyada kai in da yake cewa

Alhaji musa dan kwairo, ga babbar riga ya baka

Ga kufta kuma ga alkyabba, ga rawani kuma ga jar hulla

Har da agogo da takalmansu

Mu biyu sai ya bamu wan tauzan

Yaran dan kwairo goma sha uku

Kowa riga da tu hadred nera

An kayi total an ka hada

Kudin kwairo dana yara

Ya zama faif tauzan da sis hadred nera

A lokacin ne danja ta tsayar da su sai kuma a bayansa wata karamar mota kirar starlet ta kwararo a guje ba ta lura da tsayawar danja ba ta dokawa Alhaji mota. Alhaji ya fito jiki sa yana rawa kamar mazari saboda tsananin bacin rai. Mutane 'yan ganin kwaf suka fara dafifi a gaban motar sa su ji yanda aka yi. Sai kunfar baki yake yana zage zage. Sai cewa yake

" Yau zan ga uban da ya tsaya maka a garin nan in ji ko da shi aka taru aka hadu aka shinfida kasar kaduna."

Wani abu da ya fi bawa Alhajin haushi shi ne duk wannan hargitsa ballin da babatu da ake yi mazaunin motar wacce ke rufe ruf da tint bai ko motsa ba balle yayi alamun fitowa.

Ya kara duban agogon hannunsa sha daya saura abinda ya sa wani mululu ya zo masa makogwaro ya tokare. Ya yanke shawarar ya je wajen motar ya bude ya fizgo mutumin ya sharara ma sa marin gobe- ba -zaka-kara-ba.

Abu daya ne tal ya tsayar da shi bude hancin motar da aka yi hade da bayyanar wata zukekiyar mace mai haske kamar watan sallah. Ba wai yanayin Kyawunta ne kadai ya dada shi da kasa ba, aa ya ga kyawawan mata fiye da adadin shekarunsa a doran kasa. Sai dai me? Yanayin shigarta ne ya rikita shi har ya ji ya nemi kululun nan na makogwaronsa ya rasa.

Lallai ya yarda wani kaya sai amale. Da ta fito ma tsayawa tayi cak tana kallon dandazon mutanen kamar 'yan taron sinima daidai. 

Wata riga ce marar hannu a jikinta da ta wuce cibiyarta da dakika daya sai wani dogon wando "jegens" mai lafewa a jikin mutum kamar tare aka halicce su. Gashin kan ta an yi kari dana doki an kitse ya sauka har yana tabo kugunta. Ta dauki wani bakin gilashi da yake nuna iya adadin rashin mutuncin da zata iya dokawa ta kwama a fuska. Nan take Alhaji Balala ya raya a ransa cewa wannan safiyar litinin din ta sa ce.

Babu kunya balle jin nauyin idanuwa kusan hamsin da suka mamaye ta ta tako kamar tana tausayin kasa ta karaso inda yake ta ce

" Yallabai barka da war haka"

Alhaji ya hadiye yawu mukut! Ya saki wani murmushi da yake yiwa masu dankwali in dai ba matansa ba ne ya ce

" Barka da war haka dai masu gari"

Tayi far da ido ta ce

" Sai wannan tsautsayi ya afku, an yi shi kan kuskure Alhaji sai dai ayi hakuri...je suis desole yallabai"

Anan Alhaji ya gani abu biyu, faransa ce kuma rabonsa ce don haka sai ya karo mizanin fara'arsa ya ce

" yanmata wannan ai ba matsala ba ce, asali ma ni ya kamata na baki hakuri ta dalilina har fitilar motarki ta fice ni kuwa kwarzane ne kawai. Bari ma ki gani yanzu zan kira bakanike na ya wuce da motar ta ki. Wannan ai ba abun damuwa ba ne"

Ya jawo wayar zai danna kira sai a fusace ya dubi mutanen nan da suke musu kallon kwaf ya ce

" Kai jama'a menene haka wai? Kun zo kun min dafifi a kai..to..to..ko marhaba sinima ce ni..zancen banza zancen wofi"

Haka aka watse ana masa dariya wai reshe ya juye da mujiya har wani shakiyyi ya ce

" Alhaji mayar da wukar, ji da dankwalin!"

Bai kula ba ya danna waya ya kira bakanike ba a wani jima ba ya karaso. Ya ce ta bada motar ta kwaso tarkacenta duka bakaniken ya wuce da motar. 

Ta dubi Alhaji cikin farin ciki ta ce

" Godiya nake yallabai vous remercie dama haka mutanen kaduna ke da karamci?"

Alhaji ya fashe da dariya ganin ta fadi gasassa ya dauki akwatinta yace 

" Mu tafi ko? Zan kai ki duk inda kike da muradi"

Ta murmusa ta ce

" nous pauvons aller"

( za mu iya tafiya)

Alhaji ya jinginar da batun bidding suka shiga mota. Wannan karin ya kashe wakar dan kwairo ya kunna Radio kaduna sannan ya dube ta a tsanake ya ce

"Har yanzu ban san sunan gimbiyar ba"

" Mahfuza" tace da shi

Ya ce

"Lallai sunan ya dace da ke. Me ya shigo da ke garin gwamnan namu?"

Ta ce

" wallahi daga Abuja nake na zo wani aiki ne zan je masauki"

Ya tambayi masaukin ta gaya ma sa Haraba hotel. Bai yi wata wata ba ya zarce.

Alhaji ya cake naira dubu arbain kudin kwana biyu kamar yadda tace za ta yi suka hau sama hawa na biyu daki mai namba 24. Ya kira"room servive" ya ce ta fadi duk abunda take son ci, ta fada aka kawo. Suka ci suka yi nak!

A ranar yini suka yi suna sheke ayarsu ba tare da Alhaji ya tuna iyalen da ya bari a gida ba cefane ba. Da daddare Alhaji bai fita ba sai daya kulleta ta baya ya tafi da mukullin. Ya san halin irinsu sarai yanzu sai ta tafi abinta ta bar shi bayan bai gama barje kudinsa ba.

Ya je yayi 'yan harkokinsa daga karshe ya tsaya a wajen me nama ya siyo gasasshen nama da robobin lemo hade da kayan bukatu kala kala. Bai wuce koina ba sai haraba hotel. Yau ma bazai kwana a gida ba, ya gayawa kan sa hakan.

Ya sa mukulli ha bude kofa ya tarar da ita a inda ya barta yashe a kan gado tana kallon tv. Banbancin kawai yanzu ta sheka wanka ta yi ado da wasu kaya masu daukar hankali. Nan Alhaji ya dada rikicewa shi dai yarinyar nan ta shiga ransa baya jin zai iya barinta ta tafi a kwana biyun nan. Wayo zai yi ma ta ya lallaba ta yi masa sati har ya fanshe kudinsa. 

Dama sun yi waya da bakanikensa da ya bawa motarsa gyara ya ce wannan motar ai tana bukatar gyara sosai don komanta ya kwarkwance. To sai yayi amfani da hakan ya ce wai zai canja mata motar ma idan ta kara masa kwanaki.

Sai da ta kara kwanaki biyu ta yini sannan ta dubi Alhaji a cikin fari da ido ta ce

" Alhaji wai yaya ne? Ka san fa aiki na zo amma ka kafa ka tsare. Sai dai ka kulle ni a daki ka fita ka je ka dawo dan aikin da na zo yi ma na gagara lekawa"

Ya kwashe da dariya rayuwa na gara masa yanda yake so. Ya ce

" To wa zai gan ki ya bar ki haka kawai kamar wani sakarai? Ni da nake ta son ki min sati ma!"

Ta kalle shi kasa kasa a ranta tana rayawa wani irin tsohon kwar tu kwar ne wannan? Amma a shagwabe sai ta ce

" A'a ni dai gaskiya Alhaji abunda da fa ya kawo ni kenen ba a yi haka ba"

Ya taso matsowa inda take ya rungumota ya ce

" haba haba gimbiyata kwantar da hankalinki. Ni da kai na gobe zan dauke ki na kai ki kiyi alamuranki. Amma fa da sharadin sai kin min sati."

Ya jawo brief case din sa ya kirgo 'yan dubu dubu guda hamsin ya danka ma ta a hannunta ya ce

" Kin ga idan mun fita sai ki tsaya kiyi shopping ko?

A haka dai har ya lallabata ta amince.

Da safe ya shirya zai fita ya yi wasu harkoki sannan ya dan leka gidansa. Tana magagin bacci ya ma ta sallama da cewar zai dawo su fita. Ya kulle dakin ya tafi da dan mukullin.

A gurguje ya je gidan nasa ya bada N200 kudin cefane. Lantana ta yi ma sa korafin yaro ya tashi da ciwon ido da kyar ya kara N100 wai a sayi ampikilos a kemis a balle a barbada masa a idon. Bai tsaya jin wani dogon bayani ba ya fice. 

Ya wuce wani wajen sayar da motoci da suka saba harka tare ya duba wata 'yar madaidaiciyar "thankyou daddy" ya taya. Watakila ya rike yarinyar nan wata 6 in ya so ya dalle ta da wannan mota. Tunaninsa kenen.

Daga nan ya wuce Haraba hotel in da ya fi wayo. Ya shiga daidai reception kamar daga sama ya ji wata zazzakar murya ta ce

" Ranka shi dade Alhaji Balala, dama ashe rai kan ga rai?"

Ya waiwayo a hankali yana mamakin cafkar sunansa da aka yi. A zaune a kujerar reception din ya ga wata bakar yarinya sanye da atamfa ruwan dorawa. Tayi dinkin riga da siket sun matseta tsam! Hakannan wuyan rigar ya sauko yana bayyana rabin kirjinta. Tana karkada kafa tana taunar cingam kas kas. Ta hadu ba karya

Har ga Allah bai gane ta ba bai kuma taba ganinta ba amma kuma ai da kunya kyakkyawar budurwa ta ambaci sunanka ka gwasale ta. Ya karaso har inda take da gaske so yake ya gano ta. Tayi galala da baki ta ce

" Alhaji kar dai ka ce da ni baka gane ni ba"

Ya ce

" Mutum har zai iya manta kyakkyawar fuska kamar ta ki?"

Ta tsare shi da idanuwa da alamun nuna jin zafi ta ce

" wallahi Alhaji baka gane ni ba. Amma nayi mamaki. Ai shikenen ni dana damu da ka ai ga shi ai na rike fuskarka"

Ta mike da alamun da ke nuna tafiya za tayi. Ya jawo ta ya zaunar cikin kaskantar da kai ya ce

" Haba ranki shi dade fushin ba wuya ne? Kin san ni mutum ne mai harkalla shi yasa wasu abubuwan suke subuce min"

Nan dai yayi ta lallashinta yana kwantar da kai don har ga Allah yarinyar ta mugun tafiya da imaninsa. Cikin yauki da rangwada ta ce

"Ai ka san farida ko? 'Yar mutan jimeta. Ko ita ma ka manta ta?

Kwarai ya san farida. Wata tsohuwar yarinyarsa ce da yayi yayinta kamar hauka ta kara cewa " to ni kawar ta ce mun hadu da kai ba sau daya ba kuma na rike fuskarka tunda na damu. Yanzu haka sunana ma sai na gaya maka kai kuwa farat daya na fadi naka. Alhaji ya kwantar da kai yana dariya dariya yana cewa

" afuwan..afuwan da girman kujerarki. Idan an tuna min ai ba alifi ba ne"

Ta dago hannunta ta mika masa ta ce

" A nawa?"

Babu tantama ya zira hannunsa a aljihu ya zaro naira dubu goma cas ya dora ma ta. Ta ce

" To ka ci gari, sunana Tani"

Nan suka kacame da hira kamar sun saba. Daga baya sai ta mike ta yi wata irin doguwar mika Alhaji ya kura ma ta ido kamar tsohin maye ta ce

" Zama guri daya tsautsayi in ji kifi bari ka ga in shiga daga ciki dawowa ta kenen na rashe a nan."

Alhaji ga mike cikin azarbabi ba wai ya manta da yarinyar nan mahfuza ba ne da ya bari a daki to amma idan wannan ta subuce ma sa fa? Shi dama can haka halinsa yake hadamamme ne anan ya samu sunansa cinye-du. Don haka sai ya kalleta ya ce

" Haba tauraruwa ka da ki ce mini ba kya bukatar rakiya"

" Ban ce da kai ba" 

Ta ba shi amsa. Daga nan suka qarke a hawa na uku daki mai namba 38.

Lokacin da Alhaji ya samu ya kubuta daga tarkon Tani karfe biyu daidai na rana. Bai so ba amma ba yadda ya iya ne ga shi ya bar mahfuza a daki ya san har ta gaji da jira. Sai ya damkawa Tani damin kudi a hannunta kafin su rabu da cewar zai je ya dawo. A ransa yana mamakin irin wayonsa yanda yayi dubarar darje yanmata har biyu a lokaci daya.

Nan da nan sai ya wuce daki mai lamba 24 yana taraddadin yanda zasu

Kare da mahfuza don ya san yayi laifi. Kafin ya karasa wani sabis ya taho da keken tura abinci suka ci karo har ya barar da kwanuka. Wata miya ta tsallarwa Alhaji akan tsadadden takalminsa. Ya dunga banka masifa kamar zai tayar da otal din. Wai ba su waye da aikinsu ba. Sabis din yayi ta ba shi hakuri har ya goge masa Alhaji bai daina bala'i ba. Ya buga tsaki ya wuce. 

Ya sa mukulli ya bude dakin mahfuza bai gan ta a kan gadon ba, bai kawo komai ba don ya ji karan ruwa a bandaki. So yake ta fito ya samu ya dan dauraye jikinsa.

Ya cire hularsa ya kishingida akan gadon yana jiran ta fito. Tunaninsa yana ta shawagi akan irin zaryar da zai yi a dakunan biyu yau ranar ta sa ce. 

Shiru shiru bata fito ba har ya gaji ya kwankwasa, ya kara kwankwasawa ya ji shiru. Sai ya tura sai dai me? Wayam!

Gabansa ya yanke ya fadi. Ah ko ga gaji da jiransa ne ta tafi wajen aikin da ya kawo ta? Amma sai ya tuna cewa ya kulle kofar ya tafi da mukullin. To ta ina ta fita? Sai a lokacin ya kula ba jakarta. Yayi sauri ya bude wardrobe nan ma ba akwatinta.

Tsoro tsoro ya fara shigarsa da tunanin ko aljana ya dauko? Ya fita daga dakin da sauri ya tafi reception yana tambayar ko matar da ke daki mai namba 24 tayi "checking out". Suka ba shi amsa da a'a domin ma ai mukullin dakin yana hannunsu. Kan sa ya kara daurewa.

Sai ya kasa gasgatawa ya koma dakin yana bankade bankaden neman ta kamar allura. Ya gaji don kan sa, ya hada gumi sharkaf ya baro dakin. Tunaninsa ko garin kwashe kwashensa ya dauko aljana gwara yayi sauri ya bar hotel din. Daga nan wucewa zai yi wajen Malam yunusa yayi ma sa rubutun kariya ya sha.

Ya zira hannu aljihunsa don ya lalubo mukullin motarsa kafin ya karasa inda ya ajiyeta sai mukulli yace daukeni inda ka ajiye. Nan ya shiga waswasi watakila garin bankade bankadensa ya yar a dakin don haka sai ya koma kamar zai tashi sama.

Nana ma yayi iya dubansa bai gani ba. Sai a lokacin ya tuno ashe fa ya je sheke aya dakin yarinyar nan Tani, ta yiwu anan ya yar. Kamar mahaukaci haka ya bazama daki mai namba 38. 

Ya kwankwasa ba da wani jimawa ba aka bude amma sai yayi ido biyu da "room service". A hanzarce ya tambaya ina wacce ke dakin. Sabis ya ce

" Ai ba ta fi minti talatin da checking out ba, shi ne ma na karbi mukulli nake gyara dakin"

Kan Alhaji Balala ya shiga dimuwa. Shin ba yanzu yanzu ya rabu da yarinyar ba ne? Me yasa daga Tani har Mahfuza ya neme su ya rasa?

Ya kawar da wannan a ransa shi ta mukullin motarsa yake ma. Ya samu ya bar hotel din nan don ya ji komai ya gundire shi.

Yayi wa sabis din takaitaccen bayani suka shiga suka duba dan mukullin amma babu ko alamunsa. Alhaji ya gaji iya gajiya wani sashe na ransa yana raya ma sa watakila ya yar da mukullin a daidai inda ya paka motar.

Ya sauka ya tafi inda ya paka motar sai dai me? Babu mota ko sama ko kasa kamar an yi ruwa an dauke. 

Wata irin rikicewa ta ziyarci kwakwalwar Alhaji, har sai da ya zagaye wajen paka motoci sau uku kamar mahaukaci babu alamun mota. Danqari!

Wanann alamari ya daure ma sa kai wai mota a cikin randa. Wani irin duhu yake gani yana neman kayar da shi, akwai wani rikitaccen alamarin da ya kasa warwarewa.

A lokacin ya danna waya ba don yana cikin cikakken hankalinsa ba ya kira Alhaji Shitu amininsa tun na rai da rai. Halayyar neme neme ta Alhaji Balala ya sa aminin sa ya ja baya da shi duk da dai suna tare. Bai tsaya dogon bayani ba ya ce su hadu a Haraba Hotel.

Ya karasa reception ya tada ballin a kira masa manaja do yau sai an fito ma sa da motarsa. Kafin Alhaji shitu ya karaso rigima ta kacame a hotel, Alhaji yana ta kumfar baki har ya kira yan sanda biyu. Alhaji shitu ya iso aka mayar da yanda aka yi.

Manaja ya rufe ido yace su ba su san da batan mota ba kuma ba zasu biya ba saboda a wajen pakin sun rubuta

" vehicles are parked at owners risk"

Cewa duk wanda fa ya aje motar to hakkin motar a kan sa yake. Rigima ta tsaurara har Alhaji Shitu ya samu ya janye Alhaji Balala da cewar yansanda zasu cigaba da bincike. Ya fice da shi a motarsa yana sharfa gumi.

Yau wata irin rana ce birkitacciya marar dadin tunawa. Alhaji Shitu ya bude hancin robar ruwa ya mika ma sa ya kwankwada kana ya ce masa

" wai tun farko ma me motarka ta ke yi a otal? Tabbas akwai abunda kake boyemin"

Babu wata kwana kwana Alhaji Balala ya zayyane masa tun daga farko har karshe. Alhaji Shitu ya ci birki ya faka a gefen titi saboda tsanananin mamaki. Ya daki sitiyarinsa ya ce

"Ka gani ko? Ka gani ko Balala na sha gaya maka irin tayuwar nan ba rayuwa ba ce. Babu inda zata ajiyeka sai a tashar asara. Na gaya maka na gaya maka ka kasa ganewa. You were played! Wannan alamarin duk shiri ne..gadar zare ce aka shirya maka bayan an yi watanni da karantarka. Hasbunallahu wa niimal wakeel!

" kamar ya shiri?" Ya tambaya

Alhaji Shitu ya nisa kan ya ce

" Saurareni da kyau. Wadannan mata guda biyu sun san ka ba tun yau ba sun karance ka sun kuma gano halayyarka ta cinye du. Don haka sai suka sa ka a matsayin target.

Da farko wannan motar da aka zo aka buga maka sai da aka tabbatar bata da mamora tsohon gwangwani ce. Ba tsautsayi ba ne da sane tayi ta san in dai ka gan ta sai ka dauke ta. Daga nan wasan ya fara.

Tani ita ma ta san ka, bakinsu daya da ta farko. Ta yi abunda tayi ne don ta janye hankalinka ita mahfuza ta gudu. Ita tani ita ta dauke maka mukullin mota Allah ya sa ma mukullin motar kadai ta dauke. Kafin daga dakin Tani mai lamba 38 zuwa dakin mahfuza mai lamba 24 Tani za ta gudu ta zure maka mota. Shi yasa a shirin nasu kuka ci karo da sabis don ya kara bata maka lokaci kafin ka isa dakin mahfuza.

Da ka shiga ta bar famfo a kunne don ka zata tana bandaki wannan ma duk wata dubara ce ta kara siyan lokaci. Amma asali shi ne ta dade da fita daga dakin. Tani zai iya zama ita ta fice da motar ko kuma mahfuza ta dade da jiranta a waje ta bata mukullin motar ko kuma su duka biyun. Wannan safa da marwar da kayi ta neman dan mukulli da mahfuza ya isa a gudu da kowacce irin mota.

Alhaji Balala ya nisa a cikin daurewar kai ya ce

" To ya aka yi mahfuza ta fito daga dakin bayan kullum sai na kulle ta kafin na fito?"

Alhaji shitu yayi murmushi kafin ya ce

"Wai shin Balala ka manta da bariki ne shin ba kai ne a cikinta ba? Ka manta cewar komai in dai da kudi kare magana ne. Za ka sa a yi maka shi ko menene sabida cin amana ba komai ba ne in dai da kudi. Ai wannan hotel din da ka gani tabbas akwai wata mas'ala.

La'alla yanmatan biyu bakinsu daya da manaja sun siye shi. Ko kuma suna da wasu ma'aikatan hotel din da suka siye. Za ta yiwu mai aiki a reception da kuma sabis sabis. Dukkaninsu za su iya samu access zuwa ga spare key na kowani daki. Ai ina ga abu mai sauki ne wanda aka hada baki da shi musamman room sabis ya dauki mukulli ya je ya bude ta ba tare da kowa yayi la'akari ba. Idan dai har zasu ba shi cin hanci. Ina fatan ka fahince ni?"

Ya fahinta din sai dai ya gaza gasgatawa har za ayi mishi wayo irin haka cikin fusata ya ce

" To in dai kuwa haka ne yanmatan nan sai na nemo su na kai su kotu. Sai na nunawa yarinya ni Alhaji Balala kowa ya ci tuwo da ni miya ya sha. Har otal din ma sai na sa an rufe shi, na tona musu asiri!"

Huci yake yi, yana tsananin cikin tashin hankali. Motarsa ta yayi akalla ta kusa miliyan 3.

Alhaji Shitu yayi murmushin takaici. 

Ya ce

"Calm down abokina. Duk abunda za kayi ina so kayi tunani kafin ka aikata kar balli ya tashi da kai. Su wadannan yanmata ina za ka gan su? Ina tabbatar maka ba yan gari ba ne. Yanzu haka ma sunayen da suka gaya maka duk na karya ne.

Wata hujja gareka akan otal bayan kai ka kawo kan ka? Sai uwa uba ta ina zaka fara shariar nan? Labari ya ba za duniya ka dauki matan banza sun damfare ka abu ya je har kunnen iya, matarka , 'yayanka, masoyanka da makiyanka. Ta ina aka hau ta ina za a sauko?

Wani irin gumi Alhaji Balala ke sharewa kamar ba gobe. Ambatar Iya a lamarin ya sa ya ji zuciyarsa kanar za ta fashe. Idan Iya ta ji sai ta yi ma sa tsinuwa ta har abada! Da a ce shi mai saurin kuka ne babu abinda zai hana shi zubda hawaye.

Sai a lokacin ya tuna da wani abu. Wannan tsohuwar motar tata a gurin bakanike. Wata kila ya rage asara. Ya kira shi, bakaniken ya ce

" Alhaji wata mota fa? Motar da ka aiko tun safe aka karba har ma aka bada kudin gyaran in ji ka...."

Alhajin ya katse wayar ba tare da ya ji karshen wannan kayan takaici ba. Ya bude baki kenen zai labartawa Alhaji Shitu yanda aka yi. Sai ya ji wayoyinsa biyu suna fitar da qara rraki barkatai na shigowar sakonni.

Cikin sauri ya bude ya gamu da rikicewa da ta ninka ta dazu sau goma sha tara. Bankuna uku yake amfani da UTA , Charity da UD. Kowanne a ciki yana aika masa alert na zarar makudan kudade. 

Cikin azama ya zaro wallet din shi in da atm cards din sa suke, wayam!

Cikin kaduwa ya dubi Alhaji Shitu wanda ya riga ya hano abunda ake ciki ya ce

" kudina suke kwashemin! Na shiga uku!...kudi na Shitu!

Shi ma Alhaji Shitu cikin rudewa yake cewa

" kira Manaja yi sauri. Aikin hackers ne...yi maza maza"

Ya rude ya ma rasa wanne zai fara kira har ya samu ya danna kiran na UD. Bai ma san inda hankalinsa yake ba kawai ji yayi yana cewa

" Stop the transaction!! Stop the transaction!

Alhaji Shitu ya dafe kai, ya san lamarin sai du'a'i. Alamarin sai gyaran Allah!

*********************************

Wani irin gudu take fyallawa a motar kamar zata tashi sama duhu ne yake fara mamaye garin. Can ta gangara daga bakin titi ta sauka wata hanya da babu kwalta. Tayi tafiya ba da yawa ba har ta isa wani yasasahen kango. Unguwar babu mutane sosai sai babura da keke napep da ke wucewa tsilli tsilli. Kamar dai wata hanya ce ta "short cut"

Wayarta ta danna ta kira ta wani mai suna Osi, ya daga ta ce

" gani na iso" ta katse

Ba ayi cikakken minti biyu ba ya bayyana dan tsamurmuri da shi sanye da singileti da dogon wando jins. Hannunsa yana dauke da tabar wiwi yana zuka kamar zai tashi huhunsa daga aiki.

Ya fara tafa hannayensa yana zagaye motar cikin farin ciki ya ce

" Beb komai yayi na yaba da kokarinki" ya kwashe da wata mahaukaciyar dariya.

Ta katse shi da cewar

" Dakata Osi ba wannan ya kawo ni ba. Sallame ni in tafi akan hanya nake"

Ya wani kai mata cafka yana cewa

" haba beb wai ke kan maganar kudi ba kya sassauci? Ni da ke ai mun zama daya"

Ta ce

" Na ji na ji Osi, sallame ni"

Yayi wani matsiyacin murmushi ya daga waya ya kira wani ya ce

" fito da jakar nan"

Wani dan saurayi da bai wuce ahekara 20 baya fito da wata yar jaka irinta 'yan makaranta ya mika ma ta. Ta zuge jakar sannan ga kirga kudin da ido rafa ce ta dubu daidai har guda goma sha biyu. Ta dago a fusace ta ce

" miliyan daya da dubu dari biyu? A wannan dankareriyar motar da kuma kudin account na Alhaji. Ita motar a karan kan ta ta yi miliyan 3. Ka ji tsoron Allah Osi!"

" Ka ji 'yar banten uba! Dalla malama kar ki mana e ya ne. Ke tsoron Allah ne yasa kika sato motar? Wannan kudi dana baki a dunqule fa ni ke da risk ke kin ware abinki. Yanzu yanzu zan dauki motar a kara canja ma ta plate number a kuma yi mata feshi. Suk dare sai na bar garin nan. Kika san tsautsayin da zai iya ritsawa da ni? Ke ai ta fado miki gasassa ne kawai!"

Wani bakin ciki ya tsaya ma ta a makogoro shi yasa ta tsani aiki da Osi saboda son kan sa amma ba komai. Saboda tuwon gobe ake wanke tukunya. Ta karba tayi gaba kadan ta tare me napep. Ba ta fi minti 2 da tafiya ba Osi ya dauki waya ya kira, aka dauka. Ya ce

" Bi ta ka sumar da ita ka karbo min kudina"

Aka amsa da 

" Ok"

Suna karya kwana da mai napep ta sauka ta fyalla a guje bayan wata himilin bola ta kwanta ruf da ciki. A gaba idonta wani ya zo ya wuce a guje ya taddo mai napep, ya leka nemanta bai gan ta ba. Ya kai masa naushi yana tambayarsa ina take ya gaya masa ta sauka a baya. Ya bazama nemanta yana haska tocila domin duhu ya sauka. Daga baya ya koma hanyar da ya fito yana nema.

Ai tana ganin ya juya ta fyalla cikin tsurkukin bolar nan da gudu kamar ranta zai fita. Ba ta nisa ba sai da tazo bakin titi. Kamar a tare wata bakar mota kirar toyota ta ci wawan birki a gabanta. Ta bude ta shiga, matukiyar motar ta take totur ta danna a guje kamar tashin duniya. Mai tukin ta ce

" Damn it! You stink!"

Bata kula ta ba ta dauko waya ta danna nambar Osi yana dagawa ta kundumo masa ashariya ta ce

" haduwarmu ba za tayi kyau ba!"

Yayi wata bahaguwar dariya ya ce

" kin sha wannan karin, amma ki tsumaye ni"

Ta kashe wayar bayan ta danna masa wani zagin.

DIreban motar ba ta daina sharara gudu ba har ta iso fly over, ta dauke kan motar zuwa titin Zariya. Sai da ta dan yi tafiya mai nisa sannan Hindu ta juyo ta kalli Rukky ta ce

" Sukari, yaya an dace?"

Ita ma ta kalle ta tana jinjina ma ta kai ta ce

" An dace, sosai ma an dace"

#maitafiya

#Hindu

#Luba

#Rukky

Idan wannan labari yana birge ka to ka danna tauraro in kuma ga comment din ka!

9.Dare daya

Dare daya Allah kan yi bature.

Abuja, Nigeria

Harabar cikin club din na Luoisiana babu haske idan ka cire jajaye da korayen fitilu masu kawowa da daukewa wanda aka fi sani da "disco light". Kowa harkar gabansa yake yi.

Masu rawa nayi, masu shan taba ko wiwi , masu kwankwadar giya kowa na aikatawa daidai da halayyarsa. 

Wasu kuma da suka daukin hakan karancin cinyewa suna zaune a VIP a wasu kalar kujeru masu hade da tebura, suna hirarrakin da ya shafesu tare da shan abunda yayi daidai da raayinsu.

A wata 'yar kusurwa kadan da babu mutane wata mace ce a zaune ita kadai. Kallo daya za kayi ma ta ka san wayayyiya ce a bariki. Ta sa wata riga mai kama da ta bebin roba iya gwiwa, gashin izgar dokinta ya ziro har kafadunta.

Ba ta cewa kowa kanzil ba wadanda suka tanka fa ma sun gaji sun tafi. Ba ta da wani aiki sai zukar taba don har ta kusa tashi da kwali daya a a tsawon zamanta.

Ta kuma jan tsaki a karo na ashirin ba daya, a rayuwarta ta tsani jira sai dai a jira ta shi ya ta ta kagu. Ta jefar da kwanson tabar da ta shanye ta janyo wani karan ta kyasta,zuka daya tayi ta ji an janye daga hannunta.

Cikin tsanannin mamakin son ganin wanda ya isa ta dago kai tayi ido biyu da wani rusheshen mutum mai uban tumbi. Ya saka wani burgujejen wando tiri kwata da wata katuwar riga, ya dora hular inyamurai a ka.

Ya zuki tabar ya fesar ma ta a fuska kana ya ce

" Baby girl sunana tobacco kin ga kuma ban miki adalci ba a ce ina raye na bar ki ke kadai kina tayar da hadari a gizagizai"

Ta dan nisa ta jingina da kujerar da take zaune ta zuba masa ido. Yana murza hannayensa ya ce

" Gaskiya ana sanyi a garin nan anya ma kina jin sanyin nan kuwa?"

Bata kula ba sai ma tace da shi

" yaya aka yi ka gane ni?"

Yayi wani guntun murmushi ya ce

" kina sanye da fuskar 'yan wasan karta"

Ta yamutsa fuska don bata gane ba ya ce

" poker face"

Ta gyada kai, ta gaji so take a wuce gurin. Shi kuma sai taga ya daga hannu ya yafito sabis na club din ya fada masa irin kalar giyar da yake so ya kawo masa aka kawo. Ta ga an rubuta blue crystal ba ta taba ganin irinta ba, ta basar wannan ba damuwarta ba ce.

Ya zuba a tambulan ya kwankwada sau daya, watakila wannan ne maganin sanyin da yake bukata. Maganar shi ce ta katse ma ta tunani da ta ji ya ce a tsaurare

"Ina sakona?"

Tayi masa kallon tsaf, sannan ta zuge jakarta ta zaro wani nadi a takarda a farar takarda. Ba ta mika ma sa ba sai ta ajiye akan tebur. Ya sa hannu a aljihu ya jawo wata siririyar ambulan ruwan kasa ya ajiye a daidai saitin da ta aje sakon nasa.

Ta sa hannu zata dauki ambulan din ya kai hannu ga danne ya ce

" not so fast..baby girl..not so fast"

A tare suka janye hannu. Sai ya dauki wannan farar takarda ya bude ya kai hancinsa kamar mai shakar hodar iblis. Ya dandana da bakinsa ya jinjina kai ya ce

" komai yayi kyau"

Ya zira a aljihu ya mike. Ya dauki kwalbar giyarsa da bai karasa ba yayi gaba abunsa ba tare da ya waiwayeta ba.

Ta dauki ambulan din. Kaurinta ya sa ta san ba kudi ne dan kadan ba. Ta jefa a jaka. Bai fi minti biyar da fita ba ta janyo waya kirar samsung ta danna wata namba, a ringin na uku aka dauka. Ta ce

" ya taho"

Ta  goge kiran hade da kashe wayar gabadaya ta jefa ta a wani kwandon shara. Sa'annan ta cigaba da kada kafafuwanta.

Fitar tobacco ke da wuya ya shiga motarsa ya dauki wata barauniyar hanya da sai wanda yayi wa Abuja sani bana wasa ba. Bai tsaya a koina ba don ya san tsayuwar bata kamace shi ba kuma hanyar akwai karancin checkpoint.

Yayi hanyar fita daf da Nyanya aka tsayar da shi a wani checkpoint da ya ji bai aminta da shi ba. Dan gajeren dansandan mai lubu lubun kumatu ya haske tobacco da tocila ya ce

"Oga daga ina?"

Tobacco ya kara mazewa kokari yake kar giyar da ya sha ta dauke shi ya tapka kuskuren da zai jawo ma sa asarar nairori. Ya ce

" daga cikin gari"

Dansandan ya cigaba da dallare masa idanu ya ce

" At this time of the night? Its already past 2am"

Tobacco zai bada hakuri ba don ya so ba sai don uzurin da ke gabansa. Dan sanda ya dallaro kwalbar giyar da tobacco ya taho da ita.

" kana tuki da daddare sannan kana drinking. Ba ka san cewa wannan biyun manyan offense ba ne? Za kayi bayani a station"

Nan tobacco ya dago bakin zaren bai tabbatar da hakan ba sai daya dauki gudar dubu daya ha mannawa dansandan a hannu ya ki karba. Sai ma ya kara da cewar

" you are under arrest for late driving, drinking while driving and bribery!yanzu zamu wuce da kai station"

Tobacco ya gane shune ta masa wannan karamar yar iskar, za kuwa ta gane bata da wayo. Kafin dansanda ya kira abokin aikinsa su shigo motarsa su tafi tare yayi wuf ya dauki wayarsa ya danna speed dial 1. Ringing daya tak tayi aka daga a daya bangaren. Ya ce

" Get her!"

Bayan fitar tobacco ne tayi odar giya katamar kwalba daya bata tashi daga gurin ba sai da ta kwankwade. Ta fara jin ga kamar a sararin samaniya take. Ta dauki jakarta ta fara tafiya kamar mai tatata zuwa hanyar fita.

Wani ya zo ya cakume ta yace

" hey make i carry u go home?" 

Ta wancakalar da shi tana ji yana aiko ma ta da zagi har da "ashawo". Wani tsaki ta ja da ta tuna sai ta tsaya taren mai tasi. Wata zuciyar ta ce mata ta tsayar da lift kawai wanda uwarsa ta laance ma sa kawai ya dauketa.

Tana fitowa kamar jiranta ake wata mota baka kirin mai tinted glass ta sha gabanta, wani shirgege mai kyalle a fuska ya damke ta. Za tayi ihu ya toshe bakinta ya watsa ta cikin motar kamar kayan wanki. Suka figa kamar zasu tashi sama.

*******************************

" Hello....baby girl"

Wata kakkaurar murya marar murmushin imani ta ce da ita. Hakan ya fara sawa ta dawo cikin hankalinta saboda ta kwana bata san inda kanta yake ba.

Ta bude fuskarta a hankali har sukai tangararau suka sauka akan faskaceciyar fuskar tobacco. Ya sakar mata wani murmushi wanda kana gani ka san ka kade har hanjinka. Fuskarta ta nuna mamaki cikinta ya bada kululu ya ce

" kin yi mamakin gani na ko? Bayan an hada baki da ke an min cunen yansanda ko? Alhalin na fitar muku da hakkinku ba tare da ragin ko kwandala ba! 

Ya nuna kan sa da danyatsa rai a bace ya ce

" Ni tobacco na fi karfin kowane dansanda don a tafin hannuna suke. Ko awa daya ban yi ba na fito saboda mu ne garin nan. Ko da yake ba zama nayi anan don in karanto miki labaran kasa ba"

Ya shako mata wuya kamar ba zai bar ta da rai ba ya xe

" who do you work for?

Ba ta taba jin kamshin mutuwa ba irin na ranar. Ya wancakalar da ita ya sa kafa ya shure ta. Ya dunga kwallo da ita har sai da ta sume.

" wannan daga gani za tayi taurin kai"  ya ce da wani shirgege kamarsa " watsa mata ruwan sanyibta farfado"

Watsa mata ruwan sanyin da aka yi yasa ta dawo daga duniyar cankacakare, ita bata rayu ba ita bata mutu ba. Bata taba shan duka irin na yau ba. Lallai ta yarda bariki alalar gero don kuwa yau ta kwabe ma ta.

A cikin wannan taraddadin ta dubi tobacco a marairaice ta ce

" Na tuba, na bi Allah na bi ka. Ka rufa min asiri'

A fusace ya ce

"   Ba ki bi ubanki ba kika fito yawon duniya sai ni za ki bi!! Zancen banza kawai..stupid..idiot fuck you!

A daga ta sama cancakat ya ce

" Ina miki tambayar karshe, wa ya turo ki wa kike yiwa aiki?"

Bata ba shi amsa ba. Kawai sai ya sake ta ta fadi rikica.

Ya ce a kai ta wani daki. Mai tsaron dakin ya dube ta yace oga ya baki awanni ki bayyana wanda kike yiwa aiki..if not..yau za ai bako a lahira!

Ta karewa jangin dakin kallo ta ji fuskarta ta ma ta nauyi wanda ta san ba zai wuce dukan shan gishirin da tobacco ya mata ba. Daga nan a karo na farko na rayuwarta ta fara jin fargaba. Fargaban barin duniya ba tare da ta tsinana wani abu kwakkwara ba.

Daga baya ta samu arzikin wani abinci a wani yasasshen kwano ta ci don kar yunwa tayi ajalinta. Tobacco ya shigo wannan karin ma sanye da burgujejen wando da riga sai ya dora hula mai malafa. Ta gane hakan dai kamar shigarsa kenen. Ya tsugunna a gabanta ya dafa kafadunta ya ce

" Baby girl..are you ready to talk?"

Hawaye ne suka fara zuba mata kamar ruwan fanfo. Wani takaicinta ya kama shi. Shi za a nuna wa taurin kai? Ya fito da pistol ya dana mata a makogoro. Kawai sai ta saki fitsari saboda tsoro.

" you have 2 hours ki bayyana kan ki da wadanda suka turo ki. Idan ba haka ba sai na sa bindigar nan na tarwatsa miki kwakwalwa. Su inna da baba da suka tsine miki sun huta nemanki! Tick..tock.." ya fita abunsa

Wani tunani ya zo mata. Da alama fa anan za a kasheta a yar da mushenta. Ta yi ta tsinewa son kudinta da ya kawo ta halaka. Ta yanke hukuncin fada za tayi kawai. Wata zuciyar ta ce ma ta ko kin fada ko baki fada ba kashe ki zai yi.

Awa biyu ta kusa cika wani tsamurmuri ya shigo yana mata nuni da lokaci ya kusa. Ta ce

" ka ce da shi ya zo zan yi magana"

Ya shigo rai a bace ya ce

" ina saurarenki"

Zata tsaya kame kame ya tsinka mata mari. Zai kara ma ta kenen suka ji wani kara kamar tashin bomb. Saboda tsananin firgita bata son lokacin da ta fyalla a guje ba ta fada wani bayan drum. Wani ya shigo a firgice ya ce

"Oga we are raided..an zagaye mu"  

Ba su bi ta kan ta ba suka fita a guje. Bata jiyo komai sai karan bindigogi. Can bayan kamar minti talatin sai ta ji dif! Kamar daga sama ta ji aka doko kofar inda take ta ji an fara tafi taf taf. Wata murya ta ce

" fito matsoraciya Luba, kin ci kudinki"

Ya fara kwantsama dariya hahaha. Ta fito tayi ido biyu da "Roller" anan ta tuna abunda ya faru wata daya daya wuce.

*****************************

Wani maneminta ne a kano da ya fara koya mata shan tabar wiwi ana ce masa Rabs. Dan yaro ne marar mafadi kamarta watarana suna aikin shaye shayensu yace ma ta.

" wani oga na ne ya ce na nema masa yarinya ta ajiyewa a gaban mota ba wacce ta fadomin a rai sai ke."

Ta daga kai ta kalle shi idonta luhu luhu ta ce

" Ni? Kai ko kishina ba ka yi?

Ya yamutsa fuska yace

" Ke dalla malama ana maganar samun kudi wa ke ta kishi? Uwata ta ce ke?"

Ta share shi ta san ya fara tafiya kan ba daya ba. Ya karasa da

" bari in rabu da ke idan kin ji jakar ta miki sakwa sakwa kya neme ni"

Ba a wani dade ba ta neme shi kuwa ya dauketa ya kaita Abuja ya hada ta da Roller. Wani daniskan dan cinikin kwaya ne da ya kasa kamuwa. Ya shiga kashewa Luba kudi har ta ji ina ma tun farko a Abuja take. Dama haka 'yan Abuja suke holewa?

A wajen yawon shakatawarsu ne rananan ya ce ma ta

" Ni kuwa akwai wani aiki dana ke so ki min"

Ta ce "ina saurarenka"

" Ina da wani abojin hamayya da a ke kira tobacco. Ko da yake gaskiya da aminina ne neman kudi ya sa muka yi baram baram. Harkar tamu dai duk ta kwaya ce.

A hankali tobacco ya zame ya fara production a karan kan sa. Yana fitar da wasu kwayoyin da shi ya hada da kuma syrup na shi na kan sa, ba karamar riba yake ci ba. Ya siye jami'an tsaro ya siye gwamnati.

Abinda har yanzu kowa bai sani ba shi ne ina ne tobacco ya gina empire din sa, plant din sa inda yake production yake kuma boye makudan kudade da yake tarawa. Don ba banki yake kaiwa ba gudun kar a kama shi."

Luba ta katse shi ta ce

" Ni ban gane ba. Ta ina labarin nan ya shafeni?"

Yayi gajeran murmushi ya ce

" ina ga dai baki cika wata tara a cikin gyatumarki ba ko? Na ga kina da garaje"

" Barin ciki na tayi" tace da shi a kufule " ka ga karewar garaje kenen"

Ya cigaba ba tare da ya tanka ta ba

" A halin da ake ciki yanzu Tobacco yana kan production din wani syrup na maye wanda in har aka sake ya shigo kasuwa to kashina ya bushe. Don mahaukacin kudin da tobacco zai yi zai iya sawa a kama ni a manta da labarina.

Abu daya kacal yake bukata. Wata hoda ce da ake kiranta DZT ba zan gaya miki ainihin sunanta ba saboda tsaro.

DZT ba a shigowa da ita saboda an sanya matakan tsaro masu tsanani. Idan har zai samu hodar nan ko da 5g ce to zai iya producing wannan syrup din iya adadin da tashi daya zai zama biloniya. Maganar da nake miki yanzu ni ina da DZT"

Ta kalle shi baki a washe ta ce 

" To ai matsala ta kare sai kayi amfani da shi ka hada maganin kayi mahaukacin kudi"

Ya girgiza kai a hankali ya ce

" Luba DZT kawai gareni bani da formular din wannan syrup ban san da me da me ake hada shi ba. Kin ga DZT ba shi da amfani kenen." Ta ce

" To kai da can menene dubararka"

Ya ce

" Ke ce zaki kaiwa tobacco DZT"

Ta kware da lemon da take sha ta ce "ni? Kai menene ribarka idan ka dauka ka ba shi? Ina ce abokin hamayyarka ne"

Ya ce

" An zo gurin. Ai shigo shigo ba zurfi za muyi ma sa. Mu kira shi mu ce muna da DzT tunda nema yake ruwa a jallo. A tsadance sai ki dauka ki kai ma sa. Daga nan sai muyi ma sa cunen yansanda. Na san ba zai fi awa ba zai fito kuma daga nan zai sa a kama ki. Mu kuma duk abunda ku ke muna da ido.

Idan ya sa aka daukeki ba shi da inda zai kai ki sai hideout din sa. Zai bi duk wata hanya don ki fada ma sa wanda ya turo ki. Kiyi kokari kar kiyi breaking. Mu kuma dama mun tura dan leken asiri, shi zai fada mana hanyar da kuka bi wacce za mu bi ku. Zamu gano hideout din. Sai mu mamaye shi.

Mu sace duk wasu takardu. Da formular da kudade. Ke kuma mu fito da ke. Wato dai za ki zame mana "bait ne". Irin tsutsar nan da ake sawa a jikin qugiya a kama kifi..hahahaha"

" kafin nan su kuma sun saka kaina gabas sun yanka sun zuba jinina a kokuna sun shanye. Kai kuma sai ka zo ka ceceni ko? " Ta fada tana kalonsa a sakarce

Ya ce

" komai akan timing za a yi. Ke dai kar ki sake kiyi breaking."

Ta dauki jakarta tana mai cewa

" waziri aku na saurari magana jarinka tun daga na daya har na uku. Lokacin tafiyata yayi" ta fara tafiya tana barin harabar gurin. Ya ce

" Ko da magana jarin tawa tana dauke da zunzurutun kudi har Naira miliyan 2?"

Ta juyo ta dawo ta zauna a kujera ta ce

" Ina jin ka Roller, kamar kana bani labari"

Ya ce

" ki yi fata Allah ya rufa miki asiri irin rufin da yayi wa dogo mai gyada"

" Sama 'ya'ya kasa 'ya'ya " ta ce da shi

********************************

Ta dawo daga tunaninta bayan ta yi ido biyu da Roller da yake tafa mata. Ta ce

" Duk ba wannan ba ina ladan aikina zan ware? Tun kafin 'yansanda su zo su karasa ni"

Ya kyalkyace da dariya ya ce

" Ba ki fi ni sauri ba. Kudinki ai a akawun din ki suka kwana saboda raahin tabbas din rayuwarki. Kin ga gyatumi ya samu abun juyawa ko da kin sheka barzaku"

Ta angaje shi ta wuce. Ya cillo mata mukullin mota da damin dari biyu ta cafe. Ya ce a tsaurare

" Ki bar gari. Kar ki ce ban gaya miki ba. Idan komai ya lafa zan zo in karbi motata." Ya duba agogon hannunsa ya ce

" karfe 6 na hamma yanzu..Run don zaki dade baki ganni ba" 

Cikin sauri suka nufi motar ta mata key ta leko ta taga ta ce

" Ina tobacco din?"

Yace

" Kanin uwarki ne?!! Yayi ta kan sa keme kiyi ta kan ki"

Da haka ta bi su a baya suka fitar da ita kan titi. Sai yanzu ta amince babu wanda zai gano hideout din tobacco saboda tsananin kasurgumin dajin da ya je ya boye.

Ta hau kan titi ta dauki hanyar titin da zai kai ta  kaduna tana fyalla gudu. Lallai ta yarda dare daya Allah kan yi bature. Yau ga ta da zunzurutun kudi har naira miliyan 2 cas! Lallai su Hindu da Rukky za su sha labarai. Ta san cikin daya biyu ko ta riga su isa ko su riga ta. Ta san ma zasu riga ta.

10. Duniya

Duniya budurwar wawa...kowa ya daka ta tata ya sha kuka!

Kano, Nigeria

Ahayye..yau ana shagalin duniya a gidan nan" cewar 'yar Modu " gaskiya ku din nan an yi 'yan kwal uba! Kamar lokacin da uwarku take da cikinku ta zagi ubanta! Wannan balbalcewa haka.

Ko da yake zaman duniya ai ta gaji haka..in dai da ranka ai dole sai kayi motsi. Rayuwa idan ba ka daga 'yar kwalbar nan kana dan zuke zuken nan ya kwakwalwarka za tayi kiliya? Ai sai dai bakin cikin duniya ya yasarka a gindin kwalbati irin yadda ya yada uwata da tayo cikina a kwararo. Billahillazi bata mike ba sai da ta sankato ni! Ahayye Allah raba mu da takaicin duniya...cas!

Rukky ce ta kalle shi tana dariya

" Dama 'yar maduwaye kai shege ne? Katakatan uba! Haba dole tambadewar tayi yawa ka ce tsotso kayi a nono..hahaha" ta kwashe da dariyar ban haushi

Yayi sakaka da baki

" Yo ke uwar taki da tayi cikinki ta hanyar halas alfahari tayi da ke? Ku ji ni da karamar 'yar iska. Me kika fasa?kwanan gida ko sane? Ko kuwa idan kun hallara a gaban Allah ana gobe kiyama za ta nuna ki a cikinmu ta hada ubangiji ya jefa ki jahannama? A billahillazi Rukky yanda na san zan mutu haka na san sai mun dandani wuta! Duniya gidan dadi! Allah kar ka kashe mu bamu tuba ba...ahayye nanaye! Gargadi na karshe kar ki kara sani a jinsin da ba nawa ba..To kin ji!"

Hindu tayi caraf ta ce

" Amma 'yar moduwaye an yi dan tselan uwa Rukky ka ke cewa za ta shiga jahannama? To kai gida Allah zai gina maka a aljanna? Akwai abunda ma ya kai daudu zunubi?"

Maimakon ya kula ta sai ya dauko karan tabarsa ya kunna ya fara zuka ya ce

" ke Hindu shi zunubi yana da kankani yana da mai yawa ne? Yo Allah na tuba ko da sata a ka bar ku ai sai dai ku hango mu a karshen siradi mun tsallaka mun bar ku. Ai wuyarta kan ka mutu kayi taubatan nasuha cikakkiyar tuba kenen. Ka kuma shaidawa Allah ba zaka koma i zuwa wannan aikin zunubin ba. Yo ke 'yar nan ba ki je islamiyya ba? Dan ahalarin nan ma ba ki haddace ba?"

Hindu ta zuba masa ido da mamaki ta ce

" Ta ce wai kai anan din nan har islamiyya ka je? Amma a bige da daudu? Wanda ya sani ya take shi Allah ya fi hukuntawa!"

Ya kalleta yayi sakkaka da baki karan taba na reto a lebensa ya ce

" Allah jikar Alaramma wacce aka yi cikinta aka haife akan dandamalin masallaci! Aka yiwa uwarta wankan jego da ruwan alwala! To duk yadda aka kai ga tofe ki da kul'a'u zai idan ba ki shuka khairan ba ba ki tadda shi gaba! Ehe kin ji na gaya miki.

To 'yar ni din nan da kika raina izifina 20 cif! Hadda kuwa tun daga alhamdu abunda yayi izza sama'u zuwa kulu hiya babu wacce ban iya ba! Kin ga kuwa ina da na sallah wacce muke dan jejjefa ta haka kar abun yayi mana yawa. Babun badiluhu..mu ba tsinana abun arziki ba mu ba mu zauna a musuliluncin ba. Kin ganni nan Alquran Hajiya nike don bara biyu da ta wuce na je aikin hajji na sauke farali..ai aljanna ta mai rabo ce! Ahayye...cas!"

Hindu ta karkace kai ta rangada guda 'yar Modu ya bata hannu suka kashe. Ran su tas suna ganin duniya ba a bakin komai ba.

Duk wannan shagalin da ake a Gidan Hajiya Kububuwa ne a wani tangamemen falo kuma ba su kadai ba ne a ciki. A can gefe kowa shagalinsa yake..yawa yawansu wasan karta suke. Wasu suna gefe suna shaye shaye.

In da su Hindu ke zaune su hudu ne. Hindu, Rukky , Luba sai 'yar Modu. Duk wannan hirar da suke ita Luba bata sa baki ba. Ba ta da wani aiki sai zukar wiwi dama gwanace amma tana saurarensu tsaf. A lokacin ne ta ga Rukky jikinta yayi sanyi da maganar da 'yar Modu ya dankara ma ta. Kawai sai ta tashi ta nufi inda take ta cusa ma ta tabar wiwi a baki ta ce

" wayyo Allah na sukari...ai tunani ba naki ba ne! Kin ga duk duniya babu abunda ke yakice tunani irin wannan abar. Ki sha ta ki more ki ji kamar yau aka nada ki sarauniya..ki ji duniyarki fes! Yi ma ta zuka daya tak sukari..wataran idan kika kamata ba kya barta ba!"

'Yar Modu ne ya sa baki ya ce

" wallahi! Ai idan zaka sha giya ka sha ta dubu! Kowa ya tuba don wuya ba lada! Duk wanda bai fasa ba ni ' yar moduwaye na ce tsinannne dan gaba da kasan wuta!! Yarinya ki sha wanda bai sha ba ya bar dadin duniya...ahayye..nanaye..yau ana shagali!!"

Rukky ta kafa kai ta zuka sau daya.

Luba ta ce

" wannan ai ba zuka ba ce. Ja za kiyi sosai ta shiga hanjinki da huhunki ta koro miki tarin matsaloli. Gobe idan an ce ga damuwa ko hanyar inda kike ba ta bi ba. Ja sukari..ma za ja"

Rukky ta kama ta ja da kyau..wani tari ya sarkafe ta ta fara malelekuwa a kasa tana surutan banza. 'Yar Modu da Luba na mata daria. 'Yar Modu ya ce

" Da kyau 'yar gidana ai da koyo akan iya. Ai abun ban haushi bai wuce na ganni a layin 'yan wuta ba ke ba, ina zan sa kai na? In je in shiga uku ga miji barawo ga kishiya mayya!"

Hindatu ce ta buga tsaki ta gyara zama ta cigaba da danna waya. Chatting suke da wani maneminta tana so ta lallaba shi ta wanke shi tas! Wani tunanin kuma yana kan yaranta tana tuna dadewarta bata je dubo su ba amma dai aiken kudinta baya yankewa. Ta fara tunanin ta sayi gida na ta na kan ta ta kwaso yaranta abunta ta ajiye masu kula da su. Budar bakin ta ta ce

" Allah ya kiyaye. Ni duk iskancina wallahi bazan yi shaye shaye ba. Da me zan ji? Ko na tuba kaina ya kwarkwance..iya shege ya iya shege amma shaye shaye har abada! "

'Yar Modu ne ya karkace kai ya rangada guda. Ya ce

" An ki cin biri an ci dila...da sannu dai! Ai masomin hauka soshe soshe"

****************************

Yanzu Hindatu tsarin da kika daukarwa rayuwarki hanya ce mai bullewa? Yanzu wannan rayuwa ce da ya kamata 'ya'yanki su taso su gan ki a ciki? Kin girma amma kina cin kasa? Gaskiya kin yi karkon kifi daga ruwa kin koma wuta!"

Hindu ta daga kai ta kalli makauniyar mahaifiyarta ranta a cushe, gabadaya ranta ya gama baci. A nata hangen ai yanzu ta wuce nan, a wani zauna ana mata fada kamar karamar yarinya. Da can babu ce tasa take jurewa yanzu kuwa ba ta ga abunda ta tarewa wani ba.

Zaune take akan wata kujera 'yar tsugunno sanye da wani ubansun leshi mai ruwan shashanbali. Bata ko yafa mayafi ba ta turo daurinta gaba daidai da zamani. Ta na danna wata tsadaddiyar waya a hannunta hade da tauna cingam kas kas. 

Hindu na kallon duniya wani fage na 'yancin kai. Ranta na raya mata ta isa don rayuwa ma yanzu ta fara. Ta kalli uwar ta ce

" wai Hajiyarmu me nayi? Babu dama in shigo gidan nan sai ki ta min fada. Na san ba zai wuce zantukan mutane ba, su yanzu mutane da kike ganinsu fatansu a kullum su bata ka ko sukai suka. Bakin ciki ake mun an ga Allah ga daukaka ni alhalin da can an ga na zama liability. Wannan aikin dana samu ne fa yake tsonewa mutane ido"

Hajiya Uwani ta kama baki cike da mamaki ta ce

" Hindatu ni ce me miki bakin cikin?" Sai ta fashe da kuka

Hindu ta ce

" Aah Hajiya ke ma kin san ba da ke nake ba da 'yan gulma nake irinsu Safara. Ba tayi aure ba ba a huta ba tayi aure ba a huta ba. Su suke zuwa suke kawo miki zancena. Na ga duk wani abu da ake bukata daga ku har yara ina kawowa. To na samu aiki sai na bar aiki na zo na tsugunna muna zaman warrabbuka? Haba i cant "

Hajiya tayi shiru yanzu hindatu tsoro take ba ta ce 

" Aiki dai aiki dai wannan wani irin aiki ne na shekara da shekaru da kamar ke kwanan gida ya gagare ki? To shikenen ya maganar aure? Yanzu dai autarku ce kadai a gabana sai ke da kika fi karfina. Aure dai shi ne mutuncin diya mace"

Budar bakin Hindu sai cewa tayi

" Na farkon dana yi Hajiya da me ya qare ni? Ai da muguwar rawa gwamma kin tashi"

Kafin Hajiya ta ce komai sai Abba da Asiya suka yi sallama suka shigo. Suna ganin mahaifiyar su sai suka rugo da gudu suka rungume ta.

Ta kankame su a jikinta tana jin wani irin nishadi na tsirga mata. Yinifom ne a jikinsu amma sai taga sun zame mata abun kallo sun yi fes da su. Da yanzu sun mutu ko kuma suna cikin ha'ula'i saboda zafin talauci, abinda zuciyarta ke gaya mata kenen.

Abba ya kara tsawo yayi wayo ya kai shekara goma sha daya. Ya kura ma ta ido har ta tsargu ya ce

" Mama na dauka ke ma kin mutu ne kamar babanmu. Muna kwana dayawa bamu gan ki ba. Kar ki tafi ki bar mu kin ji mama"

Sai taji kwalla ta tarar ma ta. Ta kankame su a jikinta kamar zata maishe su cikinta. A lokacin ne Abba ya fadi wata magana da ta nemi ta tarwatsa.ma ta kwakwalwa. Ya ce

" Mama wai menene karuwa?"

Ai bata san lokacin da ta fizge shi daga jikinta ba ta wancakalar da shi a gurin . Wani irin kallo take ma sa na tsananin mamaki. Cikin zafin rai ta ce

" Abba a gidan uban wa ka ji wannan kalmar!"

Shi ma jikinsa yayi sanyi ganin yadda uwar tayi. A marairaice ya ce

" Mama zagi ne ko? Ba ni ne na fada ba. Su munkaila ne 'ya'yan gidan Hajiya Mari suke fada. Idan muka je makarantar allo ta Malam dogo sai su ce wai ba zasu zauna a kusa da ni ba ko baza su sammin alewarsu ba wai inji mamansu ni dan gidan karuwa ne!!"

Wani abu ya soki ran Hindu ba da wasa ba wai duk yadda take tunanin tana boye rayuwarta daga kan idon wadanda suka san ta ashe abun ba haka bane? Har ma wai an fara yiwa yaranta gori? Ah lallai yau mai raba ta da Hajiya Mari sai Allah. Kawai sai ta tashi a fusace za ta fice. Hajiya Uwani ta gane fita za tayi ta ce

" Zo nan! Dawo nan sakarya ana mata hannunka mai sanda idanunta sun rufe! Dawo ki zauna"

Ta dawo sai huci take na bacin rai. Yaran sun kura mata ido suna kallon uwar ta su kamar bakuwa. Ta ce

" Hajiya wai ba ki ji yanda ake zagi na ba? Wai 'yan unguwar nan me suke so da ni ne? Habu ya gudu ya bar ni akaita yamadidi da ni yanzu na samu na dogara da kai na abun kuma ya zama kazafi. This is nonsense!"

Uwar ta ce a sanyaye

" Hindatu, kin ga rayuwa ? Ba a mata shigar sauri! Kin ga duniya? To budurwar wawa ce duk wanda ya daka ta tata to zai sha kuka! Kin girma ba sai an zauna ana gaya miki daidai da ba daidai ba sai dai ke ki gayawa wani.

Yanda kika dau rayuwa wasu dayawa sun dauke ta fiye da ke sun kuma ajiye ta a lokacin da basu shirya ba. Ni dai kin ga karfina ya kare abunda zan muku na yi. Wanda na gaza Allah ya sani ba don son raina ba ne sai dai bazan iya ba. Ki kama kan ki kiyi aure Hindatu lokaci bai kure miki ba.

Hindatu idan ni ce sanadin jefa ki a wannan rayuwa..ki yafe min..ki yafe min hindatu"

Kawai sai ta fashe da kuka. Maimakon ta ji ma me take fada sai ya kara kulewa. Matsalarta da Hajiyarsu kenen abu kadan ta saka a gaba tayi kuka. Tana ce ita ma haka tayi kukan? Wa ya cece ta?

Tayi aure to wa zata aura? Tayi tsaki a hankali kwata kwata maganganun ma basu shigeta ba. Tayi nisa ba ta jin kira. Ta ce

" Ni dai Hajiya ba ki min komai ba ni ban ce kin min wani abu ba. Kawai dai zancena na karya da ake kawo miki ki hau ki zauna nake rokonki dan Allah ki daina. In don yara ne ma kawai zan zo na kwashe su akwai wani shiri da nake yi. Maganar aure ki sani a addua Allah ya fito min da nagari"

Uwar bata sake magana ba, abun ya sha mata kai.

Hindun ta kalli Abba ta ce

" kar in kara jin wannan kalmar a bakinka. Karya suke maka ka ji ko?"

Yaron ya gyada kai ahankali. Ta ce tana murmushi don su saki jiki

" ku zo ku ga abubuwan dana siyo muku na kayan wasa kala kala. Abba kai har da kwallo Asiya ke kuma har da 'yar bebi"

Abinka da yara sai suka fara tsalle suna murna. Siyayya ce tayi musu baja baja. Ta kira kanwarta maryam da take kula mata da su ta bata na ta da na uwar. Hajiya uwani dai bata kara cewa komai ba a zuciyarta ta ji kamar ta ce ta kwashe kayan bata so. Amma sai taji kamar tsoron Hindatun ma take ji. A ranta ta raya Allah ya shiryeta idan mai shiryuwa ce.

Tana gama abunda za tayi ta tashi tayi tafiyarta bayan ta yiwa yaran alkawarin dawowa nan ba da dadewa ba. Ta isa gurin motarta 'yar madaidaiciya kirar corolla ta bar unguwar. Tunane tunane ke dawo mata rai na ganin yanda aka sa mata ido, ko ina ruwansu oho?

Tana da appointment da wani Alhaji Bala wani tsohon ministan gwamnatin da ta shude. Sun yi da shi zasu hadu a wani joint ta san yau ranar arzikinta ce.

Ita komai take yi tana yi ne don yaranta zuciyarta ta raya mata hakan. Kuma kafin su Abba da Asiya su girma za tayi sauri ta tuba ta tara abunda ta tara sai kawai ta bude kasuwanci. Tana son yaranta tana kaunarsu. Ba ta dalilin Abba ba ne don ta ceto ransa ta fada wannan harkar? Da irin wannan tunane tunanen ta tuka motarta ta bar unguwar. 

Ina ma Hindu ta san cewa Abba zai kyamace ta! Irin kyamatar da tayi wa talauci! Ina ma ta san zai yi fatan dama ace bata haife shi ba! Ina ma ta hakura! Ina ma lokaci bai yi halinsa ba!

Lokaci sakarai ne, ya kan tafi ba tare da ya waiwayo ba, ya kan tafi da burirrika ya kan tafi da imani. Ina ma ana dawo da hannun agogo baya..kaico!!

*********************************

Aminan uku Hindu, Rukky da Luba ma fi yawancin abunda za suyi tare suke yi. Amma babu wanda ya san ainihin cikakken labarin danuwansa. Sukan yi hirarrakin duniyarsu su kuma yi zantukan samarinsu da hanyoyin da zasu bi don su wanke su.

A wannan shekarar suke shawarar barin gidan Hajiya Kububuwa ba don wani abu ba sai don cewar su ma sun giga sun bunkasa. Hindu na da sha'awar ta ware gidanta daban don ta kwaso yaranta da me kula da su. Suk wasu harkokinta na iskanci za ta yi su a waje don ba ta son yaran su gane ko ita wacece. Kafin su kara girma su mallaki hankalin kan su zata watsar da wannan sanaar ta tuba. Tunaninta kenen.

Kowacce a cikinsu tana da mabanbancin halaye. 

Hindu ita ce me dan hankali kuma ta fi su kaifin tunani. Yawa yawan dubarirrukansu Hindu ke tsarawa da yake ta fi su zurfin ilmi. Hakannan duk cikinsu ta fi su magana da son jan mutum a jiki da kuma rashin tu'ammali da kayan maye. Tana son yawan saka turanci a maganganunta.

Ko taba sigari ba ta sha bata da wani buri irin yaranta su girma cikin gata da jin dadi. Ita kuma ta yi rayuwa cikin baja baja da annashuwa, watakila ma gaba idan ta tuba har tayi aure.

Luba dama yar gararamba ce. A duniyarta bata taba wasu cikakkun kawaye ba sai a yanzu, kuma hakan yana mata dadi. Ashe dama ba duka kawaye ba ne maciya amana? Don gaskiya hankalinta ya kwanta da Hindu da kuma Rukky. 

Duk cikinsu ta fi kowa shaye shaye ba abunda ba ta sha. Ta sha giya, taba wiwi roci babu wanda Luba ta bari. Tana yawan saka larabci kadan kadan a maganganunta.Hakannan ta fi son kudi da abun duniya. Ta fi su kaifin wayo da son kai. Luba ta fi gane komai a duniya a ce ta fi wani kuma nata ne ita kadai.

Ta fi su gogewa a barikanci da sani yanda ake tafiyar da maza. Bata da wani buri irin ta girma ta buwaya ta zama gawurtacviyar yar siyasa ta wawashe kudin gwamnati.

Ma fi kankantar shekaru a cikinsu ita ce Rukky. Ba ta da yawan magana ba ta da yawan fada. Duk cikinsu babu wacce samari ke kaiwa caffa kyawunta yake ruda su irin Rukky. Ta gwanace da hilatar da namiji da kwakular kudi. Tana yawan saka faransanci a maganganunta.

Sannan tana da kwanta kwanta maciji sari ka noke a fuska kamar mutuniyar arziki a zuci kuwa ita ta san tuggun da take kullawa. Duk duniya bata da wani buri irin ta girma ta bunkasa ta kai wa makiyinta hari. Da hakan take kwana take tashi. 

A cikin kwanakin nan ma da Luba ta koya mata shan wiwi bata da aiki sai ta samu guri tana zuqa Kamar Allah ya aiko ta. Sai ta ji ranta fes! Tunaninikanta sun tafi.

A wata ranar lahadi da misalin karfe shida na yamma 'yar modu ya fado musu daki suna baccin asara. Ya fara yayewa kowacce bargo ya na cewa

" kai ku ji min sakalci. Lallai na yarda mata suna suka tara. Yo ai duk inda mace me zaman kanta ta isa da kanta duk inda 6 tayi ta shiga ta tsala wanka lokacin neman kudi yayi. Wallahi ni 'yar moduwaye tun da uwata ta sallo ni duniya ban taba gani tabararru irinku ba!"

Hindu ce tace

" Look 'yar Modu ya zaka fado mana daki haka kawai ba wani neman excuse? "

"Eskis din uwaki!" Ya ce da Hindu yana aiko mata dakuwa " ka ji almura kamar gidan ubanta! Yo ni ai ko dakin uwaki na fada ba eskis! Menene banbancina da ita?"

Babu wacce ta kara kula shi don idan da sabo sun saba da halinsa. Kawai sai ya fada bandaki ya tara ruwa ya fito ya ce

" Ni fa akan aikina nake don ko sojojin da aka aika dajin sambisa ba zasu nuna min aiki ba..ehe! Kowacce yar iska ta shiga ta sallo wanka yau bamu da wajen zuwa sai La Mirage. 

Wani hadadden gurin 'yan caca ne na kasaitattun masu kudi. An ce duk karuwar da ba ta je La mirage ta baza hajjarta ba, ta kasa an samu mai saye da tsoka to ta cika mai bakin jini! Ni kuwa na kara da tsinanniya ce da aka kade uwarta dauke da cikinta da bakar mota da daddare!!ahayye..ras!"

Ai jin samuwa ce sai suka tashi zumbur suka fara shiri. Kowaccensu tayi irin tata shigar da ta fito da irin na ta kyawun.

'Yar modu cikakken kawali ne da yake aiki da Hajiya Kububuwa sama da shekara 10. Babu wani wanda ya girma ya gagara da iskanci da 'yar modu bai san shi ba. Duk wata kulla kulla ta gidan Hajiya da shi ake yi. Duk wata mai son a hada ta da wani gawurtacce to sai ta bi ta yar modu don ta samu abunda take so.

La Mirage wani katon wuri ne na holewa na wadanda suka ci suka ta da kai da nera. Babu abunda aka gwanance a wannan gurin sai caca. Duk wani rikakken dan caca da ya giga ya gagara to za ka same shi a la mirage.

Tun da suka je ba abunda ake sai sharholiya. Wani fitaccen mawakin kasar Ghana aka gayyato yana wasa a gurin. Dama haka suke idan sun yi nishadi sai su gayyato manyan mawaka daga kasashen duniya su zo suyi wasa. Maganar shan giya da sauran kayan maye kuwa ba a magana. Wani abun ban haushi shi ne yawa yawan mazan gurin masu iyalai ne da suka mayar da nan wajen badala.

Duk cikin yanmatan kowacce ta kama saurayinta. Wani balaraben kasar lebanon shi ya makalewa Rukky ita kuma Hindu wani Alhaji Tanimu mutumin jahar katsina. Luba na tsaye da nata manemin wani matashin yaro da ake kira Zayyad.

Irin lalatattun yaran masu kudi din nan ne da ba sa jin kwaba. Mahaifinsa babban attajiri ne ya sangarta shi yaron ke yin yadda ya so. Ba shi da aiki sai caca da shaye shaye babu mai ce masa don me.

A kan tebur din su ne yau ake dabdala ake buga wasan karta kamar ba gobe. Mutum zai iya shiga da mota la miraj ya fito daya shi sai kayan jikinsa saboda an cinye su a caca! To daren yau ana buga wani wasa ne tsakanin matsahin yaro zayyad da wani mutum magidanci Idi Maina.

Ihu kawai ke tashi kowa da magoya bayansa. Wani abun mamaki Idi Maina ya yiwa zayyad kankat. Tun daga motar da ya zo da ita har agogon hannunsa sai da ya ciwo su. Za a tashi wasa zayyad ya ce bai yarda ba a buga wasan karshe. Idi Maina ya ce ya ji amma akwai sharadi. Ya ce masa ya fada a ji.

Idi Maina ya dago ya karewa Luba da ke tsaye akan zayyad kallo, hannunta rike da tambulan tana kurbar lemo a hankali ya ce

" wannan yarinyar taka za ka bar mun..in dai na kayar da kai to ni zan tafi da ita"

Cikin zafin rai zayyad ya ce ya ji! Ya ma fizgo ta ya kawo ta tsakiyar fili gani yake kamar abun ba zai yiwu ba. Ita kuma Luba sai dariya take ganin ai yau ta isa har mazan fama na fada akanta. Ba a tashi wannan wasan ba sai da Idi Maina ya ciwo Luba a CACA!!

Idi Maina a ranar ya zamewa Luba wani tsani...tsanin da yayi sanadin da ta fada wani tarko. Tarko irin na so.. bai ban mamaki!

Soyayyar da ta zo da alakakai da yayi sanadiyyar tarwatsewar amintar kawayen guda uku. Shin wannan wata irin soyayya ce?????

#maitafiya

#Hindu

#Luba

#Rukky

Shin me karatu menene ra'ayinka game da labarin nan? A tunaninka ina ya dosa? Me zai faru?

11. Tarko

Tarkon so....tarkon kauna.

Kano, Nigeria

Ayye mama ayye mama, mama ye iye

Ayye mama labo labo, mama ye iye

Da aure ya kan raba aure, mama ye iye

Da na biki mun tafi tare, mama ye iye

Kandala ta cigaba da rera wakarta tana jefa danwake. Dirkekiyar mace ce da ta doshi shekara 50 a duniya. Fuskarta na dauke da fashin goshi, yanayin fatar jikinta tayi haske irin na bilicin da kuma dabbare dabbare na tabubbukan da bilicin din ya bar ma ta. Lebanta sun yi baki sidik saboda shan taba.

Jikinta sanye da wata atamfa code vore da aka yiwa dinkin zurmemiyar riga mai aljifai na saka kudi. Fuskarta ba yabo ba fallasa tana jefa danwakenta na siyarwa da yayi suna. Daga wajaje daban daban ake zuwa saya a wani kango data kama. Tana da kananan ma'aikata masu zubawa mutane da mika musu.

Kandala wata tsohuwar karuwa ce da duniya ta yi mata atishawar tsaki daga karshe ta qarke da sana'ar danwake. Ba wai ta daina kananan iskance iskance ba ne, kawai dai yanzu duniya bata ta tata.

Daga gefenta kadan Rukky ce kwance akan wata tabarma tana ta bushe bushenta na iska. Sanye take da wani wando tiri kwata da ya kame ta tsam, ta sa wata riga marar hannu. Duk wanda ya shigo kangon nan yakan zuba mata ido cike da mamakin rashin kunyarta amma ko a jikinta.

'Yan iska kuma zauna gari banza su ke jifanta da fito ko yabo amma babu wanda ta kula.

Sai ma ta kara mikewa ta dago kafarta tana karkadata a hankali. Duk na mujiyar mutanen nan ma su siyan danwake su fice bai dada ta da kasa ba.

Wajen danwaken kandala wani waje ne da Rukky ta mayar wajen nishadi. Anan ta kan zauna idan bata son magana da mutane tana so ta kadaice tayi tunane tunanenta na duniya. Haduwar jininsu da Kandala ya sa ta mayar da gurin wajen zuwanta ko banza ta mata hirar duniya.

Tana wannan kwanciyar ta lissafa yawan wakokin da kandala ta rera a zamanta na kasa da awa biyu. Ta rera sama da 20..tana kan ta ashirin da daya. Shin wannan matar na da matsala kuwa? Ta dauke tunaninta daga kan wakokin kandala ta koma tunanin abunda ya shafe ta.

Burinta a duniya bai wuce ta kai wa makiyanta farmaki ba..to amma ta yaya. Ta zata i yanzu ta gawurta ta kai matsayin da za tayi fito na fito da su to amma abun ya gagara. Ga shi ba ma ta da wani takamaiman labari a kan su. Idonta idon Iliyasou Tillaberi ko wani da ya dangance shi, to kashinsu ya bushe.

Muryar Kandala tana aiken wani yaro shi ya tsayar ma ta da tunaninta.Ta ji ta ce

" kai ajiye kwanonka a nan in aike ka"

Ta zira hannu a daya daga cikin aljifan rigarta ta zaro N20 ta baiwa yaron ta kara cewa 

" maza maza je ka shagon Namadi ka siyo min taba rotmans..idan ka siyomin benson sai na ci uwarka..."

Ta karasa tana nuna masa danyatsanta sabbaba alamar gargadi. Sai daga baya ma ta karewa yaron kallo ta washe hakora ta ce

" Au...au..ashe ma isuhulle ne na wajen tabawa....ai ga idon nan irin na uwarka..maza je ka kafin ka dawo an zuba maka"

Yaron ya fyalla a guje. A wannan lokaci ta gama jefa danwaken ta dauraye hannunta ta goge a jikin atamfarta. Masu saya sun fara raguwa dan isuhulle ya kawo mata tabar ya dauki kwanon danwakensa ya tafi. 

Mutane suka watse saboda danwake ya kare sai masu taimaka mata da ke wanke wanke. Zaune take aka kujera 'yar tsugunno ta kunna wannan tabar ta fara zuka a hankali. Sai ta karkato da jikinta gaba daya tana kallon Rukky ta ce da ita

" Yarinya ki bar zuke zuken nan..kar ki je ki haukata kan ki a banza a wofi!"

A hankali Rukky ta taso daga kwanciyar da take ta kurawa mata ido da lumsassun idanunta. Kallo ne take mata na 'ke me kike yi'. Kandala tayi murmushi ta ce

" Kin ga waccan mahaukaciyar tabargazuzu ta bakin rawul din can? Billahillazi a gabana ta zo garin nan shekarun baya. Babu irin tashen da bata yi ba. Idan kika ga yadda maza ke rububinta za ki sha mamaki! Har 'yan bani na iya kan ce wai ta dalilinta ne wani gwamnan lokacin ya shimfida mana wannan titin da ya shigo unguwarmu.

Ita ma ta kafa wannan bushe bushen da shan kwaya..to kin dai ga karshenta nan. Tun tana haukarta a cikin gida har ta fara yawo.Ni abunda ya sa kenen daga taba ban dara ba, ita ma dan ta zame min jiki ne"

Rukky tayi wani murmushin takaici ta ce

" To ita taba kin san illar da take yi? Dagargaza huhu take. Ba ki ga ko jikin kwalin ba..masu yin ta ma sun aibatata da cewar mashayanta za ta iya kawo musu mutuwa a kananan shekaru. Taba ita ma ai balai ce!"

Maimakon Kandala ta kula ta sai ma ta cigaba da zukar tabarta tana fitarwa ta hanci ta baki. Suka yi shiru na dan mintuna har suka daina jin kwaramniyar masu wanke kwanuka. Su ma sun gama kandala ta sallame su. Ya rage daga ita sai Rukky a wannan waje.

Ta murje tabar a kasa ta kurawa Rukky ido ta ce

" Ke 'yar wani gari ce?"

Rukky tay caraf ta ce 

" Ni asalina 'yar kazaure ce..acan jihar jigawa babana dan wani kauye ne mai suna karkarna. Bahaushiya ce ta usul!"

Kandala ta buga tsaki ta yi mata kallon uku saura kwata ta nuna ta da danyatsa ta ce

" Ke yarinya kallo daya na miki na san ke jinin zabarmawa ce! Ba ki wuce maradi ba ki wuce zinder da kewaye! Ni kuwa kin ganni nan uban da ya haifi uwata ma cikakken dan damagaram ne!"

Rukky bata kula ba ,kandala ta gyara zamanta ta ce

" kin ganni nan bana shekarata 30 cif a bariki! Ba wani abu ya fito dani ba sai sanadin fyade. Na taso ina marainiyata a hannun wata gwaggo na to mijinta shi ya fara lalatani!

Tun da uwata ta kawo ni duniya ban taba ganin azzalumi irin Alhaji Isa ba. Ina kankanuwata ban fi shekara goma sha biyar ba ya fara min fyade a cikin gidansa! Ga shi lokacin akwai karancin shekaru da karancin wayewa a lamarina. Sai ya shigo da zarmemiyar wuka ya ce idan na fadi ma gwaggo na sai ya yanka ni!

A lokacin babu wani abu da nake tsoro sama da shi haka kuruciya ta sa na ja bakina nayi gum, amma kamar an tarwatsa zuciyata. Dana gaji ranar na samu gwaggo na na gaya mata ko da zata cece ni daga wannan rayuwar kin san me ta ce?"

Rukky ta girgiza kai tana tuno abubuwa da dama. Idanunta suka fara hasko mata Ali. Kandala ta ce

" Sai cewa tayi ina yi wa mijinta sharri. Ta kafa duka na da kyar makota suka cece ni. Ba irin tsinuwar da bata mun ba a ranar. Har da ce da ni butulu na zama kaza ci ko goge bakin ki.

Ba a fi kwana biyu ba ta kuwa kama shi da idonta yana kokarin haike min. Amma kin san saboda tsabar son zuciya sai kira na tayi daki ta ce wai nayi shiru kar na fadawa kowa saboda Alhaji Isa babban mutum ne. Idan na tona mishi asiri kamar na tonawa kai na ne saboda uban 'ya'yanta ne. Amma za ta dauke ni ta kai ni aikatau birni.

Da kin san tarkon da fyade ke jefa zuciyar wanda aka yiwa to da ba kiyi fatan ya faru ko da ga makiyinki ba Rukky. A irin wannan bakin cikin na fara rayawa rai na na kashe Alhaji Isa! Barin irinsa a doron kasa ai ba karamin fitina ba ne!

Kandala ta daga kai tana kallon sararin samaniya na wasu 'yan daqiqu sannan ta mayar da idonta kasa ta ce

" Ina ma za a ji labarina iyaye su hankalta! Ina ma za a ji labarina a ke bi wa 'ya'ya hakki! An jefa rayuwata a cikin haula saboda maraicina, tun daga lokacin na kudurta a raina sai na gurgunta rayuwar duk wanda ya kusance ni.

Tun da ta kai ni aikatau ba ta kara bi ta kai na ba ni kuma ba marmari nake ta ce na zo na koma gida ba. Na riga na kudurta ni da gidanta har abada! Don haka daga gidan aikatau gaba kawai na kara ina 'yar kankanuwata na tsinci kai na a karuwanci!

Ba so nayi ba , ba kuma so nayi na balbalce ba amma rayuwa ta fi karfina ba ni da yanda zan yi ba ni kuma da inda zan je.

Kin ganni nan?A yanzu na fi shekara guda cur dauke da cutar kanjamau! Amma fa shan maganina nake akai akai ba tare da kowa ya sani ba. Kuma har yau ban fasa tu'ammali da maza ba. Yanda na kwasa kowa ma ya kwasa! Ai kowa ya kwana lafiya shi ya so dan uwatar!"

Rukky ta kurawa Kandala ido ta rasa matakin da zata dora ta a zuciyarta. Maganar fyaden nan ta tsaya mata a rai.

Fyade...ina ma wadanda aka yiwa fyade na da murya...ina ma..ina ma.....

*********************************

Irin soyayyar da ake bugawa tsakanin Idi Maina da Luba dan kallo sai ya rike baki. Luba ta makalkale shi ta yi masa dabaibayi a cikin salo, hilata da yaudara irin tata. Har ya zamana bai iya zuwa koina sai ya ratayo luba a jikin sa ta masa rakiya. Sosai shedan ya shiga al'amarin nasu yayi rawa yayi juyi har ya zamana ba sa komai sai diban albarka.

Idi maina mai samu ne don kuwa duniya na yayinsa a lokacin akwai yan kwabbai a aljihunsa. Sai da Luba ta tabbatar tana tatuke shi fiye da zatonsa. Shi kuma ya makance a a jarabar karuwa ya watsar da matansa na gida. Da yake duk abun bautar shedan ne sai suka gamtse suka zama tif da taya.

Har 'yar Moduwaye kan ce

" Ki tatuke shi ki masa kat! Ai duk wanda yace bariki zai..ai ba uwarsa ta turo shi ba!..kar ki tausaya masa ko na miskala zarratin! Kowa ya ci dubu ai sai ceto! Kowa ya tuba don wuya ba lada! A dade ana yi sai uban da ya sa kan sa..tun da yace zai hadiyi gatari to sai a sakar ma sa kota! Duk shegen da ya fasa baya kaunar uwatar!"

Wannan nema na su da Idi ya sa Luba ta kara wayewa don Ya san ta kan duniya. Kacokam ma sai ya dauke ta ya kai ta Abuja suke sheke ayarsu. Yawa yawan lokuta sai ya kashe wayarsa kar matansa su dame shi da kira. Yayi nisa kadangarun bariki sun daura masa laya.

A abuja irin mahaukatan kudin da yake kashewa Luba ba a magana. Ba su joint joint ba su club club.Daga baya ma har ya dalle ta da mota sabuwa fil 'yar yayi. Ranar da suka dawo ta taho da motarta gidan Hajiya Kubuwa su yar modu aka siyo lemon fanta aka fara mata wanka suna shewa! Cewa yake

" Da kyau Luba shegiyar wutsiya..kowa ya hango ki ya taya to dama uwarsa ta ce da shi je ka ka gani..tsinanne ne! Ahayye...yau ina ganin abun da ya ishe ni..abun zama ya mutu ya bar zani!"

A ranar wata alhamis Idi Maina ya dauki Luba a mota suna yawan ta zubar. Yau ma wani wajen cin abinci suka je suka cika tumbinsu. Suna kan hanyar dawowa ta ce ya biya da ita wani shagon sayar da kayan kwalliya sun dauki hanyar kenen sai wayar shi tayi kara.

Bai cika son ansa kiran waya ba idan yana tare da Luba musamman ma da ya san ba zai wuce matansa ba. Don haka sai yayi kamar ya share sai kuma ya duba sunan. Cikin sauri ya rage karan sautin redio da ke tashin wata wakar p square ya dubi Luba ya gaya ma ta ogansa ne ke kira.

A hankali ya daga wayar da 

" Hello Sir"

Ba ta ji mai ake cewa ba ta dai gane kamar fada ake masa. Bayan ya ajiye wayar ne ya kalleta rai a bace ya ce

" Oga na ne yake nemana a ofis yanzu yanzu..kuma ya zama dole na ansa kiransa na gaggawa. Don gaskiya shi in dai akan aiki ne ba ya wasa"

Luba ta tabe baki irin na shagwababbun 'ya'yan tabara ta ce

" To baby ni yanzu ya zaka yi da ni..ka san fa gobe ina da bikin kawata hannatu kuma da kayan zan yi amfani..gaskiya ni..gaskiya.." Sai ta fara buge buge da kafafunta

Ya dan fara rikicewa..a rayuwarsa ya tsani fushin Luba. Yana kaunar yarinyar kamar ba gobe. Ransa ya fara raya masa abubuwa dayawa game da ita. Shin ko dai ya aureta ne ya ajiyeta a Abuja? Idan ya so ragowar karabitin matansa ya bar su acan garin da suke sai yake leka su loto loto.

Da irin wannan tunanin ya shafa fuskarta a hankali ya ce

" Haba gimbiyata, kin san fa in ba don dole ba ba zan je kiran nan ba. To amma maganar aiki ce ogana kuma baya wasa da aiki. Ni fa so nake ki zamo tawa ni kadai! Ki kwantar da hankalinki i'm all urs"

Cikin shagwaba ta fara cewa 

" To yanzu yaya za a yi..sai dai mu je na raka ka daga nan sai mu wuce"

Ba zai iya musu ba ya ce mata to..suka wuce ma'aikatarsu. Da suka isa yayi pakin ya ce ta jira zai je ya dawo ta ce zata bi shi . Suka fito gabadaya.

Ba dai hakan ya so ba amma ba yadda ya iya. Tunanin ogansa yake ko yau kuma da wacce ya zo ya ga sai zazzaga masa masifa yake. Sa'annan baya so ya shiga da Luba ofis din sa amma ya san ba zata amince ba.

Ya san ogan nasu dan hannu ne don ko da can ya san wani kawali da ke kawo masa mata jefi jefi. Bai tsumduma a harkar ba amma dai ya san yana tabawa.

Ba ma wannan ba shekarun baya wanene ya kai ogansu tashe a La mirage? Hadadden wajen cacan nan da yayi karin suna. A dan shekarun nan ne ma ya ga ya bace bat! Baya ganinsa kwata kwata ko me ya sa? Oho

Yanzu da suka doshi ofis din da Luba sai ya ji zuciyarsa ta cika da waswasi. Ba wai don zubewar mutuncinsa ba sai don kar fa ogan nasa ya gani ya kyasa. Ko da yake shi fa ogansa mai taste ne mai dan banzan ra'ayi. Sai a kawo masa mata 10 ya ce ba su masa ba..ba lallai ma Luba ta birge shi ba. Da wannan tunanin suka doshi ofis din.

Tun da Luba ta shiga katafaren ma'aikatar jikinta yayi sanyi. Dama anan Idi Maina ke aiki lallai ashe arzikinsa ya kai haka? Ashe ma bata tatsi komai ba! Da sauranta dole ne ta san yadda za tayi ta raba shi da komai. Daga karshe ta kora dan banza! Amfaninsa ya kare.

Sakatariya ce tai musu iso suka shiga. A jikin kofar ta ga an rubuta " The Chairman, A. I. T". Shigar Luba wannan Ofis sai ta ji kamar ta suma. Tun da take shige shigenta ofisoshi yawon ta zubar bata taba shiga wanda ya kai wannan haduwa ba. Komai na cikinsa ruwan toka ne. A wani bala'in sanyi da ke busawa ka ji ka kamar ba a kasar ka ke ba. Lallai wannan ogan ba karamin tsoho ba ne da ya tara kudi tsababa!

Idi Maina yayi mata mazauni a wasu kujeru da ke ofis din shi kuma ya karasa tebur din gaba suka fara tattauna abunda ya shafe su.

Ogan ta ji yana cewa

" You have to be careful, very careful"

Dago kan da Luba za tayi idonsu yayi caraf ya hade. Wani irin shock ne ya ziyarce ta wanda saura kiris ta fadi daga zaune. Ya dauke idonsa suka ci gaba da maganarsu ita kuma ta zuba masa na mujiya.

Menene haka? A zatonta zata ga tsoho tukuf kawai sai ta ga matashi mai jini a jika da ba zai haura shekara 35 ba!. Baki ne daga gani dogo ne ya ajiye wani gemu da ake wa laqabi da na kwata miliyan a fuskarsa.

Yana sanye da wata bakar kot da takalmansa sau ciki kallo daya za kai mu su ya fallasa tsadarsu. Jikinsa ya nuna alamar hutu da jin dadi..kai daga ganinsa young miloniya ne!

Kan ta ta ji yana juyawa da ta kare masa kallo da wassafa tunaninsa. Tun da take a duniya take haduwa da maza kala kala bata taba ganin wanda ya kai haduwar ogan idi maina ba! Komansa sha'awa yake ba ta, ta rikice ta dimauce a cikin wani TARKO! Tarko irin na so!

Ashe dama haka so yake? Ashe da mutane suke cewa "so" ashe da gaske su ke? Ashe akwai shi? Haka yake dama? A yau ta tabbatar so gaskiya ne domin ya dana mata tarko kuma ta kamu har iya wuya!

Tun da take shanawarta bata taba tunanin yin aure ba. To amma yau da idonta ta ga miji. Ta ga miji na nunawa sa'a. Ko ana ha maza ha mata sai ta mallake shi. Sai ya so ta kamar yanda take son sa. A yau ta ga abun so abun kauna! A dalilin son wannan gayen da son aurensa har suka bar wannan ofis da tunani daya ranta!

" Zan mallake ka, ko da abunda na mallaka a duniya zai kare! Ko da duk mutanen duniya suna so ko da basa so!"

Ko bayan sun fita daga ofis din ,Luba na waiwayensa a sace da tunanin zata masa zuwan bazata. Daga nan ta yi masa kamun kazar kuku.

Shi kuma ya cigaba da aiyukansa dama gwanin aiki ne. Wayarsa tayi kara ya daga da sauri ganin mai kiran. Wani private detective din sa ne. Ya ce

" Yaya ake ciki? Any progress?"

Daga jin amsar da ya bashi ba ta masa dadi ba ya ce

" Har yanzu? Ba wani information? Idan nan da sati biyu ban ji wata cikakkiyar magana ba mai amfani i'll fire u!"

Kit ya kashe wayar yana huci dama zafin rai ne da shi. Wani irin damuwa ya ji tana taso ma sa ,ran sa ya gama baci. Tunani ya masa yawa ya zai yi da ransa ne? Yana jin kan sa a matsayin wani wanda ya gaza! A rayuwa ya tsani ya gaza, gazawa ai ta raggon maza ce! Shi juwa ai jajirtacce ne!

Wasu irin maganganu ne suka cigaba da kuwwa a kunnuwan ALMUSTAPHA ILIYASOU TILLABERI...

An damra.........Mustapha ........an damra amrena da Rokaiyatou! 

Daga nan ya ji dif! Komai ya tsaya cak!!!

A hankali ya ce

"Ina ki ke?... Ina ki ke???????"

Me zaka ce game da wannan babin? Menene zai faru? Menene raayinka game da wannan labarin? Idan kuna jin dadinsa danna tauraro in kuma ga comment din ku rututu!

12. Almustapha gwani....makwafin gwani!

( ina so mai karatu ya gane cewa momodou na cikin labarin rokaiyatou ya mutu! Wanda ya mutu kuma, baya dawowa. Almustapha danuwan Momodou ne, babansu daya. Ku duba babi na 6 don karin bayani. Kalamai da ake amfani da su mararsa kyau a labarin an yi haka ne dan nuna ainihin yadda alamarin yake, ba don a habbaka su ba. Ayi hakuri da hakan)

Kano, Nigeria

Sau dayawa a rayuwar dan adam mutane kan aikata laifuffuka da suke gani ba a bakin komai ba. Zamani ya zo mana da wasu halaye da suka zama ruwan dare. Zinace zinace, shaye shaye, tsubbu da sauransu.

Ka dauka cewa a rayuwarka kai matafiyi ne duk tsawon tafiyarka akwai inda zaka kare. Za kuma a tambayeka abubuwan da ka aikata a hanyarka ta zuwa wannan guri. Wani tanadi ka yi? Ka tabbata lokacin da aka nuna maka tafiyarka cikin majigi za kayi alfahari da kan ka?

Ga duk wanda bai san Almustapha Iliyasou Tillaberi ba to a anan ya gama cutarsa. Yana da fuskar kamala da za kayi zaton mutum ne mai tsantseni wajan aikata zunubi. To sai dai me? Sau dayawa mutane na sanyawa jikinsu wata riga mai badda kama. Akuya da fatar kura!

Da ne ga Hajiya Hadiza da iliyasou Tillaberi. Ya taso cikin gata da tsananin soyayyar uwa da take ganinsa da daya tilo.

Almustapha da Momodou 'yanuwan juna ne kuma aminan juna. Sun yi zumunci ba tare da iyayensu sun damu da suyi hakan ba. Momodou ba shi da wani abokin shawara sai Almustapha musamman akan soyayyar shi da Rokaiyatou. Almustapha ya ba shi goyon baya dari bisa dari abinda ya rasa a duk cikin yanuwansa.

Almustapha yayi wa Rokaiyatou ne sani tun tana zanin goyo don haka har yau ba zai iya tantance ta ba a cikin mutane. Momodou ya sha masa mitar ya zo su gana abinda ya sa ya ce zai zo Niamey kenen. Zuwan da aiki ya rike shi suka yi da momodou zai taho shi kuma momodou din ya wuce Tillaberi a daura musu aure sai su hadu a Niamey. Daga nan zasu taho da shi, momodou, Rokaiyatou da Momma. Yana taya danuwansa murna yana taya sa samun abinda yake so. Sai a lokacin shi ma ya fara tunanin aure.

Momodou da Almustapha sun riga sun gane halin mahaifinsu sun kuma rantse ba za su goya masa baya ba. Suka yi ajandar cewa amarya da angon zasu karasa shiri a Nigeria su wuce nairobi inda momodou ya samu aiki. Shi kuma Almustapha ya cigaba da kula da harkokin biznes din su da zasu bude babbar hedkwata a kano.

A wannan shirin na shi na zuwa Niamey ne ya ji wayarsa tayi kara. Yana duba ya ga momodou ne dariya ta subuce masa ya san ba zai wuce zancen aure ba, inshallahu su ke da nasara. Daga jin alama Momodou din akan hanya yake don yana jin karar iskar mota. Ya ce 

" Hello..Frere"

Network ke yanke maganar sai ya ji baya jin sa. Ya kara cewa

" Heloooo..."

Muryar momodou kawai ya ji yana cewa

" An damra..Mustapha an damra.... amrena da Rokaiyatou" sai ya ji wayar ta dauke.

Dariya ya kama yi, ya ji abunda yace sai yake ta kara kokarin kira. Wayar ta ki shiga. Sai ya hakura ya fara shirye shiryen wucewarsa Niamey. Ya san dole ya je don wannan fadan da suka tarko da mahaifinsu ba mai karewa ba ne. Shi dai yana bayan danuwansa ko ana ha maza ha mata bai ga dalilin da zai sa a hana masa abunda yake so ba!

Abu daya ne ya sa bai je da wuri ba, daga Abuja ya hau jirgi za shi Niamey sai yayi missing flight. Har a lokacin yana gwada nambar momodou bai samu ba. Sai ya fara wani tunani kar ya tafi niamey shi kuma momodou da Rokaiyatou sun taho nigeria a samu sabani. Sai yayi tunanin bari ya kwana in ya so washegari sai suyi waya su tsara yadda abun zai kasance. Ya riga ya kira wani abokinsa a immigration ofgice da zai yiwa Rokaiyatou fasfo a kwana 2 daga nan sai ya shigar musu da biza. Da wannan ya kwana a rai.

A wannan daren ne gabanni asubahi mahaifinsa ya kira shi yana rusa wani irin kuka. Ya ba shi labarin da ya girgiza duniyarsa wai momodou ya samu hadari a hanyar dawowarsa daga tillaberi, Allah ya masa rasuwa. Jirgin farko ya bi zuwa niamey cikin tashin hankali. Ya kira mahaifiyarsa hajiya hadiza da cewar su hadu a can.

Irin rudanin da wadannan iyali suka shiga ba cewa komai. Duk irin rashin jituwar mutapha da hajiya khulsumou kawai sai ya rukunkumeta yana kuka. Mutuwar ta dake shi ba da wasa ba. Sai yake ji a zuciyarsa ya kullaci mahaifinsu a ganinsa da ya bar Rokaiyatou da momodou sun yi aure tun farko to da hakan bata faru ba.

Sai a lokacin yake jin wani labarin kanzon kurege. Wai mahaifinsu na zargin wannan yarinya da uwarta da kashe momodou. Wai har ma an so kashe su an kona musu gida an kore su. Yanzu haka ba a san ma inda suka yi ba.

Wani irin kallon tashin hankaki Al mustapha ke wa uban. Ya kan kasa gane me mahaifinsu ya mayar da duniya. Ai alkawarin Allah baya tashi, duk yanda yaki auren ai sai da aka daura. Sai yakan tuna maganganun momodou

" kamnata amanarmu ce ni da kai.. marainiyar Allah marar gata..ba ta da wanda ya hi mu duk duniya.!"

Ya yarda ya amince har ya ji yana kaunarta kauna ta zumunci. Zai nemo ta zai kuma inganta mata rayuwa kamar yadda momodou ya so. Zai yi hakan ko mahifinsu yana so ko baya so. Ya san nemanta ba zai masa wuya ba watakila ba za su wuce can niamey ba, watakila sun samu wani gida sun boye..watakila..watakila...Neman da ya shayar da Almustapha mamaki.

Mahaifiyarsa Hajiya Hadiza wata irin mutum ce da ba abunda ta sa a gaba sai duniya. Ita in dai tana cikin daula to bata damu ba da kowa ba sai dan ta tilo. To yanzu da yake ma shi kadai ya rage momodou Allah ya masa rasuwa to ai danta yanzu shi zai zama akan komai. Momma kawarta ce tun ta yarinta amma bata damu da ta bincika akanta ba. Ita dai tun da duniya ta samu shikenen. Ko da Almustapha ya nuna mata nemo su sai ta nuna ba ruwanta ta kuma yi masa gargadi da kar ya sake ya shata layin gaba da ubansa don abun ba zai masa kyau ba.

Duk cikin halayensa ya san shi ba azzalumi ba ne shi din kuma mai tausayi ne. Sai yake jin wani nauyi a ransa da bai sauke ba muddin bai nemo yarinyar nan ya sa ma mata 'yanci ba. Neman da ya wuce tunaninsa saboda ko hotonta ba shi da shi. Sai wani hoton momma da ita tana jaririya da ya samu a binciken da yayi a dakin mahaifiyarsa.

Bayan mutuwar momodou ne mahaifiyarsa tayi masa auren hadi da wata yar kawarta, auren gata. Auren da bai dade ba ya kare saboda wani mugun hali na Almustapha..CACA. Daga baya duk yanda aka so ya ki kara aure ya tsunduma harkar bariki.

Shekarun da suka gabata sun zo da canje canje dayawa mafi yawansu ta habbakar I and A group of companies. Hakan na da nasaba da Almustapha da ya jefa dukkanin rayuwarsa akan tabbatar da hakan. Mahaifinsu tun lokacin da mutuwar momodou ta dake shi sai abun ya zame masa kamar ciwo yau da lafiya gobe babu. Sai ya zaman komai yana hannun Almustapha. 

Komai ya bunkasa fiye da zaton mai karatu. A karancin shekarunsa ya zama babban mutum mai madafan iko. Ba shi da wani abu da yasa a gaba sai I and A group of companies.

Daga baya ne ya fara hiring detectives da za su cigito masa Rokaiyatou da Momma sai ya bada hoton Momma a matsayin shaida. Yayi yayi da mahifiyarsa ta nuna masa asalin gidansu momma watakila ko zai samu labarinsu amma ta ki. Tsoronta daya mahaifinsa ya ji tana da hannu a almarain yayi watsi da ita. Taurin kai irin na Almustapha ya ki saduda. Yakan ce

" Sai na nemo ta, sai na inganta mata rayuwa. Zan yi abunda danuwana zai yi farin ciki, zan cika masa buri!"

Abinda Al mustapha bai sani ba shi ne, wasu abubuwan suka faru ne a kurarren lokaci. Wasu abubuwan mafarkai ne. Lokaci sakarai ne..yakan tafi da burirrika...yakan tafi da imani!

*********************************

La mirage wani waje na da Al mustapha ya mayar da shi wajen nishadi. Ba wai don ya dauki hakan a matsayin wani babban laifi ba sai a matsayin wata hanyar nishadi. Sukan nemi matansu suyi wasan karta na caca a gurin kuma bai dauki hakan a bakin komai ba.

Ba ma'abocin shaye shayen wiwi da sauran kayan maye ba ne ya kan dauki masu yin hakan wawaye. Idan ya fara shaye shaye ya je ya haukace a banza wa zai kular masa da dunkiya? Ai shaye shaye na marar dubara ne wanda bai ajiye ba bai ba wani ajiya ba kuma ba shi da wata madogara a gaba. 

Amma idan yayi nishadi suna cacarsu a la mirage akan kawo musu kofunan whisky suna zuka a hankali. Ya kan sha kofi daya ya wadace shi ya tunda dai ba shiga halin maye ba a ganinsa hakan ba laifi ba ne.

To wataran daga nan ne zasu kwashi yanmatansu da suka yi daidai da raayinsu. Almustapha ba wai mayen mata ba ne amma zama cikin abokanai masu irin halin ( dan Allah mu kiyayi abokai da kawaye bata gari) ya sanya suka fara nuna masa a bin mata ba komai ba ne. Kamar wani abu ne ma da zai yiwa rayuwarsa ado da shi. Tun da ga shi mai kudi mai madafan iko ai kowacce mace ya ga dama zai zara.

Da irin wadannan hudubobin ya zama yana neman mata jefi jefi. A cikin matan ma dan ra'ayi ne sai wacce ya ga ta masa ga zabin masifa. Tun da yayi aure suka rabu da matar ya mayar da gidansa inda yake shigo da mata. Iyayensa sun san wasu abubuwan da yake yi amma sun kasa daukar mataki akai. Son sa da kaunarsa ya rufe musu ido daga baya ma sai Hajiya Hadiza ta fara shiga malamai na cewar makiya sun yi masa asiri ya ki aure ya balbace. Ya zama bata ga gidan boka bata ga gidan malam. 

Jin dadin duniya wani abu ne da Almustapha ya ganewa saboda bai rasa komai na rayuwar duniya ba. Ya girma ya gawurta a karancin shekaru irin na sa ya na zama da manyan da suka isa su juya duniya. Tun yana tunanin ya kara aure har abun ma ya fice a ransa tun da kadangarun bariki suka daura masa laya. Aure takura ne a wajensa yakan hana bawa ya wataya ya ji dadin duniya.

Iyayensa sun yi sun yi akan ya kara aure amma abun ya gagara. Yanzu mahaifinsa ba shi da wani karfin jiki da mulki komai Almustapha ke juyawa idan ya tasamma masa zai masa fada sai ya nuna zai ajiye komai na kamfani ya nemi na yi. Abunda ke tayarwa mahaifin hankali kenen, baya so a ce guminsa na shekara da shekaru ya tashi a banza.

Akwai wani abu da Almustapha ke ji a ransa game da ubansa da ya kasa yafewa. Gani yake shi ne silar rasa momodou kuma ba zai taba yafe ma sa ba. Yakan kalli mahaifinsa a matsayin azzalumi mai danniya. Anya ba shi yayi sanadin mutuwar Ahmadou Tillaberi ba? Almustapha ne kadai ya san iya adadin dukiyar Ahmadou Tillaberi da mahaifinsa ya hade da tasa. Sai mahaifinsa kan ba shi tsoro, ina za shi da hakki. Irin wadannan tunani kan sa ya ji yana neman wannan yarinya ko banza a mallaka mata dukiyarta.

A halin da ake ciki ya hadu da manyan kasa sun kafa wata jamiyya ta siyasa ta DSP. Ba takara yake so ba ba kuma mulki yake shaawa ba. Sai dai a rayuwarsa shi capitalist ne. Duk wani abu da zai kawo habakar dukiyarsa to ya san ta. Ya gane cewa gama kai da manyan gari manyan kasa shi zai dada karo bunkasarsa da kuma kanfanunukan sa.

Haka rayuwar take, ka daga ni na daga ka. Hakan ba karamin taimaka masa yayi ba wajen shige da fice da kayan masarufi na kamfaninsa. Ana wannan halin ne suka tsayar da dan takarar gwamna. A kuma lokacin ya tafka wani kuskure da ya zame ma sa abun bibiya.

*********************************

Zaune yake a ofishinsa a wata ranar litinin aiyuka sun cabe masa. Suna da kaddamar da wani kamfanin man gyada da karfe biyu na rana ga shi har karfe daya ta gota amma yana zaune a ofis.

Ya tuno abunda ya faru yau da safe da ya biya wajen mahaifiyarsa har ya sa shi ya dan makara.

Tana zaune a wani tangamemen falo mai dauke da kayan alatu sanyin ac yana buso ta.

A hannunta remot ne tana caza tasho shi a tv ya gaisheta ta dube ta ce

" ka ga text dina jiya da daddare, ba ka ji ina maka neman gaggawa ba? Tun da yanzu idan an kira ba a isa ka dauka ba"

Sai ya iso har inda take ya kama kafafunta ya rukunkume ya ce

" Mummy kenen ai na san zancen guda daya ne shi yasa na ki zuwa. Wai kin gaji da ganina hakan ne da kike so na kara jajibowa kaina wani auren?"

Ta shafa kan sa tana kallonsa cikin kauna irin ta uwa. Tana so ta gaya masa abubuwa dayawa da zai gyara a rayuwarsa amma sai ta ji kamar ta kasa. Yaron yana mata kwarjini sannan bata so yayi fushi ( karshen duniya baiwa ta haifi uwargijiyarta).kuma ma ai da kuruciya a jikinsa wataran zai daina. Maimakon ta yi masa fada kan kwashe kwashen yanmatan da yake yana kaiwa gidansa sai cewa tayi

" Ni na fi so ka nutsu waje guda kayi aurenka ai ya fi mutunci. Ba ka so na ga 'yan jikokina?"

Dariya yayi. Ya saba da irin zancenta. Ya ce

" To ai matsalar yanzu za ki ce sai zabinki. Ba haka aka yi da Fadila ba abun ya zo bai yi dadi ba"

Tayi sauri ta ce

" Aa, wannan karin dai ka zabo wacce tayi maka. Amma kar ka manta ka zabo yar babban gida yanda ka ke dan babban gida. Ka san ni mutum ce mai shiga kawaye bana son abunda zai jawo min raini ko a ga gazawata"

Kallonta kawai yake. Zancen dai kenen. Ita dai ta shiga ko'ina ta kece raini. Da haka ya amsa da to kawai ya shigar da zancen da ke ransa don ya ga yau tana nishadi. Ya ce

" To ya maganarmu? Yanzu mummy ya kamata a ce a neman nan na kawarki da diyarta ki kasa sa hannu?"

Nan da nan ta gintse fuska. Ta nuna masa danyatsa ta ce

" wai mustapha wannan zancen bai kare ba? An gaya maka su suna so a gan su ne? Da suna so ai da kan su zadu bayyanar da kan su. Ka ga alamun rashin gaskiya kenen.A irin wannan turbar danuwanka ya rasa ransa shi ne kake nema ka salwantar mun da kan ka?"

Tsayawa kawai yayi yana kallonta. Idan da sabo ya saba da halinta na ko in kula in dai ba akan hamshakan kawayenta ba ne. Yanzu duniya ta koma sai da mai shi ake yi. Ya san idan ya tsaya ma bata lokacinsa zai yi.

Ya mike yana gyara kot din sa ya rasa me ke damun iyayensa. Ya ce 

" To Allah ya bayyanar da su"

Cikin kosawa ta ce

" Amin"

Ya mike yayi mata sallama. Har ya zo bakin kofa ta ce

" kun yi magana da mahaifinka kuwa? Daga zuwansa Niamey jikinsa ya motsa ba zai samu damar dawowa yau ba. To Allah na tuba zama da wannan matar tasa ma kadai ai ya isa ya tayar masa da hawan jini. Khulsumou..khulsomou ai matsala ce"

Wani abu ne yazo ya tokare masa a makogoro. Dama duk zancen da take masa dazu babansa ba shi da lafiya ta kasa gaya masa.Ya share korafinta akan Hajiya Khulsomou yayi sauri ya fara laluben wayarsa yana cewa

" Bari na kira na ji..idan jikin ya matsanta kawai Indiya zamu koma. Na kasa gane wannan wani irin ciwo ne"

Da haka ya fita bayan ya kira baban yace masa da sauki a satin ma zai shigo kano. A haka ya zo ofis aiki ya sha masa kai. Ya katse aikin suka tafi wajen kaddamar da kamfaninsu na man gyada. Ko lokacin da ya gama aikin ranar ya gaji likis. Wani sashe na ran sa ya ce ya wuce la mirage ya barje gajiyarsa ta yau.

Da misalin karfe 10 ne na dare harabar gurin a cike take da mutane manya da kanana. Tebur din su Almustapha na sashen Vip suna zaune da shi da waau abokansa 4 suna tattauna al'amuran siyasa.

A kan teburin akwai kwalayen taba da wasu gajerun kwalabe na giya masu tsada. Da tambulan a hanunsa yana kurbar abinda ke ciki a hankali.

Tun daga nesa ta kura masa ido ta fi sati daya tana bibiyarsa. Komai yayi sha'awa yake bata ta rasa wani irin abu take ji game da shi. A hankali ta taka har teburin da suke.

Sanye take da wata riga irin gown dina mai masifar tsada fara kal. Ta kwanto gashinta da ta yiwa kari zuwa kafadunta. Babu abunda take yi sai kamshin turare. Kowa a gurin ita yake bi da kallo saboda kyaun da tayi. Ta zauna a wata kujera kusa da shi ta rangwada kai ta ce

" Ranka shi dade...kar ka ce dani baka gane ni ba"

Kallo ya kare mata a hankali so yake ya tuna inda ya san fuskar. Ya ce

" A mafarkai kike zuwa ko?"

" Mafarkan ido biyu ko?" Tace da shi

Ya bude ido alamar mamaki ya ce

"Su kuma wadanne ne hakan?"

" Irin mafarkan nan da mutum ba zai so ya farka ba" ta bashi amsa

Kallonta kawai yake akwai wani abu na kyaunta da ke fizgarsa, ya rasa menene.

Ta dauki kofin da ke gabansa ta kurbi abunda yake ciki ta kalle shi cikin idonsa ta ce

" Ana ahabak ktheer...ktheer habiibi"

(Ina son ka sosai da sosai masoyina)

Kun ji haduwar da ta zama silar bankadar sirri. Sirrikan Almustapha.

Wasu sirrikan ba su boyuwa wasu sirrikan bibiya suke yi, su yi naso suyi rassa su tarwatsa mamallakinsu! Irin hakan ce ta faru ga Almustapha Iliyasou Tillaberi!!

#maitafiya

13.Daga zuciya

Son kasancewarmu tare daga zuciya ne!

Kano, Nigeria

"A'ataqidhu inni waqa'at fil hub!"

( ina tunanin na fada soyayya)

Luba ce ke zuba wannan zance a gaban Hindu , Rukky da 'yar modu. Zaune suke a falon Hajiya Kububuwa ana taya Hindu kwashe kayanta za ta koma sabon gida. To amma aikin na su bai je ko'ina ba saboda abun almarar da Luba ta shigo masu da shi. Bin ta kawai suke da kallo saboda tsananin mamaki. Ta ce

" Sai ina ganin kamar ba ni ba ce. Kun ga Almustapha kuwa Wow..mashallah..mashallah. Ban taba haduwa da mutumin da na ji ina son shi farat daya kamar shi ba! Ai kwana biyun nan da ba ku ganni ba ina gidansa. Kun ga gidan? Aljannar duniya!Dole ne yau na wuce wajen Iyannan na gaya mata yau fa na samu mijin aure! Don bazan juri na ga Almustapha da wata ba! Almustapha...ya rouhi..ya habibii qalbee!"

Rukky ta taso ta zunguri Luba ta ce

" Wai mafarki ki ke ko idonki biyu? Ko dai wani abu kika sha ya gaya miki karya? Na ji har kina batun aure"

Luba ta ce

" Garau nake ras! Ai daga nan wajen Iyannan zan je kawai ta fara shiri"

Rukky buga tsaki tayi ta koma ta zauna ta ce

" A duniyar nan dai luba, a yanzu ban ga son da za a yi masa marmarin aure ba!

Ta koma ta zauna.

Luba ta yi mata kallon sakaka. Sannan ta taso ta zungureta ta ce

" Sukari kin san wanene wannan mutumin kuwa!Uban gidan Idi maina ne fa. Ai irin wannan ba ka dangwali arziki ka bar shi ba! Ka bar shi ka je ina? Ai gwara ka samu gurbi ka dawwama anan daga 'ya'yanka har jikoki sun huta da jaje! Me aka yi da maza in ji karya!Idi Maina ma mene ba a samu a jikinsa ba ballantana ubangidansa."

Rukky ta ja dan karamin tsaki ta ce

" Ai ko wanene tsakanina da shi mu rabu a hanyar da mu ka hadu. Kurunkus!"

Sai a lokacin Hindu ta saka baki ta ce

" This is surprising yau da bakinki Luba kike ambatar aure? Gaskiya zan so in ga wannan mutumin dan na san ya isa! Isar tasa ma ta isa!"

Luba ta miko mata hannu suka kashe.

Sai a lokacin ' yar modu ya tashi yana rawa yana rera wata waka

" Ayyaraye daure jure

Zaman gidan wani tilas ne

Zaman gidan wani sai hakuri

Ai ba da kan ki aka fara ba

Ai da da kan ki aka fara ne

Da kin yi kuka kin koshi

Hindu ce ta taso ta biye masa suke taka rawa. Wai su a dole aure ya zo har ya tabbata.'Yar modu ya karkace baki ya rangwada guda suka tafa da Hindatu ya ce

" Wannan abu yana min siga! Muna jin aure a makwabta yau bana dai tamu za mu kai. Kuma dama ai abun na Allah ne budurwa da jika. Da haka da haka mu ma za a zo kan mu , ba mu fidda rai ba Alquran! Eh ai muna gayawa Azza wa jallah. Kawata lubancy ni zan miki babbar kawa. Billahillazi rabon cingan daga nan har kawayenki na kwatano. Abu namu maganin a kwabe mu! Ahayye Allah na dawo!"

Hindu ce ta tunkude shi ta ce

" Babbar kawa ki ke ko ni? Ji shisshigi da kwala kai a faranti"

Yar modu ya kama baki ya ce

" Yau naga abun da ya isheni ni jikar A'i. Wannan da da ke aka shimfida duniyar da ba kya bari mu karaso ba! Yo kin zama mahandamiya. Ki ci nan ki ci can dangin makwadaita! Don kawai kin ji nace ni ce babbar kawa shi ne kike tada jijiyar wuya? Kai Hindu amma kin yi faduwar bakar tasa! Kyangarann!"

Suka kwashe da dariya suka kara tafawa.

Luba ta ce tana fari da ido 

" shirun ka nawan..ai ni kadai na san matsayin da zan baka. Ka manta kai ka fara kaimu la mirage. Ai da bazarka nake rawa!"

"Idan kima kara sa ni a cikin jinsin da ba nawa ba..babu abunda zai yana in yi tsallen alkafira nayi kuli kulin kubra da ke!" Cewar 'yar modu

"Laaaa..yar modu wulakaci" luba ta fada tana masa kallon kasa kasa

Hindu ce ta ce 

" Look guys..ku fa kun cika yarinta dayawa. Ke Luba wai ya ma aka yi kika san aure yake so. Kin san fa halin mutanen mu"

Ta harari Hindu da wasa ta ce

" Ai yanzu ba sai namiji na son aure ba ake aurensa. Yanzu ke ce zaki so auren sai ki bi dare ki bi rana kuma dole aure ya dauru! Zauna nan Hindu idan a tsaye kika kwana ni a tafiye na kwan! Wai kin ga gidan mutumin? Gari guda kamar wata masarauta. Da sannu zan zama sarauniya a masarautarka ya Nouri Mustapha! Kin san kuma shi ma fa na ga yana ra'ayina! Wallahil azeem faduwa ce ta zo daidai da zama!"

"Da kyau mutuniyar" 'yar modu ya bata hannu suka kashe.

Duk abinda suke yi Rukky ta zuba musu ido bata ce komai ba.

Luba ta fara tattara wata jakarta ta hannu tana mikewa ta ce

" Bari ku ga. Ba a bori da sanyin jiki. Bari na je wajen Iyannan. Ina ga nayi wata 3 rabo na da gidan sai aike"

Hindu ta yi sauri ta ce

" Au ba zaki raka mu wankan sabon gida ba?"

Gaba tayi ta ce 

" Hindu kiyi ta kan ki in yi ta kai na"

Wata motar ta kirar corolla ta shiga tana tukawa tana tuno abubuwan da suka faru kwana biyu da suka wuce.

Duk yadda take tunanin masoyin na ta da arzikinsa ya wuce nan. Ta tuno irin baja bajan da ta samu a gidansa da makudan dalolin amurkan da ya cika ta da su kafin ta baro gidan.

To yanzu da take a matar waje kenen ballantana ta shiga daga ciki! irin shagalin da za a yi a wajen bikinta abun sai wanda ya gani. Dole ne ta rarrabawa malamanta kudi su sa shi a gaba! Ina ba zai yiwu ba alewa ta zo hannun yaro sannan ya bar ta ta fadi kasa! Inaa...

Gidansu na nan a yadda yake sai dakin Iya Tamadi da ya banbanta da na kowa. An sake masa ginin bulo an yi fenti an sa mata sabbin kaya. Shi kuwa baban yara da aka ce za a mishi gyara cewa yayi ba ya so a bashi kudinsa a hannu. 

Ba ta yi sallama ba don yanzu ita ta fi karfin sallama idan za ta shiga gidan. Sannan uwar gulma Iya Asabe za ta kafa ta da habaici. An ya kuwa ba zata sa a batar da matar nan ba? Tunaninta kenen.

Rashin sallamar tata bai sa ta kasa yin ido biyu da Iya Asabe ba daga shigowarta. Ta watsa mata harara ta 'ba ki isa ba' ta wuce dakin uwarta. Tana jiyo Iya Asabe na cewa 

" Ah fulanin tashi yau an bayyana kenen"

Iya tamadi na zaune tana tsintar wake tana kallon wani shiri a talabijin Luba ta shigo.

"Lale lale maraba da auta"

Cewar iyannan fuskarta fal faraa . Ko banza ta san yau ranar samu ce. Luba zata zauna ta ce

" Auta kar ki zauna anan. Ga wata dadduma can dauko ki shimfida ai ta fi laushi"

Maimakon ma ta ji tayin da ake ma ta sai ta fasa zaman kasan ta fada kan kujera. Ta buga wani uban tsaki ta ce

" Gaskiya ina da mahassada. Amma ...k' "

Iyan ta kalle ta ta ce

" Au na san ba zai wuce Asabe ba. Ai ita Asabe wannan shigar da take ganin kina shigowa da ita ta alfarma da wannan dankareriyar motar su ke ruda ta. Bar ta! 'Yar matsiyata har ubanta ya mutu da tsohon bashi akansa! Baruma ce fa ai anan tsiya ta kare!

Dalilin kenen da ko 'yan unguwa nake gaya musu ba ki nan kina saudiya. Aiki ya kai ki.Yo ba sai sun gan ki ba ballantana suyi gulma? shegu iyayen sa'ido!"

Luba bata kula ba. Tunaninta yana gurin sun yi za su hadu da Al Mustapha yau da dare. Irin shigar bajintar da ya kamata ta yi. Ta dago kai da murmushi ta kalli iyannan ta ce

" Iyannan ai sai ki fara shiri. Bana dai adduarki ta kusa karbuwa. Na samu miji abinda ya rage mu samo kan sa ayi aure. Miji dai na wuce sa'a akwai shi!"

Iyannan ta karkace baki ta rangada guda tana habaice habaice ta ce

"Da kyau! Auta ta..auta ikon Allah. Masu miki bakin ciki sa sha kuka. Allah ya kaimu..ni jikar mutum hudu ina zan saka mutane na? Ko wani dakin za ki tayar mun?" Ta karasa tana dube duben girman dakin

Tsaki Luba tayi ta ce

" ke iyannan baki gajiya da bani bani. Yo idan na samu na aure shi ai gidan kan ki zan gina miki. wannan ma ai karamin al'amari ne"

Ta washe baki ranta kal. Gwara dai Luba tayi auren a daina saka ta a waka. Ana yiwa diyarta bakin ciki an ga kudi sun zauna ma ta.

Luba ta lalo wasu kudade ta mikawa Iya ta karba tana rawar jiki ta ce da ita

" So nake ki sa malamanki su fara min aiki. Yanda duk ta inda aka bullo masa da maganar aure ba zai ki ba! Ai maganin shege karan maguzawa!"

Iya Tamadi ta ce

"Ai kuwa dai..kin yi farar dubara. Mazan yanzu sai da haka. Da zafi zafi akan daki karfe. Daga wannan maganar can zan wuce"

Luba tayi murmushi ta ce

" Da kyau Iyanan..shi yasa nake son ki. Ke kadai ki ke iya rufamin asiri"

Daga nan ta hau motarta ta wuce. Ta danna wata wakar nancy ajram tana saurare tana bi. Ranta kal! Duniya sabuwa. Duniyarta da Al Mustapha.

******************************

Sabon gidan Hindatu wadatacce ne mai sassa guda biyu. Na farkon shigowa nan ta bari a matsayin sashenta da zata dunga cin karenta ba babbaka.

Na daga ciki kuma anan ta ajiye yaranta. Ta dauko wata tsohuwa mai kula da su da mai gadi ta ajiye a gidan.

Sai a yanzu take jin hankalinta ya kwanta yaranta za su samu kulawa kuma ko banza ta huta da fadan Hajiya uwani. Yaushe ma a rayuwa zaka bari a kankameka a takureka kana da 'yancin kan ka? 

Sai dai akwai wadansu canje canje da ta gani game da Abba da yasa jikinta yin sanyi. Tun farko ta san Abba tunaninsa da maganganunsa sun fi karfin shekarunsa to amma tana mamakin irin kallon da yaron ke jeho mata.

Yawa yawan lokuta idan ta kawo musu sabon abu sai Asiya take tsalle tana murna sai ta ga Abba bai ko nuna a fuska ba. Daga baya ma ta lura ko abubuwan bai cika tabawa ba.

Jikinta ya fara yin sanyi ko zigar da ake masa a makota ya fara dauka da irin maganganun aibatawa da ake jifanta a unguwa da su. Shi ne tayi shawarar dauke su gabadaya ta kawo su gidanta. Ta sa akai musu kofa ta baya inda za suke shiga da fita yanda ba zasu takurata ba.

Ta gayawa kan ta za ta dunga taka tsan tsan da shigowar abokanan iskancinta ko don idon yaron.

Ranar da suka tare Hindu ta shigo da su cike da doki. Asiya na ta tsallen murna musamman da aka nuna mata dakinta mai dauke da kaloli daban daban. Amma Abba bai ce kamai ba. Hindu ga dafa shi ta ce

" Yaya dai yaro na, ko kalar fentin dakin naka bai maka ba a canja wani? Ka san fa duk don ku nake yi"

Ya dago ya kalle ta a tsanake, cikin kwayar idonta ya kalla. Ta ji wata irin faduwar gaba da bata taba jin irinta ba. Sai ta ji wani irin tsoron yaron ya tsirgar mata. Abba ya mata kwarjini dayawa. Meye haka?

Ya ce

" Ni mama, mecece sana'arki?"

Kallonsa take amma bata samu ansar da zata ba shi ba. Ba dai lokaci yayi ba? Ba dai illar lokaci zai yi halinsa ba???

Tafe suke akan titi Luba ce da Rukky a cikin motar Lubar. Luba ke tukawa a hankali sanyin ac na dukansu sai karan sautin cikin radiyo dake fitowa na wata wakar Nancy ajram.

Luba ta sa hannu ta kara volume mutuniyar ta ce kamar 'yan tashar radiyon sun sani suka sakata. Ta ci gaba da bi tana jinjina kai kwanan nan nishadi take ji. Ta cigaba da cewa Rukky

" Sukari ba zaki gane ba, ke fa ba ki taba fadawa so ba. Labaransa ki ke ji a cikin littafan hikaya. To yaushe zaki adar?!"

Murmushi Rukky tayi. Bata bukatar bayani. Ita ta san ba ita bace ta da. Rayuwarta ta da a shafe take ba a tuno ta bama a saka ta a lissafi. Ta yarda bata san so ba, wannan shi ya fi ma ta komai sauki!

Ta dubi Luba a karkace ta ce

" Ai kuwa dai sai ku masoya. Ko ku ne laila da majnun?"

Dariga luba ke yi irin dariyar nan ta nishadi ta ce

" Sukari kenen. Ke fa kin dau maganata a sha- sha -gare ko?"

Murmushi Rukky tayi. Luba ta dora da bayan fuskarta ta dan canja

" Amma kin san me? Shi sai na ga baya doki na kamar yanda nake dokinsa. Kamar ma mace bata dame shi ba. Shi dai komai aikinsa. To amma idan ya dauke ni irin karuwar da ake dauka a aje a manta da babinta to da sauransa! Allah sukari zan iya yin komai akan na samu gayen nan. Hmn...k' "

Rukky ta ce

" Ai naga alama. Ki sani dai karuwa bata zurfafa so. Dan na ga kin zira kai dayawa. Kar ya zo ya miki abinda zaki haukace. Ko da yake yanzun ma a haukace ki ke!"

Luba ta daka mata duka ta ce

" ke ma ai don baki gan shi ba ne shi yasa kike cewa na haukace. Amma...au..au..kin ga karfe biyu ma na rana bari mu je ofis din sa mu gaisa. Daga nan sai ki kallo min shi za ki gane me nake nufi"

Ta juya kan motar ta koma baya hanyar ofis din Almustapha.

Rukky ce ta fara fadace fadace ta ce

" Haba Luba mu da muke da AP ki bari a dawowa ma je"

Luba bata kula ta ba. Ganin haka sai tayi shiru tana gunagunai ta na cewa

" Ai fa mun shiga uku"

Harabar ma'aikatar babu mutane sosai. Yawa yawansu sun yi sallah sun koma ofishoshinsu. Rukky ta cigaba da kallon wuri cikin mamaki. Ah lallai dole Luba ta rude kyau da tsarin wajen ya baci.

Bata ga laifin Luba ba, ai kowa ya samu rana dole yayi shanya. Ita ma da zata samu wani ya taya ai da ciniki ya fada.Tinkis tinkis take bin ta a baya har suka hau lifter zuwa ofis din sa. Sakatariya dama ta san luba don haka kawai sai suka shiga.

Wata irin shiga ce a jikinsu wanda ba marabarta da tsirara sun sa wani coge mai tsini da ke bayyana kowane takunsu.

Yana danne danne akan kamfutar da ke gabansa. Aiki ya sha masa kai. Ya ji shigowar Luban ya daga kai yayi mata murmushi da alamar nuna su karaso. Suka karaso Luba ta ce

" Habibii ga aminiya ta nan na kawo ta ta kwashi gaisuwa."

Kallo daya ya dago yayi mata suka gaisa ya dauke kai zuwan kan abinda yake kallo.

Yanda yayi matan bai musu dadi ba musamman Luban da take gani ya yabantata a bisa yanda take kambama shi a gaban kawayenta.

Ita kuma Rukky sai ta tabe baki bata wani damu ba idan tayi la'akari da tangamemen ofis din sa na masu fada a ji. Kuma Luba ta ce shi ne mamallakin ma'aikatar gabadaya. To dama masu kudi suna da wata dabi'a banda izza da girman kai ne?

Cikin halin ko in kula ta ce da Luba zata sauka mota ta jira ta don ta dan ba su waje su tattauna, tayi musu sallama tayi takunta kwas kwas ta fice.

Taku goma sha biyar tayi kafin ta fita ya kirga a ran sa. Me yasa ya kirga ya tambayi kan sa. Me ya sa?

Ko abin daga zuciya ne??????

#Maitafiya 

13. Abin sirri ne

Abinda ke cikin zuciya ai sirri ne!

Kano, Nigeria

Iliyasou Tillaberi ke zaune a daya daka cikin kujerun ofishin Al Mustapha na I and A group of companies. Kallo daya za kai masa ka gane ya sha jinya jikinsa ya nuna matsananciyar rama. A hannunsa wata sanda ce da yake dan dogarawa irin ta masu kudi. 

Al Mustapha ke zaune yana fuskantar sa. Ya riga ya sanar kar kowa ya shigo ofishin suna ganawa da mahaifinsa. Bayanai yake yi masa akan wasu kamfanoni da suke son siya su mayar da su masaka. Uban na saurarensa har ya gama ya ce

"Komi hwa yana yin kyau aikinka yana kyau. Ita dukiya ba a barinta ya wannan, juyata ake ta hayayyafa hal 'ya'ya da jikoki. Tilas idan kana so hwa ka girma kayi kasaita ka buwaya sai ka zamne na kasanka ka dakusal da su ya zamana ba a kallon kowa sai kai! Yanzun wannan da danuwanka da ran shi tare za kuyi komai. Allah kyauta makwancin shi"

Almustapha bai ce komai ba ya tabo masa abinda ke masa ciwo a zuci. Kuma bai ga dalilin da yasa zai jajanta ba bayan shi ya jawo. Wani irin abu yake ji kan uban da ya kasa fassarawa. Sai ya gwammace kawai yayi shiru.

Uban ya tsaya yana duban dan yana kallon yanayin fuskarsa ya ce

" Diba yadda cuta ke neman halakani yarona...kamata yayi ka zubal da komi ya wuce. Rayuwace fa gaba gareka ga tarin dukiya nan ubanka ya nema maka. Mi zai dame ka?"

Ya kalli uban kamar yanda zai kalli sa'ansa ya ce

" Ina gaya maka hakkin Ahmadou ba lallai ya barmu ba. A nemo yarinyar nan. Abba na roke ka a nemo yarinyar nan"

Wani irin kallo uban ke masa na tsananin mamaki. Ya rasa wannan irin bala'i da me zai ji ne wai? Shi duk 'ya'yansa maza da yake alfahari da su ba su da magana sai ta wannan yarinya? 

Babu abinda ke damunsa irin mafarkan da yake da Ahmadou. Ya kan gan shi yana masa fushi yana tunkuda shi cikin wani rami. Babu ranar da zata wuce da bai yi shigen irin wannan mafarkin ba. Abinda ya hana lafiyarsa daidaita kenen. Ya sa damuwa da fargaba a ransa jinin sa sai kara hauhawa yake.

Ya tuna irin shigen ficen da yayi na jawowa Ahmadou masifu na karayar dukiya da sanadin mutuwarsa. To amma kamar Ahmadou din ya bar wata halitta da take neman fito na fito da shi. A dalilin hakan ya rasa dan sa yanzu kuma Almustapha na masa zancen banza. Ya dake irin na mazan jiya ya ce cikin nuna alamar gargadi

" Idan har kana kamnal muyi shiri da kai to ka tsaya inda nicce maka. Idan ka ce za ka shiga wannan magana kuwa..ma gamu!"

Da haka ya kokarta ya tashi, tashi irin na jikin tsufa. Almustapha ya taimaka masa. Ya raka shi zuwa waje gurin zungureriyar motarsa ya bude masa mazaunin mai zaman banza ya zauna. Ya dago ya kalle shi a tsanake ya ce

" Na tuna. Ka je gidan abokina Abbassodor Mukhtar, mun tattauna mun yi za ka je ka ga diyal wajen shi  ku zanta. Ya kamata a ce yanzu wannan ka ajje mata hakanan. Kai da ka ke dulmiya kan ka cikin halkokin siyasa ya kamata ka ajje mace don a kalle ka da mutumci. Kal mutane su ga hakan a matsayin gazawa. 

Duniya ita ake yiwa bauta gwamma ka moreta lokacin da kake da rai. Ranar da ka zamo babu wani ne zai maye gulbinka."

Gyada kai kawai yayi. Wasu maganganun sun shiga zuciyarsa sun zauna, ya fara hangen duniya a wani waje mai dogon zamani da zai isheka ka cika burirrikan ka. Suka yi sallama shi kuma ya dawo ofis.

Ya cigaba da juyawa akan kujerarsa tunani sun masa yawa amma akwai wani abu da ke damunsa a zuciya. Ya kasa manta fuskar wannan yarinyar da ya gani da Luba.

Shi mutum ne mai tsananin taste din yanmata. Farkon ganinsa da Luba ya ga ta masa zata cike wani gurbi a wajensa to amma kallo daya yayi wa kawar ya ji yana so ya kara kallonta. Yanayin idanuwanta ne suna masa wani irin kamanceceniya. 

Bai damu da fadan da zai haddasa tsakaninsu ba karuwa wani daraja ne da ita da za a duba a ki abu don ita? Mai kudi kuma yana da haramiya ne balle shamaki?

Dadin duniya kenen ka mallaki abu a lokacin da ka ke son mallaka ya kuma zo maka a yanda ka ke so. Yarinyar nan ta masa! Ai kawai yar da luba zai yi ya dauketa duk da ya ga Luban ta zarma dayawa. Amma shi gaskiya yanzu ba ya jinta kwata kwata a rai.

Ya dauko wayarsa ya kira wani mutuminsa da yayi wa maganar yarinyar jiya. Kara daya biyu suka gaisa. Ya ce

"  ya ya bashari...ka gano gidan da yarinyar take kuwa?"  

Ya ce

"Eh yallabai...amma gidansu daya ne da Lubar"

Yayi shiru, da zai ce " so what" sai yayi tunanin kar ita Luban ta bata mai show. Sai ya ce

" Ka ce mata kawai ka samo mata bako, zan je gidan daga nan zan karba"

Ya ba shi amsa da 

" Ok oga"

Ya kashe wayar yana cewa 

"Good, very good"

Ba shi da matsala ta wannan bangaren. Sai dai ran shi na raya mishi ya kamata ya rage neman matan nan ko dan harkar siyasa kar wani ya shammace shi ya dau hotunansa. To ko yayi aure ne? Ya tuno tayin mahaifinsa ya ja tsaki, bazai je ba.

Ran sa ya raya masa 

To ko yarinyar...?

Ya buga wani uban tsaki yana jin haushin zuciyarsa. Duk duniya ya rasa wacce zai aura sai karuwa? Karuwar titi da maza suka gama jagwalgwalawa! Ai tsakanin ka da karuwa kayi abinda za kayi ka watsar da ita!

Da daddare kawai zai karasa wajen wannan yarinyar..me sunanta ma? Oho!

Zai neme ta ko na sati daya ne ya ji ko abinda yake ji akanta zai ragu. Ya san " infatuation" ne da sannu zai neme shi ya rasa.

Da sannu zai nemi yarinya mai hankali ya aura, cikakkiyar mace.

Da irin wannan tunanin ya tashi daga ofis.

Abinda Almustapha ya manta shi ne

Rayuwa tana zuwa maka ne a yanda ka dauketa, ba zaka taba girbar abinda ba ka shuka ba! Idan hairan hairan...idan sharran sharran!

*********************************

" Ka san illar shaye shaye kuwa? Tabdijam!Da ka san irin illar da yake yiwa rayuwarka, to..to...tamkar ka je ka rungumi transifoma ne ana ruwan sama da daddare! Kai ma ka san ubanka zaka ci ko?"

Cewar Iliya bakanike. Zaune suke akan benci da shi da wasu maza guda biyu sababbin daukan aiki a wani gidan mai na Total. Magana yake yana sakace da wani dan tsinke bayan wata mai abinci ta kawo masa shinkafa da wake ya siya. Da kyar ya sayi naman goma ya dora akai ga shi don jaraba naman ya zame masa kajaga.

" Naman kirki ma ba za a sa a wa mutum ba da kudinsa, sai an hada masa da jijiya" ya fadi yana wurgar da tsinken.

Wani a gefensa fuskarsa duk cin zanzana ya ce

" Ai oga ka gane ko? Rayuwar ce sai da haka ka gane ai..abubuwan duniya sun yi wa mutum eh..ya..ne...dole shi ma ya dan dunga afawa..yana..wullawa ko don ya ji garau. Ka gane ai.. idan ba a yi ana hawa gajimare..sai ka ga abubuwan ba sa tafiya....su na yiwa mutum eh..ya ne.."

"Eh...eh ..eh wallashi oga" Cewar wani tsamurmuri a gefen da tabar wiwi ta zuke shi tas!

Kallon takaici Iliya ya musu ya ce

"Matsalar ku ku baku da hankali. Ina wani wali da ya zo dazu ka gan shi ai..mai farkakken wando nan nan ya roke ni abinci na ce a zuba masa na hamsin. Kwarankwatsa dubu da anan yake aiki, Oganmu ne amma da ya kafa shaye shaye ka gan sa nan kamar tuburan mahaukaci! Tun yaushe aka kore shi baya komai yanzu sai yawo da roke roke.

Wai ya ma za a yi mutum ya zama sakarai makiyin kan sa. Wadanda kuka taso tare ka ga suna samun cigaba a rayuwarsu ana damawa da su amma kai sakaran banza! Ko ta kai ba a yi ka kafa zuke zuke. Ka kashe rayuwarka ka kashe ta 'ya'yanka da sauran dangi. Ka zo a gyara zaka koma a alakoro. Ka je lahira walakiri ya suburbude ka!"

Duk wannan hirar da suke yi Rukky ta kasa kunne tana jin su. Ita ma zaune take a wani benci nesa da su kadan tana jiyo su. Wata jar atamfa ce a jikinta da aka yiwa dinkin doguwar riga. Ta daura dankwalinta daidai da zamani amma bata yafa komai ba.

Mai ta zo sha sai ta bayar da motar a mata service tunda ta ga ba wani dadewa ake ba. Suka bata benci ta zauna tana danne dannen waya amma kunnenta na kan su Iliya.

" Iya kano kawai idan ka duba adadin benelin din da ake kwankwada! Kai! Lamarin ya baci. Wallahi wani ana ce masa Raf a makotanmu taba kadai sai da ta dagargaza masa huhu a haka ya mutu..yo Allah na tuba kanwar uwarsa ce?"

" Ah..Allah oga har da laifin gwamnati ma..ai gwamnati bata yi ba oga..Allah ya tsine ma ta!....inaaa..ta bar mu ba ko sisi" cewar mai cin zanzanar nan

Wata muguwar harara Iliya ya watsa masa ya mike yana cewa

"Tun da gwamnatin ita ta halicceka ba..wawa kawai. Gwara ka hankalta ka gyara rayuwarka kafin lokaci ya kure maka."

#saynotodrugabuse

Rukky ta cigaba da bin Iliya bakanike da kallo. Ya mike ya zura hannunsa a cikin aljifansa na biri da wando shudaye. Fuskarsa kadaran kadahan.

Sai take jin kamar ta je ta ce ma sa

" Ka san irin abunda nake ji kuwa? Ka san kalar damuwar da ke zuciyata? Idan ban sha ba, ya zan yi na manta da damuwa ta?"

To amma sai jikinta yake bata Iliya bakanike ba zai bata gaskiya ba. Watakila ma ya bita da zagi ganin hakan kamar dabi'arsa ce.

To amma bata iya ce masa komai ba. Ta gabanta ya zo ya wuce yana mai daga mata hannu da cewar

" Hajiya barka da yamma"

Ya wuce abunsa. Ta bi shi da kallo. Lokaci daya a rayuwarta tayi tunanin dama ita ce Iliya bakanike, daga ganin shi ba shi da matsala irin tata.  Dama wasu abubuwa ba su faru ba. Ta na jin kewar wani nata tana so a ce ga wani na ta ko za ta ji ita ma mutum ce kamar kowa.

Zuciyarta ta ji tana mata wani irin ciwo, sai ta mike. Lokacin kuka ya wuce, yanzu lokacin fuskantar rayuwa ne a yadda ta zo.

An gama service din motar ta karba ta hau kan titi. Ta danna wata wakar mutanen ethiopia tana bi tana gyada kai. A hankali damuwa na barin jikinta.

Wayarta ce tayi kara, ta rage volume din wakar ta dauka tana dariya ta ce

" Bashari..shegen sama! Ta samu kenen!"

Ya ce ya na dariya

" Ta samu Hajiya..ai ina gaya miki babban kifi ne ya samu"

**********************************

Luba ta ci gaba da danna wayarta a karo na barkatai amma ba ansa. Ta buga tsaki ta dubi Rukky da ke shafa Mai ta ce

" Kin san har yanzu baya daga wayata. Na je ofis din sa sakatariyar shi ta ce wai baya nan. Har fa gidan shi na je security din sa suka ce wai yayi tafiya. Mutumin da tabbas na san yana gari. Sukari wai a tunaninki menene dalilin wadannan abubuwa? Ana mushush!( na shiga rudu/ im confused)

Sai da Rukky ta ji gabanta ya fadi. Tun da suka je ofis din mutumin nan ta gagara daina tunaninsa. Abinda ya cigaba da sa ta a cikin damuwa wannan satin kenen. Ita bata ga dalilin da zai sa ta rike shi a rai ba. To wai dan me?

Sai dai ta kasa cire shi. Yana yi mata kamar wani wanda ta sani. Yana mata yanayi da wani amma ta kasa gane waye. Watakil cikin tarkacen samarinta ne amma wa? Da idonsu ya hadu sai ta gane ta ma san shi dole a wani guri watakil ko ya taba nemanta a baya. Ita fa ba za ma ta iya tuna samari nawa ta yi ba.

Amma bata gayawa Luba wannan tunani nata ba don ta san halinta. Yanzu cibi zai zama kari musamman akan wannan mutumin mai tauraro a goshi.

Rukky ta dauki jan bakinta tana shafawa ta ce

" Luba kin kira gayen nan kusan sau hamsin kenen..dalla rabu da gara. Ke me farin jini ma wuyarta yau ki baza turare ki fita Allah kadai ya san wanda zaki samo"

Wata muguwar harara ta dallawa Rukky ta ce

" Sukari yanzu na tabbatar baki da hankali. A tunaninki a duniya akwai kamar Al Mustapha? To a ina yake ina zan same shi? Wallahil azeem ko makwafinsa babu! Ki ga mutum kamar shi ya tsarawa kan sa rayuwa. Shi yasa nake so na mallake shi ni kadai..Almustapha nawa ne ni kadai. Kin san iya adadin kudin da nake kashewa akansa a jawo hankalin shi? Amma kina ga kamar ma ana ziga shi!"

Rukky tayi sakaka tana kallon Luba da mamaki. A hankali ta ce

" Luba wannan son zai haifa miki da mai ido kuwa? Mutum irin wannan ko baya bariki ai zai yi yanmata dayawa ballantana. Ki hutasshe da kan ki fa!"

Kafin Luba ta ansa Hindu ta shigo yawonta ya biyo da ita. Suka gaisa aka mayar mata da yadda aka yi. Tsaki tayi bayan ta dauko ruwa a fridge ta tsiyaya a kofi ta kurba ta ce

"  Wai kawata yaushe kika koyi bakin naci ne? Gaskiya kin bari gayen nan ya shiga ran ki. Karuwa fa bata da hurumin so. Ki share kawai tunda kin kwashi abunda zaki kwasa"

Luba tayi narai narai da ido , kwalla ta taru tana neman zubo ma ta ta ce

" Hindu kin san kallar son da nake ma sa kuwa?"

Jikin Hindu yayi sanyi ganin halin da kawarta take ciki ta nisa ta ce

" To mu je wajen malamin nan mana. Wanda ziza ta kai mu farkon zuwanmu gidan nan"

Tuni Ruky ta zabura ta ce

" Gaskiya Hindu ba za mu je ba. Mutumin da ya ce za a rasa rai! Ni tun daga ranar nake tsoransa"

Wata dariya suka kwashe da ita. Suna cewa ta cika tsoro. Wai ai ko an je wajensa ko ba a je ba, mutuwa ai dole ce.

Kawai sai suka tashi suka fara shiri Rukky bata da yadda za tayi kar Luba ta ce bata damu da halin da take ciki ba. Don ta san ita ma ko ita ce Luban zata mata kamar haka.

A motar Hindu suka fita ta ce ita ce zata gane hanyan. Anan take musu korafin dan ta, ta ce zata gayawa malam ya rufe masa baki ya daina shiga al'amuranta.

Luba tayi tsaki ta ce

" Wannan dan dan yaron shi ne har zai firgita ki har sai kin sa an yi masa aiki hindu! Dan cikin naki!"

Nisawa Hindu tayi ta ce

" Kawata ba zaki gane ba"

Daga nan har suka isa gidan malamin. Kamar koyaushe akwai dogon layi haka suka jira har aka zo kan su. Suka shiga.

Wannan karin ma yana zaune akan kujerar da yake zama sanye da wani shudin yadi ya masa dinkin malum malum. Ya sakar musu murmushi da alama ya gane su. Aka gaisa irin na al'ada sannan Luba ta rattabo masa bayani.

Ya ce ta gaya masa sunan saurayin sannan ta gaya masa cikakken sunanta. Duk ta fada masa. Ya ce ta zabi lamba daga daya zuwa ashirin ta zaba. Malam ya fara bude littafi.

Sai da ya gama ya ce

" Kiranye a yanzu ba zai yiwu ba , al'amarin babu sa'a. Al'amarin akwai rikici. Al'amarin akwai rasa rai!"

Innalillahi wa inna ilairrajiun

Abinda Rukky ke fada kenen cikinta ya bada kululu. Sai da tace kar su zo yau ma ga shi ya ambaci rasa rai. Ji tayi gabadaya hankalinta ya tashi. Luba za ta jawo musu masifa.

Ita ma Luban hankalinta a tashe yake . Ta ce

" Malam me ya sa al'amarin ba sa'a? Dan Allah ranka ya dade ka taimakeni ka duba min zan iya kashe ko nawa ne. Ina son karin bayani. Dan zuciyata ta mato akan mutumin nan"

Malam yayi shiru. Ya bata wani carbi ya ce ta kama waje daya ta kama ya karbi carbin. Ya fara bude littafi

Sa'annan malam ya dago ya ce da ita

" Na ga mata guda biyu banda ke. Zuciyar shi tana ga guda daya. Daga nesa ta ke amma tana daf da ke!!"

Daga wannan malam bai kara cewa komai ba. Luba hankalinta ya kara tashi tana rokon taimakon malam. Ya ce da ita

" Ki dawo nan da sati daya watakila kafin nan zuciyarsa ta sassauto. Za muyi aiki akansa kar ki damu."

Sai a nan hankalinta ya kwanta. Hindatu ta fadi bukatar ta. Suka aje masa makudan kudi suka tafi. A mota dai zancen ake ta jujjuyawa. Suna ta yiwa Rukky dariya wai ta tsorata bata karbi taimako ba. Ita dai bata ce komai ba.

Da suka koma gidan ma hirar ce dai har bashari ya kira Rukky wai ta shirya bakon nan na hanya. Sai ta ji kamar ta ce masa ta fasa bata jin dadin jikinta. Amma sai Hindu ta nuna mata ba a haka, ina lefin mai nemanka da arziki.

Da wannan Hindu ta taimaka mata ta shirya jikin wasu jajayen kaya. Ta gyara mata dogon gashinta. Ta kalleta a tsanake ta ce

" Lallai kin ci sunanki sukari...ba kiyi farin banza ba! Cancadi!"

Luba ita ma kwalliyar ts burgeta ta ce

" Wallahi sukari ba ki da wayo. Zuwanmu wajen malam ai da kin sani kin ce ya kama miki wannan sabon kamun tunda kuwa Bashari ya ce babban kifi ne! Ai da zafi zafi akan daki karfe!"

Ita ma Rukky anan ta ga rashin azancinta ta ce

" wallahi kuwa. Ai tsorata nayi shi yasa duk na rude"

Suka kwashe mata da dariya suna kiranta " farar kura". Wayarta ce tayi kara, bashari ne. Ta dauka ya ce mata mutumin yana bakin gate sannan kuma ta turo masa na shi kamashon. Suka yi dariya suka yi sallama. Ta fita kawayen nata suna ta mata fatan sa'a wai Allah sa ya dalle ta da mota.

A tsanake ta fita a bakin gate ta ga wata bakar mota ta san shi ne.Gilasan cikin motar masu duhuwa ne ba a ganin wanda ke ciki. A hankali ta bude ta shiga. Waya yake yana kallon gefen taga.  Ta zauna har ya karasa kana ya juyo ya kalleta.

Sai a lokacin ta gane ko wanene. Tayi sauri ta zabura zata bude kofa tana cewa

" Yi hakuri kuskure ne. Luban tana ciki bari na kira maka ita. Na zata bako na ne ya zo"

Kafin ta bude ya sa central lock ya figi motar kamar zai tashi sama. Ita kuma ta fara bin sa da kallon mamaki.

Har suka yi tafiya mai nisa bai ce mata kala ba ita kuma ta zira masa ido tana tunanin adadin rashin hankalinsa.

Ita bakuwa ce a iskanci? Ta gane kanta ya dawo kenen. Ta tuno halin da ta bar kawarta a gida akan son sa, shi ne shi kuma ya zagayo nan. Namiji kenen kanin ajali! Idan bai kashe ka ba ya sa ka jinya! Zai kare yawonsa ya dawo da ita. Inaa..ba zata sabu ba bindiga a ruwa!

Sai a lokacin ta lura hanyar fita kano yake bi kuma ya kasa ce mata komai. Ta ce

" Ka ga malam. Ba da ni za a yi wannan cin amanar ba. Ka Karaci gudun ka ka nemi guri ka ajiyeni"

Wannan karin ma banza yayi mata sai ma ya danna wani selection din wakoki da ya nacewa na Oumou sangare. Yana son Oumou sangare. Sautin wakarta Ah Ndiya ya fara fita daga manyan sifikun motar.

Abinda ya sa jikin Rukky yayi sanyi kenen. Ta san Oumou sangare yar mutanen Mali. Lokacin da take Niamey wakoki biyu take ji na sogha Niger da Oumou. Dan har tana jin yaren 'yan Mali sama sama.  Tana son ta saboda irin maganganun da take fada a wakokinta na ban tausayi. Don har Momodou na yawan ce mata idan Oumou za tayi show watarana dai zai kai ta kowa ya huta. Sai ta ji kamar ya tono mata miki!

Tayi shiru ta runtse idanunta. Wani abu na mata ciwo ta rasa ko menene. Maganar Almustapha ce ta katse mata tunani

" Ke ma kina son Oumou Sangere ko?"

Ta bude idonta amma bata ansa shi ba. Wani kullutu take ji na bacin ran sa. Zai jawo mata masifa da Luba. Ita ta san kowacece kawarta.

Ya cigaba ba tare da ya kula da shirunta ba

" Na kan ce a Africa babu mawakiya kamar Oumou. Tun tana shekara 5 take waka. Wahalhalun da ta sha a rayuwarta masu yawa ne. Ita kan ta a wakokinta tana wa kanta take da sangare kono a cikin yaren mali. Wato kamar wata tsuntsuwa kenen mai waka"

Rukky ta cigaba da kallon mutumin. Kamar yana mata kwarjini. A halinta na rashin mutunci ta kasa dura masa zagi. Yana yi mata yanayi da kamar ta san shi. A hankali ta ce

"Kono wassoulou, tsuntsuwa mai waka ta wassoulou!"

Dariya yayi. Ya ce

" Haba ni na san abu ne mawuyaci mutum ya kasa sanin oumou"!

Murmushi tayi. Abinda ita kan ta ya bata mamaki. Ita da take tunanin yanda zata masa rashin mutunci sai ga shi ta bige da masa murmushi! Yau rana daya sai ta ji ta kamar ba karuwa ba! Farin cikin daga zuciyarta ne!

Ya ga murmushin ya mayar mata. Sai yake ji kamar ba yadda ya tsara ba, daga zuciyarsa ne. A lokacin Oumou ta fara wata waka djorelen. Ya kalle ta a tsanake ya ce

"Djorolen kônô mi kan toula...

Tsuntsuwa mai waka, mai cike da damuwa tana kuka a daji..kin sa da wa take? Da kan ta take! Kina jin yaren mutanen mali?"

Bata ansa shi ba don tana tsoron ansar da zata ba shi. Ba ta so ta ce tana ji ya zamana ta bada wata kofa da za a san ko ita wacece. Sai tayi shiru kamar mai tunani

Ya yi dariya ya ce

" kwantar da hankalinki na san ke ba 'yar Mali ba ce..ba kiyi kamanceceniya da su ba!"

Murmushi ne ya kuma subuce mata . Komai mutumin yayi birgeta yake. Abinda ya sa gabanta ya buga dam! Ta san tana wasa da wuta. To amma me yasa ta kasa hana kanta bayan ta san wutar akwai zafi?

A daidai wani lokaci sun iso wani tafkeken guri yana mata kama da gidan gona. Wajewajen gari ne bata taba zuwa irin gurin ba. Sai a lokacin ya juya ya kara kallonta ya ce

" Shall we?"

Ta ce da shi

" ka san abunda muke yi kuwa? Ka san wacece Luba kuwa? Bari na baka shawara idan za ka nemi abokin gaba ka guji Luba domin bata da shamaki. Kuma kai ma ka san tana son ka. Ya za ta ji idan ta ji mun ci amanarta?"

Dariya ma abun ya ba shi. Dama karuwa na da amana ne? Ka ji ta kamar mutuniyar kirki. Ba kudi suka fito nema ba? To ta tara ta samu!

Ya sa hannu akan sarkarta mai alamar harafin "R" ya dan juya ta ya kalle ta a cikin ido ya ce

" Tauraruwa....ai abun sirri ne!"

Zuciyarta na raya mata kada ta fara amma ta kasa controlling din ta. Yayi wa Zuciyarsa alkawari na sati daya kacal ya daukar mata daga nan sai ajiyeta kamar yanda yake ajiye sauran tarkacen 'yanmatansa. Amma yanzu zai mata shigo shigo ba zurfi. Alkawari da ya shayar da shi mamaki.

A satin suka dinke da wani haramtaccen al'amari. Soyayyar ban mamaki da Rukky ke tunanin ta wuce wajen saboda ta yiwa kan ta katanga.

Haduwar da ta zama silar bankadar sirri, silar tashin hankula har daya daga cikinsu ya qarke a gidan yari!!!!

#maitafiya

Me karatu ya kake ji a halin yanzu? Fadi ra'ayinka idan labarin nan yana burgeka.

15. Rashin sani

Rashin sani ya fi dare duhu

Kano, Nigeria

" Ya ya aka yi ki ka fada karuwanci?"

Tambayar da Almustapha ya wullo wa Rukky kenen a bazata. Tana rike da wani donut a hannunta ta sa baki ta gatsa kenen sai ta ji tambayar, tayi sauri ta hadiye tana mai kallon inda ta gatsa. Ba ta ba shi amsa ba ta ce

" A ina ka sayi donut din nan? Dadin ba magana!"

Karasowa yayi yana daura agogon hannunsa ya zauna a daidai inda take zaune kan 2 sitter. Ya kai bakinsa inda ta gatsa ya ci ya ce

" A donutfairy "

Ta ce

" Me ke nan?"

Ya kalle ta cikin mamaki ya ce

" Ba ki san donut na donutfairy ba? Kuma kina kano? Ke kuwa wata irin 'yar kauye ce? Ai duk wanda ke kano bai ci donut na donutfairy ba to kamar ya zo kano ne bai ga mota ba!"

Tayi 'yar karamar dariya. Ya sa hannu a cikin kwalin ya dauko wani mai kamar an dura abu a ciki ya kai mata baki ta gutsura. 

￼

Ta lumshe idonta tana taunawa kana ta bude suka hada ido suka kwashe da dariya. Ta ce

" Wallahi sai na ji ni kamar ba anan duniyar nake ba don dadi"

Ya bude wayarsa ya nuna mata ya ce

￼

"Kin ga shafinsu a instagram, order ake. Ki zama good girl sai a sake miki order. Ko ba haka ba?"

Ta gyada kai tana dariya dama can ba mai yawan magana ba ce. Ya kara maida hankalinsa yace

"Ina tambayarki baki bani amsa ba."

Ta gane me yake nufi fara'ar fuskarta ta ragu ta ce

" Kaddara"

Ya ce

" Ba kya tunanin wataran ki daina"

Ta kalle shi da alama ranta ya fara baci ta ce

" Na daina na je ina?"

Da ya lura kamar ba ta so sai yayi shiru. Sun fi wata daya suna boyayyiyar soyayyarsu ba tare da kowa ya sani ba. Kuma a wannan lokacin ne ya ji kamar ba zai iya rabuwa da ita ba.

Wasu irin abubuwa yake ji game da yarinyar duk da dai ba zai iya fadawa kowa ba don a matsayinsa ba girmansa ba ne ya ce ya fada son karuwa.

To amma sai yayi tunanin kawai bari ya aje ta suyi zaman kai. Amma da sharadin ba zata kara kula wani manemi ba. Kuma ta amince.

Abu daya ke hada shi da ita wannan shaye shayen nata. Ranar da ya fara ganinta tana zukar wiwi ya tarar da wasu kwalaben syrup a gidan tsananin mamaki ne ya kama shi. Ashe duk yanda yake tunanin yarinyar ta wuce nan? Ashe yarinyar ba karamar lalacewa tayi ba. Ga ta nan a fuska kamar tagari a zuciya ko dafi ce!

Ya kalle ta ya ce

" Ke kuma me ke birge ki a shaye shaye? Duk wanda ya ba ki shawarar kiyi makiyinki ne"

Ta dube shi da kallon mamaki. Idan Al Mustapha na magana wani sai ya zaci shi mumini ne! Ga laifi akansa buhu guda ya take yana hangen na wani. Ta ce

" Kai me ya kai ka neman mata? Shi ma wannan halin arziki ne? Da ni da kai mun san muna aikata haram amma har yanzu mun daina?"

Ya kalle ta kamar maganar bata bata masa rai ba ya ce

" To ai dama a wannan kalar zunubin kadai kika tsaya shi ne har da tsallakawa shan kwaya! Ki lalace ki balbalce kenen"

Ta kalle shi kamar hankalinta baya jikinta ta ce

" Dama a lala..ce na nake! Idan na bal..balce wa zai yi cigiyata! Kar ka sake ka damu da ni ko ka ce zaka canjani, ra..yu..wata ba irin taka ba..ce! Ba..za ka gane ba!"

Kallonta kawai yake. Bai kamata ya damu ba, karuwar titi ce. Amma wani abun mamakin sai ya ji ya damu!

Duk wannan shagalin da ake yi Luba bata sani ba, ba ta kuma shinshino ba. Daga baya ma sai ya siya mata wani karamin gida. Da yake shedan ya gama yi masa fitsari a kai ya zuba mata komai na abubuwan more rayuwa ta bar zaman gidan Hajiya Kububuwa. 

Duk sanda ta rayo masa sai ya kwashi jiki ya tafi gidan da daddare don ba ya so a gane ko shi waye. Wani lokacin kuma sai ya dauketa ya bar gari da ita kamar matarsa ta aure amma fa babu tunanin auren a ran sa.

Luba ganin kowa ya watse ita ma sai ta kama gidan kan ta. Sai ya zamana dai gidan Hajiyar shi ne wajen haduwa ai zaman hira ko warware matsala idan ta taso.

Luba tana nan tana fadi tashin yanda zata karkato hankalin Almustapha amma abu ya ci tura. Saboda tsabar munafunci wani abun da Rukky za ayi a gama amma ko da wasa bata taba nuna musu tana tare da Almustapha ba.

Rukky ta mato akan Almustapha har take ji zata iya fito na fito da duk wanda ya ke tunanin raba su. Da fari tana tsoron fitinar Luba kar balli ya tashi ta jawo musu masifa. Daga baya ma sai ta daina, a ganinta ai bariki ba zaman aure ba ne balle wani ya tada jijiyar wuya.

Ai Almustapha tamkar allura ne a cikin ruwa mai rabo ke da shi. Ba kuma don Luba kadai aka halicce shi ba! To don me yasa zata takura kan ta? Kawai sai ta mike kafa ba tare da tunanin me zai je ya dawo ba take soyayya da masoyinta.

A hankali ta gane ko shi waye da irin karfinsa a kasa. Sai ta kudurce a ranta za ta tayi amfani da hakan ta cimma wata manufa tata.

Me zai hana tayi amfani da wannan damar ta sa ya nemo mata Iliyasou Tillaberi , ta sa ya kwato mata dukiyarta. Ta ga ya girmama a kasa ta san karfinsa ya isa yayi fito na fito da makiyanta. Makiyan da suka jefa a wannan rayuwar. 

Zata kara shiga jikinsa ta ayyana a ranta. Ta ga shi ma ta shiga ransa kamar yanda ya shiga ranta. Da sannu karshen wahalarta ta zo, da sannu zata cimma buri

Abinda Rukky bata sani ba shi ne 

Burirrika kamar mayaka suke a fagen daga. Wasu su kan kai labari, wasu duk yanda aka so ba zasu taba kai labari ba!

*********************************

" Kwarankwatsa dubu na rantse da kabarin kishiyar uwata na ga saurayinki da kika mato akan nan nasa da wata a mota. Ban dai ga fuskarta ba amma Alquran ziza ce..daga gefe kamar barbarar yanyawa! Ni kuwa kin san ina dan ganin idonsa a la mirage dalilin kenen ma da na gane shi. To kin ji yadda aka yi"

Wani abu ya taso ya soki luba a zuci jin maganar 'yar modu. Wai wannan wani irin hatsabibin mutum ne? Ana banka masa magani amma ko gezau. Ko wani malaminta da taje gurinsa sheran jiya cewa yayi nan da kwana biyu zai zo da kafafunsa. Sai ta ke kuma jin wannan bahagon labarin!

Wannan wata yarinya ce haka? Lallai kuwa ta tarowa kan ta aradu da ka! Ta kusanci Almustaphanta? Abunda ya fi komai soyuwa a ranta shin ita kuwa tana da makiyiya irin wannan yarinya. Ta ma san ita ta dauke masa hankali yanzu haka ma asiri ta masa. Malamin ziza ya sha gaya mata wai har yanzu duhun da ke kan sa bai yaye ba, wannan wata irin masifa ce!

Ga shi nan tana ji tana gani ta kasa kula kowa son sa ya zame ma ta bala'i.

Da sannu zata nemo ta tayi mata gargadi mai tsanani akan ta rabu da masoyinta. Ita ai tauraruwa ce mai wutsiya ganinta babu alheri!

Ta kalli 'yar Modu ta ce

" wai a ina ka gan su ma? Ni fa bana son labarin kanzon kurege. Mutumin da aka ce duhu ya rufe. Ba macen ma 

da zai iya tunkara"

" Yo Allah na tuba Luba duhun da ba duhun kabari ba! Yo ai duhun kabari ne ba zai yaye ba! In miki karya na ce na yi wa wa? Ko da yake je ki Allah zai hada ki da saddiqu sarkin gaskiya ya labarta miki yadda aka yi! Ni din nan dai ai turmin tsakar gida ce sha luguden mahassada! Haka nake ruwan jakara idan ba a sha ni a kauye ba a sha ni a birni!"

Ya mike ya dauki 'yar posar sa zai wuce. Dama ziyara ya kawo mata don duk cikin matan nan uku babu wacce ke shiri da Yar modu irin Luba. Sai su kashe su rufe sauran ma ba su sani ba.

Ta tashi ta janyo shi tana cewa

" Haba tawan. Ke daga wasa. Duk garin nan da bazar wa nake rawa idan ba taki ba?"

Da haka yar modu ya dawo ya ce

" Ai ca nike iya shegen naku na karuwai zaki min. In cancareki in cashe!ehe! Na san halinku sarai kaza ci ki goge bakinki! Ai muku rana ku yiwa mutum duhun dare. Kin ganni nan, ta kwarankwatsa dubu iya shege na ko shedan ya shafamin lafiya."

Nan dai ta rarrashe shi ta ba shi hakuri ya ce zai cigaba da bincika mata amma fa a yawan kudin da ya ji a tudun aljihunsa. Bai bar gidan ba sai da Luba ta ba shi zunzurutun kudi har nera dubu dari biyu.

Wannan kenen.

***********************************

Abubuwan siyasa suka cigaba da karatowa, Almustapha ba shi da lokacin kan shi. Sun tsayar da dan takara komai yana tafiya yanda ake so.

Masu take masa baya suka cigaba da nuna masa cewa yanzu ne fa ya kamata ya gina sunansa a duniya. Don Watan wataran shi za a tsayar. 

Idan ya gama kuciba kucibarsa ba ya qarkewa a koina sai a gidan abokiyar shashancinsa Rukky. Kallo daya yake yi mata ya ji zuciyarsa ta samu nutsuwa. Ko zai ma kan sa karya ya san son yarinyar yake shi mamakin kan sa yake. Sai ya fara tunanin ko Allah ya fara jarabtarsa ne akan irin yanmatan da ya lalata a rayuwarsa?

A lokacin ne ya tashi haikan akan cigiyar Rokaiyatou. Wani abu da yake kwana da shi yake tashi. A wani yammaci sun fito yawon shakatawa shi da Rukky wayarsa tayi kara. Ya duba ya daga sabon detective din sa ne. Sai ya ba shi bayani akan an samu cigaba game da neman yarinyar nan domin an samu wani gida da ta zauna a unguwar kawo.

Abinda ya sa Almustapha paka motarsa kenen a gefen titi don sauraren wannan bayani. Suka yi zai dauke shi a hanya su wuce. Sai bayan ya ajiye wayar ya juyo ya kalli Rukky. Ya gaya mata yana da wani babban uzuri da zai gabatar. Ta ce ya ajiyeta gidan kawarta Hasina ya wuce. Hakan kuwa aka yi.

Almustapha da mutumin suka kama hanya basu tsaya a koina ba sai unguwar Kawo gidan Baban Ali. Ba su sha wata wahala ba don gidan ba boyayye ba ne sai kuma suka yi sa'ar taradda mai gidan zaune akan benci a kofar gida.

Suka yi masa sallama ba tare da bata lokaci ba Almustapha ya masa bayanin kan sa da kuma abinda ya kawo shi. Kafin kace me sai kuka ya kecewa baban Ali. Ya kuma gaya musu labarin abinda ya faru da cewar a halin da ake ciki an neme ta an rasa.

Ai kafin su yi aune Almustapha ya cakumo wuyan baban Ali ya shaqe shi. Shi dama matsalarsa kenen bai iya zuciya ba. Cewa yake

" Yar uwar tawa..kanwar tawa kowanta ya mutu shi ne a karkashin idonka dan ka ya dirka mata ciki? Mahaukaci ne kai ? Kuma daga karshe ka ce min wai baka san inda take ba. To sai ka nemo ta! Da kai da dan ka yau kwa kwana a cell! Wallahi tallahi sai nayi sharia da ku! Sai an daure dan naka ko labarinsa ba zaka kara ji ba!"

Abun da ya janyo hankalin mutanen unguwa kenen suka kwaci baban Ali da kyar! Sai a nan wani makocin su yake masa bayanin ai dan nasa ma ya fi shekara biyu a daure sun je wani gida sata a kama su. Har yau bai fito ba.

Tsananin bacin rai ya sa Almustapha barin gurin ya fada mota. Kawai sai ya ji wata kwalla ta tarar masa a ido. Yarinya kankanuwa, marainiya da ciki a jikinta ta bace kamar batan tattabara? Wai yana raye wadannan abubuwan suke faruwa?

Shi ba yayi cigiya a gidan radio ba yana tsoron mahaifinsa. To ma ya ma san kamanninta ne? Yarinyar da ba zai iya tantance ta ba a cikin mata biyar. 

Wani abu ya ji yana masa yawo a zuciyarsa ya rasa inda zai saka tausayin yarinyar a ransa. Yana ganin kamar da sakacinsa ma. Cewa yake

"Momodou ka yafe min...na gaza amma da sannu zan cimma buri!"

Haka suka bar harabar gurin detective din na lallashinsa da cewar zai kara iya kokarinsa. Ya sauke shi a hanya.

Da kyar ya biya ya dauki Rukky fuskarsa kamar hadari. Tana kallonsa ta san akwai matsala. Bata taba ganin hakan a tare da shi ba. Ta so ta ji me ke damunsa ya ce " its personal". 

Ya ajiyeta a gidanta kawai ya wuce. Ta bi shi da kallon mamaki. Hankalinsa yana kan Rokaiyatou , ina zai gan ta?

Ba ayi sati biyu da faruwar hakan ba yana zaune a ofis din sa aiyuka sun cabe masa. Yanzu Almustapha ya lura cewa yana da mahassada sai yayi taka tsantsan. Yan adawa sun fara sako shi a gaba. 

Amma yana ji a jikinsa jamiyyarsu ta DSP ita ke da nasara. Don ya bi suk wasu hanyoyin samun daukaka da nasara ya bude. Yana da mutane manya manya a sama yana da mutane a kasashen ketare masu fada a ji.

Yana zaune a ofis din ne ya ji kiran detective din sa ya ce ya shigo ya same shi a ofis. Detective sammani ya karaso. Almustapha ya ce su dan fita ta harabar balcony su sha iska sai ya gaya masa a yanzu halin da ake ciki ko ana samun cigaba.

Suna tsaye a gurin ne Almustapha ya ce

" Yaya batun yarinyar nan? Ka san fa ya kamata ka zage da aiki tukuru domin kuwa zan iya kashe ko nawa ne akan wannan binciken."

Detective Sammani yayi gyaran murya ya ce

" Ai yallabai aikin ne yana da matukar wahala domin kuwa babu hoton wacce ake nema. Dadin dadawa nema ne muke yi a cikin sirri ka ce babu damar mu sanar a kafafen yada labarai. Hope dina ya ta'allaqa ne a gidan da muka je sai aka yi rashin sa'a nan ma babu labarinta"

Almustapha ya nisa. Kan sa ya daure. To ko zai fara cigiyar a gidan radio ne? Komai ta fanjama fanjam. Maganar detective sammani ta katse shi da ya ce

" A cikin satin nan ne ma da dan ji wata jita jita. Wai kamar an taba ganinta a wani gari da ke hanyar zinder"

Almustapha ya zaburo gabansa na dukan uku uku ya ce

" wani gari ne haka?"

Ya ba shi amsa da 

" Matamaye"

Almustapha ya hade girar sama da kasa alamun zancen bai zauna masa ba ya ce

" Har mai zai kai ta wannan kauyen? Me take yi? "

Babu wani kwana kwana ya ce

" yanzu haka ba zai wuce karuwanci ba"

Wata irin zabura Almustapha yayi har sai da detective din ya tsorata. Sai ya ji da ma bai fada ba saboda ganin irin shakar da yayiwa mutumin nan rannan.

Wani irin daci ya ji ya mamaye masa zuciyarsa har bai san lokacin da ya nunawa detective din danyatsa ido jawur ya ce

" Yar uwar tawa zaka danganta da wannan mummunar kalmar? Kan ka daya kuwa?"

Ganin yadda ransa ya baci matuka ya sa detective sammani cewa

" Yallabai ina ga fa ba ita din bace. Al'amarin zai iya zama jita jita."

Daga nan Almustapha bai kara cewa komai ba ya buga tsaki ya koma cikin ofis din detective sammani yayi ficewarsa yana mamakin irin wannan zafin rai.

Ko da ya dawo cikin ofis din ma sai da ya nemi robar ruwa ta swan madaidaiciya ya kwankwade, mamaki ya kama shi wai Rokaiyatou ake dangantawa da karuwanci! Karuwanci fa! Me aka yi aka yi wannan sana'a. A ce jinin Ahmadou Tillaberi ta kare a haka? Inaa karya ne!

Yanzu da a ce Momodou zai dawo duniya ya ga ya bar Rokaiyatou na karuwanci ai sai ya kashe shi! Ashe ma bai kai a ba shi amana ba! Ashe ma shi ba danuwa nagari ba ne!

Mutuwar Momodou na tsaya masa a rai shin akwai wanda ya kai shi jin ta kuwa? Ji yake kamar wani bangare na shi a cire an yar har yau ya kasa daidaituwa.

Idan ya tuna maganganun da suka tattauna saura bai fi kamar kwanaki kadan ya rasu ba sai tausayi ya lullube shi. Ya kan ce masa

" Ina kamnar ta tun tana zanin goyo. Bata da wanda ya hi ni bani da wanda ya hi ta"!

Matar danuwansa!

Allah ya cika burin momodou an daura..Allah bai yi za a zauna ba!

Rokaiyatou ashe burin naku da Momodou ba mai nisan zango ba ne?!

Abu daya yake gani kamar ya zame mi shi wajibi. Ya nemo yarinyar nan ya mata gata. Mahaifinsu shi ne silar komai ya kamata shi ya gyara.

Ina ma za a gan ta , da sai yayi mata gata irin na uba! Shi zai aurar da ita, sai ya nemi mutum kamili wanda zai rike amanarta! Idan haihuwa ta yi zai kula da yaron! Wa ya jawo? Ai su ne!

A irin wannan tunanin ne ya ji zuciyarsa tayi baki kirin har ta kai shi ga janyo durowar teburinsa ya zaro kwalin taba. Abunda ya dade bai yi ba. Dama bai cika sha ba sai idan yana cikin bacin rai.

Ya kyastawa kara daya lighter zai zuka kenen sai ya tuno maganganunsu da Rukky. Yanda yake nuna mata ba ya son zuke zuke. Sai ya kashe ya yar. Bacin rai ne kawai ya taru ya masa yawa.

Abunda ya assasa lamarin bai wuce kiran da Hajiya khulsomou tayi masa ba na zagin kare dangi dazu. Wai dan ta ya mutu ya hau kan dukiya ya danne. Abu daya yasa bai tanka mata ba, Momodou.

Sannan ya wayi gari da son siyan wasu kanfanunnuka da suke so su hade da nasu. Dukiya bata son sanya, rassa ake mata domin ta cigaba da yado tayi mamaya yanda 'ya'ya da jikoki zasu ci moriyarta.

Bai tashi daga ofis sai da ya tabbatar ya gama maganar siyan kanfanunnkan nan. Abu daya ne ya katse, shi shigowar sako wayar shi. Daga Rukky ne. Ya karanta

" Hi....je suis amorex!" ( im in love!)

Ya gane sakonta domin yana jin faransanci sai ya ji kashi tamanin din kuncin zuciyarsa ya tafi! Me yasa yake jin haka game da yarinyar?

Dama tana jin faransanci?

To wai 'yar ina ce ma?

Kamar lokaci yayi da zai san wacece ita!

Rashin sani...shi ya fi dare duhu

Ina ma ya san waccece

Ina ma ya sani ...kafin lokaci ya kure

Ina ma ya sani...kafin lokaci yayi halinsa

Lokaci sakarai ne...yakan tafi da abinda ka ke so!

#Maitafiya

16. Bankada

Ranar wanka ba a boye cibi

Kano, Nigeria

Hindatu ce ke zaune a gaban mudubi tana kwalliya, tayi da wani maneminta zasu hadu karfe hudu na yamma daidai. A wayarta ta saka wata wakar sa'adu bori da take so tana bi da baki

Lale hadiza lale lale hadiza yar malummai ka ga hadiza ta birgeni

Ina cikin yawona ka ga hadiza ta birgeni

Yara suna kiranta amare manya suna kiranta amare

Zama da kishiya tilas ne ba don uwargida na so ba!

Kai! Duniya tana kaunar Saadou Bori Allah dai ya jikan sa. Anya idan ta tashi aure da Alhaji Awaisu ba za ta kira yaron saadou bori ya wake su ba? Irin arzikin Alhaji Awaisu ai sai da haka yanda za ta fantama a cikin kawayenta.

Ita yanzu duk yanda za a yi bata iya auren wanda bai tara dukiya ba, wanda ba zai gina mata tamfatsetsen gida ba da motoci na alfarma suna harabar pakin. Ya bata ko da miliyan goma ne ta hado lefe na kece raini, Allah ta tuba ina tsiya tsiya ina miliyan goma a wajen Alhaji Awaisu! Ai wuce nan.

A cikin akwatin ajiyarta ta banki ma jiya miliyan 2 ya sa mata duk da ta ji dan sa ya kira shi daga zaria inda yake makaranta kan cewa lokaci yayi na biyan kudi kuma yace baya da. A wayarsa uwargidansa ta dau nambarta ta kira tayi mata zagin uwa da uba. Har da cewa wai

" Halin da kika sani ni da 'ya'yana da sannu sai kin fada! Inshallahu sai kin yi kuka da idanunki!"

Ji wani mugun fata! Yo ita ta aike shi? Ita ta sa Alhaji Awaisu yawon ta zubar har da za a kafa mata kahon zuka? Tun kan a haifeta yake yawon bariki amma kawai kawai dan an rainata sai a aza mata jakar tsaba? Bai zai yiwu ba fa.

Don haka ta dau aniyar auren Alhaji Awaisu ko don ta nuna wa uwargidansa ita ba komai ba ce. Da sannu zata gane wa ta zaga da sannu zata koya mata hankali.

Da wannan tunanin ta kammala kwalliyarta. Wani jan leshi ta daura ta dau komai fari ta saka. Dama bata yafa mayafi don ba zata iya ba. Ta dau jakarta kenen wayarta tayi kara. Kallo daya ta yiwa wayar ta ja tsaki, safara ce kanwarta. 

Ta san ba zai wuce roke roke ba abunda ta tsana. Ko korafe korafe wanda ita ba zata iya saurare ba kar ta makara. Ita fa tunda ta dauke yaranta ba sosai take lekawa ba, ina za ta iya? Ka je ayi ta maka dogon wa'azi kamar kai ka yiwa shedan ungozoma.

Sai ta ki dauka. Kara kiran da aka yi ne ta dauka a fusace tace

" Safara wai menene wannan irin kira haka kamar na dau kayan wani"

A zafafe ita ma safara din ta ce

" Mai da wukar, Hajiyarmu tun jiya take kawance emergency na asibitin Nassarawa. Idan kin yi raayi za ki iya zuwa" kit! Ta kashe wayar tana mamakin irin mugayen halayen da Hindatu ta koyo.

Sai taji gabanta ya fadi dam! Daga larurar idon nan Hajiyarsu bata cika ciwo ba. Sai taji jikinta yayi sanyi da ta tuna rabonta da ta leka gidan ma ta manta. Hidindimu sun mata yawa.

Sai ta dau motarta kawai ta wuce asibitin. Ko da ta isa sauran kannenta ne akan hajiyar suka gaisheta sama sama ta amsa a banzace. Daga nan sai ta fara borin kunya

" wani irin abu ne haka? Saboda tsabar rashin hankali hajiyar ta kwanta tun jiya a rasa wanda zai kira ni a waye ya fada mun sai yanzu? Sai ka ce wata bare"

Babu wanda ya tankata a cike suke da ita tam!Sai suka bar ta da halinta kawai dama su suka dage a kira ta, hajiyar cewa tayi a kale ta.

Ta kara da cewa

" Bani takardar magungunan da ba a siya ba na je na siyo"

Wannan maganar ce ta sa hajiyar ta dago kai a hankali ba don tana gani ba ta ce

" wanene zai siyo min magani?"

Suka ce 

" Hindatu ce"

Sai a lokacin tayi kokarin zama ta kalli sashen da Hindatun ke tsaye kamar zinariya ta ce a cikin murya irinta rashin lafiya

" Hindatu! Ki taso tun kina karama yar marainiyar Allah, na ciyar da ke da halal, na shayar da ke da halal, na tufatar da ke da halal, da karfin kwanjina na ilmantar da ke da halal. Amma duk abin nan da nayi miki ba ki gode ba sai kika kalli gazawa ta akan ki na wani dan kankanin lokaci! A yau ke zaki nema min lafiya da haramun? Shin idan kika min haka kin min adalci? Ki rike kudinki Hindatu, watakila ni lokaci na ne yayi. Ina miki fatan shiriya, ina miki fatan ki gane kafin lokaci ya kure miki!"

Wadanan maganganu na Hajiya Uwani sun yi mugun bakanta ran Hindu. A gaban kannenta da suka sa mata ido suke watsa jita jita akanta za a yarfa? Ai ita ce mai haramun din? Wai me yasa sau dayawa naka shi ke maka bakin ciki? Kana talauce baka huta ba kayi arziki baka huta ba.

Amma ta san laifin safara ita ce ta zuga hajiyarsa da sannu zata koya mata hankali. Ta ce

" Hajiya wallahi ki daina sauraren maganganun batanci na mutane akaina. Suna bakin ciki da ni ne kawai. Na sha gaya miki babban aiki na samu daga nan kuma na hada jari nake biznes na tafiye tafiye zuwa kasashe ina saro kaya. Dalilin kenen da ban cika zama ba. Amma dai kiyi hakuri"

Maimakon hajiyar ta amsa sai kawai ta kwanta abunta ta juya mata baya. Ai ita ba yarinya ba ce yaushe za a zaunar da ita ake tsara ta. Da Hindu ta ga kamar da ma an kira ta ne a wulakantata sai ta fice fuu cike da fushi. Daga nan ne ta kira karamar kanwarsu ta bata dubu goma. Ta ce duk abunda ake ciki ta gaya mata. Yarinyar ta ce tana jin yau za a sallame su ma. Ba ta bi takan hakan ba ma tayi gaba.

A mota ma tana ta sake sake. Za ta je wajen malam a kama mata Alhaji Awaisu da kyau. Aure za tayi ko dan yan hassada su dauke ido akanta. Ga shi nan kiri kiri ana so a raba ta da mahaifiyar ta. Kai mutane ba su yi ba.

Ta bar asibitin, har ta zo gadar lado sai taji karan wayarta. Gabanta ya fadi sosai don tunanin ko daga asibiti ne za a ce hajiya ta cika. Sai ta ga sabanin hakan. 'Yar Modu ne . Ta yi sauri ta dauka ya ce

" Hindu kina ina?"

Ta gaya masa. Ya ce

" Maza maza bamu da nisa karaso kan titin maiduguri road ki sha kallo. Kyaun karya ai hallara! Ahayye yau naga abunda ya isheni abun zama ya mutu ya bar zani! Za a yi yakin ojuku a karo na biyu. Mu dai 'yan mu hada ne ba 'yan mu raba ba! Duk wacce ta raba wannan fadan ni 'yar modu na ce Allah ya tsine ma ta!"

Ba tayi wata wata ba ta ce

"gani nan!"

Cikin minti biyu ta karasa inda 'yar modu yake ya fado motarta ya na cewa

" mu tsaya cak anan, ki zuba ido kofar kemis din can ki sha kallo"

Ta buga tsaki ta ce

" Ji wani sabon salon iskanci. Ni na zata ma wani abun ne. Zan tafi wani babban uzuri ka tsare ni"

Ya kama haba ya ce

" Ke Hindu! Anya kuwa ba irinku ba ne ake bude kofar tuba gajen hakurinku ya sa har a rufe ba ku tuba ba! Minti nawa ne idan ma karya nayi za ki tsire ni? Uwar gajen hakuri! Ke idan gajen hakuri abun yi ne uwaki ta kawo ki duniya?! Ai da garin garaje ta barar da cikinki! Ahap!"

Abu daya ne tal ya hana Hindu mayar masa da martani zagin tsintar waken da yake yi mata. Al mustapha ta ga ya fito daga wani babban wajen siyar da magani dauke da karamar leda, a gefensa Rukky ce hannayensu a sarkafe! Suka shige wata bakar mota mai bakeken gilasai suka shura gaba.

Saboda tsabar mamaki sai Hindu ta ji kamar ruwa ya cinyeta. Ta juyo ta kalli 'yar modu da ke mata kallon hadarin kaji ta ce

" Me nake gani haka? Yau ni Hindatu me zan gani! Yar modu ko ido na ne"

Ya ce

" Ina fa idon ki..abun da yake akwai shi kika gani! Rukky ce take wasa da bakin bindiga! Duk inda harsashi ya subuce kin ga ai dole kan wani zai fada! Ahayye ana rikici a legas billahillazi har an kashe mutum dubu!"

Mamakin Rukky da Almustapha ya kasa barin Hindatu. Ashe Rukky maciya amana ce. Ta san ita ta kwace Almustapha amma ta zauna cikinsu ake jaje? Abunda ya fi batawa Hindatu rai kenen.

Don ranar a gabanta ta karbi wasu binne binne ta ce zata taya Luba da su. Ashe makirci ne!? Ashe basaja ne! Wasanta take gyarawa taka bata na luba. Lallai ta yarda karuwa bata da amana. Amma za su shayar da ita ruwan mamaki.

Ta kalli yar modu da kyau ta ce

" Akwai matsala, Akwai babbar matsala!"

*********************************

A safiyar Ranar da Almustapha ya farka ne a matukar gajiya. Ya yini da tunane tunanen tunkarar Rukky ya ji wani abu a kanta. Sai kuma mutanen jam'iyyarsa suka kira sa kan akwai fa mitin yau da tsakar dare.

Ba shi da wani zabi illa ya tafi can. Maganganu ne dai kan yarda abubuwa zuka dau zafi. Mafi yawan manyan manyan an yi musu kashedi da taka tsan tsan kan harkokinsu saboda abokanan gaba fa idonsu na kai. Neman dalili daya suke mutum ya tabka wani kuskure ko abun Allah wadai su yiwa mutum caa mutane su guje shi. Daga nan abu ya zo ya baci a rasa kuri'un dubban mutane. Abunda ba a fata.

Daga wannan mitin bai kwanta ba sai bayan asuba. Ya tashi karfe 10 na safe a gajiye tilis. Shi ma ba wani abu ba ne ya tashe shi sai kiran waya daga mahaifiyarsa.

Hankalinta kwance ta ce

" kwana biyu shiru kai baka leko ba idan an zo inda kake ma ba samunka ake ba. Abubuwan siyasa sun matso kuma ba a ganinku."

Anan ya gaisheta ya kawo mata dan uzurinsa. Ta karba ba tare da ta wani damu ba tayi masa maganar wasu kudade ya ce zai turo. Sai daga karshe har za suyi sallama ne ta ce da shi.

" Ka san mahaifinka kuwa an kawo shi yau kwana biyu daga Niamey jikinsa yayi tsanani ko maganar kirki baya iyawa? Da kyar dazu na sa masu aiki suka shiga suka dan goge masa jiki ko ya dan ji dadi. Amma fa bai iya daga komai"

Wani irin abu ne ya tasowa Almustapha tun daga sassan jikinsa zuwa zuciyarsa ya tokare. Mahaifiyarsa ce kawai zata iya masa haka ya kale. Ubansa yana kwance irin haka sai yanzu zata gaya masa? Har take masa wasu zantattukan kudi? Wani wata irin zuciya ce da ita. 

Bai ma iya amsata ba kawai katse wayar yayi ya tashi ya shirya ya fice daga gidan. Gidansu ya wuce kamar yanda ya saba ya tardata a falo tana kallo. An kawo mata abun karin safe tana karyawa.

Gaisheta yayi sama don kar ma ta tsare shi da wata hirar ya wuce sashen mahaifinsa. Abu daya ne ya sa ya tsaya cak! Wani irin wari ne yake busowa da ya rasa na menene. Ya tsaya yana ta dube dube a falon amma bai ga komai ba. Sa'annan falon ma ba kowa duk tarin abokanan Alhaji da ke zama a babban falo babu alamarsu. Bai ga wadanda ake ce suna kulawa da shi ba. Wai meke faruwa ne?

Karasawa dakin mahaifinsa da yayi da tura kofar shi ya sa ya ji wani amai ya taso masa. Wani hamami ke fitowa ba kuma daga kowa ba sai daga Iliyasou Tillaberi.

Da sauri ya karasa cikin mamaki yana taba baban nasa sai a lokacin ya lura kamar bacci ne ya fara daukan sa, an canja masa kaya zuwa jallabiya sai dai dakin idan ban da doyi ba abunda yake.

A fusace ya fice ya tarar da Hajiya Hadiza ta dauki wani yankakken tufa ta kai bakinta. Idonsa ya rine yayi ja saboda bacin ran ganin halin ko in kular da aka bar mahaifinsa ya ce

" Mummy menene haka wai? Ashe haka jikin abbanmu ya tsananta shi ne ba a kira ni ba? Ga dakin duk wari ba a gyara ba amma ba shi abinci ya ci kuwa? Ina masu aikin ne wai..in dauke su aikin gida su tsaya suna min sakarci! To yau kowa zai bar aiki tunda ba gidan ubansa ba ne! "

Ya fara kwala musu kira cikin bala'i. Ta kalle shi a lalace ta ce

" Duka na ka zo kayi kenen? Tun yaushe ake tsaye akansa? Ko kuwa don ba shi da lafiya sai kowa ba zai yi uzurinsa ba. Ita khulsomou da jiyyarsa ta isheta ta zo ta watsar shi anan wa yace tayi ba daidai ba? Tun da ya zo shekaran jiya ake hidima da shi, amma fa wari daki bazai daina ba don abun daga jikinsa ne. Wa zai jura?"

Kawai sai ya rasa me zai ce mata. Mahaifinsa yana da tarin laifuffuka akansa amma ba zai taba barinsa a haka ba. Wucewa yayi ya koma dakin a fusace. Yana jin takunta a bayansa bai kula ba. 

Shirgin dakin ya fara watsowa waje. A lokacin ga lura mahaifin nasa ya tashi. Kokari yake yayi magana amma bakinsa kamar ya karkace. Abunda ya sa ya rude kenen. Yana masifa yana bala'i. 

" mutum marar lafiya kamar wannan, a bar shi a gida. Sai ka ce marar gata!"

Ya dunga sirfawa yan aikin nan balai suna kwashe kaya. Yana cewa duk yau zai kore su daga aiki. Mafi yawan fadan da mahifiyarsa yake amma kuma ba zai iya fitowa ga da ga ya fadi hakan ba.

Ya kama laluben waya zai yi magana da mai kula masa da harkar shige da fice kasashen waje. So yake a gobe su bar kasar ya kai shi asibiti.

Kwala kiran da uwar take masa ne ya katse shi. Kiri kiri ta kasa shigowa dakin wai wari ya isheta. Ya fito ta ce da shi

" Kai kar ka soma daukansa ka fita da shi. Acan ma haka khulsumou ta ce ya ki, shi ne ta kawo shi ta watsar anan. Wani malami aka kirawo ya ce kuma ciwonsa ba na asibiti ba ne. Sihiri ne ya dawo masa! An masa wanka ya fi sau bakwai. Amman wallahi ya ce ba zai daina wari ba!"

Wani abu ne ya sa gabansa ya fadi dam! Jikinsa yai matukar sanyi. Ya ce

" To yanzu ya za a yi?"

Ta ce

" Na sa a yiwa wani malami magana ya fara kawo masa rubutu ya sha. Amma fa yace babu wani abu da zai yi tasiri sai ya nemi yafiyar wadanda ya zalunta. To ka ji yanda ake ciki"

Jikin Almustapha ya kara sanyi. Babbar magana ce aka baro kuma bai san ta inda zai liqe ta ba. Kawai sai ya koma dakin mahaifin nasa. Duk warin da jikin uban ke yi ya karasa ya kama hannunsa. Zafi ya ji rau! Ya ce da shi

" sannu Abba! Zan fita na siyo maka magani. Allah ya kara lafiya"

Ya dago ya kalli Almustapha. Wani irin huci jikin sa ke yi kamar ana dana masa wuta. Ji yake kamar ana jan sa! So yake ya ce masa kada ya wahal da kan sa ya siyo magani amma ya gagara. So yake ya gaya masa irin tafasar da jikinsa ke masa da mafarkan da yake yi da Ahmadou a kullu yaumin! Ko dai ya fadawa Almustapha sirrinsa ko zai samu sassauci? 

Da Almustapha ya ga yayi bakam sai ya zata ko bacci yake so ya koma. Sai ya fita yana kiran wani abokinsa likita da ya rubuta masa wasu 'yan pain reliever haka ya sai wa uban. Daga nan ya fice daga gidan.

Fitarsa ke da wuya Rukky ta kira shi da ya biya ya dauke ta a wajen wani atm akan maiduguri road kan cewar bata fito da mota ba. Da ya dauketa ne ya tuna akwai wani wajen siyar da magani akan titin. Suka shiga ya siyo suka wuce. Anan ne yar modu da hindatu suka gan su.

Ko daya bar gurin gida ya mayar da Rukky. Ta kalle shi cike da damuwa ta ce

" kamar dai wani abu na damunka ko?"

A hankali ya nisa ya ce

" Wallahi mahaifina ne ba shi da lafiya"

Yanayin fuskarsa ya nuna tarin damuwa abinda ya sa mata damuwa kenen. Wannan ne karo da farko da ta fara jin yayi magana akan wani nasa. Sai ta ji kamar ta ce za ta bi shi su duba shi. Amma ta san hakan ba mai yiwuwa ba ne. Tayi masa fatan samun sauki ya amsa mata da cewar zai dawo komin dare akwai maganar da zasu tattauna.

Da fitarsa ya koma gida ya tarda shi ya kara farkawa da alama dai baccin ba wani samuwa yake a gareshi ba. Ya ballo magunguna da ruwa a kofi ya tallafe shi zai ba shi amma sai ya ki. 

Illiyasou Tillaberi ya kurawa Almustapha ido yana ta kakarin magana. Shi ma Almustapha yayi tsai yana kallon bakinsa so yake ya gane me yake son cewa. Sai daga baya ya gane

" Ni...ni..ni...nik kashe Ahmadou!!"

********************************

Luba ce tayi sakaka da baki tana kallon Hindu da 'yar Modu da suke labarta mata wani labari mai kama da alamara. Bayan sun gama rantse rantsensu kawai sai ta fashe da dariya ta ce

"Wai yau April ne? Har an fara april fool? Kawai dan ku samu abun fada akaina za ku ce Rukky ce ta kwace Almustapha? Ita Rukky in banda ranar da na kai ta wajensa ma yaushe ta san shi? Nawa Rukkyn take yarinyar da ki maganar arziki bata cika ba? Haba Hindatu idan yar modu yayi hakan dan ya ci kudina har da ke? Kin manta yanda muke da Rukky har za ki ci amanarta haka? Mu fa aminan juna ne!"

Har cikin zuciyar Luba da gaske take domin kuwa tana kaunar Rukky da Hi ndu don a shekarun nan su kadai zata gani ta kira yanuwa. Tare suke fadi tashinsu a bariki kuma suke rufawa junansu asiri. Yanzu a zo daga sama a ce wai Rukky maciya amana ce ta yarda ai da sake. Sai ta ji Hindu ta fara fice mata a rai a ganinta kamar tana so ta yiwa Rukky cin dunduniya ne don wata manufa tata. Kai duniya ba gaskiya!

Yar modu ne ya kama baki cike da mamaki sa'annan ya aunowa Luba dakuwa ya ce

" Ka ji 'yar tselan uwa! Ana makadi ya fada ruwa kina ganga ta jiqe! Kanwar uwaki take Rukkyn? Allah ya sa kashin awaki kuke, kuna dirowa kawa rabewa za kuyi! Wannan da a mutanen farko kika zo billahillazi ba kya karbi shahada ba! Daga ganinki an ga su Abu jahal sarakan taurin kai! To ko ki yarda ko kada ki yarda sukari ita ce ta miki kwacen saurayi. Ta kwace Al mustapha. Ra'ayul aini muka gan su. Yadda na gan su Allah sa na ga annabi!"

Luba ce ta kara kallonsa a sakarce ta ce

" ka ga annabi ko ka ga walakiri? Kayi abinda za ka ga annabin ne?"

Ya ce

" Au au ka ga mutanen quraishi! Masu dangantakar jini da annabi! Ai abun rabo ne! To bari na labarta miki ko baquraishiya ce ke, idan ba ki shuka abun arziki ba, ke ba ki tuba ba, to ke da ganin annabi haihata haihata. Alquran sai dai ki ga gyatuminki! Ehe! Na dai gaya miki"

Hindu ce ta kwantar da tarzomar ta ce

" look guys wannan fa ba abun musu ba ne. Ke luba tunda baki yarda ba sai ki shirya ki je gidan Rukky da dare. Jikina ya bani za ki same shi a gidan. Sai ki shiga ki ganewa idonki. Ai kyaun karya hallara!"

Maganar Hindu ta sanya jikin luba sanyi. Sai ya zamana ta fara raba daya biyu. Ko dai? Don ta ga yanda suka hakikance to amma idan ta tuno fuskar Rukky sai ta ga kamar ba zata aikata ba. 

Anan dai aka bar zancen cewa da dare za ta je zuwan bazata. Luba ta cigaba da waswasi a ranta.

*********************************

Da daddare kamar yanda Al mustapha ya alkarwanta gidan Rukky ya wuce. Gabadaya ya kasa sukuni, maganganun mahaifinsa ne suke dawo masa. Ya san yayi zargin hakan amma gaskiya ya so a ce ba hakan ba ne.

Wai ina zasu da hakki ne? Sai ya ji komai na kamfanin ya fara fice masa a kai. Tun ba a je koina ba mutane sun fara gudun mahaifinsa saboda wari hatta momynsa ya ga halayyar data fara nunawa.

To yanzu menene abun yi? An ce sai ya nemi gafara to a ina zai nemi gafarar? Neman yarinya ya zama balai to amma yana ga lokaci yayi da zai fara sanarwa a gidajen radio. To amma ba hoto! Ba fasaltawar kamanni. Ga abubuwan siyasa da me zai ji ne wai??

Maganar Rukky ce ta katse masa hankali ta ce

" Almustapha za ka iya taimakona ka kwatarmin 'yancina?"

Ya tsaya yana kallonta a tsanake so yake ya gane inda maganar ta dosa. Ya san ba mai son tambayoyi ba ce yana tambayarta zancen zai watse. Sai yayi kasaqe. Ta cigaba da cewa

" so nake kayi fito da fito da makiyana!Ga nunawa duniya kai masoyina ne! "

Abu daya ne ya fado masa a rai..Luba! Sai yake gani kamar ya gane inda zancen Rukkyn ya dosa. Don haka sai yayi murmushi ya ce

" Baki da damuwa. Zan nunawa duniya ni masoyinki ne!"

Ranta ta ji yayi fes! A take ya wurgo mata wata tambaya a karo na biyu

" Ya aka yi kika fada karuwanci?"

Tsira masa ido tayi tana masa kallon tar. Tun bayan momodou bata taba jin wani a zuciyarta kamar Al mustapha ba wai me ya sa? Ta cigaba da gayawa zuciyarta cewa karuwa fa so ba nata ba ne amma ta kasa hana kan ta! Sai ta ji kamar tana so ta gaya masa ko ita wacece. 

" Bam! Bam! Bam!"

Karan bugun kofar da ya katse musu kallon juna kenen. Ya kalle ta a mamakince ya ce

" wani irin bugu ne haka? Ko maigadin dana aika ne?"

Bata ba shi amsa ba ya karasa bakin kofar ya bude.

Luba ce a tsaye sanye da wani wando tri kwata da riga marar hannu. Komai da ke jikinta baki ne kuma ya kama ta tsam! Da dare ne amma sai ta dauki wani bakin gilas ta kwama. Aka tsaya ana kallon kallo tsakaninta da Almustapha!

Gilas din ta kwabe tana dubansa a tsanake idonta ya kada yayi jazir na alamar ta sha wani abu. Bata ce da shi kazil ba ta wuce ta karasa cikin falon inda Ruky ta ke a kishingide. Ta dago suka hada ido karaf! Gaban Rukky ya bada dam!

To amma da yake ita ma ta goge a bariki maimakon ta nuna rudewa kawai sai ta koma ta kishingida tana raunar cingam kas kas. Sai dai ayi wacce za a yi! Almustapha ba ta ga mai raba ta da shi ba!

Luba ta bi Rukky da kallo a tsanake cike da tsannanin mamakin da bata taba ji ba tunda uwarta ta kawo ta duniya! Ta sha cin amanar mutane amma ko da wasa ba a taba gwada cin amanarta irin haka ba sai yau! A yau din kuma wai Rukky! Yarinya karama da a gabanta ta shigo bariki! Lallai yau ake yin ta!

Luba ta fara tafa hannayenta alamar jinjina ta ce

" lallai na baku award na manyan maciya amana na wannan zamani! Ashe batun da ake gayamin gaskiya ne? Almustapha ni ka yada ka dau aminiyata Rukky? Rukky ni kika yiwa zamba cikin aminci kika kwace Almustapha. Ku ka hada kai ku ka zambace ni!"

Ya daka mata tsawa ya ce

" Who the hell do you think you are? Ai ni a rayuwata ke ba komai ba ce! Ni ina da zabi akan irin yarinyar da nake so kuma ke ba irinta ba ce! Ni Rukky ita raayina kuma ita na zaba. Dan haka get the hell out of this house!!"

Luba ji tayi kanta na juyawa saboda tsabar yadda maganganunsa suka tarwatsa mata zuciya. Ita Luba da ta cika mace gaba da baya ita ake yabantawa kan wata aba Rukky? Wata irin tsana ce ta mamaye ta.

Ta juya tana kallon Rukky wacce ke karkada kafa na nuna alamun ta ci gari. Ta yi murmushin takaici ranta na raya mata sun tafka kuskure ta ce

" Ba ku ji gabanku ya fadi ba! Ba ku ji shakku zama abokanan hamayyata ba! Rukky ba ki ji kamar kin shiga ukun ki ba? Da lokacin da kika fara son Almustapha kin gayawa zuciyarki ba a wasa abakin wuta. Domin idan aka fada mutuwa ake!!! Da sannu zan nuna muku wacece Lubabatu! Da sannu zan saku da na sani. Watarana idan kuka ga wani zai ci amanata da gudu zaku hana shi domin kuwa bakin rijiya ba wajen wasan makaho ba ne!"

"Get out!" Abunda ya ce da ita kenen yana nuna hanyar waje. Ita kuwa Rukky ta kasa cewa kanzil! Cikinta fargaba ne taf! Dan ta san waccece Luba.

Luban ce ta kalle shi a tsanake. Ta mayar da gilas din ta ta nuna shi da danyatsa

" Ashe kai wawa ne! Ina ganinka kamar mai wayo ashe sakarai ne!! Wa ke fuskantar kura gaba da gaba? Da sannu za ka manta cewa kai ne! Ke kuma...!

Ai ba tai wata wata ba ta daga hannu ta shararawa Rukky wani mahaukacin mari ji kake taaaaas!

Ai bata ajiye hannu ba Rukkyn ta hankadata kan wani teburin glass na gefe ji ka ke tartatsaaaaa!

Ya yanki Luba a hannu yana digar jini. Ta dauki bangare daya na gilashin ta wurgi Rukky da shi. Ya yanketa a kuncinta na dama ya daki bango ya tarwatse!

Ganin idan ya kalle su za su iya hallaka junansu kawai sai ya hankada Luba waje ya kulle kofa. Tayi buge bugenta da zage zage da mugayen alkaba'i ta wuce.

Ya dawo ya tarar da Rukky na sharar hawaye ya fara lallashinta da irin matakan da zai dauka akan lubar. Ta ce da shi

" Ba ka gane dalilin kuka na ba! Raba ni za tayi da kai! Luba ba zata iya jurar ganinka da wata ba"

Nan ya gaya mata maganganun kwantar da hankali da cewar da safe zai sa yan sanda su mata gargadi, a yi musu tsakani. A haka aka kwana.

Ko da ya tashi da safe nan ma gajiyar ce turum a kan sa. Kan sa ya dau caji ga shi ana jiransa a ofis game da wani mitin mai muhimmanci da za suyi. A haka ya bar Rukky da alkawarin zai dawo.

Yana tsaye a ofis ne da misalin karfe biyun rana sun yi meeting sun fito. Ya sa sakatariyarsa ta hada masa shayi ta kawo masa. Rabonsa da cin abinci ya manta. Tunaninsa bai wuce ya gama da ofis ba ya garzaya ya ga jikin mahaifinsa ba.

A lokacin ne wani daga cikin yan siyasarsu ya kira shi kan cewa ya kamata su fita kamfen wata karamar hukuma. Domin kuwa an yi ittifaki cewar su na da magoya baya dayawa a yankin.

Sakatariyar ta sa ce ta leko da bayanin wai wata na son ganinsa. Ransa ya fara baci, ya san ba zai wuce luba ba. Wato haukarta har ta kai ta zo masa ofis ta ce za tayi masa tijara? Ta san ko shi wanene kuwa? Kamar dai ya kamata ya nuna mata madafan ikonsa! Ya cewa sakatariyar ya ce ta shigo zai ga iya gudun ruwanta.

Ya juya bayansa yana waya so yake suyi sallama. Daga nan ya ji da wannan yarinyar , karamar kilaki! Ya ji shigowarta amma bai juya ba suka yi sallama a waya. Ya juyo fuskarsa a daure tam! So yake yayi mata gargadi na karshe! Babu ita babu Rukkyn sa. To amma me?

Sai ya tsaya cak!!

Idanunsa ya fara gano masa wata halitta daban.

Doguwa ce sambal mai dauke da garun jiki. Tana sanye da wata bakar riga a jikinta da bata kara mata kyau ko rashin kyau ba. Fuskarta fayau ba alamun nuna kwalliya. Kitso ne irin na karin gashin doki a kanta siri siri ta daure.

Suka tsirawa juna ido yana tuno abubuwa da dama! CACA!!

Wani murmushi ta saki mai ma'anoni daban daban. Ta ce 

" Hello Al Mustapha"

Ya hadiye wani abu makwat! A makgwaronsa. Sai ya ji gabansa na faduwa, kawai ya san ba alheri ba ne.

Ya ce

" Hello REBECCA...... "

Sai ta tako a hankali har zuwa inda yake. Kawai sai ta saka hannu ta rungume shi. Ta zo daidai saitin kunnensa ta ce

" Our..... baby ........is home!!!"

Wasu sirrikan basu boyuwa

Wasu sirrikan naso suke, suyi rassa su tarwatsa mai su!

Irin haka ce ta faru da Almustapha Iliyasou Tillaberi

Kun ji silar bala'in da ya janyo za a rasa rayuka.....

Za a sake bankada sirri....

Za a qarke a gidan yari....

Haka yanayin tafiyar yake, wasu duk yanda aka so ba zasu taba kai labari ba!!!

#maitafiya

#donutfairy

17.Ai sharri kare ne, mai shi yakan bi!

( i think i'm about to take a break)

Kano, Nigeria

Shekaru kadan da suka wuce

Harabar La mirage cike take da manyan motoci na masu fada a ji, wadanda shedan ya buga musu ganga suke taka rawa. Ranar ta kama asabar yawan yawan ma'aikata da suke Abuja da kaduna sun shigo hutun karshen sati. Mafi yawansu kan rashe a wannan waje domin nishadi, suna taba dan shaye shaye da caca.

Wannan karin wani mawakin Hausa suka dauka mai suna "dan mudubi". Sukan yi hakan idan sun so nishadi ko su dauko masu garaya suna wake su kan su na fasuwa.

A ranar dai waken dan mudubi bai wuce kan Almustapha ba. Almustapha bai fasa yi masa ruwan nera ba kamar bai san ciwonta ba!. Ran dan mudubi fes! Har yakan ce

Ka ga Mustapha gwani na gwanaye! 

Yaro da kudi abokin tafiyar manya

Mai takalmin karfe kowa ka taka ya taku

M

usty nera ka je las vegas sun buga sun kyale!

Wanan abu kan fasa kan Almustapha, sai ya dunga jin kamar shi kadai ne ya gawurta duniyar! Aka dunga cika masa kofi da gulder yana sha yana barin nera!

Akwai wani da ake kira Hafeez kamala. Wani matashin yaro ne mai irin zubin Almustapha. Shi ma gwanin caca ne ba karya kuma wannan kirari na dan mudubi yana sosa masa rai. Yaushe Almustaphan ya shigo bariki har da zai nuna musu ya isa? Karamin yaro dan haure asalinsa ma ba dan najeriya ba! Ya za a zo garinsu a fi su da rawa sa'annan a bi su tsinannen duka?! Ina ba za ta yiwu ba!

Almustapha ya cigaba da cika tambulansa da giya yana durka ma cikinsa, yau nishadi yake ji! Wani abu da bai cika yi ba, buguwa da giya. Na kusa kusa da shi mazigansa da suke kiran kansu masoyansa sa suna kara ingiza shi nuna masa duniya fa ba komai ba ce.

Ana cikin wannan shagalin ne da Hafeez kamala fa ya lura Almustapha ya yi tatul sai yayi challeging din sa da caca. Ba ai wata wata ba aka share fili ana shirin ganin wannan wasa tsakanin gwanaye biyu. Kowa yana da magoya bayansa 'yan shaida. Ba a komai sai iface iface da kumburawa mutum kai.

Sai a lokacin Hafeez kamala yace

" idan ka cika kai gwani ne na gwanaye. Yaro ne kai abokin tafiyar manya. Ga dan mukullin mota ta. Sabuwa ce dal! Zuwan shekaran jiya. Benz ce da za ta kai kimanin naira miliyan ashirin. A yau na sata a tsakiyar fili idan a yau kai ka ci cacar nan na ba ka ita!"

Ya dauko mukulli ya aje bisa tebur

Waje ya dau ihu da sowa Almustapha yana murmushin takaici. Kamar shi har za ayi challenging irin haka? A la mirage babu gwani kamarsa! Zai nunawa Hafeez Kamala ya ci ubansa ya dama a caca!" 

Ya ce

" Na ka wasa ne. Me aka yi aka yi motar miliyan 20? A gurinka take kudi. Sabon kamfaninmu da zamu bude da zai doke kowani kamfani na sayarda kayan masarufi a Arewacin Najeriya gabadaya shi zan aza bisa tebur! In ka isa kai gawurtacce ne sai ka nuna a daren yau!Idan ka ci ni ka dauka na baka halak!"

Yawa yawan mutanen gurin sun ga wautar Almustapha to amma su fa 'yan abi yarima a sha kida ne. Sun san giyar kudi ke rudarsa, Idan ba don haka ba wa zai yi wannan gangancin?

Hafeez kamala ya ce a fusace

" karya kake ba zaka iya ba! Idan za ka iya dauko takardun a aje bisa tebur idan ka haihu cikin uwarka"

To wannan abu ya fusata shi har ya bazama dauko takardun da ke compartment na motarsa. A ranar ya karbo su daga inda ya bada a ajiya a banki, mahaifinsa zai saka hannu à wani waje. Sai akai rashin sa'a wannan muhawara ta ritsa da su.

Ganin abunda Almustapha ke yi kamar ba cikin hankalinsa dan nuna izza da isa ya sa sadiq abokinsa rike shi. Yayi nufin hana shi don ya san al'amari na giya to amma sai Almustaphan ya ki. Wai hakan zai iya nuna gazawarsa.

Ihu da sowa bai mutu ba a harabar la mirage kowa idonsa na kan abunda ake yi. Aka fara buga wasan karta tsakanin Almustapha da Hafeez kamala.

Wasu lokutan ba kullum ake kasa kaya a sayar ba, duk yanda mutum ya so sai yayi bandaro. To hakan ce ta faru domin kuwa babu wani tsimi babu dubara Hafeez Kamala ya cinye wannan caca!Bai yi wata wata ba ya wawashe takardun nan muhimmai ya bar Almustapha da mutanensa a zaune cikin madaukakin mamaki!

Wannan al'amari ya girgiza la mirage har ta kai fada ya balle. Almustapha yana cikin dimuwa da tashin hankali. A tarihin la mirage bai taba rasa caca ba. Bai taba zaton Hafeez zai ci ba, ko kusa tunanin shi bai ba shi hakan ba. Da ya san zai ci ko da wasa ba zai fidda takardun nan ba domin hakan wasa da rai ne!

Da kyar abokinsa sadiq ya janye shi ya kai shi mota. Dole abokin ya tuka ya kai shi gida. Ya kale shi da cewar zai garzayo ofis gobe su tattauna mafita.

A ranar Almustapha bai rintsa ba. Abubuwa biyu ke damunsa a rai. Da farko wannan kamfanin da shi za suyi suna. Ya mahaifinsa zai ji idan ya ji wannan ta'asar da ya tafka?

Na biyu a lokacin suka bude sabuwar jamiyyarsu, tayi fice tana tashe. Magana daya zata fito yanzu sun shiga uku da 'yan adawa. A bi shi da yamadidi. Watakila har wadanda suke ganin mutuncin shi su daina.

Duk abunda yake yi a boye yake yi. Almustapha mai son a ga shi mai tsantsani ne, mai tsoron Allah. Da hakan ya kan janyo manyan manyan mutane su so shi. Su so muamala da shi.

Wani irin hali gare shi na musa a fuska firauna a zuci. Za ka gan shi gaba akan sahu, shi ne taron kwamitin masallaci, gobe shi ne babba a taron musabaqa. Gobe bayarda da tallafi ga daliban makarantun islamiyya.

Bai cika son a san shi ciki da bai ba, yawa yawan dalilan da suka sa ya rabu da matarsa khairiyya. Yanzu idan zance ya fito kan ya nuna irin wannan ganganci da wani ido zai kalli mutane? Ya san ko giyar wake Hafeez ya sha bai dawo da takardun nan. Bai isa ya yiwa hafeez cune a sace takardun nan ba domin kuwa shi ma gwaskan kan sa ne! Dan duniya ne da ya dade a bariki. Abu kadan Almustapha zai yi Hafeez ya juyo kan sa, ya kuma san ba zai ji ta dadi ba! Don haka menene mafita? 

Dole ya san yadda zai yi ya dawo da takardun nan a karamin lokaci? Dole ne!

Da wannan ya kwana a ran sa.

**********************************

"Almustapha ya kamata fa ka gane" cewar sadiq" lalashin Hafeez ko yi masa fito na fito ba zai sa ya dawo da takardun nan ba. Wannan abu an yi shi ne specifically don a ci mutuncin ka. Ban ma yarda da wasan nan ba akwai wani magudi a ciki. Shin ko kana tunanin hada shi da hukuma?"

Wani irin numfashi Almustapha ya saki. Ya sa hannu ya loosing necktie din sa da yake jin kamar ya shake shi. Komai ya dagule masa a kwana 2 kacal! Me ye haka?

Hukuma? To ya cewa hukuma me? Ai kamar ya daga hannu ya caka ma ka sa wuka kenen. Makiyansa su ji suyi masa dariya. Bayan shi a karan kan sa ya san a sha cin makudan kudade da kadarori a la mirage. Ba a taba cinye shi a caca ba sai a ranar. 

Ai ko dan cikinka ka saka a caca a la mirage ka fadi to ya cinyu! Balle takardun kamfani. Dama ai caca ta gaji haka ko ka ci ko a cinye ka.

Abun da yake tunanin ba komai ba ne ya zo ya tsaya masa a makoshi. Ba irin lallamin da bai aika an yi ma hafeez ba to amma abu ya gagara. Ya masa alkawarin kudade masu dama a madadin takardun amma ya ki. To shi yanzu ya zai yi? 

Kwanaki sai matsowa suke da mahaifinsa zai shigo da Niamey domin za a kaddamar da kamfani. Da me zai ji wai.

Ya kalli sadiq a tsanake. Abokinsa ne tun lokacin da daura alkawari da bariki. Ko banza sadiq idon gari ne kuma idonsa ne a wajaje da dama. Abokin sirrinsa ne domin kuwa yana matukar taimaka masa a harkokin lullube fuskarsa. Ya ce

" Sadiq kai na ya daure. Allah kwanakin nan ko runtsawa bana yi. Ni kawai ka bani shawara menene kake ganin za a yi?"

Sadiq ya nisa shi ma a kwana biyun nan ba kanta. Can kamar mai tunani sannan ya dubi Almustapha ya ce

" Amma ka san an ce idan gabas ta ki sai a koma yamma. Ba ka gani kamar ya kamata mu aje komai a gefe mu hada shi da malamai. Malamai masu aiki irin na hatsabibanci. Aiki irin na tsubbu! Su rufe masa baki su rufe masa gani ya dawo da takardun nan ko ya ki ko ya so!"

Kallin galala Almustapha ke yiwa Sadiq. A rayuwarsa iskancin sa ya iskancinsa amma bai taba shiga harka ta irin dube duben nan ba. Ma fi yawan lokuta ma bai yarda da su ba. Gani yake wani ne kawai yunwa ta ishe shi ya baza buzunsa yake yin damfara.

Ya ce

" Kai sadiq wadannan yan damfara ne kawai! Me za su iya mana banda su karbi kudaden mu su ware? Ka sake shawara"

Dariya sadiq yayi ya ce

" yallabai kenen. Ai idan baka san gari ba to ka nemi dan jagora! Da gaske malamai na damfara , to amma wannan kankat ne! Dalili kuwa lokacin da mahaifinmu ya rasu ka san ya bar mata da yara dayawa. To an ta yin hatsaniya wajen rabon gado.

Mahaifiyarmu da take mowarsa akwai takardun gidajensa da filaye dayawa a gurinta. Magada suka yi mata caa ta fito da su ita kuma bata ga dalilin hakan ba. Wallahi da ta ga sun sako ta gaba ba shiri ta dauke ni muka je wajen wannan malamin aka rufe bakinsu. Har jini sai da aka zubar!Ka san Allah? Yau shekara goma kenen da rasuwar wallahi har yau! Ba wanda ya kara daga maganar filayen nan!"

Wani irin shock ne ya shigi Almustapha har ya kurawa sadiq ido. Karara ya gane gaskiyarsa yake fadi. Bai yi mamaki ba amma abun ya tsorata shi. Wani sashe na zuciyarsa na raya masa ya je wani na hana shi. Ya ce

" Sadiq anya hakan kuwa ba babban zunubi ba ne? Ga hakkin mutane da kuka danne ga kuma shirka?"

Sadiq ya dan jingina da kujerar da yake zaune yana murmushi ya ce

" Lallai mutumina ba duniyar kake nema ba. Ai me neman duniya baya tone tone. Duk wadanan manyan mutanen da ka ke gani attajirai da manyan masu kudi a tunaninka haka sunka zauna? Wa billahillazi sai da tsaro! Ko ba ka nemi kayan yaki ba ai ka nemi na kariya.

Kuma waye ya gaya maka shirka ne? Ba fa boka ba ne. Ba a daji yake ba a gidansa yake a zaune.Kawai dai yana da ilimin Almatsutsai da taurari. Da su yake amfani ya taimaki mutane su biya bukatarsu. To..to idan banda abunka ma Allah ai gafurur rahimu ne. Idan ka gama al'amarunka na biyan bukata ba kawai sai ka roke shi gafara ba! Ka tuba, wallahi yafe maka zai yi."

Sai zuciyar Almustapha mai tsananin son biyan bukata ta ga ai hakan ne! Kuma ga shi shi bama hakkin wani zai danne ba hakkinsa ma zai kwato. Me ye a ciki? Shi ba jini zai zubar ba

Kuma inshallahu zai tuba.

Da wannan suka shiga mota suka tafi wani yanki na kauyen Rano ba su tsaya ba sai a kofar soron malamin nan.

Tsoho ne amma ba tukuf ba. Ya shaida sadiq domin kuwa yana yawan ziyartarsa shi da mahaifiyarsa. Babu wani bata lokaci suka yi masa bayani. Ya yi 'yan zane zanensa a kan kasa ya dago ya kalle su yace

" Za a yi aiki, ba kuma wani abu ne mai wahala ba. Da kan sa zai dauko takardun ya dawo da su, kuma ba zai kara tada zancen ba, ba zai taba bari a masa zancen ba kuma ba zai kara saurarar duk wanda ya masa zancen ba!"

Almustapha ya ji ran sa fes! Anya ba zai dawo wajen mutumin nan akan alamuransa na siyasa ba? So yake ya kafa kansa watakil shekaru kamar goma masu zuwa sai ka ga ya zama gwamna!

Ya ci gaba da kallon tsohon yayin da tsohon ya cigaba da bayani kamar haka

" kafin hakan ta faru sai ka nemi tauraruwarka. Sai kayi mu'amala da tauraruwarka na kwana daya tal! Daga nan ba zaka kara waiwayenta ba. Yadda baka waiwayeta ba haka hafeez zai dawo maka da takardun nan ba zai waiwayeka ba. Ba a so ka kara haduwa da ita daga wannan rana, idan kuwa har hakan ta faru duk abinda ya biyo baya kayi kuka da kan ka!"

Sai da gaban Almustapha ya fadi. Sai ya ji kamar abun ya fara fice masa a kai. Kamar tsafi. Me ya kawo shi ne wai? Sai a ranar ya fara jin ya tsani caca da duk wani abu da ya dangance ta don ga shi bata kare shi da komai ba sai wahala.

To amma ya zai yi? Idan bai bi shawarar malamin nan ba wata shawara zai bi? Ko da wasa ba zai iya bar wa hafeez takardun nan ba inaa..da sake.

Yayi gyaran murya ya ce

" Ina fatan dai ba za a zubar da jini ba?"

Tsohon yayi jim sannan ya ce

" Ni dai ban ga zub da jini ba, kuma ta bangare na bazan saka zubar da jini ba. Sai dai kuma abunda ke boye a gaba wanda kai zaka iya fi na sani"

Wata magana yake masa kamar zaurance. Amma sai ya share. Ya ce

" to ita mecece tauraruwar tawa"

Tsoho ya ce

" Mace ce..kuma ta zo a Ahlul kitabi"!

AlMustapha ya ji gabansa yana wani irin lugude na tsoro amma ya kasa hana zuciyarsa abunda take so. Ya ce

" To a ina zan gan ta? Ya zan gane ta?"

Tsoho ya ce

" Ba a garin nan take ba..tana wani gari a kudancin kaduna. Zan fasalta maka inda zaka je. Tana siffofi kamar haka: 

Bata da yawan hasken fata amma ba za a saka ta a bakake ba,doguwa tana da ingarman jiki, tana da idanuwa masu kama da na kyanwa. Tana yawan saka bakaken tufafi. Ahlul kitabi ce mabiya addinin kiristanci. Tana zaman kanta ne a wannan gari kuma shahararriya ce, tana zaune a wani sanannen gidan mata da ke garin. Idan ka cigaba da ziyartar wannan gidan matan zata wuce za ka ganta za kuma ka san ita ce. Zaka neme ta na kwana daya ba za kuma ka waiwayeta ba. Ba za ayi sati ba zaka zo ka bani labarin dawo da takardun nan."

Tsafi ne! Siddabaru ne! Shirka ce!

Abinda ke yawo a ran Almustapha kenen. Kawai sai ya ji ba zai iya ba ya tashi ya bar tsohon nan a gurin. Sadiq na kwala masa kira bai waiwayo ba. Kawai wani huci mai zafi yake fitarwa daga bakinsa.

" Bana so in zama haka, bana so in so duniya har haka!"

So yake ya ceci imaninsa amma kamar abun ya gagara. Wataran yakan yi tunanin halayensa ya ga ya kamata fa ya daina wani abun domin lokaci fa tafiya yake kuma mutuwa bata sauraren uzuri. Amma sai ya ji ya kasa.

Har ya koma gida yana tunanin mafita, ya san Sadiq yayi fushi da shi. To amma ya zai yi?

A ranar ya gane ashe ba shi da abokin shawara ko da kuwa uwarsa ce mahaifiya? Ashe shi kadai ne? Ina ma Momodou na nan ko zai yarda? Wata shawara zai iya ba shi? Yawan yawan mutanensa ya san suna tare da shi ne dan dukiya da daukakar da Allah ya ba shi. A yau ina masoyi na gaskiya?

Ran sa bai dagule ba sai da ya samu kira daga mahaifinsa a wannan dare da yasa shi yanke hukuncin da bai shirya ba. Ya gaya masa nan da kwanaki zai karaso shi da mutanensa. Ya cigaba da masa jawabin cewa sun samu investors da yawa da suke burin saka hannun jarinsu a wanan kamfani. Yana yiwa Almustapha albishir da cewar sun kusa kafa record bama a yankin su Niger da chadi da makusantan kasashe ba, har ma a Najeriya gabadaya.

Yadda mahaifinsa ke magana da dandazon da ya san za a tara ya sa ya yanke hukuncin bin maganar malamin nan. 

Ya daga waya ya kira sadiq, a bugu na uku ya dauka muryarsa ba walwala. Almustapha ya ce

" ka shirya gobe mu dau damarar tafiyar nan, zamu je neman tauraruwar nan"

***********************************

Ko da suka je kaduna garin da tsohon nan yayi magana ba su wani sha wahalar gane gidan matan da ya ambata ba. Wani gida ne na masu zaman kan su daga garuruwa daban daban suka taru suke aikata abunda ran su ya so.

Babu kalar kabila ko addinin da babu a gidan. A gaban gidan wani wajen sayar da abinci ne mamallakin magajiyar gidan mai suna REBECCA.

Rebecca ba ta da asalin da wani zai labarta. Yawa yawan mutane na hasashen wai 'yar bendel ce. Wasu kuma sukan ce yaren tivi ce da ke can jahar benue. Kawai dai ganinta aka yi ta zo garin da makudan kudade ta bude wannan gida. Ba zata haura shekara 35 da biyar ba amma shahararta da hatsabibancinta ya wuce karamin tunani. Tana jin yare sama da guda bakwai.

Wata kawarta bayan sun yi baram baram ta ce wai Rebecca mijinta ta kashe ta gudo da kudin ta bude wannan gidan. Ko da zancen ya fito bai damu rebecca ba , haka take abun kunya na duniya ba su cika damunta ba. Ita dai kawai ta samu kudi tayi facaka ta more.

An yi rikicin duniya akan rufe gidan nan , hukuma tayi iya yin ta amma abu ya faskara. To mafi yawan manyan mutane da suke rike da mukamai suna da karuwai a gidan. Dalilin da yasa kenen hukuncin rufe gidan ya ki tasiri. 

Tana da mutane iya mutane babu kuma kalar zunnubin da ba a aikatawa a gidan na ta. Don haka ba kananan kudade take caska ba. Ta kuma bude wani katin gidan abinci a gaban wajen inda ake zuwa siya daga wurare da dama.

Mace ce da bata cika son yin kwalliya ba. Mafi yawan kayanta bakake ne kuma tana dauke da cross a wuyanta. Ga wanda bai san ta ba babu abunda zai hana ya ce mai zafin rike addinin kiristanci ce. To amma inaa..ko coci kafarta bata taba takawa ba. Yanayin ra'ayinta ne kawai.

Almustapha da sadiq suka sauka a wani hotel da ba shi da nisa da wannan gidan matan. Ba su da aiki sai su share guri a kofar hotel din su zauna, su je zagayen gari su dawo. 

A kwana na uku ne Almustapha ya gaji ya dubi Sadiq ya ce

" kai ni fa na gaji. An taba gane mutumin da ba a taba gani ba? Kwananmu uku a gari ba wani bayani? Anya mutumin nan ba damfararmu yake ba?"

Sadiq ya ce 

" To idan banda abunka mutumin da yace sai aiki ya ci zamu biya saboda tsabar sanin aikinsa. Muyi hakurin yau mu gani. Kai yallabai kamar ba ka san ita biyan bukata sai an cije an dage ba"

Da jin haka sai Almustapha yayi shiru. Yana ta tunane tunanen yawan aikin da ya bari a kano. Ga kiran da mahaifinsa ke ruga masa na nemansa da gaggawa. Sadiq ne ba bada shawarar su shiga gidan abincin nan su ci ko sa rage lokaci.

Shigarsu yayi daidai da fitowar Rebecca, suka kusa yin karo ita da Almustapha. Kallo daya ya mata gabansa ya yanke ya fadi dan tsoro sai da ya ji jikinsa na karkarwa. Bata da wani banbanci da yanda dan tsohon nan ya fasalta masa. Danqari!

Har ya zauna ya kasa dauke idonsa akanta haka ita ma. Shi don tsananin mamaki ita kuma dan tsananin kyawunsa da take gani. Gaskiya ya mata a ganin farko ta san ya mata. Sai abunda ya turewa buzu nadi.

Duk abinda suka ci a ranar ta hana su biya kudin. Sai shisshigewa Almustapha take. Ta yi masa masauki a kawataccen dakinta na alfarma. Kowa fa manufarsa a rai. Ita ta so da kaunarsa shi kuma na biyan bukatarsa.

Asubar fari Almustapha ya sulale ya gudu daga dakin Rebecca ba wai don wani abu ba kawai gani yake ya tsani gari da duk abinda yake cikinsa. Tun da ya aikata abunda ya kawo shi, to me ya rage? Kawai sai yayi komawarsa kano ba tare da ya waiwayeta ba kamar yadda tsohon nan ya fada ba kuma tare da ya bar wani abu da zata iya tunawa da shi ba. Bai kawo komai zai biyo baya ba bai taba kawo wa ba.

Tafiyar Almustapha wani abu ne da Rebecca ta daukake shi ba nan kusa ba. Tun da take a rayuwarta bata taba jin son wani kamar shi ba. Ya zai yi mata haka? Duk yanda take tunanin zata neme shi tayi cigiyarsa tayi amma ba ko labari. Tayi kuka kamar ranta zai fita. Ta nisantar da kan ta daga kowani maneminta saboda tsabar kewarsa.

Daga baya ta hakura. Amma me? Bai yi wata biyu da tafiya ba ta gane tana dauke ta juna biyu. Ba sai ta bincika ba ta san babu tantama na masoyinta ne. Har zata zubar wata zuciyarta ta ce mata ta bar shi kawai, me ya fi da ya wuce ta ajiye dan masoyinta ta dunga kallonsa kullum? Ba ta dai gama tantancewa ko ta bari ba sai da wani abu ya faru.

Wata kawarta ce Reema ta shigo da wata mujalla ta 'yan wasan polo da aka yi a kaduna na wannan shekarar. A ciki ne ta ga hoton Almustapha a kasan a rubuta. 

" Shahararren matashin attajiri kuma dan siyasa nan da ake masa taken " yaro abokin tafiyar manya" mai suna Almustapha  a wajen kallon wasan polo da aka yi a wannan shekarar"

Ba tayi wata wata ba ta karbi mujallar ta rungume. Ashe ma sananne ne! Ah ai ita ke da jari. Babu abunda zai hana illa ta ajiye cikinta ta haifo abunta. Samo Almustapha ashe ma ba abu ne mai wuya ba! Ashe sunansa kenen! Wayyo masoyinta Almustapha.

Ai da cikinta bata da wata danuwa. Za ta ajiye ranar da zata tunkare shi kuma dole ya saurare ta! Dole ne ya zamo nata. Dole ya aureta. Domin kuwa tana dauke da gudan jininsa.

Ba za tayi garaje ba, a sannu zata bi don ta cimma buri. 

Da ciki ya isa haihuwa ta haifo santaleln danta mai kama da ubansa sak! Abunda ya fi burge Rebecca kenen. Babu abinda ya bari na ubansa har idanun. Ba tayi wata wata ba ta laka masa suna AL MUSTAPHA. Ai kyaun da , ya gaji ubansa. Zata fara kirga lokaci da Almustapha zai hadu da gudan jininsa. Tana bibiyar labaransa tana bibiyar takunsa ba tare da ya sani ba.

Lokacin da ta ga abubuwansa sun kankama, siyasa ta zo ya kara bunkasa. Yaronta na yawo koina kamanninsa da ubansa na fitowa baro baro. Ta shirya tsaf ta tunkari garin kano, domin lokaci yayi. Lokaci yayi da Almustapha zai zamo nata, ita daya. Dole ne ya aureta ko ta shiga kafafen yada labarai da na sada zumunta ta bata shi! Ta bata shi a daidai lokacin da baya bukatar tozarci! 

Ta san komai nasa , bata kuma sha wahala ba ta bayyana a ofis din sa. Za ta sanar masa da wani albishir wani daddaden albishir na samuwar gudan jininsa Al mustapha.

***** *****

Ko bayan da Almustpha ya koma kano bayan rabuwarsu da Rebacca bai kara tuna ta ba. Me zai yi da ita shi da aka ce kar ya waiwayeta.

Wani abun da ya bashi tsananin mamaki shi ne ba ayi kwana uku da dawowarsa ba sai ga Hafeez kamala ya kawo masa takardun kamfanin nan har ofis.

Ko bayan tafiyar Hafeez din sai ya kama kan sa yana dariya wata irin dariya ta mutanen da suka samu duniya, ta zo musu a tafin hannu.

Sai ya kama kan sa yana yiwa kan sa kirari da 

" Sai ni Almustapha, mai takalmin karfe..kowa na taka..ya taku!!"

Abinda Almustapha bai sani ba shi ne

Duniya tana zuwa maka ne a yadda ka dauke ta

Ba zaka taba girbar abunda baka shuka ba

Sannan, shi sharri kare ne

Mai shi yakan bi!

*********************************

A YAU

" our baby is home"

Kalaman Rebecca da suka bakunci kunnen Almustapha suka tarwatsa masa zuciyarsa kenen.

Bai yi wata wata ba ya wancakalar da ita daga jikinsa ya na auna mata mummunan kallo. Ya ce a fusace

" What the hell are you doing in my office? Kar ki zo ki min iskacinku karuwai anan. You better behave yourself ko yanzu na saka security su waje da ke!"

Kallon shi take yi kamar tababbe sa'annan ta fashe da dariya. Ta san za a yi haka, fiye da haka ma ta san za a yi. To amma me? Ta shirya. Irin shirin da bai zata ba.

Ta ce

" look young man. Ba zai yiwu akan karya na taho daga nesa na ce kana da yaro ba. Ka kwantar da hankalinka da sannu zaka gane bayani na."

Ta fito da wayarta ta nuna masa hoton da ha mamaye fuskar wayar ta ce

" Ga shi nan..ka kalle shi da kyau ka ce you havent seen a part of you in his eyes! Yana nan na rada masa sunanka. Kyaun da ya gaji ubansa!"

Kawai sai ta fashe da dariya

Ya ga hoton, ya kuma gane abu daya. Yaron nan ko ba dan sa ba ne jininsa ne. Don har sai da ya ji tsikar jikinsa ya tashi yarrr. Me ye haka? Me yasa balai yake danno sa ne? 

Ta ce

" ko baka yarda ba za mu iya zuwa ayi muku Dna test bani da damuwa akan hakan. Fata na dai ka yarda ka gane yaronka ne"

Wani abu ya hadiye mukut don tsananin bakin ciki. Ya aka yi yarinyar nan ta shammace shi haka? Da ya san zata iya masa haka babu abunda zai hana ya sa a batar da ita. Shi zata batawa wasa.? Wasa a daidai lokacin da yake daf da cimma burinsa.

"What do you want?"

Tambayar da yayi mata kenen kai tsaye

Ta ce

" Ka aureni. Idan baka amince ba a shirye nake da na yayata ka na bata maka suna. Jaridar da zata fito a watan gobe bai wuce wacce ke dauke da sunanka ba da cewar ka min fyade! Har yayi sanadin da na samu ciki! Yaron nan dan ka ne ba ko tantama. Yaya kake ganin abokanan hamayyarka zasu dauki zancen nan? Ya ya ka ke ganin mutanen da za su zabi jamiyyarku saboda kai za su ji? Wadanda suke ganin mutuncinka fa? 

Kai bari na gaya maka sai na kai ka kotu akan fyade. Sai nayi dragging sunanka in the mud! Kafin a gane gaskiya sunanka ya ri ga ya baci. Yaron dai yana gurina idan kana so muyi magana ga number na nan. Tick...tock"

Ta fice ta bar shi a tsaye yana share zufa cikin tsananin bacin rai.

Almustapha bai yi wata wata ba ya aikawa sadiq waya yana masa neman gaggawa. Haka ya zo ya zauna suka yi jugub jugub suna neman mafita. Sadiq ya ce

" yanzu haka sharrinsu ne fa na karuwai. Har yaushe a kwana daya zata ce wai an bar ta da ciki. Kayi watsi da zancenta kawai. Kuma ai zaka iya musuntawa. Tunda bata da wata kwakkwarar shaida"

Almustapha ya daki tebur din sa ya ce

" Baka gane ba sadiq, wannan matar ta dade tana shirinta. Ta riga ta kwana da makaman yakinta. Wannan yaron zan yi DNA test, amman fa jikina yana bani nawa ne. Ka san kuwa duk inda yaro ya zamo nawa dole ni ne a kasa. Ya zan yi idan a daidai wannan lokacin duniya ta ji ina da dan shege??"

Murmushi sadiq yayi yana mikewa tsaye ya ce

" Mutumina wannan fa ba abun damuwa ba ne. To mene a ciki idan ka aureta? Sai kayi auren a sirrance. Kwana nawa ne an yi zabe an kare. Tarzoma ta kwanta. Ka zake ta ta kama gabanta. Ka ga kayi mata lumbu lumbu kenen wutar kaikayi. Duk inda ka aureta ka saki wa zai kama wani zancen fyade? Wa sai damu da wani shege. Ina ganin hakan shi zai sa ka tsira da mutuncinka".

Shi ma tsaye ya mike shawarar bata masa ba. Ya aureta yace ya auri wa? Kilaki ma kilaki irin Rebecca?

Amma me? Sai ya ji kamar yana son ganin dan. Ya kalli idon yaron a hoto sai ya ga kamar ya kura ma sa ido.

Ya sunkuyar da kan sa. Sadiq ya ci gaba da nuna masa auren nan fa shi ne dubara. A haka suka rabu.

Wani abu da Almustapha bai sani ba shi ne makiyansa suna tare da shi. Wadanda ya yarda da su , su suke masa gadar zare su suke neman ganin bayansa.

Sadiq da Rebecca bakinsu daya! Ita yake yiwa aiki. Babu wani shiri na rebecca da ba ta qulla hade da sadiq ba. Shi ke kawo mata labarin Almustapha. Shi ya gaya mata daidai lokacin da ya kamata ta shigo cikin rayuwarsa ta tarwatsa ta!

Ya gaya mata zai ziga shi ya masa gadar zare har sai ya aureta, kuma da sannu za ta gano musu abinda Almustapha ya mallaka a hankali tana sato musu.

Haka suka je aka yi test tabbas da nasa ne. Sadiq ne ya nemo malamai da shaidu kalilan aka daura wannan aure. 

Daurin auren da ya jawo aka fara yiwa matafiyan dauki dai dai!

Tafiyar ta koma ta mutum biyar

Almustapha

Rebecca

Rukky

Hindu

Luba

Ba ayi mako guda ba, Aka kashe daya!

Daya ya taka sawun barawo ya kare a gidan yari!

Biyu suka qarke da sida!

Daya saura shekaru goma cif.. ya sheqa barzahu!

Tafiyar tana dauke ne da ban al'ajabi...irin ban al'ajabin da shallake tunanin mai tunani!

#Maitafiya

#donutfairy

18.Haske shi ne maganin duhu...amma yaushe hasken zai zo? Yaushe zai bayyana?

Kano, Nigeria

Kwance yake akan wani katafaren gado da aka lullube da wani lallausan zanin gado. Ji yake kamar yana bacci kamar idonsa biyu. Irin baccin nan da ka kan yi idan damuwa ta yi maka yawa, gabanka na faduwa fat fat.

Kafin wani lokaci ya ji kamar yana kasa numfashi. Sai a lokacin ya lura ashe wuta ke cin dakin. 

Wani abun ban al'ajabi uku ne ya sa shi cikin dimuwa.

Na farko baya ganin hasken hutar illa tsananin zafin da yake ji. Na biyu wani DUHU ne ya mamaye shi ba ya ko iya ganin tafin hannayensa. Na uku ya kasa tashi ya gudu daga wannan duhun da ke mamayarsa.

Wannan wani irin al'amari ne? 

Kamar babu iska...

Kamar ba ya numfashi...

Kamar baya gani..

Sai gata ta bayyana a cikin duhun, siffarta ce kawai kuma don ita ma bata tare da haske. Ta mika hannu kamar zata taimake shi. Amma sai duhun ya mamaye da ita!

Shin yaushe haske zai bayyana? Abinda yake tambayar zuciyarsa kenen.

Almustapha ya tashi firgigit daga wannan mummunan mafarki ya jike da zufa sharkaf! Har yanzu ya kasa daina jin zafin nan, duhun nan ya matukar ba shi tsoro. Me ke faruwa wai?

Wacce ya gani a duhu tare da shi, ko a mafarki sai ya gane surarta RUKKY ce!To me ya kawo ta irin halin da yake ciki?

Watakila hakan na da dalili na yarda ya sa ta a rai a 'yan kwanakin nan. Ya wayi gari yana matsananciyar kaunarta! Kaunar da bai taba zaton ana yiwa karuwa ba!

Yarinyar ta shigar masa rai ta zauna daram dam. Har yakan ji son kamar wani abu ne da aka halicce shi da shi. Ya lura ita ma ta kamu da son sa da kuma tsananin kishinsa. 

Dalilin kenen da ko da wasa bai bari zancen aurensa na sirri da Rebecca ya kai gurinta ba. Zata haukace ne kawai a idonta yake kallon kishinsa da take.

To wai a haka za su kare rayuwa? Wai yaushe zai 'yanta kan shi daga irin wannan rayuwar ta rashin tabbas? Lokaci yayi da zai san abinda yake ciki, shekaru ja suke, kwanaki tafiya suke. Da ya tuna mutuwa sai tsikar jikinsa ta tashi yarr.

Shin ba sharri mahaifinsa ya kulla ba har ya sa yanzu ya fada wannan rayuwar. Shi ba matacce ba shi ba rayayye ba? Kowa ya guje shi harta matansa. Idan ba don shi Almustapha ba yana ga da yanzu ya rube ya lalace sabida wari da rashin kula.

Wani abu ke daure masa kai shi ne, a kullum ya je wajensa a cikin sarkakken harshensa ya kan ce da shi

" Al..mus...tapha...duhu! Duhu shi..mmamaye ni!"

Kamar baya gani amma idanuwansa a bude suke. Haske ya kaurace masa duniya ta juya masa baya. Shin ko shi ne duhun?

Da sauri ya tashi ya dauro alwala ya fara jero sallolin nafilar da ya manta rabonsa da su. Ya san laifuffukansa dayawa, ga shi nan kullum sai tsunduma kan sa yake cikin sabuwar matsala.

Ko da ya je ofis a ranar tunanin bai bar zuciyarsa ba. Al'amarin Rebecca ya daure masa kai. Ya tuna ranar da yayi ido biyu da dansa, sai da ya ji kwalla ta tarar masa. Kamar an tsaga kara.

Shin wannan bai zame masa izina ba? A ce duk zamansa da tsohuwar matarsa khairiyya bai taba samun da ba sai akan karuwa? Wai shin ana yiwa Allah wayo?

Sai ya ji yana so ya kaunaci yaron amma idan ya tuna wai shi ya haifi shege sai gabadaya ransa ya dagule. Kiri kiri ta hana a taho da shi aka bar shi ahannun mai kula da shi acan kadunan wai ita takamar kar ya cutar da shi. Shi ma dai ya ga fa'idar barinsa don hakan ma ba karamin taimakawa zai yi ba wajen adana sirrinsa. 

Me zai faru idan mummynsa ta ji? Ita mai mutane mai kawaye na zarra? Ai ya gama jawo mata abun kunya cikin mutanenta. Hakan sai ya zame ma ta abun gori. Balle kuma jama'ar duniya! 

Baya son zancen nan ya bullo, dalilin kenen da yake lallaba Rebacca kafin tarzomar siyasa ta kwanta ya dauki mataki a kanta. 

A halin da ake ciki tana zaune ne a gidansa tayi kane kane. Ta kuma uzzura masa da cewar ko yaya ne sai ya kira aminansa makusanta ko da guda 5 ne an yi wata dinner ta nuna aurensu. Wai ta san halin musulmai sarai, idan ba shaidu aka ajiye ba yanzu wani abu ka iya faruwa a ce ita ba matarsa ba ce.

Zancen da ya kawo cece ku ce tsakaninsu. Daga karshe ya amince ba wai don komai ba sai dan a lallaba a wuce wurin. Ya matukar gajiya da matar amma da sannu zata gane ko shi wanene.

Wannan yarinyar Rukky dole ne su zauna su san abinda suke ciki.

Watakila ya kamata su shiryu su daina zaman haram

Watakila ya ce tayi istibra'i ta koma gaban iyayenta

Watakila ma ya bata jari yana ga hakan kamar zai tserar da ita cigaba da irin wannan rayuwa

Watakila ya aureta!wa ya sani??

Watakila shi ma ya tuba!

Da alama irin duhun da ke neman mamaye mahaifinsa ne ya doso shi. Ba zai yi karshe irin na mahaifinsa ba ya tabbatarwa kan sa.

Kafin wani mugun abu ya faru da rayuwarsa zai tuba. Bari tarzomar siyasa ta kwanta.

Iya yanayin tunaninsa kenen, hangensa da hasashensa bai wuce na yana da cikakken lokaci ba.

Haka mutanen duniya suke kamar Almustapha!

Sukan kididdigi rayuwarsu tamkar su suka tsara ta.

Sukan hangi tuba a wani abun da ka zo musu da sauki, da ka zo musu a lokacin da suka so.

Mai karatu shin ko ka san illar lokaci?

Shin ko ka san adadin kwanakin da suka rage maka a duniya?

Shin ko ka tuba?

*********************************

Yara ne guda biyu dukanninsu ba zasu wuce shekara 13 ba. Suna zaune ne a kan benci a wani filin kwallo da ake horar da yara. Dan farin mai suna fahad ya cigaba da daura takalminsa na ball idanuwansa taf da kwalla da kyar yake daura takalmin ma. Daga gani yana cikin tashin hankali.

Abokin nasa Abba ya dafa shi ya ce

" wai me ya sa kullum za ka tafi sai kayi ta kuka?"

Maimakon yaron ya ba shi amsa sai ma ya fashe da kuka. Abinda ya tayar da hankalin Abban shi ma kwalla ta taran masa yana lallashin abokin sa. Daga karshe fahad din ya samu ya ce

" Mamanmu ce fa ta tafi ta bar mu. Kullum idan muka koma gida bata nan. An dade sosai kullum bata nan.Ta ce wai babanmu ne ya kore ta"

Wani tausayi ne ya mamaye zuciyar Abba. Da ya tuna yanda yake kuka shi ma lokacin da mamansa za ta tafi sa'ilin da suke gidan Hajiya uwani. Kwata kwata baya so mamansa ta tafi, ya fi son lokacin da take zama da su shi da kanwarsa Asiya.

Sai ranar nan ta zo ta tafi da su. Suka je wani gida mai kyau. Sai ya koma ba sa kwana da yunwa, suna zuwa sabuwar makarantarsu kuma suna da kayan wasa kala kala. Sai yake ta murna shikenen zasu zauna da mamansu yanda suka saba. To amma sai dai me?

Sai yayi kwana da kwanki bai ga mamansu ba. Asali ma wataran tana cikin gidan da suke amma ba sa ganinta. Sai dai yana ta ganin wasu suna zuwa masu manyan motoci kuma mamansu tana ta musu dariya.

Ranar da ya ga wani da mamansa sun fita ya zata cewa babansa ne. To amma mamansu ta ce babansu ya mutu kuma idan an mutu ba za a dawo ba. To shi waye???

Yana son mamansa sosai. To amma akwai wani abu da yake ji game da mamansa da ba zai iya gayawa kowa ba. 

Yakan ji a gidan kakarsa hajiya uwani tana cewa wai mamansa bata da kirki. Wai kudinta na haram ne. Su Anti safara sun ce wai mamansa yar iska ce. Yan unguwarsu suna kiran mamansa wani suna..ko me? Ya manta.

Sai ya ji ya fara jin kamar baya son mamansa. To me yasa yaje jin haka? Me yasa?

Da ya tuna yanda yake ji idan mamansa bata dawo gida ba sai yaji tausayin abokin sa fahad ya lullube shi. Sai ya ce da shi

" kayi hakuri. Ka dunga yin addua wataran zata dawo. Ni ma babana da mamanmu tace ya mutu ina masa addua".

Fahad ya share hawayensa. Ya ce 

" ka san me? mamana ta ce wai wata ce ta raba mu da babanmu. Ita ce ta sa babanmu ya kore ta. Wai sunanta karuwa!"

Sai da gaban Abban ya fadi. Shin ba wannan sunan ne ya ji ana gayawa mamansa ba? Amma ta ce wai karya ne ba sunanta ba ne. Amma daga ji ya san ba abu ne mai kyau ba. Sai yayi shiru yana tunani har fahad ya ce masa

" To kai me yasa ba ka san komawa gida, sai ka wuto nan bayan ba koyan kwallon ka ke yi ba?"

Abba yayi shiru sannan ya ce

" Kawai gidan baya mun dadi ne. Saboda kullum mamana bata nan"

Sai fahad din ya ce masa

" kai ka ma ji dadi ai ko bata nan tana dawowa, in ta dawo zaka ganta"

Abba ya kalle shi a mamakince ya ce

" wa ya gaya maka? Wataran a wajen aikinsu take kwana ai! Iya ce ke kula da mu. Rabe ya kai mu makaranta"

Fahad din yayi shiru yana tunani sannan yace

" Au har kwana mamanku take a aiki? Ko likita ce? Mamansu abokina Ridwan ma likita ce tana kwana a asibiti"

Shiru Abba yayi. Bai san me zai ce ba. Shi dai ya san mamansa ba likita ba ce don bata allura. Amma..?

Sai kawai ya bawa fahad ansa da 

" Ban sani ba wallahi"

Sai suka mike gabadaya. Zasu zauna a teburan da ke gaban wajen. Anan ne idan aka zo daukanka za ka gani. Suna tafiya a hankali fahad ya ce

" Babanmu ne zai zo daukana yanzu ko zaka zo mu ajiyeka a gida? Amma fa tare suke zuwa da wannan mai suna karuwan data kori mamanmu. Babanmu yanzu baya son mu kamar da. Da nace matar babanmu ce sai mamanmu tace wai bata auri babanmu ba. Ka san me mamana ta ce? Wai wataran sai ta kashe wannan me suna karuwan! "

Wani irin abu Abba ya ji marar dadi. Shi ma sai ya ji ya tsani matar yana kuma tausaya mamansu fahad. Sai kawai ya ce

" Ba komai Allah zai saka wa mamanku"

Suka zauna a bakin gate din gurin. A lokacin motar baban Fahad ta iso gurin. Ya ce

"Ga babana nan ma ya iso ka zo mu sauke ka"

Suka doshi motar. Zaune yake a motar da wata mace tsaleliya a gaba. Sun iso motar kenen, juyowar da za ta yi Hindu tayi ido biyu da Abba dan ta. A firgice ya ce

" Mama"!!!

**********************************

" Ahap! Wa billahillazi Rukky tunda uwata tayi kuskuren satalo ni duniya ban taba ganin kifin rijiya kamar ki ba" cewar 'yar modu " yo mace har mace da ke ,son kowa bakinciki da haushin wanda bai samu ba, abun hassadar wanda kika subucewa amma namiji dan babarsa ya miki haka! Kwarankwatsa dubu sukari ko ni mace 'yaruwarki lalacewa nake a kallonki ballantana namiji dan hau!sarkin zalama ba! Namiji kenen. Ga abu a hannunka kana hangen na wani! Manta alherin jiya ba , ai sai maza mutanen mu!"

Rukky ce zauna akan kujera mai cin mutum uku. Ta kishingida da wata rigar bacci a jikinta , zuwan yar madu bai sa ta tashi ba ko ta canja daga yanda take. Hira ma suke yi ta aminan juna. Bata da wata masaniya cewar yar modu ne ya kaiwa luba labarinta. Ta dai san kawai yanzu kowa ya san Almustapha na ta ne. Ko ma ya ta same shi wannan ba damuwarta ba ne.

Kawai dai yanzu harkar gabanta take yi tunda dai su Luba da Hindu dai ko lamarinta ba sa shiga. Bai dame ta ba, ita dai idan aka barta da Almustaphan ta to komai daidai kenen.

Jin ranta take fes bata da wata damuwa. Sai take jin kamar duniya ta ma ta kadan ta sha shagalinta. Dama haka duniya ke da dadi? Mutum ya yi abunda yake so a sanda yake so? Ya taka uban kowa! Ga ta ga masoyinta mai zai dame ta? A halin da take ciki ne yar modu ya kawo mata ziyara har gida suna yar hirarsu sai taji zancensa ya karkata wani waje.

Ta zunkuda kafadarta kadan cikin nuna halin ko in kula ta ce

" Au yau kuma ware ranar ka yi ka zagi maza? To kuwa baka zo a daidai ba don ni nan na dauke su 'yan goyo da zani"

Ya kalle ta galala sai ya kwashe da dariya yana tafa hannu ya ce

" Ahayye nanaye..yau na ga abunda ya isheni. Ana ga annabi kina rintse ido. Yaki ya taso ina ruwanmu da kura? Shi wanda kika goya da turmin zanin kwarankwatsa dubu ya hankada ki rijiya kafa dubu! Ahayye nanaye..Ana tsiya tsiya a bariki..to kinji!"

Sai ta dan tashi ta zaune. Ta san zancen duniya yana bakin 'yar modu kuma baya kawo zancen karya. To amma ya sa ta a tunani. Ta ce

" wai me ke faruwa ne? Sai wani lauya zance ka ke. Ka fito sak ka fadi kawai abinda ke ranka. Wani abu ne ya faru da Almustaphan?"

Ya ce

" Yaki dai bai kare ba a legas, rikici ake zuuuuqar! Mutane sai mutuwa suke"

Wani tsaki ta ja ta ce

" yo ai ta kashewa mana! Indai ba uwata aka kashe ba ina ruwana"

Yayi sauri ya ce

" Ta kwarankwatsa dubu wannan karin uwar ta ki ma bata tsira ba!"

Ta kalle shi a fusace ta ce

" Ka san me kake cewa kuwa? "

Ya ce

" Yo ba fa sallah nake ba ballantana ki ce nayi rafkanuwa. Jarida ce da ni mai tsada. Iya kudinki iya adadin inpomeshan din da zai marabci kunnuwanki"

Hannu ta sa a wata jakarta nan kusa da ita ta zaro kudi yayi caraf ya amshe. Sannan ya gyara zama ya ce

" Masoyinki Almustapha autan maza, wanda kika goya da turmin zani kwananansa biyar cif da angoncewa. An ce wai ya auri wata arniyar saman dutse"

Wani abu ne Rukky ta ji ya tafi da ita kamar guguwa. Ta ji gabanta ya fadi ras! Cikin wani irin tsananin gigita ta ke kallon 'Yar modu ta ce

" karya ne! Karya ka ke! Almustapha ba zai taba min haka ba. Ka san irin son da ke tsakaninmu kuwa? To ko aure zai yi ni kadai zai iya aura!"

Ya kalleta galala ya ce

" Au Allah? Au Allah hurul aini cikomakon matan duk duniya! To ko da yaqutu aka sassaka ki ya samfe ya auri wata ba ke ba. Yo da ma bariki ai ta gaji haka. Ka warce a warce maka. To in banda abinki Sukari ba a yin 'yar warce warce ke kya same shi?"

Bakaken maganganun yar modu ba su dame ta ba, labarin da aka gaya mata ya fi komai daga ma ta hankali. Ji tayi kamar zata haukace, bata taba tunanin tana da kishi ba sai yau. Almustpha ya auri wata ba ita ba? To ina zata saka kanta? Ai sai mutanen gari da makiyanta irinsu luba ma suyi mata dariya. Ji take kamar ta mutu don bakin ciki!

Kawai sai ta ji kuka ya zo ma ta, abun da ta dade bata yi ba. Ta kalli yar modu a gigice ta ce

" Almustapha nawa ne, nawa ne ni kadai! Duk wacce tace zata shiga hurumin nan ta sha mamaki! Wallahi yar modu bazan iya barwa kowa shi ba! Da sannu za su sha mamaki na!"

Ta yi sauri ta wawuri wayarta da alama kiransa za tayi 'yar modu ya sa hannu ya warce. Ya ce

" ke wawiya. Idan za a kaiwa makiya farmaki a ba a sanar musu. Dirar mikiya ake yi a tarwatsa komai"

Ta kalle shicikin rudu ta ce

" To ni yanzu ya zan yi? Ka san yadda raina ke suya kuwa?"

Ya ce

" shirunki. Ai ni haka nake idan mutum ya mun 10 to bi zatil rasulullahi sai na masa ashirin. Na ji a wata majiya anjima kadan za suyi wani dan taron cin abinci. To kawai bayyana za ki yi kamar mahadi mai karshen zamani ki tarwatsa komai! Ita kuwa annamimiyar ki mata billen Allah tsine uwar mai karya! Kayan sarki ai ba na 'yan gari ba ne. To kin ji!"

Ta ce 

" Ai kuwa ka kawo shawara. Shi ma munafikin da bai gaya min ba ya sha mamaki na. Kowa ya ci tuwo da ni miya ya sha. Na rantse da Allah zan iya yin komai akan gayen nan!"

" shirunki sukari..ai ba kiyi farin banza ba." Ya sa hannu yana zaro wasu kwalaben syrup da tabar wiwi yana cewa

" Ki sha ki sha kiyi mankas! Sannan ki tunkari abokanan gabarki. Yadda in kika je sai ki zagi uwar kowa! Yo uwarki ce? Yo ko uwar mutum kika zaga yaushe hakan zai dame ki, yaushe ma kika san kin yi? Yo me aka yi da maza inji karya??

Almustapha na zaune a kujerar wani wajen cin abinci mai suna peacock. Kusa da shi Rebecca ce sai wasu abokanansa guda 4. Iya wadanda ya ga zai iya kira kenen.

Komai na rayuwwarsa yanzu taka tsantsan yake yi da shi. Ran sa a jagule yake komai na duniya ba ya masa dadi yin sa yake akan dole. Rebecca nema take ta zame masa kashi a wuya kuma ya rasa yanda zai yi.

Zuciyarsa ta gaya masa ya jure yayi hakuri na dan lokaci daga baya ya dauki mataki.

Abincin da aka kawo a gurin ma bai iya ci ba, rabonsa da ya ci cikakken abinci ma ya manta. Tun kwana biyu da suka wuce ya ke ganin misdcalls na Rukky amma ya gagara dauka. Ya rasa me zai ce, ya san har yanzu ba ta ji ba. Baya so ta ji har ayi a gama, burinsa kenen.

Ko da Rukky ta bayyana a gabansu kamar mahaukacin kare , kan ta kamar ba daya ba saboda kayan mayen da ta sha. Gaban Almustapha ya bada daam! Duk inda hankalinsa yake ya tashi!

Ta kalle shi ta ce

" Ba don kai na zo ba bakin munafiki saboda na san ba yin kan ka ba ne. Amma daga lokacin dana dauki mataki akan ta zaka dawo hayyacinka.

Ta juya ga rebecca da ke mata kallon mamaki ta ce

" Ke! Kida....huma..arniyar kan titi. Ki kama kan ki Almustapha nawa ne ni daya. Kin taba ganin anyi sarki biyu a masarauta daya! Da kika rabe shi ba ki tambayi waccece sukari ba? Dakalin majina ce ni a hau ni a zame na hau mutum na zauna daram! Fitarki daga rayuwar Almustapha tamkar fitarki ne daga cikin uwarki! Shin za ki taba komawa?"

Sai fa yan guri suka zama yan kallo abinda ke kara tayar da hankalin Almustapha kenen. Abin sirri ya koma abin tsiya?

Wohoho ina wuta Rebecca ta jefa Rukky. Kallonta take kawai cikin tsananin mamaki. Karamar yarinya irin haka har ita zata tare ta ta gaya mata maganganun banza kamar haka!

Rebecca ke kallon Rukky da mamaki ta ce

" And who the hell are you? Kin san kina wasa da wuta kuwa? Kin san wacece ni?"

Ke din banza! Arniyar ka..n du..tse! Yar gabar bakin teku! Ub..an ku.turu yayi kankani Alqur..an!

Almustpha da wadannan abokanan na sa ne sukai nufin shiga tsakani. Sai 'yar modu da ke neman janye Rukky wai zata daki Rebecca.

Rebecca ba tayi wata wata ba ta cakumi Rukky tayi katantanwa da ita ta wurga kan wasu tebura masu tangaraye suka fardi tar...tsa..tsa!

Abun da ya daki zuciyar Almustapha ba da wasa ba.

Kafin ya ankara Rukky ta dauki wata fasasshiyar kwalba anan ta doshi Rebecca da ita tana cewa

" Ni ki ka wurgar?..to ..daga yau..uwarki ma in taga kayana bata taba ba ballantana ke! Yau sai Na Kashe ki! Zan kasheki! Sai naga uban da ya tsaya miki! Ta nufo ta da fasasshiyar kwalbar zata caka mata.

Wani irin wawan juyi Almustapha yayi ya cakumi Rukky a wuya ya shaketa. Ya kura mata kwayar idonsa ciki tashin hankali yake cewa

" Kina da hankali kuwa! Kina da hankali! Kin san me kike yi kuwa!"

Wannan abun ne ya sa tayi sanyi lakwas. Ya cigaba da kallonta a idonta yana ganin wasu irin abubuwa da ya kasa tantancewa. Sai ya ji wani tausayinta ya mamaye shi, wani irin tausayi da bai taba jin shi akan kowa ba. Ko hakan na da nasaba da mafarkin da yayi? 

A idonta ya ga wani abu da take kokarin lullubewa.

Akwai wani abu, dole akwai

" Lahaula wala kuwwata ni jikar A'i!" Cewar yar modu " yau an bani an lalace. Karamar magana ta zama babba. Ke Rukky zo mu bar gurin nan tun kafin ki jawo mana alakakai"

Abokanan hudu su ne suka janye Rebecca. Almustapha da yar modu suka fita da Rukky.

Abinda ya konawa Rebecca rai kenen. Kiri kiri ya nuna Rukky yake so. Lallai da sake, za su sha mamakinta.

Manaja din restaurant din yace su tattara su fitar masa ko kuma yanzu ya kira 'yan sanda.

Ko da suka je mota Al Mustapha bankawa Rukky balai yake na irin halin da ta nuna a ciki. Sai daga baya kuma ya lallashe ta da ta je gida ta saurare shi. 

Kuka kawai take, ji take kamar zuciyarta zata tarwatse. Komai na rayuwarta ya dunga dawo mata kamar a majigi. Yanda ta rasa kowa. Yanzu ma haka zata rasa Almustapha.

Ta dauka haduwarta da Almustpha zai sa ta tuba, zai sa ta fita daga rayuwar karuwanci amma sai ga shi hakan na nema ya subuce ma ta.( ta manta don Allah ake tuba)

A hankali ya cigaba da kallonta tana kuka sai ya dafa kanta ya ce

" I'm sorry, i'm so sorry. Ya kamata ni da ke mu gane wannan rayuwar ba rayuwa ba ce. Ya kamata ki koma gida hakannan. Ya kamata mu san abun yi tun kafin lokaci ya kure mana.

Lokaci na da illa babba, yakan tarwatsa mafarkai ne. DUHUn da ke rayuwarmu ya kamata ya yaye. Kina ga kamar yaushe haske zai bayyana?

Sai ta kara fashewa da kuka. Ta koma gida? Ina ne gida?. Ta san ma yaudarar ta yake. Kamar irin yadda take yaudarar kanta. Da me za a yi da ita? Dattin kazantar zina? Ragowar maza barkatai!

A hankali ta ce da shi

" In..a ...ne gida? zuciyata ita kadai ce gidan da zan iya kira nawa!"

Da haka suka rabu yana kallonta a mamakince.

Sai daga baya ya gane dama ba su rabu ba! Dama ya hana ta tafiya! Da wata kila sun samu daddadan labarin adarwa. Watakila da rayuwa tayi kyau.

To amma antaba gujewa rubutacciyar Kaddara?

*********************************

Ko da ta je gida ba ta kara komai ba in banda banke banken kayan mayenta. So take ta manta da komai ta manta da kowa. Sai ta amince cewar babu abinda zai mantar da ita fiye da shaye shaye.

Kowa baya son ta. Ita abun gudu ce. Ba za ta samu farin ciki ba.

Washegari ne ta ga an aiko mata da wani text kamar haka

" I am sorry" Almustapha

Sai ta duba da kyau sai taga kamar sabuwar lamba. Wato canja layinsa yayi kenen. Dama wadancan layukan ko ka kira ma bata shiga. Haka yake da canje canjen layuka kamar marar gaskiya. Ko da yake ai marar gaskiyar ne ta ayyana a ranta.

Sai taji ranta ya ma ta sanyi ashe dai bai manta da ita ba. Dama ta san Almustapha masoyinta ne. Wannan arniyar ce take son raba su, ta ga ma kamar asiri ta masa. Da sannu zata dawo da abunta hannunta.

Sai ta kira sabuwar number ta sa gama ta ringing amma ba a dauka ba. Tana ajiye wayar ne wani sakon ya shigo

" Mu dunga communicating ta sakon text kawai saboda kar Rebecca ta zargi wani abu"

Wani uban tsaki ta doka ta wurgar da wayar. Cikin takaicinsa ta ce

" sakarai matsoracin namiji kawai. Akan mace duk ya bi ya susuce. An ba shi ya sha a ruwa" ta cigaba da harkokin shaye shayenta.

Sai ya zamana har dare tana amsar sakonnin Almustapha da ke nuna yadda yake kewarta. Sai ta daina amsa shi saboda haushinsa da ya cika mata rai. Kira ba zai iya amsawa ba saboda yana tsoron matarsa amma a boye ya cika ta da sakonni. Kai namiji! Sai a bar shi. Wasu ta ba shi amsa wasu ta share shi kawai.

Washe gari da safe ne maigadinta ya shigo mata da sakon wasu jajayen furanni ya ce an ce a bata.

Ta karba roses ne, tana mutuwar son su. A jiki akwai wata 'yar takarda an rubuta

" with love, from Almustapha"

Nan da nan ta ji ranta yayi fes. Ashe dai da gaske yake. Ita har ga Allah ta dauka yaudara ce kawai irinta maza. Wata zuciyar ta raya mata ko dai ta je ofis din sa? Da ta tuna abun da ya faru jiya sai ta fasa.

Ta tura masa da sakon godiya shi kuma ya bata amsa da kada ta damu. Ya dora da cewar zata ji shi nan ba da dadewa ba.

Ko ma dai yaya ne ta ji dadi. Sai ta fara dokin ranar da za su dawo kamar da. Ko da yake ya fa ce su bar irin wannan rayuwar. Ita ma kwanakin nan ji takeyi komai ya fice a ranta. Tana ga kamar lokaci yayi da zata gayawa Almustapha wacece ita. In ya so daga nan sai ya kwato mata dukiyarta daga wajen iliyasou Tillaberi. Daga nan sai su yi aurensu. Shikenen ta huta da wannan rayuwar marar tabbas. Tunaninta kenen

Da misalin karfe 7 na dare sai ta yanke hukuncin zuwa wani club watakila ma ta biya wa kawarta Reza su je tare. Tana ga kamar hakan zai dan sanyaya mata zuciyar.

Text ne ya shigo wayarta

" Mu hadu a gidana da karfe 8, akwai muhimmiyar maganar da za muyi"

Kawai sai ta daka wani uban tsalle. Duk yadda take tunanin abun ma ashe bai kai nan ba. Ta san ma nunawa Rebecca zai yi ita ba tsaran ta ba ce. Ahap! 

Sai ta rushe zuwanta club da biyawa kawarta Reza. Ta shiga ta gyara kwalliyarta yanda kallo daya zai mata ya gigice. Ta dauki yar jakarta da bata rabuwa da kayan shaye shaye tayi gaba zuciyarta fes!

Ta shiga motarta tana bin wata waka turanci ta michael jackson mai suna thriller wacce a ka sa a gidan radio din da take saurare.

Ko da ta isa gidan 8 ta gota da 'yan mintuna. Kallo daya maigadin ya ma ta ya gane ta don ba bakuwarsa ba ce. Gida ne da ya zama gidan zuwanta. Kwanan nan ne ma bai cika ganinta ba.

Ta wuce ciki ta faka motarta. Kai tsaye kamar gidan ubanta ta shige ciki jin ta take a sama. Jin ta take daidai da kowa. 

Falonsa na sama ta wuce ta cigaba da trying layinsa amma ba a dauka. Ta yi masa text da cewa ta iso. Ta samu guri ta zauna. Ko ina hakimar ta ke? Oho wannan ruwanta don ba gurinta ta zo ba.

Ta fi minti talatin a zaune ba Almustapha tana ta kiran layinsa ba ansa. Ba ko tsoro ta fada dakunansa da ba bakin zuwanta ba ne tana duba shi amma baya nan. Sai ta fada kicin anan ta tarar da kuku. Ya san ta sarai suka gaisa. Ta ce

" ina ogan ka ne wai? "

Ya ce 

" oga ai bai dade da fita ba"

Sai abun ya bata mamaki to ko ya gaji da jiranta ne ya fita? To amma me yasa ba ya daukan wayarta? 

Ta ce

" To madam fa?"

Ya ce 

" Madam de inside, for her part"

Kawai tsaki ta buga ta fice. 

Gidan nasa da ma wani tafkeken gida ne me sassa daban daban. Shi yasa ma ta shigo gaba gadi saboda ta san sai ta shigo ta fita ma basu hadu da Rebecca ba. 

Da ta jira ta ga bai dawo ba, kawai cikin fushi ta fice. Tana ganin wannan ma ai wulakanci ne. Amma zai san da ita ya ke. Ko dai ya fasa son ta ne? Ita ta ma yi zaton ma zancen auren zai ma ta, daga nan ya ce ma ta ya rabu da Rebecca.

Kawai sai ta ji wata kwalla ta tarar ma ta a ido. Ta tsani rainin hankali.

Sai ta wuce motarta a fusace ta shiga ta fice daga gidan. Maigadin na ma ta Allah kiyaye ko kallonsa ba tayi ba ta fice a guje. Idonta har rufewa yake don bacin rai.

Sai ta kama kan ta tana kuka.

Ba shiri ta ciro wata tabar wiwi ta fara zuqa ko ta ji saukin yadda take ji. 

Ta yi tafiya kamar ta minti 15 aka tsayar da ita a wani checkpoint da ba ta yi tsammani ba.

Abinda ya sa tayi sauri ta kashe wiwin kenen sai dai kuma har yanzu qaurinta ya mamaye motar. Ta tsaya tana kokarin kama kan ta. Ba karamin aikinsu ba ne yanzu ta kare a cell.

Baqi dogon dan sandan ya leko ta tagarta qaurin wiwi ya dake shi ya ce

" wai wai madam kaurin menene haka? Park well park well"

Ta gangara bakin titi ta paka motar tana jan uban tsaki. Ya kalle ta tsaf ya gane ta sha wani abu ya ce

" madam ina drivers license? Ina takardun motarki?"

A lokacin daya abokin aikin na sa ya karaso. Kaurin da ya ji shi ma a motar ne ya sa ya ce

" ke zamu je station da ke wato ku ne bata gari ko? Kuna shaye shayenku kuna tuki. Sai kun je kun doke wani a zo a ce tsautsayi ne."

Sai a lokacin ta dan dirice don bata da ko daya. Ya ce ta fito daga motar. Sai a lokacin suka ga shigar jikinta babu marabarta kadan da tsirara. Takaicin ta ya kara kama su. Dayan ya ce ma ta

" you be ashawo ko? Lallai yau kin gamu da gamonki. A cell za ki kwana!"

Bata kawo komai ba don ta san kudi su ne kare magana. Tayi sauri ta zaro 'yan dubu dubu a jakar da nufin ta basu toshiyar hanci jakar ta fadi ragowar kwalaben syrup syrup da ke cikin jakar da sauran wiwi suka tarwatse a kasa.

Na farkon ne ya ce

" ka gani ko? Ka ga irinta ko? Shi yasa a ka samu wannan patrol din kwannan nan. Saboda yan iskan gari. Ashe ma yar maye ce. Ba drivers licence , ba takardun mota sai kwalaben shaye ahaye a motarki. Wallahi ko waye ubanki yau sai ki je bayan kanta!"

Dama a qule yake, kawai sai ya samu wacce zai saukewa ya dunga zuba bala'i.

Suka ce sai sun caje motar suka fara haska cikin motar ita kuma tayi firi firi da ido ta ji zancen cell. Sai yanzu take bakin cikin fitowarta a wannan dare.

" Madam bude boot! Bude boot!"

Ya buga motar bam!

"Yanzu haka ma dealer ce ke, 'ya'yan masu kudin nan menene ba za a gani a wajenku ba. Duk zamu iya da ku..yau yau din nan kya gayawa aya zakinta"

Ta saka hannunta na karkarwa ta bude ta wajen mazaunin direba. Na farkon ya haska da tocila. 

Akwai tayar mota a ciki sai kuma wani himilin abu an nannade kamar kayan wanki

Na biyun ya ce 

" menene wannan? " a fusace. Jikinsa na raya masa makamai ne, dama kasar na cikin tarzoma, ire irensu ke safarar makamai suna basaja. A haka a haka ake janyo balai a kasa.

Bai jira amsarta ba ya zunguri abun da bakin bindiga ya rikito yana me yaye mayanin.

Abu daya ne tal ya faru ya sa suka ja baya a tsorace cikin wani karaji!

Bayyanar wata shirgegiyar gawa!

" what the hell"!!

Ihun da yasa ta leko boot din motar a firgice ita ma ta leka.

Sai tayi ido biyu da abinda ya sa numfashinta yake neman daukewa.

Shirgegiyar gawar Rebecca ce a boot din motar jini na malala ta wuyanta kamar an yanka rago.

Sai ta daskare a tsaya

Tunaninta ya tsaya cak

Ta nemi yawun bakinta ta rasa

Ta nemi numfashinta ta rasa

Ta gane abu daya. DUHUn rayuwarta ne ya danno. An mata gadar zare ta fada!

Yanzu ta gane. Shiri ne!

Ba da Mustapha take magana ba, makiyanta ne!

Su ne suka yi mata gadar zare ta rufta da ita.

Bata tantance halin da take ciki ba sai da ta ji dansandan ya auna mata hancin bindiga ya na cewa

" You are under arrest"!!

" You are under arrest"!!

" For murder"!!

A kwayar idonta sai ta ga kamar momodou yana kuka!!

**********************************

Sakarai bata da wayo

Na gano abun mamaki ta audu mai roko, an yi haihuwa a garinsu, ana ta gayyar barka

Uwargida ta tashi, ta debi ruwa sai taje ta rangada wanka sai ta dauro leshi

Daya kuma sai taje ta dauro supa

Sai ta kusa da su ta je dauro joji

Kuma ga yal gwaggwaronsu ga murjani

Kuma sannan ga agogo ga takalma

Sakarai bata da wayo 

Oh..yaya ni na bi ku?

Yaya ina gyautan nan da kike cincin in sassabe shi in bi ku...

Karan da wayarta ke yi ne ya katse ta daga rawar da take takawa ta wakar barmani coge. Nishadi take ji, Shi yasa ta ware wakar mutuniyar tata a sipikun dakinta tana cashewa.

Ta rage karan wakar ta dauki wayar cikin murmushi tana sauraren abinda na daya bangaren zai ce. Ya ce

" An gama"

Ta murmusa ta ce

" Haka ake so, ka bace bat kamar walkiya. Zan neme ka"

Ya ce

" Aiki yayi kyau, komai ya tafi kamar yadda ake so"

Cikin izza ta ce

" Da sauran kyaun aiki. Da sannu jaridar gobe za ta samar musu da labarin da zai tarwatsa tunaninsu!

Kwatankwacin yadda suka tarwatsa nawa!

Mosoyiyar tasa na cinnawa karnuka!

Gobe Almustapha zai gane dukiya da suna kayan aro ne da duniya ta ba shi, shin ko ya zai ji idan ta buqaci ya maido mata kayanta????

Da sannu zasu gane ni Luba

Kududdufin barkono ce iya kacin mace gwiwa!

Icen kabari ce ni ban fito ba ban koma ba!

Farar kaya nake me hankali ba zai taka!

Jar tsakuwa nake ko an daka ba a casa ba!

Haka tafiyar take, dauke da illar lokaci...

Wasu buririkan mafarkai ne...

Wasu burirrikan ba sa kaiwa gaci, ruwa tafiya yake da su!

#maitafiya

#donutfairy

19. Tsakanina da ke

Ashe tsakanina da ke wani alamari ne mai ban mamaki? Ashe tsakanina da ke 'yanuwantaka ce? Ashe tsakanina da ke soyayya ce? Me ya sa abubuwa ba sa zuwa a daidai lokacin da ya kamata su zo? Me ya sa su kan zo a kurarren lokaci? Me ya sa????

                   Almustapha Iliyaso Tillaberi

( you may need a tissue paper, this is going to be a tough ride. Going on a break i have exams to write. Do not conclude until you have read the last chapter, the last sentence, the last word. Few chapters to go inshallah)

Hajiya Hadiza ke tafiya akan titin zoo road da ke kano. Tana hanyar zuwa wani biki diyar kawarta na nunawa sa'a. Nakasasshen mijinta ta bar shi a gida ko bi ta kan sa ba ta yi ba. Warin da ya isheta ne ma ya sa ta sa aka maida shi baskwata don ba zata iya ba. 

Kiri kiri abokiyar zamanta Khulsumou da ke Niamey ta ki zuwa sai faman aiken malamai ta ke. To ita ina za ta iya? Ta godewa Allah Almustapha dan ta shi ke kan komai da ina za ta sa kanta?

Ta san in dai ta khulsumou ne da ta wawure komai ta gudu ta bar ta da salallami.

A zuciyarta ta kagu maigidan na ta ya cika ko ta rabu da alakakai. Dama ai kowa ya debo da zafi bakinsa ya ke kaiwa. Ita ta aike shi ya zalunci jama'a ga shi nan abu ya dawo kan sa zai shafe su. Inaa...ba da ita ba.

Wannan gidan bikin da zata je ta za ta hadu da matar mataimakin shugaban kasa dalilin ma da ya sa ta ci burin bikin kenen. Sun yi ajandar cewa za su hadu su tattauna kan batun 'ya'yansu. Akwai diyarta Ramlat da take yiwa Almustapha hange. Ta san sun dace yanayin arzikin gidajensu ya dace da juna.

Idan ta biyewa Almustapha ta san ba zai tsaya yayi zabe yadda ya dace ba. Gwara ta zaba ma sa wacce ta dace da shi yadda sunansa zai kara daguwa a idon duniya.

Wani abun ma shi ne ba ta ma san inda dan na ta yake ba ko wani hali ma yake ciki. Kwana 2 ma ba suyi waya ba. Dama haka halinta yake in dai ba wai tana bukatar kudi ba ko wani abu da wuya ta neme shi don a ganinta kar ta katse ma muhimman aiyuka. 

Za ta neme shi da zaran ta gama da gidan bikin nan, dole ne ma ta neme shi. Tunaninta kenen.

Dama zaune take a bayan mota gefen mai zaman banza direba na jan ta. Da yake ma'abociyar karatun jaridu ce sai ta ce bari ta sayi jaridu akan juction. Ta siya aka ba su hannu suka wuce. Wani abu daya tak ne ya sa ma ta luguden zuciyarta. Labarin farko da ta gani a shafin jaridar daily news da kuma Nigerian ne ya girgiza ta. Ga abunda ta gani

￼

￼

Wani kara tayi ta ce

" Whattttttttt!!!"

"Karya ne wallahi! Sharri za a yiwa da na! Karya ne!"

Wani irin gumi ne ya fara tsattsafo ma ta ta koina. Ta shiga rudani. Amma wani sashe na zuciyarta na raya ma ta sharrin abokanan hamayya ne. To yaushe ma Almustaphan ta yayi aure? Yaron da aure ma baya gabansa.

Wani sashe na zuciyarta na so na yarda wani sashe ya hane ta. Ai daga gani ma kazafi ne, an ga danta mai karancin shekaru ya faso gari ana ma sa bakin ciki.

Ba shiri ta nemi wayarta tana ta gwada wayarsa. In dai an yi ne don a bata masa suna sai ta sa an tabbatar an kama su. Duk irin kiran da take wayar a kashe. Kanta ya kara daurewa.

Daidai lokacin ta iso gidan bikin. Tayi sauri ta kama kanta ta mayar da nutsuwarta. Wannan ne damar da take da ita wajen ganin ta hadu da Hajiya murjanatu su kulla alaka. Ka da ta bari damar ta wuce akan wani zancen shafa labari shuni.

Tana gamawa da gidan bikin za ta san yadda za ta yi a kama gidan jaridun nan. Yanzu haka ma labarin bai bazu ba. Za ta sa dan na ta ya je gidan radio da talabijin ya musanta ya wanke kansa tun kafin masoyansa su juya masa baya. Lokacin siyasa ya matso bata son abinda zai taba sunan danta.

Kawai sai Hajiya Hadiza ta biris ta yi kamar bata ga jarida ba. Ta shiga gidan biki cikin taqama da izza. Amma zuciyarta fargaba ce da bacin rai. Tunaninta kawai ina Almustapha ya shiga, don tana so tayi magana da shi da gaggawa ta ji wacce a ciki.

Abun farko da ya sa jikinta ya fara yin sanyi bai wuce yadda uwar bikin Hajiya Hanne mai gwal ta karbe ta ba. A yadda suka saba kwata kwata sai ta ga ba wannan. 

Yadda aka nuna ta a wajen matar mataimakin shugaban kasa ma bai mata ba, don ganin ai kamata yayi a ce su ne gaba gaba. Ba su san wacece ita ba?

Kawai sai tayi gaban kan ta. Ta fara shiga ana damawa da ita. Ta lura da gani ganin da wasu ke ma ta amma ta dauki hakan hassada kawai. 

Ba tayi kasa a gwiwa ba ta fara shigarwa Hajiya murjanatu batun da ke ranta. Ba ayi wata wata ba ta daka ma ta wata mahaukaciyar tsawa da ya bar Hajiya Hadiza cikin matsanancin mamaki. Ta ce

" Kina da hankali kuwa Hajiya Hadiza?! Ko kan ki ba daya ba? Ramlat din za a dauka a bawa sakaran dan ki manemin mata! Dan ta'adda! Ke idan kina cin kasa ki kiyayi ta shuri!"

Wani irin abu ne ya daki kirjinta ba da wasa ba. Kafin ta ce wani abu Hajiya murjanatu ta wurgo ma ta wata jarida

￼

" kin dauka mu mahaukata ne? Ko bamu san abinda duniya ke ciki ba? Lokacin da dan ki ya sha sarka, kya gane annabi ya faku"

Cikin gigita Hajiya Hadiza ke cewa

" karya ne Hajiya! Wannan aikin makiya ne"

Hajiya Murjanatu ta watsa mata banzan kallo ta ce

" Abin da ake bugawa a jaridu da gidajen talabijin shi ne karya?"

Kawai sai ta dauki remote ta kunna tv da tai tashar da take bukata ta ce , wanna ma karya ne?

Wani irin juyowa Hajiya Hadiza tayi ta kurawa Tv din kallo cikin matsanancin tashin hankali ta ji yawu ya kafe ma ta kaf ganin abunda take kallo

￼

Ta kuma canja tashar talabijin din ta ce "wannan fa shi ma karya ne?"

￼

" lahaula wala kuwwata la haula wala kuwwata"

Su ne kalaman da Hajiya Hadiza ta samu furtawa cikin dimuwa. Wani irin abu take ji a kirjinta, wani irin faduwar gaba.

Rokon Allah take so tayi ta rasa takamaimai me zata roka saboda rudani. Kawai sai ta zari jakarta da mayafi ta fita bazar bazar kamar mahaukaciya sabon kamu.

Wayarta ta dauko tana ta rusa masa kira amm bata shiga. Daga karshe ta tuna wani private layinsa na etisalat ta gwada kira ko za a dace. Tana fara bugu ta ji gabanta na bugawa wayar har zata tsinke ta ji an dauka. Cikin sauri ta ce

" Almustapha!! Me ke faruwa ne? Menene yake faruwa? Wasu irin munanan labarai nake ji?"

A wata irin murya a kasalance ya ce

" Mummy...! Mummy ina police station... Mummy ki taya ni addua!"

Tun da take da Almustapha bai taba yi mata magana a irin wannan muryar ta nuna sarewa ba. Sai ta ji wani abu ya daki kirjinta, ta ji wani yarr a jikinta.

Almustaphan ta! Gudan jininta! Shi ke nan guda daya tilo gurinta.

Akwai matsala, akwai babbar matsala.

Kawai sai ta tsugunna a wajen ta fashe da kuka cewa take

" Innalillahi..wa innailairrajiun"

*********************************

Wani irin ciwo kan sa ke yi kamar zai rabe biyu. Tun da yake a rayuwarsa bai taba shiga tashin hankali irin na yan kwanakin nan ba.

Ya wayi gari da wani mummunan al'amari mai ban alajabi da kusa sa kwakwalwarsa tarwatsewa. Wai an kashe Rebecca a cikin gidansa kuma wai Rukky ita ce da wannan aiki.

Tunaninsa ya kara daurewa ne ganin yadda suka rabu da Rebecca a cikin gidan lafiya lafiya kafin ya fita. To har yaushe Rukky ta shigo ta kasheta ta dauki gawarta ta saka a boot ta tafi? Wani irin rikitaccen al'amari ne wannan?

Ganin irin labaran da ke yawo a jaridu da gidajen talabijin na gari ya gane cewar akwai wata a kasa. Kamar wani shiri ne da aka yi shekara da shekaru da shiryawa aka tanada daidai wannan lokaci domin a tarwatsa shi.

Bai san ko waye ba amma yana tabbatarwa da kan sa akwai hada hannu da jamiyyar abokanan hamayya.

Almustapha ya san yana da makiya, makiya ba na wasa ba amma fa bai taba zaton kiyayyar ta kai haka ba. Sai yake ganin kamar an yi anfani da Rukky ne domin a cimma buri akansa.

Amma da gaske Rukky ta kashe Rebecca? Zancen da ya kasa kwanta ma sa a rai kenen.

To idan ba ita ta kashe ta ba ya aka yi gawarta ta zo boot din motar ta? Zai bincika sai ya gane inda laujen yake a cikin nadi.

Ya wayi gari yansanda sun tafi da shi kan cewar za suyi masa tambayoyi. Maganar da sa hannunsa a kisan Rebecca ya sa 'yan gari babu abunda suke masa shi da Rukky sai tofin Allah tsine.

Babu wani labarin sirrinsa da bai gani yana zaga gari ba. A halin da ake ciki investors din su dayawa ne suke zare hannun jarinsu daga kamfanin I and A. Tsoronsu kar a maka shi a kurkuku dukiyarsu da suka dulmiya a  kamfaninsa ya salwanta.

Hatta faifan video din da ke yawo na fadan Rebecca da Rukky ya sa kan sa kara daurewa. To wa ya dauka? Wannan alamarin ya sa ya zargi akwai wata manakisa.

Tambayoyi ake ta jero masa, ya kuma gaya musu iya gaskiyar abunda ya sani.

Ya bar gifan ne da dare misalin karfe bakwai na dare ya fita wani mitin. Kuma shi rabonsa da yayi magana da Rukky ma ya manta. Domin daga ranar da aka yi fadan nan ma bai kara contacting din ta ba.

Bai kara jin wani labari ba sai kiransa da aka yi daga police station na mummunan abunda ya faru.

To zarya dai aka cigaba da yi da cike ciken takardu amma ba su da wata hujja kwakkwara da za su daure shi da ita.

Zarge zargensa da ake yi a gari kuwa ya zaga ya karade koina. Yawa yawan masu zaginsa mutane ne da ya taimakawa mutane ne da yake lullube fuskarsa don su ga mutuncinsa. Amma a yanzu sai a sayi lokaci a gidan radio ma a zage shi tas! A tsine masa.

Babu abunda ya fi kona masa rai irin watsi da jamiyyarsu ta NPN ga masa. Jamiyyar da ya sa komai nasa da yake tunanin ita ce silar daukakarsa. Sai ga shi ba a je koina ba sun nuna ba sa yin sa. Saboda kar ya bata musu suna.

Ashe dama haka duniya take? Shi din da mutane ke haba haba da shi suna marmarin su kusance shi su rabe shi sai ga shi a kwanaki kalilan kowa ya guje shi?

Idan ya tuna Rukky na garkame a cell kafin ayi shirin zuwa kotu sai ya ji wani abu ya sari kan shi. Menene gaskiyar lamari? Ya kamata ya gan ta. Dole ne ma ya ji daga bakinta.

Da lauyansa wani barrister kabir tukur yayi magana. Ya kalle shi da alamar gargadi ya ce

" Almustapha ya kamata ka gane cewar yanzu duniya idonta akan ka yake. Ka ga maganar siyasarka ta riga ta rushe. Mutane dayawa na zargin da sa hannunka a kisan nan. Matarka ce Rebecca aka kashe, kai ne kuma ya kamata a tsaya tsakin daka ka bi ma ta hakkin jininta.

Yaya za a ji labarin kana neman haduwa da wacce ake zargi da kashe matarka? Ba ka tunanin za a kara tabbatar da cewar bakin ku daya?

Kar ka manta zance na yawo a gari cewa karuwarka ce  ba ka tunani ya kamata ka musanta hakan? Abun da nake shawartarka shi ne lokaci yayi da za ka nuna baka san ta ba!"

Wani irin kallo ya dago ya qurawa barrister gabansa na lugude. Eh ya san cewa rayuwar da suka yi da Rukky ta haram ce shi yasa abubuwansu ba ko digon albarka a ciki. Amma ya ce bai san Rukky ba? Ya juya baya zai iya kuwa ? Anya?

Barrister ya cigaba da cewa

" kar ka manta wannan babban case na kisan rai, ka san kuwa ba adauki rai da wasa ba. Kar kuma ka manta wannan wacce aka kashe din mabiya addinin kirista ce. Kungiyar kare addinin kirista a yanzu kai take kallo kai kuma ta saka a gaba. Motsi kadan za ka yi su sako ka gaba. Kar a manta ana zarginka da sa a hannu a kashe Rebecca ne don ka boye sirrin dan ku da aurenku.

Da ni ne kai ita wannan yarinyar da ake zargi da kisan zan cinnawa karnuka. Ba karuwa ba ce? Ka game kai ma  da hukuma ku yake ta.Yanzu fa ka san lauyan gwamnati ne akan lamarin, wannan yarinyar ce vs kano state. Ka san a kotu sai an kira ka ka bayar da bayani. Ka san fallasar da hakan zata jawo?

Hakan da za ka yi shi kadai zai sa ka tsira da kan ka. Ka nuna cewa ka tsaya tsayin daka wajen bi ma Rebecca jininta . Ka tabbatar Rukky tayi shekaru aru aru a gidan yari!"

Wani irin yarr ya ji jikinsa yayi wata irin zufa tana karyo ma sa. A hankali ya ce

" To idan ba ita tayi kisan ba fa? Sai a bar ta ta kare a gidan yari?"

" Toh ba karuwa ba ce!" Cewar barrister a fusace " ko bata kare yanzu ba dole wataran zata kare. Dama iyakacin makomarta kenen. Ya kamata ka gane fa karuwa bata da daraja bata kuma da wata rawar takawa mai amfani a rayuwarka. Amfaninta daya ta zame maka abun nishadi a rayuwarka. Kuma ta ri ga ta zame maka. Abunda yayi saura kawai ka yar da kwallon mangoro ka huta da kuda"

Tayi ikirarin zata kashe Rebecca da fatar bakinta, ga shi video ya nuna sun yi fada. Ka ga akwai motive na kisan kenen. 

Kar ka manta bincike akan gawar Rebecca ya nuna karfe 8 na dare zuwa karfe 9 aka kashe ta. An samu shaidu cewar Rukky ta shiga gidanka a tsakanin wadannan lokutan. Me ya kai ta?

A kama ta ra'ayul aini da gawar matar a boot din motar ta! An ce fa ganin za a bude boot ya sa ta zaro kudi za tayi bribing din su. Bayan an kamata da a kayan maye a tare da ita. Shin wata shaida ka ke bukata?

Shiru Almustapha yayi kan sa yana juyawa. Me yasa yake ji ba ita ba ce? Inaa..dole akwai wani abu. Ya ce

" Ya kamata ka gane barrister wannan alamarin yana cike da rudani. Akwai wasu behind this! Waye ya dauki wannan faifan videon? Kuma wanene yayi leaking video din? Wa ye behind watsa labarai na? Kana ga yadda kowane kamfanin jarida da tashar talabijin suke watsa labaran nan, a tunaninka yin kan su ne? Ko saka su aka yi?"

Barrister yayi shiru ya ce

" Alamari irin na kotu shi ne, duk lokacin da kake so ka dauke laifi akan wani to dole ka samu wani da za ka daurawa. Abun tambaya anan shi ne idan ba ita Rukky ba ce tayi kisan wanene yayi? Yanda za ka fara kafa hujjojinka akan wancan yadda alkali zai karba ya aminta da su"

Wani irin numfashi Almustapha ya saki kan sa ya gama daurewa. Ko ma dai menene ya zama dole yayi magana da Rukky. Ya ce

" Ina ga barrister ya zama dole nayi magana da yarinyar nan Rukky"

Wani irin kallo barrister ya watso ma sa cikin tuhuma ya ce

" Ka san me kake yiwa rayuwarka kuwa? Na ga kamar duk bayanan da nake maka basu gamsar da kai ba, ko baka gane don kai nake yi ba? Mu'amalarka da yarinyar nan Ruky dole ne ta tsaya. Dole ka ma ta matsaya."

Wani irin huci Almustapha ke fitarwa daga bakinsa. Barrister ya tatttara 'yan takardunsa zai fice. Ya juyo a hankali ya kalli Almustapha ya ce

" Ka da ka yarda da kowa, ka da kayi wata magana da ya danganci shariar nan da kowa. Babu wani abun yarda da. Mutane ne suke farautarka ya kama ta ka zama very careful"

Gyada masa kai kawai yayi suka rabu.

Tunani ne fal zuciyarsa Amma ya rasa yanda zai yi. Wai wanene masoyinsa na gaskia? So yake ya samu lauya a asirce ya tsaya akan case din Rukky..To amma hakan ba kuskure ba ne? Hakan ba cakawa kai wuka ba ne?

Har ya daga waya zai kira sadiq sai kuma ya ajiye. Maganar barrister ya tuna 

" ka da ka yarda da kowa..."

Yanzu shikenen mafarkansa sun tafi? Yanzu shikenen siyasar sa ta kare? Mutuncinsa ya gama zubewa? Sirrikansa an watsa su a duniya. Wani irin ibtila'i ne? 

A lokacin ya tuna da wani shahararren lauyan babansa. Barrister Kamal Dauda. Duk halin da babansa ya shiga bai saka kamal dauda mantawa da shi ba. Watakila a wajensa zai iya samun amsoshi. Watakila ya samu ya tsaya ma ta a kotu a sirrance ba tare da an gane da sa hannunsa ba.

Washegari suka hadu da shi. Bai boye masa komai ba ya gaya ma sa. Ya ce zai bincika komai akan case din ya sha kuruminsa zasu bari sai kafa ta dauke da daddare za su je wajenta. Yana da mutane a police station din da aka tsare ta zai san yadda zai yi.

Washegari da dare misalin karfe 10 ne suka bayyana a police station na hotoro.

Lokacin da ta fito kallo daya Almustapha ya yi ma ta ya dauke kai saboda tsananin tashin hankali. Me ya sa suka sa kan su a irin wannan rayuwar? 

Ko da ta gan shi kuka take ta ce

" Almustapha dama za ka tuna da ni? Na dauka kai ma ka yarda da zargin da ake min...na shiga uku na. Ban san ya aka yi na samu kaina a cikin wannan rayuwar ba. Ina ma..ina ma na mutu tun da dadewa na hutasshe da kaina fadawa cikin wannan hali. Wallahi ba ni na kashe ta ba, sharri ne ake son kullamin"

Kallonta kawai yake. Ya kasa cewa komai. Kallon komai na ta yake, yanayinta ya canja kamar ba yar gayen nan Rukky ba.

Anan Barrister Kamal ya nemi ta ba shi bayani daki daki game da abu da ya faru. Ta kuma ba shi. Ya dubi ta ya ce

" ke a ran ki wa ki ke zargi da kulla wannan kullalliyar?"

" Luba"!! Ta ba shi amsa

" Dama na san wani abu dole zai biyo baya ganin yadda muka ci amanarta. Yanzu na gane ita ko wani da ke ma ta aiki ne suke turomin sakonnin nan. Musamman na in zo gidan Almustapha yana nema na.

Ya ce

" Da ki ka fito ba ki lura da canji ba a motarki na kamar an taba ta?"

Ta ce bata lura ba. Ya ce

"Da kika shiga gidan kin hadu da Rebecca"

Ta ce bata hadu da ita ba sai dai amma ta tambayi kuku ko tana nan.

Ya ce

" wannan hanyar da kika bi kin saba bin ta dama? Idan kin saba kin taba ganin check point na yansanda a wurin"

Ta ce

" Eh na saba bin ta amma ban taba ganin check point ba"

Ya sake tambaya

" Me ya sa kike zargin Luba?"

" saboda ita ce mu ke gaba da ita ta kuma ce zan ga abunda zai biyo baya."

" Banda Luba wanene ki ke zargi?"

Ta ce 

" Gaskiya a raina babu kowa"

Ya ce

" A report din da aka bani na post motem na gawar Rebecca ya nuna cewa lokacin da aka kasheta yayi daidai da lokacin da kike cikin gidan. Ba ki ji wani ihu ba? Ko sauti?"

Ta ce

" Ban ji ba gaskiya. Domin gidan fafadan gida ne mawuyaci ne aji hakan"

" Ban da Luba wanene ki ke zargi kuma?"

Ta ce babu

Ya ce

" A cikin binciken da na karba daga yansanda a gano cewar wukar da aka kashe rebecca da ita tana dauke da finger print na mutum biyu. Daya daga ciki wanda na ki ne!"

Wani irin abu ne ya dake ta ba da wasa ba. Ya dora da

" Malama Rukky shin kin san cewa yansanda sun kai bincikensu gidanki sun tarar irin wukar da aka kashe Rebecca da ita tana cikin set din wukake da kike da su a gidanki? Kamanin wukar da irin ta gidanki iri daya ne!"

Wani kuka ta fashe da ta ce

" wallahi ni ban san yanda aka yi ba. Ni ba ni na kashe ta ba. Amma..."

"Amma me?" Ya ce da ita

" Ina zargin 'yar modu bakinsu daya da Luba"

"Me yasa kika ce haka?" Ya tambaya

Ta ce

" Shi ya zo gidana ya kawo labarin Almustapha. Kuma da ya zo na yanka mana lemo da kankana. To ina ga anan ya ya dauki wukar ta hanyar amfani da hankici ko abun rufe hannu. 

Sannan shi ya ziga ni ya dun ga dirka min kayan maye akan na je na watsa taron nan. Ina zargin shi ya dauki faifan video din nan."

A hankali bartister kamal dauda ya cigaba da gyada kai ya xe

" hakan ma zai taimaka. To amma kar ki manta fadanku da rebecca da ikirarin za ki kashe ta shi ne ya bata komai. Domin kuwa kin ga kenen akwai motive na kisa"

Wani shiru ne ya ziyarci wurin na 'yan daqiqu kowa na wassafa abubuwa da yawa a zuciyarsa. Ya ce

" Ina ga zan dawo gobe , za.mu kara tattaunawa kafin a shiga kotu"

Da wannan suka yi sallama. Almustapha mamaki ya shallake masa tunani. Wai Luba! 

Ko da yake ya san Luba na aiki ne tare da makiyansa. Domin sirrikansa da ke fita dole sai wanda ya san shi ciki da bai. 

Wayarsa ce tayi kara message ne ya shigo. Wani abokinsa ne ya turo ma sa wata jarida ce ta hausa me suna "Gaskiya da Gaskiya". An rubuta

" Shin ko kun san Almustapha Tillaberi cikakken dan caca ne?"

Sai wasu hotunansa a la mirage , kazaman hotuna.

Yayi sauri ya rufe gaban sa ke dakan goma goma. Ya san duniyarsa ta ruguje rugujewar da ba za ta kara dawo wa daidai ba!

Bai gama tunani ba aka kira shi a waya. Daga ofis ne. Ya dauka. Daraktansa ne me kula da harkokin shige da fice na kamfanin  I and A group of companies.

" Yallabai ka kalli labarai kuwa?"

Bai kai ga ba shi amsa ba ya cigaba

" Yallabai muna cikin tashin hankali. Baban kanfanin nan na Amurka KNEELS wanda da karfinsa muke tsaya a kafafunmu ya zare hannun jarinsa saboda wai bai yarda da authenticity din mu ba. Suna ganin wataran za mu iya zuba dukiyarsu a caca ta salwanta. A halin da ake ciki sun janye shares din su hade da bada shawarwari tsaurara a kafafen yada labarai na duniya akan duk kamfanin da zai hada kai da mu! Yallabai wannan shi ne kamfani na 20 kuma ma fi girma da suka janye tallafinsu daga I and A. Yallabai we are about to go bankrupt!!"

Shiru Almustapha yayi. Wani irin shiru.

Shin ko wannan ita ce ranar da ake gudu? Shin ko wannan ita ce duhun? Shin ko ita ce ranar nadama??

****************************

Harabar kotun a cike take makil! Babu wanda bai halarci wannan sharia ba mai daukan hankali.

A gefe daya Luba ce zaune da yar modu tana karkade kafa. Daga gefe can hindatu ce a cikin matsanancin tashin hankali. Abubuwan da suka faru ba abubuwa ne masu dadi ba, ganin Rukky a cikin halin da take ciki ya sa jikinta yayi mugun sanyi. Tsoro take ita ma kar karshenta ya kare a haka. Sai sharar hawaye take.

Bata da wata masaniya akan shirin Luba ko wata manakisa na ta. Ita dai kawai tana tausayawa Rukky.

Almutapha na wani gefe daban shi da mahaifiyarsa. Ta ji labarin komai a bakinsa sai a lokacin take Allah wadai da irin rayuwar da ta bar dan ta yana yi saboda son duniya. To amma yanzu wa gari ya waya?

Lokacin da aka fito da Rukky a cikin sarka sai da wata kwalla ta tarar masa, yayi sauri ya dauke kai. Gabadaya komai na duniya ya sire masa a zuciya.

Rukky kallon kowa take daidai. Yanzu ga shi an hallara duk akan dalilinta. Ga shi an tara mutane ana zarginta da kisan kai. Shin ashe haka duniya take bata da tabbas? Ashe abubuwan cikin duniya yaudararrun abubuwa ne? Ashe ma jin dadin duniya kalilan ne,?

Ta yarda duk wanda ya bar Allah to ya bar komai. Yanzu ga inda rayuwa ta kai ta, ga shi ta baro ta. Lallai ba ta da makiyi a duniya irin zuciya!

Lauyoyi suka gabatar da kan su. Lauyanta kamal dauda yayi ma ta tambayoyi shigen irin wanda yayi mata a police station ta kuma ba shi amsa daidai da yanda aka yi. Ya ce

" Ina fatan mai sharia zai duba cewar yanayin da abubuwan suka faru a tsare ya nuna akwai sa hannu a ciki. Daga lokacin da aka dauki faifan video na fadan rukky da rebecca ya nuna cewar akwai wani shiri da ake yi akan hakan. Ana so a lakaya mata wannan kazafin ne don wata manufa. 

Ga waya waya da take nuna irin tasa tasan da aka aiko ma ta da sunan Almustapha. Har wanda aka ce ta zo gidansa da misalin wannan lokaci na kisan"

Ya mika wayar a matsayin shaida

Alkali ya ce

" Kana da shaidu da ka ke bukatar gabatarwa da kotu?"

Ya ce

" Ina da su My lord"

Ya ce

" To ka gabatar da su"

Almustapha ya fara kira. Ya kuma tambaye sa tsakaninsa da wacce ake kara ya fada ba wani boye boye. Abinda ya kawo cece ku ce a kotun kenen. Ya tambaye shi game da batun tura sakonni ya ce shi ba shi ba ne. Ya kara da cewa rabonsa da yayi wani contact da Rukky tun kafin aurensu da Rebecca.

Daga wannan aka kira maigadin gidan Almustapha. Ya tambaye shi abunda ya faru a ranar ya labarta shigar Rukky gidan da fitarta. Ya tamabaya

" shin ko ka ga alamu da ke nuna ta fita da wani abu daga gidan"

Ya ce

" Ni dai ban gani ba"

Ya sake tambaya

" Ka ga lokacin da take komawa mota ko ta saka wani abu "

Ya ce

" Gaskiya ni ban gani ba..ita kadai na ga ta shigo kuma ita kadai ta fita sai dai abinda ke boye , wannan kuma Allah shi ne masani"

Barrister ya ce

" to kana ganin kamar dai wani ya taba motar kafin ta fito ba tare da ta sani ba.."

"Objection my Lord" cewar lauyan Gwamnati. Bartister yana leading witness din. Yana saka maganganu a bakinsa"

"Objection Sustained. Ka kiyaye" cewar Alkali.

Daga nan aka kira kuku. Shi ma ya fadi abinda ya wakana. Barrister ya ce

" ka ga fitar ta lokacin da bata samu oganta ba?"

Ya ce

" kwarai na gani"

"Shin ka ga wani makami a tare da ita? "

Ya ce 

" A'a"

Daga nan ya kare tambayoyi ya dubi Alkali ya ce

" Ina so mai sharia ya gane wacce aka kara Rukky ta taka sawun barawo ne kawai. Amma ganin yanayinta da karfin ta na diya mace ba zai iya yiwuwa har ta kashe mutum ta dauki gawarsa ta saka a boot din mota ba. Ya kamata kotu mai adalci ta zurfafa bincike ta gano gaskiyar lamarin. Nagode"

Ya koma ya zauna. Barrista yunus ya fito ya fara yiwa Rukky tambayoyi kamar haka

" Malama Rukky mecece sanaarki? Kuma wata alaqa ke tsakaninki da Almustapha?"

Ta yi jim kadan can ta ce

" Karuwa ce ni! Kuma muna dadiro da shi"

Wata irin hayaniya ta cika kotu. Baka jin komai sai tsine tsine. Ya ce

" ba ki da wace sanaa da ta wuce wannan"?

Ta ce ba ta da ita

Ya ce

" Irinku ne ku ke raba mutum da iyalansa? Dalilin kenen da ki ka yanke hukuncin kashe Rebecca"

" objection my lord.  Ba muna sharia a yau ba ne akan tuhumar da ake wa wacce ake zargi da laifin karuwanci. Akan wani abu ne daban.Barrister yana kokarin laqabawa wacce ake tuhuma kisan kai ba bayan ba a tabbatar ba zargi kawai ake" cewa Barrister Kamal.

"Objection sustained. Korafi ya karbu. Ya kamata barrister Yunus ya kiyaye"

Ya gyada kai

Ya ce

" Faifan video din da ke yawo na ke da Rebecca kuna fada. Ya nuna inda kika yi ikirarin kashe ta. Shin wannan wani shiri ne kika dauka akanta?"

"Objection my lord"! Ya kamata Barrister ya daidaita tambayarsa" cewar Barrister kamal dauda

Alkali ya masa gargadi.

Ya cigaba da yi mata tsauraran tambayoyi. Daga nan aka kira mai gadi. Ya ce

" Shin ko ka lura da yanayin ita Rukky lokacin da ta zo ficewa daga gidan?"

Ya ce

" eh to, gaskiya na dan lura kamar akwai bacin rai a fuskarta don ina kokarin yi mata sallama ta figi mota ta fice"

Ya ce

" To kana ganin akwai wani yanayi da ke nuna sauri a tare da ita?"

Kafin ya amsa Barrister kamal ya ce 

" objection my lord, yana leading witness"

" objection overrulled. Korafi bai karbu ba. Barrister yunus yana kan sharafinsa ne"

Ya kira kuku ya cigaba da yi masa tambayoyi. Ya ce

" Da ta leko wajenka me ta tambayeka?"

Ya gaya masa. Ya kara da cewar 

" sai ta ce min ina madam..na ce tana side din ta"

Barrister Yunus ya dubi Alkali ya ce

" Hakan yana nuna cewar tana da wani shiri akanta tun da ga shi ta tambayeta don ta san inda ta ke"

Daga baya ya kira shaidu 3 abokanan Almustapha ne da suka halarci cin abincin nan. Suka bada shaidar fadan da kuma gaskiyar magana cewar Rukky tayi ikirarin zata kashe Rebecca.

Ya dubi Alkali ya ce

" Daga jin wadannan bayanai za a gane cewar Rukky da shirinta ta zo gidan Almustapha. Domin kuwa akwai jin haushin Rebecca a zuciyarta na ta raba ta da masoyinta. Duba da yanayi da cewar bincike ya nuna ko lokacin da aka kamata da gawar tana dauke ne da kayan maye da ke nuna ba cikin hayyacinta yake ba. Hakan ya na nuna za ta iya aikata kisan."

"Objection my lord. Ya kamata barrister ya gane har yanzu zargi ake wa wacce ake tuhuma. Maganganunsa hasashe ne kawai." Cewar barrister Kamal.

Korafi ya karbu. Barrister Yunus kotu na yi maka gargadi.

Da haka aka tashi daga kotu bayan an daga kara zuwa 10 ga watan gobe. Alkali ya yanke hukunci da cewar a mayar da wacce ake tuhuma gidan yari na kofar mata a dauketa daga police station na hotoro.

*****************************

An yi zaman kotu kamar sau uku kafin ayi wannan zaman. A tsawon lokacin nan ya zamana ko masallaci a bi jam'i Almustapha bai isa ya shiga ba ba tare da an zunde shi ba.

Yawan yawan mutane hankalinsu ya fi raja'a akan Almustapha da Rukky su ke da alhakin kashe Rebecca. Da ba su ga yanda za ayi mutum ya bada shaida don taimakawa wacce ta kashe matarsa ba. 

Sun fi gane cewar da sa hannunsa dumu dumu. Sai dai duniya yanzu da mai hannu da shuni ake yi, ya cika jamian tsaro da kuma alkali da kudi domin a wanke sa. Don haka ba su da wani abun da suke masa sai tofin Allah tsine.

A yau ma kowa ya hallara a kotu. A wannan lokaci Barrister kamal ya sare domin babu wasu kwararen hujjoji a kasa. Wacce su a rans u suke zargi luba ce, kuma babu wata dama da za su nuna hakan. Domin kuwa bata bar wata shaida ba da za a iya amfani da ita a ramfota.

Yar modu da yake tunanin da hannunsa idan ya dora shi akan stand kwabarsa zai sa tayi ruwa. Da farko ba zai fadi gaskiya ba. Illa ma ya bi 'yan shaidar fadan da ya wakana. Kan sa ya kulle qam haka na Almustapha. Don shi numfashi ma da kyar yake fitarwa. Ya rame ya lalace sabida tsananin tashin hankali.

Wanan karin da fari yansanda aka kira, aka musu tambayoyi suka bada bayanin abunda ya faru. Barriater yunus ya ce

" Ka na nufin ga bude jakarta ta miko kudi a matsayin cin hanci?"

Ya ce hakane

Ya dubi alkali ya ce

" Shin wannan bai ishemu shaida ba, cewar akwai abunda take boyewa?"

Objection my lord. Ba ana zarginta ba ne akan bada rashawa da cin hanci" cewar barrister kamal

"Objection overulled!Korafi bai karbu ba. Ka kiyaye barrister kamal" cewar Alkali.

Yansanda suka bada shaidar cewa akwai shaidar yan yatsun hannun Ruky akan wukar da aka yi kisan. 

Sa'annan Rukky ba ta da Alibi wato wajen da take a lokacin da kisan ya auku. Wajen da take bai wuce cikin gidan da kisan ya auku ba!

Barrister Kamal shi ma ya tashi ya bada hujjojinsa da cewar. Wukar da aka yi kisan da ita akwai shatin yan yatsu na wani da ba a sani ba. Dole kenen akwai wata manakisa.

Da wannan kowa ya samu waje ya zauna alkali zai yanke hukunci. Ya yanke hukunci kamar haka

" Duba da irin hujjojin da aka gabatar a kotu, kotu ta kama wacce ake tuhuma mai suna Rukky da laifin kisan Rebecca! Kotu ta yanke ma ta hukuncin daurin rai da rai a gidan yari! Wanda hakan yayi daidai na sashe na 3** na pinal code. Wacce ake zargi tana da damar daukaka kara zuwa nan da 27 na watan gobe. Kooot!"

Wani kara Rukky ta saka mai gigita hankalin mai saurare. Numfashin almustpha yake neman daukewa saboda tsananin rudani har sai da ya dafa bangon kotun. Cewa yake

" innalillahi wa inna ilairrajiun.. Allah idan saba maka da muka yi wannan ne hukuncinmu ya Allah mun tuba. Ya Allah ka yafe mana. Ko a yanzu mun gane kai madaukaki ne mai buwaye ne, ba daidai ka ke da mutum danadam ba. Ka fi karfin kowa kai mai iko ne akan kowa! Astagfirulla ya Allah! Astagfirulla!

Ya dago kai yana kallon Rukky ana janta za a tafi da ita wani irin kuka ta ke. Ta kwalla kara

" Almustapha!! Ka taimake ni!"

Kawai sai ya ji hawaye ya subuce masa.  A hankali ya ce

" Allah ne zai cece mu! Zan kuma taimake ki da karfin kwanjina! Zan taimake ki da kwandalar da zata kare a aljihu na"!

Ficewa yayi daga cikin kotun zuwa harabar waje. Yana cewa

" Zan daukaka kara daga nan har sai na ga abunda ya turewa buzu nadi! Wasu abubuwan na duniya ba sa zuwa da sanyi. Wasu abubuwan sai an dage kafin a cimma buri!"

Cin karo yayi da Luba da 'yar Modu a tsaye suna kwasar dariya. Ta dubi shi ta ce

" Shin a tunaninka ka dauka shata layin gaba da Luba abun wasa ne? To bari na gaya maka, tamkar ka daga hannu ka zagi uwarka ne! Za ka daidai?

Na so ka fiye da yanda na taba son duk wani namiji na duniya amma ka juyo ka watsamin kasa a ido. To abun son naka na salwantar! Kai kuma na bata maka suna, dukiya ba dai ka ji ana lissafinka a masu mallakinta ba.Sai naga yadda za kayi.!Wanna shi ne daidai hukuncin da ya dace da maciya amana!

A tunaninka zan kale ku? To mu muka shirya komai! Wanda na sa ya kai Rebecca barzahu ko ka neme shi ba zaka same shi ba! Shin ko ka san ya fi kwana 3 da kai a cikin gidanka yana kwana da matarka Rebecca baka sani ba? Hahahahha

Kwarton matarka shi na saya na kuma saka ya sheka ta barzahu! Shin ka dauka kana da masoya Almustapha? Su waye su?"

Daga bayanta sadiq ya bullo yana kallon Almustapha yana murmushi. Ita ma dariya take ta ce

" Awww...kan ka ya daure ko? To ina muka san sirrikanka idan ba ta hanyar makusantanka ba? Bar zargin yan adawa Almustapha, mutanen jamiyyarka ashe makiyanka ne ai da su na hade baki aka watsaka a duniya akai maka daidai! Da su aka taimaka wajen kai rahoton cacarka dan a tarwatsa ka a hannun investors din ka! Kai da Rukky Almustapha sai dai ku hadu a jahannama! Don ita ce makomarku!!"

Rintse ido yayi ya bude wani irin tiriri ke fitowa daga bakinsa. Kallonsu yake, musaman sadik ya zai ci amanarsa irin haka? Me duniya ta zama ne wai? 

Amma yayi wa kan sa alkawari daga yanzu ya zama jajirtacce. Zai iya fada da kowa kuma ya ci shi da yaki. Ya kalle ta a tsaurare ya ce

" Ki jiraye ni! Ki jira ranar da zan waiwayeki ko da kuwa shekara dari biyu ne masu zuwa!. In dai ina raye sai kin gane ba a taka ni a wuce. Ki cigaba da harkokinki amman a kasan ran ki ki raya cewa wani kasurgumin makiyinki yana take miki baya.

Lokacin da zan bayyana gabanki, Allah ya sa kin gama cika burirrikanki domin kamar mutuwar bazata haka zan datse miki cikar buri!! Zamu hadu a ranar da ba zamu sake haduwa ba!!!!!

Ya bar su a gurin ya hau motarsa ya figa a guje zuciyarsa na tafarfasa. Ya rasa ina za shi. Wata zuciyar ta ce masa ya kamata ya gano wacece yarinyar nan Rukky. Ko dan ya waiwayi iyayenta su san halin da diyarsu ke ciki. Kawai sai ya dauke kan motarsa ya wuce gidanta.

Budewa kawai yayi ya shiga yana da fan mukulli. Gidan yana nan yadda ta bar shi. Dakin kwananta ha shiga ya fara hargitsa komai.

Suk iya bincikensa bai ga komai ba. Ya bude drawer ya fara wurgo kayanta . Ya duba koina da koina. Har zai rufe ya hango wata karamar akwati ya janyo ta.

Tarkace ne a ciki, wasu abubuwan kamar sun dade. A fara binciko su bai gane komai ba.

Har zai rufe acan kasa ya ga wata envelop sai ya zazzage ta. ID card ne a ciki sai wasu takardu kamar na makaranta haka. Sai hoton wata mata da shekarunta ya ja haka.

Da ya kura mata ido sai ya ga kamar ya san ta, kamar kuma ya san hoton sai ya mayar kawai. ID card din ne da takardun makaranta suka dan dauki hankalinsa. Suna ne iri daya a jiki baro baro

Rubutun sunan iri daya ne da na jikin sakamakon jarabawar. Sai ya rufe zai mayar. Sai kuma yayi sauri ya bude yana kurawa id card din ido yana kara karantawa cikin rudani.

Gabansa ya ji ya bada dam!!!

Cikin azama yayi sauri ya zaro hoton nan sai a lokacin ya gane wacece. Hoton mahaifiyar Rokaiyatou ne sak irin wanda ya sata a dakin mummyn sa lokacin cigiyar nan!

Saboda tsabar tashin hankali wani amai ne ya taso masa, kawai sai ya ru ga bandaki ya dunga kwara amai ba da wasa ba.

Da kyar ya fito ya fadi akan kafet na dakin yana birgima!! Birgima yake yana malelekuwa cewa ya ke

" wayyo Allah na..wayyo Allah. Allah na tuba ka yafe ni! Allah na tuba bazan kara ba! Da kanwata nake zina!! Rokaiyatou! Matar danuwana! Innalillahi! Innalillahi"

Kuka yake, kuka kashirban na ban mamaki. A rayuwarsa bai taba kuka irin haka ba. Jikinsa karkarwa yake zazxabi ya rufe shi. Da kyar ya dauki I d card din da takardun ya tafi mota ya ja ta a guje.

Wani abokinsa mai aiki a prison din kofar mata ya kira. Ya ce ya masa hanya zai ga wata yanzu yanzu aka kawo ta. Ya taimake shi ko nawa ne zai iya biyansa. Ya ce ya karaso.

Haka ya karasa, ba a jima ba aka sada shi da inda zai gan ta.

Ta fito sanye da shudin yinifom idonta luhu luhu bata ko gani sosai. Jiki na karkarwa ya watsa takardun nan akan tebur ya ce

" Ki yi wa ubangijin da ya halicce ki ki gaya min ko ke wacece. Ke ce mamallakiyar wannan takardun? Shin kece mai wannnan sunan?"

A hankali ta gyada masa kai. Bai yi wata wata ba bai san lokacin da ya sharara mata mari ba saboda tsananin tashin hakali.

Ta rike kuncinta cikin mamaki take kallonsa. Kuka ta ga yana yi kashirban. Ya ce

"Me yasa tun da wuri ba ki gaya min wacece ke ba? Me yasa kika boye? Kin ga abunda hakan ya janyo ko?

Kin san wanene ni? Ni ne Almustapha! Almustapha danuwanki jininki! Ni ne danuwan momodou masoyinki! Ni na dan babban makiyinki! Ni ne masoyin da ba ki da tamkarsa a yau duk duniya! Da ni da ke muka yi zaman haram! Zaman haram din da ya kai ki gidan yari!Ni ne Almustapha"

Durkushewa tayi a gurin. Kuka take amma ba ya fitowa. Yanzu ta gane me ke faruwa. Yanzu ta gane dalilin da take jin Almustapha a ran ta. Ashe jininta ne? Shi ya sa kaunar tayi yawa?

Ina ma ina ma..ina ma. Ina ma ana dawo da hannun agogo baya. Yau ta tsinewa karuwanci! Yau tayi Allah wadai da rayuwar bariki. Allah ta tuba, a yau tana cikin da na sani marar amfani.

Kawai bai san lokacin da ya daga ta ya rungume ba. Dukkansu kuka suke

" Tsakanina da ke ashe 'yanuwantaka ne? Tsakanina da ke ashe kauna ce? Kauna irin ta jini!  Ya za ki yi min haka Rokaiyatou? Yaya za ki yi min haka? Ki zo a sa'ilin da lokaci ya kure?

Ashe zina da na sani ce? Ashe haka ciwon yake idan kayi da diyar wani? Ina ma ban yi ba! Ina ma na tuba kafin na hadu da ke!

Ina ma ..ina ma ina ma.akwai rabo, da an rubuta ke tawa ce! Da mun gyara kura kuren mu. Ina ma bamu tarwatsa rayuwarmu ba! Ina ma bamu sabi Allah ba. Zai karbi tubanmu kuwa? Kamar lokaci ya kure."

A hankali ya fara ja da baya. Ya san dole ya tafi.

Tsakanina da ke dangantaka ce...

Tsakanina da ke soyayya ce...

Da sannu da sannu yanzu tafiyar ta sauya

Tafiyar tana da tsauri

Yaushe zamu cimma buri?

#maitafiya

#donutfairy

What can you say about this novel? What can you say about the writer? Rate the novel!

20. Uwa da da

Shin ko ka san irin son da ke tsakanin uwa da d'a? Shin da gaske za ka iya komai saboda wannan abu da ake kira d'a?

Bayan shekara goma

Ajiya..ina bekin cikin senar miki, kina doke da cutan kanjamau! But ya kamata ki gane cuta wannan ba mutuwa ba ne, mutane dayawa dayawa suna doke da ita but suna shan megani, ba a seni ba. so, if kana shan magani ake ake..babu damuwa..babu mesala..

Zaune take akan kujera ta zuba ido tana kallon bayeraben likitan yana idar mata da sako a cikin gurbatacciyar hausar sa. Wani irin abu ne ta ji yana mamaye mata zuciya na tsananin fargaba da bakin ciki.

Mace ce da ta haura shekara arbain. Baka ce mai jiki, wanda yake nuna alamun jindadi a tare da ita. Tana sanye da wani farin leshi qal mai manyan huda huda da aka yiwa ado da ja. 'Yanyatsunta akwai zabban zinare guda biyu, fuskarta babu kwalliya sai dai kayan jikinta sun bayyana tsadarsu ta nuna cewa ita mai arziki ce. 

Dankwali ta daura akanta amma bata yafa mayafi ba, rabi rabin jikinta a waje ya ke. Komai kuma na jikinta abun shaawa ne, abun kallo ne. Tayi kama da wacce zata halarci wannan babban taro, to amma ga ta a gaban likita yana labarta mata mummunan labari.

Hindu ta hadiye yawu maqwat, zufa na tsatssafo ma ta ce

"Ban gane bayaninka ba likita. Ni din ce naje dauke da kanjamau? Anya kuwa ka duba da kyau? Ni fa idan banda dan zazzabi zazzabi babu abunda nake ji. Sakamakona ne kuwa?"

Ya gane a rude take. Ya kara kallon takardar ya karanta sunan jiki ya kuma tabbatar mata da cewar ita ce. Ya ce

" Ajiya, wannen fa ba abu tashin henkali ba ne. Me cutan nan ba shi da bebenci da kowa. Yenzu megani yayi yawa wanda za kana sha..cikenen! Dats ol. Kuma megani is free! Kawai za kana zuwa asibiti ake ake kana karba. Za muyi guiding na ka."

Ta cigaba da zuba masa ido kirjinta na lugude. Rayuwarta ce ta bayyana a idanuwanta. Kokari take ta danne firgicinta da bakin cikin da take ji amma ta kasa. Kawai sai ta fashe da kuka, wani irin kuka mai cin rai.

Tun likitan yana ba ta hakuri har ya gaji ya daina. Ta fito daga ofishinsa ta wuce wata bakar hadaddiyar motarta kirar camry. Motar da idan ta kalle ta ko wanke ta ake sai taji wani nishadi ya lullube ta. 

Sai take jin kan ta cewar ta kai inda ta kai, ta isa domin kuwa motar lokacin da aka siye ta ba ta fi wata shida da fitowa ba.  Alhaji Awaisu ya siyo mata, ya dalle ta da ita a matsayin kyautar ban girma a lokacin da akai wani shagali na cikarta shekara 40 cif a duniya.

Amma me sai taji bakin motar a rine a idanunta, sai taji bata son ko ganinta. Ba ta ma son wani ya mata maganar Alhaji Awaisu ballantana dalleliyar motar da ta dangance shi.

Babu makawa Alhaji shi ya sanya ma ta kanjamau! Dama yana da ita bai gaya mata ba? Ita a iya saninta a 'yan shekarun nan shi kadai take kulawa domin da shi suka kulla dadiro.

Sama da shekara goma kenen Alhaji Awaisu na ma ta alkawarin aure, yau gobe , jibi ,gata amma shiru. Ta raba shi da matarsa da 'ya'yansa duk don wai ta samu da shiga ta bararraje da nata 'ya'yen amma batun aure shiru maqatau bulaguran lahira.

Sai alkawurra na iska. Yau ya kai ta dubai, gobe tana ingila ta zame masa jaka duk inda za shi da ita zai je. Ya bude mata bakin aljihu wanda bata taba sanin ana budewa mace ba take wawasa iya wawasa.

Shagunanta biyu na sayarda lesissika da kayan kitchen akan titin zoo road, business take yi ba na wasa ba. Alhaji Awaisu ne kuma ya tsaya tsayin daka.Duk da a boye dai ta kan dan kula manemanta amma jikinta ya fi ba ta cewar Alhaji Awaisun ne ya shafa mata wannan qajagar.

Ta bude motar a hankali ta fada ciki, ta dafa kanta akan sitiyari kuka take rusawa babu ji ba gani. Ba ta da mai lallashinta. Sai a ranar a lokacin ta ji kewar wani na ta, shin wa zata labartawa wannan bakin labarin?

Uwarta mahaifiya har yau tana nan da rai, amma rabonda ta taka ta je ta manta. Haka kannenta ba ta zuwa inda suke suma ba sa zuwa. Ba wai dan komai ba sai dan kalar tata rayuwar da suke ganin ba ta mu su ba.

Babarta mahaifiya tayi fadan tayi fadan amma ko gezau, hindu ta yi nisa. Har ta kai bata son zuwa gidan don ta san karshen zancen fada ne. Da wayo da wayo ta fara janyewa, tunda dai yaranta ai ba sa gidan. Daga baya sai suka ji dif harkar gabanta kawai take.

To yanzu da haka ta same ta wa zata je wa ya jajanta ma ta? Wannan zance ne ma na abun fada? To amma idan ta durkushe wa zai yi jiyyarta? Ta tuno 'yan yaranta da suka girma yanzu, ba ta so su sani ba ta son duk wani abu da zai jagula ma su lissafi.

Rayuwarta ta fara dawo ma ta a idonta kamar majigi. Wata irin nadama tana hudo ma ta jiki. Da gaske tayi kuskure? Da gaske ne? Shin kuskurenta ne ya sa ta fada a wannan halakar ko kaddararta ce?

Tsawon shekara sama da goma sha biyar kenen tana wannan rayuwa ta zaman kai, amma bata taba samun abunda ya dake ta irin na yau ba. Yanzu ya za tayi?

Da kan ta ta lallashi kan ta tayi shiru ba don ta so ba, ta kunna motar ta dau kan titi. Wata irin nadama ce take dirar ma ta, sai take ganin bai fi nan da sati 1 zata rasu ba to wai me za ta ce wa Allah?

Ta fada zurfin tunani tana tuno abubuwan da ta aikata a wannan doguwar tafiya ta shekara 15 sai ta ga gabadaya babu abun tsinta a ciki. To ita yanzu idan ta mutu ta cewa Allah me? Har me ta tanada da zata nuna?

Har ta hau kan titi kuka take. Da niyyarta daga nan zata wuce shagunanta ta duba halin da ake ciki to amma ba zata iya ba.

Luba ce ta fado ma ta a rai. Tayi tunanin bari ta je wajenta ta labarta mata halin da take ciki. Suka dade ba su hadu ba saboda cewar Lubar yanzu ta kama kasa.

A shekaru goman nan abubuwa dayawa sun faru, a ciki har da auren Luba da mashahurin attajirin nan kuma tsohon sanata Alhaji Hamza Dala. Wani aure da ya zo a lokacin da Luba ke bukatarsa, auren da ya zame ma ta tsani na taka haye.

A halin da ake ciki yanzu takara take yi ta dan majalisar tarayya, matakin da Alhaji  Hamza Mai Dala ya dafe ma ta. Burirrikanta suna neman ida cika, babu wani abu da take yiwa kallon nasara fiye da wannan kujera.

Luba na son mulki tana kaunar ace yau ga ta a matsayin da ta isa ta taka uban kowa. Yau ga ta a asusun gwamnati tana yaftar abunda yayi daidai da raayinta, yau ga ta a duniya tana juyata a tafin hannu.

Kiranta tayi ta gaya ma ta zuwanta, ba tayi wata wata ba tayi hanyar gidan. Kerarran gida ne , tamfatsetse na zamani. Tun daga gate aka bata izinin shigowa don dalilin cewa matar gida ta sanar.

A falo ta tarar da ita tana waya sanye da wata doguwar riga irinta larabawa. Akwai jaka akan karamin teburin da ke gabanta da alama bata dade da dawowa ba. Kafin ka ce me an cika gaban Hindu da kayan makulashe. Amma Hindu ba ta iya taba ko daya ba. Ta dube ta ta ce

" Hindu lafiya kuwa? Ni ko a waya sai naji muryarki wata iri..kamar ma kin sha kuka. Kamar dai kina cikin damuwa, da fatan dai ba ta kudi ba ce?"

Wani abu ya tokarewa Hindu a wuya kawai sai ta fashe da kuka. Ina ma damuwar ta kudi ce! Yau ga damuwar da bata bukatar kudi, wayyo Allahnta!Ina ma kudi zai iya gyara mata rayuwarta. 

Da can tana hangen kudi kare magana, yanzu kuma sai ta ga gashi tana cikin kudin amma matsala bata kare ma ta ba. Ashe dama haka duniya take. Ta ce

" Asibiti na je, aka ce wai ina dauke da cutar kanjamau"

Wani shiru ne ya gifta. Kawai sai ta ji Luba ta fashe da dariya. Wata irin mahaukaciyar dariya har da faduwa kasa.

Hindu ta zuba mata ido tana mata kallon mahaukaciya don tunanin da take ko shaye shaye ya taba ma ta kai. To amma sai ta ga ta dube ta ce

" Yanzu ke Hindu don cutar kanjamau shi ne kika zauna kina rusa kuka kamar an ce kudin hannunki sun kare? To mene a kanjamau idan dai ba an san cewa kana dauke da ita ba. Kin ganni nan na fi shekara uku dauke da cutar kanjamau, to amma me kika ga ya canja a rayuwata"

Cikin tsananin mamaki Hindu ke kallonta, jikinta har karkarwa yake ta nuna ta da danyatsa ta ce

" Kina dauke da cutar kanjamau fa kika ce! Kuma shi ne har kika yi aure?"

Dariya Luba ta cigaba da yi tana yiwa Hindu kallin sakarci ta ce

" To Hindu sai kar nayi aure bayan ina bukatar amfanin da auren zai min? To a goshi na aka rubuta cutar? Ya kamata fa ki gane Hindu, ke ce za ki tafiyar da rayuwarki fa yanda kika so. Ai cuta ba mutuwa ba ce, a wannan zamani da magani ya yawaita ai kawai cigaba za kiyi da harkarki."

Hindu ta ce a tsorace

" kuma ba kya tsoron wataran ya gane kina da cutar. Shin Luba kina da labarin ko mijinki waye kuwa? Wanenne bai san shi ba akan harkar aiwatar da ta'addanci ga duk wanda ya sake ya shiga huruminsa"

Luba tayi galala da baki ta ce

" To sai dai in ke za ki gaya ma sa!.shi Allahn musuru ne da zai sani? Ba a shafa kanjamau ni aka shafa min? Shi mata nawa yake bi da zasu iya shafa ma sa? Ya za a yi ya san ni ce?"

Ta rage murya a hankali ta ce

" Kuma ba ma shi kadai na shafawa ba, muna nema da kaninsa Alhaji Bilya Dala"

Wata irin zabura Hindu tayi. Ta kankance idanuwanta ta ce

" Shin ko kin san Luba kina wasa da wuta? Shin kin ko san yanzu siyasa kike ciki dumu dumu ba ta kuma bukatar abun fada?"

Luba ta ce

" Hindu ke kadai ce aminiyata ta tale tale, muna tare sama da shekaru 15. Ke kuma kadai na gayawa, idan magana ta fita ke ce. Ai ni ban taba kaunar Alhaji Hamza ba, dama can bilya ne manemi na..shi Alhaji Hamza ai tsani ne. Sai da shi zan samu cikar burina. Dalilin kenen da muka yi da Bilya din na auri yayan na sa, kin ga baya zabe kawai sai mu hadu mu salwantar da dan banza mu ci duniyarmu da bakin allura."

Jikin hindu har karkarwa yake, duk iya barikinta Luba ta shafa mata lafiya.

Ta fara yi mata hirar fita wani kampen na siyasa da za suyi da irin yadda take so ta cimma burirrikanta sai Hindu ta mike. Ji take komai na duniya ya gundureta.

Sallama suka yi Hindu ta wuce mota da cewar bayan kwana biyu zata dawo su tattauna.

Daga nan gida ta wuce. A zuciyarta tana tunanin zata hadu da Alhaji Awaisu. Da tayi niyyar ta yi masa cin mutunci na fitar hankali, amma yanzu ta canja tunani.

Lallaba shi za tayi ya aureta ba zata nuna masa maganar cutar nan ba ko a ido. Ta san dai shi ya sa ma ta, za ta nuna kamar bata gane ba ta samu dai ayi auren ko ta tsira da wani abun.

Tana shiga farfajiyar gidan tayi hamdala ganin dalleliyar motarsa a fake a gurin. Wato ya zo kenen, faduwa ta zo daidai da zama. Ta fito jikinta ba laka ta shige bangarenta na gidan.

A falo ta tsaya dube dube bata gan shi, ta san watakila bandaki ya shiga. Sai ta zauna zaman jiransa. Amma me? Sai take jin wani irin kara haka kamar ihu. Me ke faruwa ne?

Abunda ya sa ta tashi zumbur kenen ta shiga daya bangaren zata tuntubi iya mai kula ma ta da gida ko lafiya.

Sai a lokacin ta ji ihun sosai daga bangaren. Da ta tsaya tsai sai ta gane kamar ihun budurwar diyarta asiya mai kimanin shekara 19 zuwa 20.

Sai a lokacin ta tuna ta ga motar ta da ta siya mata kwana 7 da suka wuce ta ke zuwa makaranta, Kano poly. Guda biyu ta siyo amma babu yanda bata yi da Abba ya karba ba ya ki, ta rasa kalar taurin kan da ke damun yaron.

Kawai banka dakin ta yi a gigice, a daidai lokacin ta ji ihun ya dauke. Numfashinta ne ya tsaya cak saboda abunda idanunta ya gane ma ta.

Alhaji Awaisu ne ya daure diyarta gudan jininta Asiya yayi ma ta fyade!

Da alamu ma kamar a buge yake.

Shigarta yarinyar ta sume, ga jini nan male male a tile din dakin.

Tun da take a rayuwar duniyarta bata taba ganin mugun gani irin na wannan ranar ba!

Wani irin ihu ta kwalla

" Ahhhhhhhhhhhhhhhhhhhhhhhhh"!

******************************

Wani saurayi ne fari dogo sanye da fararen kaya tazarce zaune a gaban ajin na makarantar islamiyya ta " Riyadul Quran"

Ba shi da wasu tarin shekaru amma sai zurfin ilmi. Malami ne a makarantar kuma shi ke daukan 'yan babban aji saboda mahaddacin Alqurani ne. Ya sauke manya manyan littafan addini.

Dalibi ne a makaranta Bayero da ke kano, yana karatun injiniya. Da yamma yana koyarwa ne a wannan islamiyya ta "riyadul Quran". Ranar asabar da lahadi  da safe yana koyarda yan tahfeez.

Alashinsa duk wata bai taka kara ya karya ba amma ya gwammace wa hakan. Mutum ne mai kokarin neman na kai domin a lokuta da dama yakan je wani garejin mota yana taya su aiki nan ma yana samun kudin kashewa.

Abdulhakeem wanda aka fi sani da Abba mutum ne mai zuciya da sanin ya kamata. Zama daya za kayi da shi ya shiga ranka farat daya saboda hankalinsa. Yawa yawan yanmatan islamiyyar na yawan rubuto masa wasika na wai suna son sa saboda yanayin kyaunsa da hali irin na sa amma sai ya share. Shi ba wannan ne a gabansa ba.

A yanzu ma sun kammala ajin, aji ne na mata da maza. A lokacin ne ya dago kai yana murmushi, ma'abocin murmushi ne Abba ya kalli ' yan ajin ya ce

" shin ko akwai wani mai tambaya kafin mu rufe da addua?"

Anan wata zaqaqura Hafsa ta mike, kallo daya ya ma ta ya dauke kai. Ta aiko ma sa wasika ya fi shurin masaki akan irin kaunar da take ma sa, ya share. Sai daga baya ya gane kamar wata gaba take yi da shi, wannan ma bai dame shi ba. Ta ce

" Malam ina da tambaya"

Ya ce

" bismilla malama hafsa"

Ta yi yatsina ta ce

" Allah gafarta Malam menene matsayin dan karuwa a musulunci?"

Wani irin  shiru ne ya ziyarci ajin. Wani abu ya tattaro daga zuciyar Abba ya zo ma sa maqoshi. Yayi sauri ya danne bacin ran sa, ya mamaye fuskarsa da murmushi ya ce

" Malama hafsa shin akwai wani banbanci tsakanin dan karuwa da ragowar 'ya'yan duniya?"

Ya nisa ya ce yana mai duban ajin

" Abunda ya kamata ku gane shi ne shi Allah yana duba ne i zuwa aiyukanmu ba aiyukan iyayenmu ko 'ya'yayenmu ba. 

Da a ce sakamakon aiyukanmu na zuwa ne dangane da na iyayenmu ashe da Allah bai bawa Annabi ibrahim annabta ba! Domin kuwa ai mahaifinsa kasurgumin mai bautar gumaka ne. Da Allah bai alkarwantawa Asiya matar firauna aljanna ba domin kuwa mijinta kasurgumin kafiri ne! Shin ko kin san dan annabi Nuhu kan'ana bai yarda da shi ba? Shin kin san cewa da annabi Nuhu ya gayyace shi shiga jirgin ruwa bai shiga ba..domin bai bada gaskiya da shi ba?

Shin Allah ya hukunta wadannan bayin Allah don dalilin makusantansu?

Shin kin san cewa Allah " Azza wa jalla ne? Madaukaki ne shi? Shi kin san Al Hakeem ne shi mai hikimar fidda baki daga fari, ya fidda fari daga baki?

To ko zina aka yi aka haifi mutum hakan ba yana nuna cewa shi batacce ba ne a musulunci, ba zai samu da Rahamar Allah ba. Laifin iyayensa daban na sa daban.

Allah yana cewa 

Duk wanda ya zabi ya bi hanya madaidaiciya, to yayi ne domin kan sa. Haka duk wanda ya zabi ya baude hanya , shi ma yayi ne domin kan sa. Babu wani wanda zai dauki nauyin zunubin wani. Suratul Israa (17:15)

" Allahu Akbar" yan aji suka yi kabbara.

Ya sunkuyar da kan sa a hankali ya dago ya zuba wa hafsa ido ya ce

" Malama hafsa da fatan na amsa miki tambayarki?"

Ta gyada kai a sanyaye yan ajin suna watso mata harara.

Adduar rufewa yayi aka tashi. Allah Allah yake ya bar makarantar saboda tsananin bacin ran da yake ciki.

Ya rasa yanda zai yi da rayuwarsa, yayi kuka ya gayawa Allah amma har yanzu bai samu sauki ba.

Kowa ya san babarsa karuwa ce wani abu da yake kwana yake tashi da shi a rai. Wani abu da ya zame masa abun tsayawa a rai tun yana karami.

Ya taso da wani irin kyankyami na halayyar mahaifiyarsa alamarin da ya sanya ko kusa da ita bai cika son zuwa ba. Yana rayuwar shi ne shi daya kuma yayi alkawarin sai ya inganta ta.

Zai zama jarumi jajirtacce mai tsantseni na addini. Talauci ba hauka ba ne da zai je ya sayar da imaninsa domin sa. Ko yaushe mahaifiyarsa zata gane? Sai yaushe?

Haka ya taka a hankali ya soma fita daga harabar makarantar. Babu tazara sosai da gidan mahaifiyarsa inda bacci ke kai shi ya soma takawa.

A hanya ya hadu da wannan mutumin da ya zame ma sa sabo su gaisa. A wani benci yake zama kamar yana bara kamar baya yi. Kayan jikinsa babu na zaba, haka yake diki diki.

Yau ma da ya zo wucewa mutumin ya ce

" Ah yaro an fito, Allah ya albarkaci karatu"

Abba ya tsaya suka yi musabaha. Ya sa hannu a aljihunsa ya zaro dari biyu ya ba shi, dama haka yake yi. Ba su dade da karbar albashinsu na wata ba, shi kuma dama can mai yawan sadaka ne.

Mutumin ya karba yana ta zuba godiya kamar yadda ya saba har ya kara da cewar

" Yaro Allah ya maka albarka! Allah ya kiyaye ka ya kare ka. Biiznillahi sai ka zame wa musulunci jakada. Sai ka zame wa iyayenka abun ceto!"

Tsayawa yayi cak!

Ya waiwayo a hankali ya cigaba da karewa mutumin kallo a tsanake wani irin farin ciki na fatattakar bacin ran zuciyarsa. Ba a taba adduar da ta zauna ma sa a rai irin ta yau ba. 

Har akwai abun da ya fi ya zama jakadan musulunci, ya ceci iyayensa. Duk da cewa uwa gare shi yanzu kawai, mahaifinsa ya rasu a kullum dukkaninsu yana musu addua.

Dawowa yayi ya kara wa dattijon mutumin nan kudi ya juya yana murmushi. Zuciyarsa fes, watakila yau mahaifiyar ta sa ta samu tukuicin fara'a darajar wannan addua.

Haka ya shiga gida, ya ga motar kanwarsa Asiya abunda ya dada kara masa farin ciki kenen. Wato ta dawo daga makaranta, yana kaunar kanwar ta sa kamar ran sa. Allah Allah yake ya gama makaranta ko dan aiki ne ya kara samu, aure zai yi ya dauke kanwar tasa. Ba ya so ta taso a irin wannan rayuwar gidan na su. Ko da yake ita ma kanwar ta sa ai ta girma, Allah ya bata miji nagari da zai aureta yayi nesa da ita daga mahaifiyarsu.

Da wannan tunanin ya shiga gida. Wani abu ne ya sa ya tsaya cak. Karan ihun da mahaifiyarsa ta ke yi.

Abun ya ba shi mamaki don ita ba maabociyar shiga sashensu ba ce. Da sauri ya fada dakin Asiya ganin daga nan ihun ke fitowa.

Shigarsa kenen, abubuwa guda biyu suka sa numfashinsa yayi tafiyar wucen gadi.

Ganin kasurgumin makiyinsa kuma dadiron mahaifiyarsa Alhaji Awaisu cukwikwiye a hannunta kamar ba zata dake shi ba tana zabga kuka. Ya tsani ganin mutumin a rayuwarsa duk kuma duk yanda ya so ya danne kiyayyarsa ya kasa domin ko gaisuwa bata iya hada su.

Alhajin da kan sa ya ce zai biya masa karatu zuwa ingila, a ranar mahaifiyarsa da ta isar da sakon ba karamin haukarsa ta gani ba. Ya tsane shi tsanar da bazai iya kwatantawa ba domin ya taimaka kwarai wajen kara dulmiyar da mahaifiyarsa.

Na biyu sai ga Asiyan shi a yashe an yaga kayan jikinta kwance male male cikin jini, da alamar zubar jini har daga goshinta da ke nuna an doka ta da wani abu.

A cikin kankanin lokaci ya gane mummunan abun da ke faruwa. Bai yi wata wata ba ya daga hannunsa a dunqule ya dirkawa Alhaji Awaisu naushi ya kifa jini ta baki ta hanci. Ya hau kan ruwan cikinsa ya dunga kirbarsa kamar Allah ya aiko shi.

Gani tayi zai kashe shi ta fara jan sa kawai sai ya wancakalar da ita. Kamar baya cikin hankalinsa ya dube ta idanunsa sun yi jazir ya ce

" Kar ki sake ki kara taba ni"!

Duk halin da take ciki sai da taji gabanta ya fadi. Kamar ba dan cikinta ba, kamar wani sabon mutum da bata sani ba.

Kinkimar Asiya yayi, ya nemi wani zani ya rufa ma ta yana kuka. Ya dauketa kamar bebin roba, da mukullin motarta, a lokacin Alhaji Awaisu ya samu kan sa ya fice a guje.

Hindu ta yo kan Abba tana kuka da nufin za ta taimaka masa da rike Asiya ya fincike. Cikin kuka ya ce ma ta

" Ita ma kar ki taba ta! Ya za ki haifa diya a cikinki ki tarwatsa mata rayuwa irin haka!  Duk abinda ya same ta ke da shi kuyi kuka da kan ku! You have to pay for this!"

Fita yayi da gudu ya bar Hindu kamar zata mutu da kuka. Ya dauki motar Asiyan ya wuce da ita asibitin da suke zuwa. Anan ma aka tsaya bata lokaci akan report na yansanda da sakaci irin na asibitin kasarmu.

Likitan da ke kan ta mamaki zai kashe shi. Ya dade a rayuwarsa bai ga mummuna case irin haka ba, dalilin ma kenen da ya dage sai an taho da yansanda. Jinin da ke zuba a jikinta ya ki tsayawa. Hakannan ta fara aman jini da ke nuna an dake ta sosai a ciki.

Abba ke ta zarya a coridor har Hindu ta iso, da kyar take tafiya saboda bakin ciki. Tun da take a rayuwarta bata taba da na sani ba iri na yau. 

Ashe Alhaji Awaisu azzalumi ne irin haka ta sa hannu ta gayyato shi rayuwarta ga shi ya tarwatsa ma ta ita. Da me za ta ji? Yau tayi Allah wadai da rayuwar karuwanci da ta fada domin kuwa bata kare ta da komai ba sai da na sani.

Bayan awa kamar 2 likitan ya fito ya ce za su iya zuwa su gan ta, amma fa ba ai mata aiki ba domin yana jiran babban likita ya zo wanda yake kan hanya.

A sassarfa suka shiga su duba halin da take ciki, gabadaya kamanninta sun canja. Da sauri Hindu ta nufe ta zata kama hannunta yarinyar ta janye.

Ta tsirawa uwar ido da wani irin kallo a cikin wata irin siga ta ce a hankali

" Ki...n ..kash..eni mamah!way...yo mama..wa..yyo Alla..h.na"

Hindu bata san lokacin da ta fada kan Asiya ba. Bata manta da cewar Alhaji Awaisu da yayi wa Asiya fyade na dauke da kanjamau ba! Da me za ta ji"

Kuka take ta ce

" Asiya kar ki min haka. Kar ki zargeni ba ni da hannu! Asiya ki yafe min..ki yafe min na zame miki sanadi"

Wani irin amai yarinyar ta fara yi na jini, likitan ya kora su waje. Abba baya iya cewa komai sai hadiyar zuciya yake. Rokon Allah yake ya sa a ce mafarki ne ina ma ba da gaske ba ne.

Ita kuwa Hindu jikinta gabadaya ba laka, don yadda ta ga Asiya ta san sai wani ikon Allah!

Likitan ne ya fito, cikin sharbar hawaye Hindu ta ce

" Yaya ake ciki likita?"

A sanyaye ya ce

" Ta zubar da jini dayawa...i am sorry..i am so so sorry Hajiya...we lost her!"

Ta gane me yake nufi, ta san kawai Asiya babu!

Ji tayi kamar zata zube ta jingina da bangon gurin. Rayuwar ta ce take dawo mata a idonta kamar a mafarki. Ta tuna irin ranar da mutuwa ta warce nata jinjirinta muhammadu sabode tsananin talauci.

A yau ga ta a babban asibiti da kudi fal jakarta amma ba ta fi karfin mutuwa ta sure ma ta Asiya ba! Asiyar da ta zamo sanadiyyar da mutuwa ziyarce ta. Ashe sanadin da Alhaji Awaisu zai zame mata kenen?

Ina ma ina ma, ina ma ta zauna a talaucinta da ya fiye mata wannan rana da dadironta ya haikewa diyar cikinta ta sheka har lahira! Wannan wani irin labari ne, labari mafi muni da bata taba jin ko makamancinsa ba a kafafen yada labarai ba.

Ashe haka Allah yake hukuncinsa? Ashe kai bawa ba komai ba ne? Ashe baka isa da komai ba? Da me za ta ji? Ina zata je? Asiya kuwa zata taba yafe ma ta.

Waji irin naushi Abba ya kai wa bangon da ta ke jingine da, karfin naushin ya sa ta gane tabbas ya targada daya daga cikin yan yatsunsa. Ta san ji yake kamar ya kashe ta.

Ta dube shi tana makyarkyata a idanuwansa ta hango wata matsananciyar tsana da bata taba zaton da yana iya yiwa uwarsa shi ba. Hawaye ne yake zubar masa kamar da bakin fanfo, yana so yayi magana ya kasa.

A hankali ta ji ya ce

" Ba zan yafe ba, tunda ku ka raba ni da Asiya"

"Ba zan taba yafewa ba!"

Shin ko ka san irin son da ke tsakanin uwa da da?

Shin da gaske za a iya sadaukar da komai saboda da?

Shin da zai iya yafewa uwa komai dumbin laifukanta?

Wasu abubuwan su kan zo mana a sigar da na sani domin mu hankalta

Wasu abubuwan izina ne!

#donutfairy

# maitafiya

22. Lokaci

Lokaci wani irin bahagon alamari...idan ba ka yi a sannu ba sai ya wuce ya barka! Ya kan tafi da abubuwa dayawa cikinsu har da raggon imani. Idan da rai da rabo, idan da yarda da aminci!

Cape Town, South Africa

Sauka yayi daga tasi ya shiga wasu runfuna na farmers market da ake siyarda kayan marmari.

Yawa yawan mazauna garin kan ji harshen turanci wasun su kuma yaren Afrikaans ko xhosa. Ya dubi dan tsamurmurin tsohon mai siyarda su inibi tufa da sauransu. Sai wani  sikeli babba da karami na awo da ke gabansa. Ya ce da shi a yaren Afrikaans

Hallo! Hoe gaan dit? (Barka, ya ka ke)

Dan tsohon ya washe hakora, na alamun farin cikin ciniki ya zo ya ce

"Baie goed, dankie" (kalau nake, nagode)

Mutumin ya ce da shi 

"Praat jy Engels?" ( kana jin harshen turanci)

"n Bietjie "( kadan kadan) ya ba shi amsa yana murmushi, sa'anan yana nuna kadan din da 'yanyatsun sa.

Murmushi mutumin ya ma sa. Ya nuna masa abubuwan da yake so da dan yaren afrikaans din da yake ji kadan kadan da kuma alamu irin na kurame.

Ya gama saya, ya biya shi a kudinsu da suke ce ma rand  sannan ya ce da shi 

"Dankie" (nagode)

Ya wuce.

Ya fara tunani, tasi ya kamata ya shiga ta kai shi summit clinic da ke Rondebosch medical center da ke nan capetown. Wani asibiti da ya kware wajen kula da duk wani abu da ya shafi kwakwalwa. Matar shi na can.

Ya tsayar da tasi ya shiga. Ya cigaba da kallon ledar hannunsa yana tunanin ko zata so ci? Sun shafe watanni amma ya ga abincin bai dame ta ba. 

Ko ya zai gan ta yau? Lokacin ziyara yayi so yake ya leka ya gan ta ko da ba za ta ce komai ba.

Ya nisa ya nutsa cikin tunani na yadda lokaci ke tafiya babu kakkautawa. Shekaru goman da suka zo sun zo ma sa da wasu al'amura da baya ko son tunawa.

Wai ashe dama haka duniya take? Haka lokaci yake idan duniya na yi da kai? Sai ta daukake ta daga ka sama ka ke jin kan ka a gizagizai? Lokacin da ta ga dama sai ta sake ka fado! Irin faduwar da ba lallai ka sake doruwa ba.

Shi Almustapha Iliyasou Tillaberi yana da labarun bayarwa game da rayuwa. Mamaki yake yi yanda a yau zai shiga Najeriya a garin kano amma ba lallai a samu mahaluki daya da zai daga ido ya kalle shi ya ma sa kallon sani ba. Rayuwa ta canja!

An wayi gari babu I and A group of companies. Wani alamari da yake tunanin ba zai taba faruwa ba a duniya.

Tun bayan bata ma sa suna da aka yi investors dayawa suka janye hannun jarinsu, masomi kenen. Sai ya zamana cewa babu wasu manyan kamfanunnuka ko qungiyoyi da za suyi trusting din sa su saka dukiyarsu.

Sannu a hankali abubuwa suka fara ja baya. Ba a shekara 2 kwarara ba sai da kamfani ya rushe. Kamfanin da ya sha gwagwarmaya kafin ya tsaya da kafafunsa. To amma a lokacin ya san a halin da ake ciki ko da akwai investors ma kamfanin ba zai je koina ba.

Domin shi ma ai ba a hayyacinsa yake ba. Idan ya tuno mafi yawan dukiyar I and A haram ce sai ya ji babu mamaki da ya ruguje.

Dukiyar a cakude take da kudin caca! Sa'anan rabin dukiyar an ciwo ta ne ta haramun domin kuwa kashe Ahmadou Tillaberi aka yi aka handame.

Bai kara tsorata da duniya ba sai da mutuwar mahaifinsa, mutuwar da aka rasa wanda zai yi ma sa wankan gawa!

Wai kamar mahaifinsa wanda ya girma ya daukaka a duniya aka rasa wanda zai sa hannu a wanki gawarsa saboda tsananin wari.

A gaban idonsa mutanen da ke dafifi a gaban mahaifinsa lokacin da yana kan ganiyarsa suke sauri su yi gaisuwa su fice wasu ma ba su zo ba.

Haka mahaifin nasa yayi mutuwar wulakanci ba tare da ya tafi da ko sisin kwabon da ya handame ba! Wannan abu yana daga masa hankali. Wannan abu ya sa ma sa tsoron Allah. Ya gane dan adam a duniya ba komai ba ne illa wani abu da aka halitta daga tabo!

Yana ji yana gani mutanen da ke rububinsa suka guje shi. Masu masa fadanci suka koma zundensa da kala masa wasu sharrikan da bai ji ba bai gani ba. Na kusa da shi aka hada baki da su aka cuce shi. Idan ya tuna da sadiq sai ran sa yayi baki kirin.

Ba talauci ne yake damunsa ba, ya san ya fi karfin da a kira shi talaka futuk. Sai dai me? Zuciyarsa ke ciwo, ita ke tuno masa irin sanadin da ya jefa kan sa da masoyiyarsa.

Dukiyar da ya san tasa ce halak malak ita ya tattare, kawai ya san dole ya bar kasar don ta masa kunci dayawa.

Dama yayi karatun business har zuwa digiri na biyu. Kawai sai ya sa takardunsa ya fara neman aiki a wani kamfanin sayar da motoci da ke cape town a kasar Afrika ta kudu.

Cikin saa ya samu. Da yake dama can mutum ne mayen kasuwanci da sanin  makamarsa. Bai wani dade ba yayi fice a kamfanin nasu wajen kawo musu sabbin ideas, nan da nan suka rike shi gam. Babu yadda mahaifiyarsa bata yi ba ya dawo gida, ya ki. Najeriya ta masa kunci.

Ya dauki kusan shekara goma yana wannan aiki kuma yana da arzikinsa daidai gwargwado,yana kuma kula da  duk wanda ya dace. Watanni da suka shude ne ya kawo matarsa ya ajiyeta a asibiti, don abunda take bukata kenen a wannan lokaci.

Shi ya san ba shi ne Almustaphan da ba. Mutum ne shi a yanzu da ya samu canji na rayuwa, mutum ne da ya kusanta kan sa da ubangijinsa. Shin me ya fi ma sa wannan alamari?

Ya iso asibitin ya biya mai tasi ya shiga ciki.

Ya karasa , ya san inda zai gan ta. Wani dan daki da aka zagaye da gilashi ya karaso. A lokacin ya hange ta, zauna take tana fuskantar wani likita. Ya sha ganinsu a irin wannan zaman likitan yayi masa alama da zai iya shigowa.

Sai bai shigo din ba ba ya son ya katse su. Ta cikin gilas din ya zura musu ido. 

Daga ciki likitan ya dube ta ya ce

"Yaya sunanki?"

"Sunana Rokaiyatou Ahmadou Tillaberi" ta ba shi amsa

"Shekararki nawa?"

" Shekarata talatin da uku"

" Kin san cewa a baya kina fama da lalura ta shaye shayen miyagun kwayoyi?"

Ta ce 

"Na sani"

Ya ce

" Kin san cewa zamanki na tsawon lokaci a gidan yari ya sa kin kamu da post traumatic stress disorder?"

Ta ce

" Na sani"

" kin san cewa an kawo ki asibitin nan ne watanni da suka shude domin neman waraka ga matsalolinki?"

Ta ce " Na sani"

Ya ce

" Kin san kin yi aure? Sa'anan mijinki shi ne ya kawo ki?"

Ta ce " Na sani"

" Kin yarda kin amince cewar kina da matsala?"

Ta ce " eh na yarda"

Ya ce " Kin amince cewar za ki bar shaye shaye?"

Ta ce " Eh na amince"

Ya ce " Kin yarda cewar za a yi miki magani? Kin yarda za ki warke?"

Ta ce " Eh na yarda"

Murmushi likitan ya ma ta, ta mayar ma sa.

Almustapha ya cigaba da kallonsu ta gilas yana tunano abubuwa da dama.

Fadar irin gwagwarmayar da ya sha da fadi tashi dangane da shariar Rokaiyatou wani abu ne da baki ba zai iya labartawa ba.

Arzikinsa sai da ya tasamma karewa amma sharia ta ki ci ta ki cinyewa. An daga kara an sake dagawa amma sharia ba ta kare ba. Dalili, saboda har a lokacin an kasa gano wanda yayi ainihin kisan kan.

Luba na da connections a sama yanda ba ya tssammani. Yawan yawan Alkalan da duk wasu wanda ke da hannu a shariar mutanenta ne. Ta siye ta handame koina. Amma ya san Allah ba azzalumin bawansa ba ne.

Haka ya tashi haikan ba shi south Africa ba shi Nigeria saboda ya samu ya fito da Rokaiyatou. Burinsa daya, in da zai samo douglas saurayin Rebecca da Luba ta ba shi kwangilar kasheta.

Neman douglas da ya kai shi ku san shekaru goma cas! Wadannan shekaru sun fi komai azaba da radadi a zuciyarsa. Ya shiga taskun da har ya fara ji dama ba a halicce shi. Duk sanda ya ziyarci Rokaiyatou sai ya ji komai na duniya ya fice ma sa fit a rai.

Kamar abun alamara aka kama douglas a wasu yan fashi da makami da ke hanyar legas. To dama yana da Yansanda a ciki wadanda ya dora akan case din shekara da shekaru. Ba shiri aka masa waya.

Tuni aka tado da shariar Rokaiyatou. Finger print din douglas dai shi ne wannan finger print da aka samu akan wukar da aka kashe Rebecca!

To shi douglas din ma bai wani damu ba. Ba wani boye boye ya ce shi yayi kisan dama wannan ba wani abu ba ne sabo a wajensa. Wanda ya sa shi yayi kisa bai dai fada ba domin shi ma akwai abinda ya kudurce a ransa.

Aka mayar da sharia kotu Almustapha ya tsaya tsayin daka har sai da aka wanke Rokaiyatou. Wankewar da ta dauki shekara da shekaru!

Shi douglas ya fadi shi yayi kisa to amma ya ce hayarsa aka yi. Wanda yayi hayarsa bai fada ba. Shi a tasa zuciyar ya rike sunan Luba ne domin yayi garkuwa da hakan.

Zai yi mata aike na cewar ta zo ta san yadda za ta fitar da shi idan ba haka ba ya ambaci sunanta. Ya san a yadda ya san ta sai tayi yanda tayi ta fitar da shi. Da wannan qudurin yake taqama.

Duk yanda Almustapha ya so Douglas yayi maganar Luba bai yi ba, to amma zai waiwaye shi ba wannan ba ne a gabansa. Zai magance wata matsala tukunna kafin wannan. Zai ceci rayuwar masoyiyarsa.

A hankali ya ga ta fara zagwanyewa, a hankali ya ga ta fara fita daga Rukkynta ta koma wani abu da ban. Tsananin damuwa da illar shaye shaye ya shiga kwakwalwarta ya na neman ga buga.

Fitowarta babu dadewa ya sa aka daura musu aure. Bai yi wata wata ba ya dauke ya ajiyeta a asibiti domin a bata kulawa ta musamman dangane da halin da take ciki.

Da sannu ya fara waiwayar Luba, zai tabbatar ta kare a inda ya kamace ta.

Wayarsa ce tayi kara, wani inspecton dansanda ne da ya tsaya masa kan lamarin. Ya ce

"Hello, inspector"

" Douglas ya fara magana" ya ce da shi

Murmushi yayi ya ce

" Good, very good"

Ya cigaba da kallon matarsa ta cikin gilashi. Da yaren Afrikaans din da yake ji jefi jefi ya ce

"Ek het jou lief " ( i love you)

****************************

Zaune take akan kujerar falo, a cikin sati biyun da suka gabata ta shiga tashin hankalin da bata taba sanin akwai kamarsa ba.

Mutuwar diyarta Asiya ya tsaya ma ta a rai fiye da kanjamau din da take dauke da shi. Ta yi kuka ta yi kuka ta gode Allah har hawayenta ya kafe kaf!

Sai a lokacin ne mahaifiyarta da kanenta suka taba takawa suka zo gida yi mata gaisuwa. Tambayar duniyar nan me ya samu Asiya ta rasu ta kasa amsawa sai kuka. Suka gaji suka kyale.

Ita ta san abunda take ji a zuciyarta. Ta ji wani irin da na sani ya lullube ta. Kawayensu 'yan bariki da manemanta maza su ne suka yi ta tuttudowa zuwa gaisuwa. Gabadaya sai ta ji kunya ta rufe ta.

Haka aka yi makoki aka share. Gashi duk tsawon wannan lokacin Abba bai ce da ita kanzil ba.

Daki yake shiga ya kulle kan sa, babu inda yake zuwa. Komai na dakin Asiya muhimmi mallakinta ya kwashe ta rasa me yake nufi da hakan.

A safiyar yau ne ta cigaba da zama a wannan falo zazzabi ya rufe ta. Ta san ba komai ba ne sai don yanayin jikinta da kuma zuciya. A sati biyun nan wata rama ta yanyameta.

Dama tunaninta ta kai Alhaji Awaisu kotu to sai kuma wata zuciyar ta ce da ita ai kan ta zata tonawa asiri.

To amma ba ta kara shiga hankalinta ba sai da ta samu labari cewa fitar Alhaji Awaisu daga gidanta ashe hatsarin mota yayi. Dama a cikin maye yake.

Wai yana kwance asibiti rai a hannun Allah. Babu yanda ba a yi ba tsohuwar matarsa ta zo da yaran amma ta ce a je a nemi Hindu. Ai ita ce ta fi cancanta tayi jiyyarsa.

Ba ta san mikin da ya aza mata ba! Nadama ta shige ta, ta rabo shi da iyalansa ga shi ta jawowa kan ta jangwam.

Numfashi ta saukar a hankali, rabonta da ta ci abinci ta manta. Fitowar Abba ce daga dakinsa dauke da jakunkuna irin na matafiya ya sa ta dawo hankalinta. Gabanta ta ji ya ba da dam!

" Abba ina za ka je?"

Bai kula ba. Fara fita yayi da wasu daga cikin kayan yana kaiwa bakin gate. Hindu ta tashi zumbur! Gabanta lugude yake ba dai Abba tafiya zai yi ya barta ba? Idan ya tafi ina zata sa kanta? Ta rantse da Allahn ta ba za ta iya rayuwa ba!

Tashi tayi ta fara bin sa a baya cewa take

" Abba ba da kai nake ba? Shin ba ka jin ina maka magana ne? Ina za ka tafi da kayanka duka? So ka ke ka bar ni ko?"

Wasu kayan ya kuma cicciba zai wuce ta ta cakumo shi.

" Abba kar kayi min haka. Ka san kuwa ni mahaifiyarka ce? Duk yadda na kai ga lalacewa ni ce nan dai na haifeka. Baka da wanda ya fi ni sa'anan ina da hakki akan ka"

Maganar da ta sa jikinsa yayi sanyi kenen amma bai fasa fita ba. Hawaye ne ya fara zubo masa ya ce

" Mama ki yiwa Allah ki wa Annabi ki kale ne. Ke uwata ce duk kuma yadda na so na yafe miki bazan iya ba. Duk yadda zan so abubuwan rayuwar mu ya wuce kamar ba a yi ba bazan iya ba! Gwara nayi nesa nesa da ke watakila hakan zai sa na ji sassauci game da yadda nake jin ki a zuciyata. Ba na so na aikata abinda Allah zai tsine min! Bana so!"

Fizge rigarsa yayi ya wuce waje. Wani dankwali ne a kanta sai gamun gambiza na zani da riga a haka ga biyo shi tana kuka

" Haba Abba, ya zaka min haka? Da me ka ke so in ji? Nayi nadama, duniya ta koyamin hankali" 

Waje ya fice sai yayi kacibus da maigadi yake ce da shi

" Allah gafarta malam ai wani mai bara ne yake nemanka a waje. Wai ya ga ba ka wucewa yanzu, shi ne aka ma sa kwatancen gidan, ya zo"

Haushi ne ma ya kama shi ya fice wajen ya ga wa ke nemansa haka. Daga nan ma ya kirawo dan tasi ya kwashi kayansa. 

'Yan kudaden da ke hannunsa da ya kan samu na albashi da aikin kanikanci ya tatuke ya kama wani daki. Daga nan gareji zai wuce ya riga ya shawarta wa kan sa dagewa zai yi da aikin kanikancin nan. Da shi zai rike kan sa kafin ya samu ya karasa makarantar ya ga abunda Allah zai yi.

Zuciyarsa a dake take kuma ya qudurta aikin karfi dai ta hanyar halal zai yi ya samu kudi ko yaya ne. Babu maraya sai rago.

Fitarsa kawai yayi kacibus da mutumin nan da yake taimakawa a hanyar makaranta. Yana nan dai yadda ya san shi gaje gaje. Mutumin kamar zai durkusa ma sa, Abba yayi sauri ya ba shi hannu.

Ya ce

" Allah gafarta malam kwana biyu shiru ba ka wucewa. Na ce a min kwatance na zo na gaishe ka, na ga ko lafiya."

Bai kai ga amsawa ba Hindu ta bayyana kamar mayunwacin zaki tana kuka. 

" Kar ka min haka Abba , Ni mahaifiyarka ce ba ka da wanda ya fi ni"

Wani irin dagowa yagalgalallen tsohon yayi a firgice. Idanunsa ne suka yi masa tozali da abunda ya firgita shi. Ko a duhu ko a haske sai ya gane ta. Ya ce

" Hindatu"!!!!!

A cikin tashin hankali ta dago ta zuba masa jajayen idanuwanta, sai tayi turus.

Wani irin abu ya fara mamaye mata zuciya na tsananin bakin ciki ta ce

" Habu! Innalillahi...innalillahi wa inna ilarrajiun"

Kawai durkushewa Habu yayi a wajen yana hawaye

" Na shiga uku Hindatu! Kin ga yadda Allah ya mayar da ni ..kin gani ko? Hakkinki ne! Hindatu ki yafe ni"

Abba ne kuma fuskarsa ta mamaye da mamaki. So yake ya san waye. Mahaifiyarsa ya ga fuskarta gabadaya ta canja, wani irin bacin rai da bai taba ganinta a ciki ba. Ta nuna wanda take kira da Habu da danyatsa a fusace ta ce

" Fice min daga gaban gidan kafin na sa yansanda su fice min da kai! 

Jikin Habu har rawa yake zai kamo ta a rikice ta hankada shi.

Hankalin Abba ya tashi cewa yake

" Mama lafiya? Wanene haka? Me ke faruwane wai?"

"Ubanka ne!!"

Tsikar jikinsa ce ta tashi yarrr, amma bai yarda ba. Jikinsa kawai ya ba shi wani makircin ne take son kullawa. Shi da babansa ya dade da mutuwa!

Ransa ya fara baci, wai me ke damun mamansa da maza ne.

Habu din ne ya dago ya kalli Abba a firgice hawaye na malala ya fara nuna shi da danyatsa. Cewa yake

" Hindatu..Abba ne wannan? Hindatu da na Abba ne wannan? Na shiga uku na..Hindatu ya zan yi na shiga ukuna"

Ya mika hannu yana so ya kama Abba. Hindatu tayi ta maza ta finciko Abba ta kankame. A fusace ta ce

" Ban ce ka bar gidan nan ba? Yanzu ka san dan ka ne azzalumi ma ha'inci!  Kar ka sake ka taba mun da na! Kar ka sake ka zo inda mu ke. Yanda ka tafi ka bar mu haka yau zaka gan mu ka kyale. Get out!"

To a lokacin ne jikin Abba ya gama ba shi, ya tsirawa tsohon kallo. Daga gani ba wai tsufan ba ne yayi tsabar wahala ce da talauci.

Yadda mahaifiyarsa ke kuka ya sa ya ji ko wanenne mutumin ya tsane shi. Ya ce

" Malam ka matsa ma ta daga kofar gida ka ji ko! Ya za ka zo har kofar gidan mace ka daga mata hankali, dan Allah dan annabi ka tafi"

Kamar Habu zai rarrafa ya kama kafafunsa ya ce

" kai ma ka manta ni ko? Kai ma ba zaka yafe ni ba ko? Ashe shi yasa na ji rana daya ina kaunarka? Ashe jini na ne kai! Wayyo Allah na Abba kar ka gujeni kai ma."

Tuni Hindatu ta fizge Abba sun yi cikin gida tana fushi tana fidda numfashi. Abba ne ma ya rufo gate din don ya fara tunanin ko mutumin na da tabin hankali. Yadda mamansa ke yi ya ruda shi.

Falo suka koma, ta samu kujera ta zauna dabas. Sai gumi ta ke zazzabi ya rufe ta. Tayi kuka a dan kwanakin nan ta gaji. Ta san da kyar ne idan aka  auna jininta bai hau ba.

Abba ne ya tsaya a kan ta ya nuna kofa da hannu ya ce

" Mama wanene wannan mutumin da ki ka ce babana ne? Na gaji da wannan rayuwar, wanene shi?"

Ta dago kai a hankali a sanyaye ta ce

" Mahaifinka ne Abba! Wallahi shi ne uban da ya haifeka!"

Wani irin mugun kallo ya watso mata. Ya nuna kan sa da danyatsa cikin tsananin mamaki ya ce

" Ni? Ni mama? Mahaifina ni da Asiya? Shin ba kin ce mahaifina daga yayi tafiya aka aiko ya rasu ba. Shin ba ke kika ce min na dunga yi masa addua ba Allah ya jikansa. Kina nufin hakan ba gaskiya ba ne? "

Muryarta na rawa ta ce

" Abba ba zaka gane ba! "

Ya kankance idanunsa yana jin tsanar da ya soma cirewa game da ita a ransa na dawowa ya ce

" Ki boyemin mahaifina sama da shekaru sha biyar. Ki kashe shi da bakin ki sannan ki ce da ni bazan gane ba?! Shin mama idan za ki yanke hukunci kina kuwa tuna mu mu 'ya'yanki? Shi mama kin san mu amanar Allah ne a gurinki?"

Ta kalle shi a tsaurare ta ce

" Duk hukunci da na yankewa rayuwata na yanke ne saboda ku! Saboda ku ji dadi saboda ku taso cikin kwanciyar hankali da wadata. Abba sanadin fadawa ta wannan rayuwar saboda kai ne! Ina ji a lokacin da na gan ka a mace gwara na sayar da jikina na samu abinda zan maka magani!

Shin Abba ka san irin son da uwa ke wa da? Irin son da kan sa ta sadaukar da komai saboda d'a? Irin son da kan rufe mata ido ta mance imaninta? 

Shin ka san yadda na wahaltu a rayuwa saboda ku? Saboda ku ci ku sha ku je makaranta.

Na san ban yanke hukunci mai kyau ba..na san wataran Allah zai tambayeni. Ga shi nan ma kafin na je ga ubangiji na na fara ganin sakamako. Abba kai ne me ilimi kana ganin akwai wani abu da zan fara yi Allah ya yafe min wasu daga cikin kurakurai na?"

Kuka yake hanyar kofa yayi kamar zai fita. Ya rasa ya zai yi da rayuwarsa.

Bude baki tayi ta ce

" Abba ka dawo! Kar ka gujeni. Ina dauke da cutar kanjamau!!"

Wata irin mahaukaciyar juyowa yayi da sauri cikin tashin hankali. Jikinsa ya fara rawa kamar mazari. Wani irin tausayin uwar ya mamaye shi. Ya fara jin wani abu na yawo a makoshinsa, irin yadda ya ji sa'in da ya ga Asiya a yashe an mata fyade.

Ya dawo da baya ya zauna akan kujerar da take. Ta kura ma sa ido ta ce

" Zan baka labarin rayuwata zaka gane dalilin da yasa na kori babanka a yau. Zaka san dalilin da ya sa na amsa sunan karuwa a yau. Watakila dalilan ba masu karfi ba ne a idonka, watakila dalilin ka gan su da rauni.

Amma Abba mutanen duniya sukan iya yanke hukunci a bisa kuskure, sukan iya yankewa a lokacin da suke ganin hakan ne kawai mafita. A wata safiyar laraba..."

A ranar Abdulhakeem Abubakar ya san wacece uwarsa Hindatu.

A ranar ta labarta ma sa sirrikanta da kurakurenta!

Galala yayi yana kallon mahaifiyar tasa. Wani irin abu yake ji a jikinsa da bai san ko menene ba. Ashe lokacin da ya fada rijiya yana yaro uwarsa karuwanci tayi ta samo kudin asibitin sa? 

Menene haka? Wani irin bahagon labari ne irin haka? Wani irin labari ne haka marar dadin saurare? Allah ka sa mafarki ya ke!

Komai na jinin jikinsa ya tsinke. Wani irin tsananin tausayi ya kama shi kallonta yake kamar ya maida rayuwarta mafarki.  Muryarsa na rawa ya kama hannunta ya ce

" Mama ba zan taba barinki ba! Ko da ke kika fi kowani dan adam zunubi a duniya!...Mamah...ki ce ..As..tag..fi..rullah!"

Hindu kuka take. Ta ce

" Abba kunyar Allah nake ji! Laifukana ba zasu yafu ba. Akwai hakkin mutane. Abba ba zasu yafu ba..

Ta kara fashewa da kuka ta ce

" Abba!..mahaifiyarka ' yar wuta ce!!"

Bai san lokacin da ya jawo ta ya kankame ba ya ce

Allah mai karbar tuba ne, ki tuba saura  Allah shi ne masani. Ki tuba kafin lokaci ya kure miki. Mama ki ce Astagfirulla....Mama ki ce astagfirulla"

Ta ce

" Abba na..ce...Abba na ce Astagfirulla..Allah na tuba! Abba ka taya ni rokon Allah ka ce na tuba! Kayi tawassali da kyawawan aiyukanka, da zuciyarka da alherinka ka ce Allah ya dube su ya yafe min!

" Ba kyawawan halaye na ba ne ya sa ubangiji ya bani kai, da ni da mahaifinka bamu da wannan kyawun halin. Cewa yayi ka kasance kawai sai ka kasance. Ya halicce ka ne don ka zame mani izina!"

Dagowa yayi ya kalleta. Ya kama hannunta ya kankame. Yana son uwarsa son da bata sani ba. Yana tausaya mata tun lokacin da ya gane irin rayuwar da take. Kullum yayi sallah yana yi mata adduar shiriya. Lokaci bai kure ba kanjamau ba karshen rayuwa ba ce. Ya ce

" Mama za ki iya barin duk wannan daular ki bi ni? Wannan haramtacciyar dukiya ce. Ko dako sai nayi na ciyar da ke!"

"Kin yarda?"

Ta gyada masa kai, wannan karin da murmushi a fuskarta.

Ya ce

" Ita zuciya ita ce mutum. Akwai wani hadisi na manzon Allah da yake cewa

Wa inna fil jasadi madhghatan, idha Salahat Salaha al jasadu kulluhu, wa idha fasadat fasada al jasadu kulluhu, ‘a la wa hiya al Qalb.

A cikin jiki akwai wata tsoka, idan ta gyaru to dukkan jiki ya gyaru kuma Idan ta baci dukkan jiki ya baci. Ku saurara, ita ce zuciya.

Akwai  wani hadisin da manzon Allah ya ce Allah madaukakin sarki ya ce

" Yaa ibadii, khullukum dhallun illa man hadaytuhu, fastahdhunii, Ahdhikum

Ya ku wadanda ku ke bautamin, dukkanku batattu ne sai wanda na shiryar da shi. Ku nemi shiryarwata, zan shiryar da ku.

"Kin san da wannan hadisin?"

Murmushi tayi tana mai kallonsa da girgiza masa kai ta ce

" Ban sani ba. Kai ne za ka sanar da ni Abdulhakeem."

******************************

Sai kin yi!

Hajiya Lubabatu sai kin yi

Kujerar dan majalisa a kano kamar kin hau

Bi za til rasulillahi sai kin koma habuja

ANCC sak!

Kowa ya bi , daga sama har kasa

Wanda bai bi ba ma an bi mar dan uwatar!

Wani dan daba ke wasa Luba, ba ta san lokacin da ta zaro kudi ba tana watsawa a sama yara na wawaso.

Ranta kal kamar takarda. Taron jamiyyarsu ne ake yi, suke yawo waje waje na kamfen. Ita kan ta ta san ta kafu, ba gudu ba ja da baya.

Da tuno irin alkawurran da suka yi da Alhaji Bilya Dala kanin mijinta. Komai yana tafiya yadda ake so. Lokaci kawai suke jira.

Da kyar ta samu ta bar gurin saboda cikowar mutane. Farin jini gareta sosai saboda akwaita da wasa da kudi. Ga mijinta ya tsaya ma ta.

A hankali ta gangaro zuwa inda ta faka hadaddiyar motarta. Karar shigowar text ne ya ja hankalinta. Tana karasawa mota tana dubawa, ta karanta text din. Abunda ya sa ta tsaya cak

" Har kin gama cika burirrikan ki? Domin kamar mutuwar bazata haka duniya za ta datse miki cikar buri!"

Jujjuya wayar ta ke a hannunta cikin tsananin mamaki. Waye haka? Daga ina? Har ita akwai wanda ya isa da zai turo mata irin wadannan sakonnin?

Ta buga tsaki, za ta sa a bincika ma ta.

Kokarin tayi na son bude motar tana kokawa da mukulli.

Wata sanyayyiyar murya ce ta katse ma ta hanzari.

" salamu alaiki ya umee! ana saeid liruyatik alyawm!"

( salam ya mahaifiyata, ina farincikin ganinki a yau!)

Wani irin wawan juyowa Luba tayi, gabanta ya yanke ya bada dam!

Wani irin abu take gani a gabanta, tamkar fuskarta! Wata yarinya tamkar ita! Banbancin daya ne, ita wannan tamkar akwai sirki, barbarar yanyawa.

Wani irin zabura tayi tana nuna ta da danyatsa bakinta na rawa ta ce

"  min ant ,wacece ke? "

Dariya yar budurwar yarinyar ke yi.  Idanunta na nuna yarinta da kuma hatsabibanci a tare.

Ta ce tana mai nuna kanta da dan yatsa ta ce

" Ismee Nadhiya! ( sunana Nadiya)

Ta jinjina kai ta kara da

" Ni ce diyar nan da kika watsar a Karantina mundh sanawat eadida ( shekaru  masu yawa da suka wuce). Na ji an ce kin yi kudi, shi ne na zo na karbi rabo na!

Wasu sirrikan ba sa boyuwa..

wasu sirrikan ba sa taba yarda zu zamto tarihi tono kan su suke..su tarwatsa mamallakinsu.

Tafiyar tana da tsayi

Dauke take da illar lokaci

Duk yanda ka so, sai lokaci yayi halinsa!

#donutfairy

#maitafiya

22. Karshen alewa

Karshen alewa kasa!

With a heavy heart i conclude the last 2 chapters of Maitafiya. Ya Allah ka karbi ranmu muna mai tuba a gareka. Ya Allah ka sa mu gane girmanka da daukakar ka tun kafin lokaci ya kure mana. Allah ka sa mu gyara kurakurenmu tun kafin mu fuskance ka dan darajarka dan darajar fiyayyen halitta. Allah ka raba mu da dattin zina, ka sa mu nisance ta ka sa mu bayyana a gabanka muna tsarkakakku, masu tuba, masu nadama! Ya arrahmar rahimin ya Alkhramal Akhrameen ya zhul jalalu wal ikram.

  Kano, Nigeria

Tsaye yake yana kallon agogon hannunsa sanye da farin yadi da takalmi sau ciki. Haka yake yawancin shigarsa yanzu, tsadaddun abubuwa ba su cika damunsa ba.

A makarantar yara ta Lufaloy yake, karfe biyu daidai na rana yana hange hangen ta inda yaron zai fito.

Yaran ga su nan birjik cikin yinifom, sai ya ga kawai su na yi masa kamanni shigen daya. Bai daina hange hangen ba kawai sai ya ji an ruqunqume shi.

" Oyoyo...Daddy! Yaushe ka dawo? Shi ne ka zo daukana a school?"

Shi ma rike shi yayi, kana ya mika masa hannu suka gaisa ya na cewa

" Ka ga Malam ALMUSTAPHA..kananan 'yan makaranta..ah..ah..Allah sabbinani!"

Turbune fuska yaron yayi ya ce

" Daddy mu fa mun girmi kanana, yanzu fa muna sacondary section ne."

Uban ya ce

" Au..au..yallabai ai na manta. Kamar ma ka ce min kai ne monitan ajinku ko?"                                     

Dariya yaron ya saki ya ce

" Habaaa...Daddy cewa nayi assistant fa"!

" Au ..au..ka ga assistant..to.menene banbancin? Ai aikinku rubuta masu surutu. Shi ne fa!"

Ya tallo keyarsa ya ce

" wuce mu je kar mommy ta cinye tuwonta babu kai"

Wani irin qura ma yaron ido yake, tsananin kamanninsu na ba shi mamaki. Ko dariya yaron yayi kamar shi, babu abinda ya biyo na uwarsa.

Har yanzu ya kasa kallon dan sa Almustapha da wata siga da ta wuce wacce take akwai. In yaron ya girma  me zai ce ma sa?

Yanzu kowa ya sani a duniya yana da dan shege wannan wani kazamin alamari ne a yankinmu.

Ana kyamatar yaran da aka haifa ba tare da aure ba, a kan yi musu tofin Allah tsine. Yaran ba su ji ba ba su gani ba amma kuma ba su da yadda za suyi.

Ya kan kalli Almustapha cikin jin kunya cikin dana sani. Ya kan kalle shi cikin jin nauyi da tunanin gaba.

Yanzu mai zai ce ma sa idan ya girma? Ya yaron zai ji idan ya fahimci yadda aka same shi? Ya zai ji idan ya san kashe uwarsa aka yi?!

Almustapha iliyasou Tillaberi kan kwana da wani nauyi a kirjinsa da ke danne shi ya hana shi numfashi. Ya san da wannan nauyin zai koma ga Allah.

Shigowar Almustapha karami rayuwarshi ba karamar kaddara ba ce. Babu irin zagi da aibatawar da ba a yi ma sa ba.

Ido da ido an kira daniska, azzalumi, dan caca. Yawa yawan mutane na bin sa da cewar da sa hannunsa a kashe Rebecca. Har yau a kano cikin mutanensa na da can baya, bai isa ya shiga ba. Masu mutunci ba su so a gan su da shi.

Sukan ce wai nauyin zunubinsa ma kadai ya isa ya shafe su. Amma me?

Almustapha ya san duk duniya babu ya ubangijin talikai, kuma a wajensa yake neman rahama.

Tuban da yayi ya sa ya karbo dan sa wanda ya haifa ba tare da aure ba Almustapha junior. Ba zai taba bari rayuwarsa ta lalace ba saboda kawai yana jin kunyar kar a jefe shi da kalmar uban shege. Da kunyar lahira gwara ta duniya!

Ya kan shiga da dan sa koina, ya kan dauki Almustapha junior a matsayin kaddara. Babu wani bawa da ya fi karfin kuskure, babu wani bawa da ya fi karfin rubutacciyar kaddara.

Ya so ya tafi da shi cape town suyi rayuwarsu a can, amma mahaifiyarsa ta ki. A wajenta yaron yake domin a halin da ake ciki yanzu ai ba ta da kowa. Rayuwar da can din dai ba daidai take da yanzu ba, suna cikin halin da a yanzu dukkansu sai sun tashi sun nema ne. Don haka tana aikin koyarwa a legal.

Almustapha ne ya nema ma ta wani madaidaicin gida bayan an siyar da ragowar dukiyarsu an raba gado. Hajiya khulsumou ita ke da yawan 'ya'ya haka ta dun ga zalama ta na zuba rashin mutunci.

Daga karshe ya tattara komai ya ba su. Abinda ya san na shi ne ya dauka, da su zai yi al'amuran gabansa.

Samun aikinsa ba karamin sauki ya kawo ba. Ga shi yanzu duk wadanda suke karkashinsa yana daukan nauyinsu.

Ya shiga da junior mota har gidan Mummy. Jiya jiyan nan ya dawo daga capetown, akwai wani case musamman da ya dawo da shi. A mota yaron na ta mishi surutu, da cewar in zai koma zai bi shi. Ya ji yana so ya tafi da shi amma ya san sai dai a gaba.

Mahaifiyarsa ta kwallafa rai akan yaron, gani yake kamar shi ne yana karami. Saannan Rokaiyatou ba mai lafiya ba ce kula da shi zai zama wani aiki babba. Shi kuma kullum aiki ya masa yawa, ya ji da marar lafiyarsa ya ji da aiki.

Ya sa a ransa dole ne shi da Almustapha junior su rayu wataran a bigire guda daya. Yana so ya san dan shi yana so ya ja shi a jiki. Ya kan kalli Almustapha tun yana dan kankani ya ma sa addua

" Allah ya sa kai tsarkakakke ne. Allah ya sa ba za ka biyo halayen mahaifanka ba! Allah ya kare ka daga dattin zina. Bi za tul rasulillahi sai ka zama abun kwatance, sai ka ceci alumma."

Suna shiga gidan tana fitowa daga kitchen da wani dan karamin kwano na alamun ita ta dafa.

Sau da yawa a yan shekarun nan yana mamakin mahaifiyarsa, yadda ta sauko. Saukowa irinta dolen dole domin kuwa babu wadatar da za a dauko masu hidimta ma ta.

A tun tasowarsa bai taba ganin mummynsa a kicin ba wai don girki sai ga shi yau kamar ba ita ba. Duniya juyi juyi.

Suka yi hirarrakinsu yadda suka saba, tana ta nan da nan da shi. Duk abunda a ke yaron na sa na makale da shi, ya kankame shi. Ta kara tambayar jikin Rokaiyatou ya ce ma ta da sauki.

Bayan ya ci abinci ya fita da niyyar zai dawo. 

A mota ma tunane tunane yake yi, yana Allah wadai da shaye shayen miyagun kwayoyi. Shaye shayen da ya janyo Rokaiyatou ta kasa samun kan ta har yanzu.

Shin ko wata kungiya zai bude ta yaki da miyagun kwayoyi? Ya lura babu wani abu da yake tarwatsa al'umma irin qwaya. Da mutane sun san illar da suke yiwa rayuwarsu da basu fara ba.

Ya tarwatsa maka rayuwa ka zama marar mamora. Ya jirkita maka tunani ka zama marar nazari. Daga karshe yawa yawansu su kare a hauka. To wa gari ya waya?

Banda lalurar PTSD da ta kama ta kwayar da sha ta taimaka wajen birkita mata tunani. Har yanzu ba ta ji sauki yanda ake so ba, to anya ma za a samu yanda ake so kuwa? Wasu abubuwan ya san za su gyaru,wasu kuwa sai dai hakuri. Ba a bari a kwashe daidai.

Ya daga waya ya kira Barrister suka yi magana kamar yadda suka saba. Ya dora da

" Yallabai ai kar ka damu, case yana kotu a yanzu haka. Za a zauna ranar sha shida ga wata. Mun yi magana da douglas a matsayin mu ne lauyoyin da zamu kare shi. Mun kuma yi masa gadar zare na cewar idan dai ya fadi gaskiya hakan zata samar ma sa da " immunity" a kotu. Wato za mu wanke laifukansa ya koma kan luba gabadaya. Komai is under control, babu matsala."

" Gaskiya na ji dadin hakan" ya ce da shi. Barrister ya cigaba da cewa

Sannan mun nemo wannan abokin aikin na ta, dan daudun nan 'yar modu. Acan wani kauye cikin karamar hukumar doguwa muka samo shi. Ashe shekaru da dama ya sha fama da ciwon hanta, komai na sa sai da ya kare.

To a lokacin ne ita Luban ta guje shi. Babu yanda bai yi ba don ta taimaka masa domin ciwon ya dau shekaru ba a gane asalin menene matsalan ba.

Da ta ga zai dame ta sai ta daina daukan wayoyinsa. A lokacin da muka je kwata kwata idan ka san shi a da can ba zaka ce shi ba ne. 

To sai mu ka so jin bayanai daga bakinsa dangane da case din muka hada da yi masa alkawurra na nemar ma sa magani.

To ashe shi ya fi mu kulewa ganin yadda ta masa butulci. Ya lalace abun babu kyaun gani. Kai! Ni ina tunanin ma da kyar idan ba sida ce ta ci ta cinye shi ba. Domin har ina tarin nan yake yi kamar na masu tarin fuka.

Ya ce zai tsaya shaida a kotu ko zai samu sassauci wasu zunuban. Sannan ya ce yana da shaida na transaction na kudi da ta yiwa douglas da wanda ta yi masa. Akwai wasu faya fayan video ma da ya ce ya dauka bai taba tunanin za suyi masa amfani ba sai a rana irinta wacce muka je.

Komai yana tafiya ne yadda ake so, babu wata matsala."

Da haka suka karashe wayar Almustapha na cewa

" Good, very good"

Ya kashe. Sa'annan ya danna kiran da yake so. Ya shiga ta fara

" dit...dit"

Alhaji Hamza Mai Dala ke zaune a office din sa. A gaban teburinsa takardu ne baja baja. Tsohon dan siyasa ne haka barawon gwamnati na kin karawa.

Wani irin murdadden mutum ne cikakken dan ta'adda. Kana shiga gabansa sai sa a dauke ran ka daga doron kasa wannan ba matsalarsa ba ne.

Sai dai a fili idan ka kalle shi ba zaka kawo hakan ta farat daya  ba domin kuwa yana da fuskar kadaran kadahan. Yana da taimakon wanda ya so ya taimaka musamman kaninsa uwa daya uba daya Bilya.

Allah ya jarabce shi da son Luba tun ba yau ba, don haka yayi amfani da dukiyarsa wajen farauto ta. Ya zuba ma ta duk wani abu na jin dadi na rayuwa da tunanin wannan shi zai rike ta ta daina yawon dandi.

A ganinsa ya kama Luba ram tunda ya ajiye ma ta kudade. Da kuma bazarsa take rawa domin kuwa shi ya tsaya tsayin daka game da siyasar ta.

Ya ri ga ya tsara duk yadda abun zai kasance. Ita ma za ta zame ma sa wani tsani ne na farauto kudin jamaa, na waso asusun gwamnati. Gaba gaba fatansa yayi takarar gwamna domin kuwa har yayi sanata sau biyu.

Wayarsa da ke kara ya daga. Daga daga dayan bangaren aka yi masa bayani kamar haka

" Sunana Almustapha Iliyasou Tillaberi. Na san ina magana ne da Alhaji Hamza Mai Dala. A wajen sakatariyarka na bar sako a ba ka. Wani lamari ne da ya shafi matarka Lubabatu. Duk abinda ka gani a cikin wannan sakon gaskiaya ne, idan kuma har baka yarda ba akwai wasu hujjoji masu karfi da zan iya gabatar ma ka daga baya ko kuma ka tuntubi matarka don karin haske. Na bar ka lafiya."

Kit! Ya kashe wayar

Bakin Alhaji a sake ya cika da mamaki. Wani irin mugun sako ne haka. Bai rufe baki ba sakatariyarsa ta shigo ma sa da sako ya karba jiki na rawa. Wata zungureriyar ambulan ce fara kal! Sai da ya ji gabansa ya fadi domin ya san ba alheri ba ne.

Ambulan din ya fara zazzagowa hotunan ciki suka fado. Sai wata zungureriyar takarda. Kallo daya yayi wa hotunan numfashinsa ya dauke na sakan 5.

Wasu irin kazanman hotuna ne na matarsa Luba da kaninsa Bilya, sun fi kala goma sha biyar. Wasu hotunan saboda kazantarsu bai ma san ya aka yi aka dauke su ba.

Sai yanzu ya gane yawan shirin matarsa Luba da kaninsa, ya zata irin wasan nan ne na kanin miji. Ashe cin amanarsa suke!

Ya tuna lokacin da tayi tafiya kasar faransa Bilya kuma ya ce ma sa zai je wani aiki ingila ashe karya suke hadewa suka yi? Ga hotuna nan birjik a wajejen shakatawa sun rungume junansu.

Hankalinsa bai fita a jikinsa ba sai da ya warware wannan takarda ai sai ya ji duk duniya babu wani mahalukin da ya tsana irin Luba. Sakamako ne na cewar wai ita Luba din tana dauke da cutar kanjamau!

Wata irin zabura yayi! Gumi ya jike shi sharkaf! Har makyarkyata yake. Babu abinda yake yi sai salati. Ransa yana raya masa shartin makiya ne amma ya ka sa yarda.

Cewa yake

" Ta kasheni! Yarinyar nan ta cuce ni! Innalillahi! Yau na shiga uku na!

Ya wawuri wayarsa ya kira kaninsa Bilya. Bai ko bari ya gaishe shi ba ya ce

" Dakata! Me ke tsakaninku kai da Matata Luba?"

Ya fara ma sa rantse rantse ya ce

" Ka fada min gaskiya kawai domin ka san tukwicin da nake yiwa wanda ya min karya akan laifin da ya min! Abunda aka aiko min a tsakaninku gaskiya ne ko karya?"

Ba wata kwana kwana Bilya ya ba shi amsa da " Gaskiya ne" don ya san karyar ma ta banza ce. Dole sai ya gane, yana gano karya ya masa kashinsa ya bushe. A lokacin ya fara tunanin harhada kayansa ya bar kasar. Idonsa idan Hamza Dala ya san ba zai kai labari ba.

Wani abu ya caki zuciyar Alhaji Hamza. Ya sha kwana da matan mutane, ya sha yin yawon ta zubar din da matan aure masu 'ya'ya. Amma bai taba zaton haka ake ji ba. Dama haka suke ji? Kaninsa uwa daya uba daya!

Lallai za a sha artabu! Kawai sai ya ji wata kwalla ta tarar masa a ido. Ya bude baki ya ce

" To ka shirya domin kuwa kana dauke da cutar kanjamau"

Yana jiyo kurma ihun da Bilya ke yi ya datse wayar. Za su sha mamakinsa, sun manta ko shi waye! Ba a taba shi a kare kalau!

Daga dayan bangaren Almustapha ke zira wayarsa a aljihunsa. Fuskarsa babu annuri kwata kwata. Ya ce

" Wasu mutanen ba su san lokaci yayi ba. Wasu ba su san ya kamata su tsaya haka ba. Dole sai an tsayar da su, dole sai an dakatar da su!

Da sannu kowa zai karbi sakamakon da ya dace da shi!

******************************

Karantina ,Jedda saudia

Shekaru da suka wuce

"Yau me zan gani ni Aisha indo! Lahaula wala kuwwata....hanak mushkilatan ( akwai matsala). Wanan jinjira ni Indo ina zan kai ta?"

Jinjirar da Luba ta bari ta kura wa ido da ta gane lallai ta gudu ta bar ta ne da gangan. Nan zargin da take yi n cewar labarin kanzan kurege suka shirya ita da munari na cewa mijinta aka kama don su karbeta karya ne kawai.

Nan da nan ta aika wani yaro ya kira ma ta munari da yake gidan ba nisa. Tana hada 'yan komatsanta na talla ta samu kira ta bazamo a guje.

A cikin sakan talatin indo ta labarta ma ta abinda ke ciki akwai, bata yi wani dogon tunani ba ta gane da gangan kawai Luba ta gudu ta bar su da kajaga. Cikin takaici ta ce

" Wannan Luba ..wannan Luba ya salaam ta cuceni! Idan don Riyal dubu biyun da ta bani ne ai da sai na maido ma ta akan ta bar ni da wannan qajagar! Ashe shi yasa ta lallaba ni akan na nema mata wajen buya? Yau na ga ta kaina Indo ya za muyi da jinjira"

Indo ta wani ja da baya ta ce

" Ya za muyi da jinjira ko ya za ki yi da ita? Kwarankwatsa dubu munari kin yi kadan ki shafa min kashin kaji! Wallahil azeem tun da naga matar nan idonta a soye nayi zargin karya ku ke. Amma kar a ce ka fiye siyar da halin dalilin ke nan da na sa na kulle bakina. Ai daukan jinjira ki tafi da ita ya kama ki, tun da kowa ya san ke kika kawo wannan Luba karatina. Bakinku daya. Baki barinta anan wallahi bamu ji ba bamu gani ba la zarara wala zirar (babu cuta babu cutarwa)"

Kawai zaro ido munari ke yi tana tsinewa kwadayinta da ya kaita janyo luba. Ta kalli indo ta ce

" Ma....dha af'a....lu? ( ya zan yi?)

A fusace indo ta ce

" La..'aarifu!" ( ban sani ba!)

Sai ma ta dauko jinjirar ta dangwara ma ta. Munari kuka take hankalinta a tashe. Ta tafi da jinjirar gidansu tana tsala kuka. Abinda ha kara rikitata kenen.

Ta samu wani guntun ruwan zam zam ta ba ta ta sha. Yarinyar na ta lashe baki. An samu tayi shiru, ta kura ma ta ido. Ta fara tunanin inda za ta je ta jefar da diyar, ko bola za ta?

Sai ta tuna cewar a cikin watannin nan an tsananta tsaro saboda tsintar jira jirai da aka dunga yi a bola a karantina. Wata da aka kamata aka tafi da ita har yau babu labarinta. Abinda ya kara tsoratata kenen.

Tayi tunanin ta tashi haikam neman Luba, amma ta san dolenta sai ta nemi fida da madarar da zata ba yarinyar.

Bayan ta siyo komai ta ba ta ta koshi, sai ta saba ta a baya ta bazama neman Luba. Layi layi lungu lungu duk inda ta san za ta iya samunta a jedda amma babu labari.

Washegari ta kuma sabar kafa ta tafi Makkah. Tana neman ita ko Hajiya yar sokoto tun da tare ta gan su amma babu saa. Ta gaji da yawonta don kan ta ta dawo gida.

Ta tsinewa Luba ya fi cikin masaki tayi Allah wadai da haduwa da ita. Yan kudadenta kaf yarinyar ta soma lashewa. Ta kan yi tallar ta ko soye soyenta ta hada wataran da yawon ta zubar ta samo yan kudadenta.

To yanzu kiri kiri yawon ma ya gagara domin ga jinjira kunshe a bayanta wa zai kula ta?

Ga yarinya sai shegen kyau, ta kura ma ka ido tana kallonka kamar tana ganin hanjin cikinka. Sak uwar sai yanayinta da ya nuna uban balarabe ne. 

Yawan kukan da Munari ke yi kullum ya sa wata Hajiya Mairo a dakin ta kira ta tace da ita.

" Ke ji ni nan Munari. Ta yaro kyau ta ke bata qarko. Dama kale ki nayi in ga iya gudun ruwanki da kika fara neman uwar yarinyar nan. To idan banda abunki ya za ayi ta tsaya inda zaki same ta? To ai tunda ki ka ga diyar nan to ta gudu ta bar kasar.

Ke da Allah ya baki kyautar dan mutum sukutum! Jinjirar nan ai jari ce! Wannan kudin madarar da kike kashe ma ta har kika zubda hawaye wa billahillazi sai ki ninka shi!"

Ta mayar da numfashi saanann ta ce tana mai dauko wani yamusasshen tsumma a gefenta.

" Kin ga wannan kyallen shi za ki samu ki jika a jan zobo ya kama jikinsa sai ki kamar kafarta daya haka. Daidai agarar ki daure ta kamar ciwo. Sai ki daidaici lokacin zuwan larabawan nan masallaci ki kafa bara. Kina daga yarinyar nan kina kuka kina cewa

" dhafalee..mureeda! Dhafalee mureeda ( 'ya ta bata da lafiya/'ya ta  na ciwo)....innaha..jaa'i'a (tana jin yunwa)

Suna da tausayi, ga tsananin kyauta. Za ki ga ruwan kudin sadakar da za a baki. Ba sadakar kudi kawai ba har da ta kayan sawa da na abinci.

Idan kin so ma takanas za ki tafi Makkah ki je harem domin yin barar. Kudin da za ki samu ya fi kudin da kike samu toye toyen nan. Kya ce na gaya miki!"

Wani irin farinciki ya mamaye munari ta ji kamar ta rungume Hajiya mairo. Tayi ta mamakin yaya aka yi tuntuni bata yi tunanin hakan ba? Tayi ta zuba ma ta godiya. Hajiya mairo ta gyara zama ta ce

" Yo in ban da abunki wa ke kuka yanzu ga haihuwar diya mace? Ai diya mace ita ce riba. Yanzu wannan yarinya tana dan tasawa za ki fara nunawa maza ita. Kin san larabawan garin nan mayun mata ne.

Daga baya idan ta girma sai ki fara nunawa Alhazanmu na Najeriya masu shigowa ita. Musamman kanawa! Shin kin mance da kanawa mayun fararen mata? Da sannu za ya zamo kudi ba su karanci a hannunki. Wa ya sani daga nan cikinsu ko a sami wani dan kankanbar ya ce zai aureta, sai ki tsabg ma ta sadaki tsababa ya tafi da ita ke ma kin huta. Shin kin manta yadda aka yi da diyar Hajiya Ladi da ta haifa da wannan balaraben ba. Ina nan nan wani dan Nijeriya mutumin sakkwato ya aure ta bayan ya zabgowa Ita Hajiya ladin dukiya?"

Gyada kai kawai munari keyi tana murmusawa. Labarin Hajiya Ladi tas ba wanda bata sani ba. Kuma a gabanta aka yi auren wannan shegiyar yarinyar suka ci suka sha. 

Daga wannan magana sai ta ware abunta zuciyarta fes. Ta kalli yarinya ta rada mata suna NADIYA.

Rainon Nadiya zuwa budurci bai zo wa Munari kamar yadda take tsammani ba. Domin kuwa hatsabibiyar yarinyar ta jawo mata shiga jafa'i ya fi kudin kwabo.

Ba a rana a kare ba ta janyo fada ba, ko ta dau kayan wani. A irin wannan takaicin ne Munari ke tsine mata da uwarta tana jawo mata alkaba'i. Ba a wani dade ba Nadiya ta gane munari fa ba uwar ta ba ce. Uwarta sunanta Luba a yar Najeriya amma ba a san ubanta ba.

Nadiya ta taso yarinya 'yar kan ta mai tsananin son abun wani. Ita dai idan ta gani a ba ta ko ta dauka. Tun ana tuhuumarta da sata munari na karyatawa har ta hakura. Ya zamana cewa ko abu aka rasa ba a cigiya sai dai a nemi Nadiya.

Shekaru suka ja masu tsayi Munari bata yar da Nadiya ba saboda kudin da take samu da ita. Shekarunta sun ja ita, yanzu karfin nema ba irin na da ba.

Wata shekara tafiya ta kai su makkah bara kwatsam sai Munari ta yi kacibis da Hajiya 'yar sakkwato. Ta tsufa ta yankwane sai wata shirgegiyar kafarta ta hagu da tayi biyun kanta a tsammanin Munari ciwon daji ne. Lalacewar Hajiya yar sakkwato ya matukar ba ta mamaki domin yanayin da ta gan ta sai wanda ya yi mata kyakkyawan sani zai gane ta.

Bata gane.munari ba sai da ga ma ta bayani. Ta kama baki ta ce

" shin munari dama kina garin ga ba ko leke? Shekaru kusan 17 kenen rabonda na sako ki cikin idaniyata. Ai da dadewa na koma wani kauyen Taif. Wannan ciwon nawa ai bai hi shekara biyu ba amma kin ga dai yadda ni kkoma"

Munari ta ce

" To Hajiya ki koma gida najeriya mana. Watakilla a samu mai jinyar ki tunda da yan kudinki. Yaranki ai ba za su bar ki haka ba babu kulawa"

Ta kama haba ta ce

" wani yara kin ka nuhi? Yaran da ni wwatsar da su sa'ilin da sunke bukata ta? Ban ko bi ta kan su ba. Babban cikinsu babu irin rokana da bai yi ba kan ni ddawo ni zzauna gida dogon daji ni kkiya. Sai yanzu? Bani komawa makiya su min dariya"

Sai a lokacin ta lura da yarinyar da ke tare da munari tana ta wani yatsina ta ce

" Munari har diya ki ka haihwa ban sani ba? Assha lallai lokaci shi  jja. Ga ta har ta tasamma zama budurwa!"

Munari ta kama baki ta ce

" Ni?!Ai ban ajje ko kwan zakara ba! Wannan diya ai ta Luba ce. Daga taimako ta gudu ta bar ta. Shi ne na dauke ta kafin mu ga abunda Allah zai yi"

Hajiya tayi salati ta sanar da ubangiji ta ce

" Haba! Ko da na ji! Ga idanuwan nan na ta a soye irin na uwar. Awo wallah sai yanzu nigga kamanni da gyatumar! Oh yarinya ba kiyi sa'ar uwa ba, Luba kwai tsinaniya! Yarinya kamar renon tinkiya ba kai ba kawhahuwa. Ai ita wannan diyar babu yadda ba a yi ba a zub da cikinta abu shi ggagara. Ashe ashe sai ta diro kasar ga! Wannan ma aya ta! Alkawarin Allah ba shi tashi! Uhm uhum"

Wata irin harara Nadiya ta galla mata jin ana antayawa uwarta zagi. Ba wai wani haushi can can ta ji ba  kawai tsabar fitsara ce. Domin ita ma tana so Allah ya hada ta da uwar nan ta ta wataran ta ga tijara. Ba ita ga haifa ta jefar ba? A kanta za a daina jefar da 'ya'yan titi"

Caraf Hajiya yar sakkwato ta gan ta tace

"Au! Au! Wa billahillazi diyarta ce! Yarinya kin sha a ruwan mahaifa. Gado ba karambani ba. Na kara da uwarki ma ta bar ni don buhun ubanki!"

Munari ce ta shiga zancen jiki na rawa ta ce

" To Hajiya kin san ubanta?"

Hajiyar ta girgiza kai

Ta ce "ko daya wallahi!"

Munari ta ce

" To amma ai ke kika dauko Luba daga kano za ki iya sanin gidansu"

Tayi jim can ta ce

" Ai ita uwar Lubar Tamadi tare munka yanmatanci. Wancan karun dai gidansu ga birget shi ke layin 'yan mana. Uban shi anka kira baban yara. Yanzun kuma shekaru sun ja babu tabbas luba ta koma Najeriya. Sa'annan kin san halin rayuwa ta yiwu sun tashi ma. Au..au..na tuna ina sun ka koma in sun tashi? Uban na fama da bakin talauci baya da komi sai annakiyar daudar da ta mamaye masa hula!"

Munari tayi shiru, tana so a ce ko yaya ne ta san inda luba ko dangi ta suke saboda halin rayuwa. Ita ma tana zama a kano da watan wataran ta neme ta. To ga shi an ce ba tabbas tana Najeriya.

Jiki a sanyaye suka yi sallama.

Ba ayi wata shida da hakan ba tsautsayi ya ritsa da munari da Nadiya aka kama su aka watso su Najeriya a garin kano. Ba su tsira da komai ba sai lalitarsu da ke qugunsu.

Anan wani gidan yanuwan munari suke zaune zaman maleji. Dan kudin da suka zo da shi sun kusan cinyewa ga gidan rayuwar ta kai ta kai ake. Tana ta yi musu fafutuka su koma saudiyya babu isasshen kudi. Wani abu ya fadowa munari

Me zai hana ta nemi ko gidansu Luba ne ta yar da kwallon mangwaro ta huta da kuda? Iya moriya ta mori Nadiya, ta ga alamar tana neman  zame mata kaya. Ko babu Luba sai ta yasarwa uwarta ko ta samu sa'ida.

Sai dai me?

Ba a yi kwana 2 da wannan tunani na ta ba wani yaro saurayi a gidan Kamalu ya shigo da fastoci yana mannawa na jamiyyarsu uwarsa na zabaga balai kamar zata ari baki wai ya lalata musu bangon gida.

Fasta guda daya ce ta dauki hankalinta ta girgiza ta. 

Duk da akwai canje canjen lokaci na shekaru masu tsayi. Ko luba shekara nawa zata yi ba zata kasa gane ta ba, ga kuma sunanta baro baro a jiki. Sai ta ji kamar ta zuba ruwa a kasa ta sha.

Ba shiri ta kwashe labari ta zayyanawa kamalu da Nadiya.

Ba shiri Nadiya ta sungumi fasta tana tika dariya. Ashe ma uwar tata da ake zagi hamshakiyar maikudi ce, ta je can tana rayuwa a wahala. Dole ta rabe ta ta samu abunda zata dangwala.

Kamalu wani tambadadden yaro ne marar mafadi. Tunda suka zo ya fara jin son Nadiyar sai ya ji wasai a ransa. Ashe ma yarinyar zata iya masa silar kudi. Ya dube su yace

" Faduwa ta zo daidai da zama. Kun ga wannan matar wallahi kudi gareta kamar su kasheta. Ko ni nan sai na samu mota idan ta so ta dalilin Nadiya balle ita kan ta Nadiyar.

Amma fa kun san yan siyasa suna da matsala. Idan dai ba ka yi musu jan ido ba ba sa russuna. Yanzu haka ba lallai ta yarda da ke ba saboda gudun mutuncinta.

Abinda za a yi shi ne, mu je na raka ki gidanta ki gaya mata. Idan ta amince shi kenen, na san zata bada toshiyar baki ki rufe zancen. Idan ta ki daga nan gidan radiyo za mu wuce. Ki fara bada labarinki . In ta kama ma sai a je har da gwaggo munari tunda ita ce shaida ita ma ta bada na ta labarin. Ki nuna irin wahalar da kika sha ba uwa ba uba.

Idan aka fara yadawa ko sau daya ne ta ji to hankalinta zai tashi. Maza maza zata hana yadawar ta neme ki ido rufe don ta baki tosshiyar baki. Kin ga ko bata karbe ki ba ai kin tsira da wani abun.

Dalilin da ya sa nake ba ki wannan shawarwarin shi ne matar nan fa tero ce. Wallahi idan ba ki ma ta jan ido ba, kin ma ta fito na fito ba za ki mori komai ba!

Kin ga idan ta sallame ki daga baya za a iya korar zancen a ce sharrin 'yan adawa ne. Ina fatan kun gane?"

Suka gyada kai ran su fes. Kuma sun gane din. Nadiya doki ta ke, ba don ta ga uwarta ba sai don ta samu abunda zata samu. Suna samu ma saudiyya zasu koma inda suka fi wayo. Ba ta jin kaunar uwar ko dis a ranta bata jin ma zata iya son kowa a duniya.

Kamalu ya ce

"Don haka kawai gobe ki shirya na san har gidanta. Idan ba ta gida  na san duk inda muke taron siyasa ba ta wuce nan sai muje. Duk yadda ta karbeki mu ma muna da hanyar bullo ma ta."

A haka aka kwana

********************************

       Kallon galala Luba ke bin yarinyar da ta kira kan ta da Nadiya. Kanta ya daure gabanta yana fat fat.

A kallon farko ta gane ko karya ne tabbas wannan yarinyar sun hada jini to amma daga ina?  To ko dai diyarsu hafsy ce yayarta?

To amma ta ce karantina, ke nan diyar da ta bari ce yar Abu maaruf?

Ya aka yi ta san ita ce uwarta ya kuma aka yi ta san inda take. Shekaru aru aru ya aka yi ta nemo ta?

Tambayoyi ne fal ranta amma bata furta ba. Ta tsuke fuskarta tamau ta nuna yarinyar da dan yatsa ta ce

" ke ban son sakarci! Diyar wacece ke? Za ki zo ki tsaya gabana kina batun banza! Yanzun nan na sa a daure ki! Ku mutanen gari da kun ga mutum ya fito siyasa shikenen kun samu sharri kala kala da za ku laqa masa."

Babu abunda ke ran luba sai tunanin makomar siyasarta. Yaushe za ta bari karamar yarinya irin haka ta bata ma ta suna.

Ta dai gane diyarta ce, a ranta ta raya cewar bayan zabe za ta neme ta ko a sirri ne. Amma yanzu ba zai yiwu ba.

Wani irin abu ne ya doki kirjin Nadiya. Duk yadda ake bada mugun labarin uwarta ashe ta wuce nan? Allah ya ba ta abun duniya ta ja ta jiki ta dan san ma ta ma ya gagara? Ashe muguntarta ta kai haka?

Ji yadda ta nuna bata santa ba , bayan an ce suna muguwar kama. Ta ce

" Umee, kowa ya san ni diyarki ce. Ammi ma da ta rikeni ta ga hotonki ta ce ke ce ummi na! Anta amee (ke uwata ce)!

     "  ana last 'umuk....    ana last 'umuk" ( ni ba uwarki ba ce)

Abunda Luba ke maimaitawa kenen tana girgiza ma ta kai. Ta dora da cewar

" Ki zo ki fice daga gurin nan kafin na sa a fitar min da ke! Ant..majnuun (ke mahaukaciya ce)

Wani irin kallo Nadiya ke ma ta. Ta ce

" Kin yar da ni ba ki taba tuntubar abincin da na ci ba balle ruwan da na sha balle suturar da na sa. Yau Allah ya hada mu shi ne za ki guje ni ko?"

Sakaka Luba tayi gabanta na fat fat. Sai ta ji kamar tana tsoron yarinyar, zuciyarta na neman karyewa. To amma kujerarta take dubawa. Ta danne ta ce

" Masharranta kawai! Za ki fice ko na zo na saka a fitar da ke?"

Wani irin kallon murmushi Nadiya ta ma ta ta juya. Tana ji a zucuyarta babu wacce ta tsana irin wacce ake kira da uwarta.

Fitarta ta gamu da Kalamu har da guntun hawayenta na. Ta ga samu ta ga rashi. Ta labarta ma sa yadda suka yi ya ce

" Ahaf! Wai bana gaya miki ba? Ai na gaya miki ita uwartaki karfe ce sai da wuta. Akwai wani abokina ma'aikacin gidan radio ne. Yana daukan wani shiri "siyasa a yau". Wajensa za mu je ki fadi labarinki ya nada. Rana irinta gobe yake watsa shirin, kawai sai ya saki labarin.

Akwai wani abokina da yake ma ta aiki sosai akan siyasar nan shi za mu sa ya kira ta ya gaya mata ta saurari abinda ake yi a radion a lokacin. Tana ji za ta bazama nemanki domin kar a kara watsa labarin.

Daga nan sai ki yanko kudi ki gaya ma ta, ki ce ma ta ifan ta kama ma  za ki je ki karyata zancen. Ina shikenen. Ke dai ba ga kudinki a mararki ba?

Ki sallame ni ki sallami gwaggo munari. Amma fa ba zaki koma saudiyya ba aure za muyi."

Dariya ta sakar ma sa ta rainin hankali amma bata bari ya gane ba ta ce

" Ta ce sosai! Ai na ga wajen zama me zan koma saudiyya na yi? Ai ni bani da abun ce maka. Ka nuna min kauna!"

Washe baki ya dunga yi yana mamakin yadda ya tsinci dami a kala. Tsaleliyar yarinya irin haka rana tsaka? Nan da sati biyu zai hura mata wuta a daura aurensu suke cin dukiyarsu a hankali. Ba zai yi sake Alhazawan kano su kyalla ido su gan ta ba, yanzu labari zai sauya.

Ita kuma can cikin zuciyar Nadiya sakarci ta ke gani irin na Kamalu. Ya za a yi kamar ita matar manya ta kare da dan bangar siyasa irin kamalu? Me na sama ya ci ballantana ya ba na kasa?

Amfani take da shi kawai ta samu ta warci wani abu wajen Luba, ai sai da dan gari a kan ci gari. Shi yasa take bin sa a sannu.

Tana jin kudadenta kwashe su za ta yi kaf ta calle saudiyya!

Amma kafin nan sai ta zame ma Luba saniyar tatsa. Barazana za ta dunga yi ma ta tana karbar kudi akai akai. Da ita ake zancen!

Daga nan gidan radion suka wuce. Mai watsa shirin Sani jimeta murna kamar ta kashe shi samun wannan daddadan labarin da zai kawo masa kaurin suna.

Suka yi duk abinda ya dace. Ya gaya musu gobe da yamma za a watsa. Sannan zai bar namba da za a tuntubi yarinyar.

Wannan kenen.

Shigar Luba mota bayan rabuwarta da Nadiya ta ji kirjinta na fat fat. Wani irin tsoro ya fara shigarta. Wai wannan diyar da ya yasar a karantina ita ce ta biyo ta yau? To ya aka yi ta san ita ce uwarta?

A tsammaninta ta mutu tuntuni, to wa ya raine ta har ta rayu?

Jikinta ya fara yin laasar da ta tuna kamannin fuskar yarinyar kamar na ta. Tsarin jikinta kuwa tamkar na Abu Maaruf!

Ta kudurce a ranta cewar idan ta hau kujerarta za ta aika yarinyar ta zo, ko dan wani abu ne ta ba ta. Amma sai tayi mata alkwarin fita daga rayuwarta. Don ko gaba tana son yin takarar sanata bata so sunanta ya baci. Ba son komai ba sai da makiyanta, suna ji ana cewa tana da shege za a dauko wani sharrin a laqa ma ta. Waau ma su ce tayi yunkurin kasheta Allah ya cece ta. Da wannan tunanin ta wuce gida.

Ko a ranar mijinta Alhaji Hamza Dala bai dawo gida ba , bata yi mamaki ba don ba kullum yake kwana gidan ba saboda alamuran siyasa. Babu irin kiran da bata yiwa Bilya ba amma wayarsa a kashe, mawuyaci ne yayi hakan.

Washegari ta tashi ta fesa wanka da kwalliya. Bata damu da bata ji da maigidan ba domin kuwa ba a gabanta yake ba. Ta gama shiri tsaf zata fice sai ka kiran 'Dan gujungu" yaronta. Ta san dole wani cigaban aka samu tayi sauri ta dauka

" Ran ki ya dade...ma..za maza ki bude gidan Radion haske shirin nan na siyasa a yau! Akwai wani mugun labari akan ki! Ya kamata ki tari abun!"

Cikin rawar jiki ta yi amfani da wayarta ta kunna. Wasu irin maganganu ne suka dira a kunneta

" Kamar yadda na ce da ku sunana Nadiya. Ni diya ce ga Lubabatu Hamza Mai Dala. An haifeni ne ba tare da Uba ba. Uwa ta Lubabatu ita ta haifeni a saudiyya a garin Jedda wata unguwa mai suna Karantina. 

Wadanda suka tsince ni sun ce sun tsinceni ne a bola ko cibiya ba a yanke min ba. Bana rayuwar komai sai bara. Kamo ni aka yi aka jeho ni kano. Shi ne nake neman mahaifiyata ganin kowa ya san ta da ta taimakawa rayuwata ta yi min gata. Ga wanda yake tantamar labari na zai iya kaimu gwajin jini ni da ita. Ko kuma....."

Wani irin kara Luba ke yi ta wurgar da wayar gumi na tsattsafo ma ta!

Menene haka?

Dama abunda yarinyar nan ta so yi mata kenen? Ita za a ci wa mutunci da zancen banza a bata ma ta siyasa? Da sake! 

Kira dan gujungu ne ya shigo. Ta dauka jikinta na bari. Ya ce

" Hajiya kin ji ko? Idan kin tabbata sharrin yan siyasa ne to zamu dauki mummunan mataki. Idan kuma har kin san da gaske take to kawai ki bata 'yan kwabbai ki sallame ta mu samu tarzomar nan ta kwanta. Allah ba shi idan abu ya lafa ko batar da ita ne sai a yi. Amma a halin yanzu mutane dayawa sun saka mana ido, bana so muyi abunda zai taba siyasarki. Sannan mu tabbatar shi kan sa gidan radion mun siye shi an daina watsa labarin. Za mu iya cewa sharrin makiya ne"

Ta amince da zancensa ta kuma sa shi ya je gidan radion ya tuntubi nambar yarinyar. Ya tura kudin da ya kamata ya tura musu. Ta bar komai a hannunsa. Ita za ta ji da abunda ke damunta.

Abinda Nadiya tayi yayi matukar bata wa Luba rai, amma bari ta ci zabe za ta samu lokacinta. A yanzu Zunzurutun kudi har naira miliyan goma tace a tura mata. Ta san dan gujungu ba wasa zai kula da komai kamar yadda aka saba.

Washegarin rana aka tura wa Nadiya makudan kudaden rufe baki. Kamalu ne ya nemo wani account aka tura. Murna a wannan gida ba magana!

Daga nan Nadiya ta fara tunanin yadda za ta koma saudiyya da dukiyarta.

Watarana za ta yiwa Najeriya dirar  bazata. Za ta zo da zummar fito na fito da Luba!

Sai dai me?

Tunaninnikanmu suna tafiya ne da burirrikanmu.

Kana taka, Allah na tasa!

*****************************

Alhaji Hamza Mai Dala ne tsaye yana muzurai. Illahirin fuskarsa babu abunda take nunawa sai tsananin bacin rai da bakin ciki. 

Tsawon kwana biyun da yayi bai dawo gida ba na tsantsar bakin ciki ne. Ya je an yi masa gwaje gwaje an kuma ga yana dauke da cutar kanjamau.

Watsa ma ta hotuna yayi gabanta cikin karaji ya ce

" Wacece wannan?"

Wani irin murdawa ciki Luba yayi cikin tashin hankali. A duk al'amuranta na duniya ta kan yi su ne cikin sirri. Shige da ficenta da Alhaji Bilya gani take wani abu ne na sirri.

Ta mugun tsorata, amma da yake 'yar kanta ce sai ta wayince ta ce

" Au au, irin sharrin da aka saba yiwa mutane na hada hotuna shi ne aka dawo da shi kaina? Lallai na yarda babu abunda siyasa ba ta jawowa!"

Sai ta kwashe da dariya.

Bai yi wata wata ba ya kifa mata mari biyu!

Shako ta yayi ya manna ta a bango tana kakari ya ce

" Ni za ki maida sakarai? Ashe cin amanata ku ke ke da Bilya? Ke yanzu ko da kudi aka baki aka ce ki ci amanata sai kiyi? Kin manta ko ni wanene? Bana baki tsoro? Yanzun ina kwarton naki? Shin ba kiyi mamakin ko wayarsa ba kya samu ba?"

Wani irin kakari take na mutuwa, ya sake ta ta fado him!

Ta matukar galabaita don ko numfashi sama sama take. Tana so ta ce masa karya ake ma ta amma ta kasa.

Ya warware mata takardar hannunsa ya kawo mata fuskarta ya ce

" Kin sa kina da kanjamau ashe kika aureni ki ke kuma nema da kanina? Ni za ki shafawa kashin kaji Luba saboda ke tsinanniya ce!"

Wannan karin kuma kuka yake yana tuna barin duniya da tikitin zuwa lahira da Luba ta saya musu duka.

Kuka yake kashirban! 

" kar..ya ake min...Al..haji...karya ne!"

Abunda kawai take kokarin fada masa kenen. Kalaman da suka kara fusata shi kenen. Bai yi wata wata ba yayi bal da ita, bal din da ta san dole ya karya mata wani sassan jikinta.

Tana so ta gudu ta kasa, mirgina kawai take ta iso har bakin bene.

Bai yi wata wata ba ya daddage ya haureta a ciki ta wuntsula!

Tun daga farkon benen sai da ta kai kasa. Ta kwalla wani mugun kara, sai tsit.

******************************

Shesshekar kuka ita ta tada Luba daga   mahaukacin ciwon da likita ya sa ta barcin dole.

Iya tamadi ce akanta take wannan kukan, sai kafarta da ke rataye irin ta masu karaya. Duk jinkinta tabon duka ne na Alhaji Hamza. Bato so ta tuna irin azabar da ya gana mata, amma da ita yake zancen.

Ta dago luhu luhun idonta tana kallon iyannan da take zaton kukan jimami take ma ta. Ta ce

" Iyannan kiyi hakuri mana ai zan samu sauki"

Wata irin muguwar harara ta doko mata tana mai dakatar da zubar hawayenta. Kawai sai ta dauki hannunta na dama ta danqarawa Luba dakuwa ta ce

" Ubanki! Ka ji min yar buhun butar shayi! Ni za ki cewa nayi shiru bayan irin masifa da balain da kika jefa ni a ciki! Zaman gidan da nake ma ya gagare ni saboda tashin hankali!

Ubanki kuwa duk inda ya bi jifansa ake! Jiya kuwa da aka yi rashin saa aka saita idonsa sai da ruwan idon ya tsiyaye kaf! Aka yi masa mutuwar zaune. Duk don saboda ke annamimiya! Da haihuwarki Luba gwara barin ki"

Ta sake barkewa da kuka.

Kallon galala Luba ke mata, ta san bai wuce Alhaji Hamza ya yada ta cewar tana kwartanci ba. To shi ne Iyannan zata kare mata tanadi? Don an gan ta ta nakasa ko? To wai ina ruwan wani da rayuwarta?

Ta dago a hankali ta ce

" Wai iyannan don Alhaji ya yayata labaran karya akaina shi ne kuka hau kuka zauna? Shi ne har ki ka tasamma tsine min? Da me kuke so na ji wai?"

"Da ubanki za ki ji!" Iyannan ta fada a fusace! " Daga haihuwarki nayi kuka ya fi cikin masaki! Ni ce gorin kishiya ni ce ta yan unguwa ni ce ta ubanki duk dan na dadada miki ashe ni gari na za ki zubawa ruwa! Da a ce labarin da Alhaji yake yayatawa a gidan radio akan ki na kwartanci da kaninsa ne kadai labari to ai da da sauki! Luba kin cuceni." Kukan dai take

Wani irin bakin ciki ya ziyarce ta. Wato Alhaji yayatata ya ke yi don hassada da son bata mata siyasa? Shikenen ya jaza ma ta mutane ba zasu zabe ta ba!

Wato ita iyannan za ta sa a gaba ta ci fuskarta don ta gan ta a kwance. Alhalin duk abunda ta samu duniya da ita ake lasa. Da kyau!

Ta ce

" Iyannan ki fa daina jifa na da alkaba'i, na menene wannan jinini haka!? Ki bar ni in ji da ciwon jikina ni da Alhaji muyi fito na fito. Daga nan za a gane me gaskia. Da zaki ce da haihuwata gwara bari, amfani nawa haihuwar tawa ta miki?"

Ai iyannan ba ta yi wata wata ba ta tsinka luba da mari ji ka ke kau! Wani abu da bai taba faruwa ba a tarihi. Luba ta rike kuncinta cikin tsananin mamaki. Iyannan ta ce

" Za ki gane marin nan na menene. Gaban kofar dakin nan yansanda ne, yau kwanansu uku suna gadi. An fara wata sharia ta kisan wata, kuma wanda yayi kisan ya ce ke kika biya shi yayi! Alkali yace ya kawo masa ke! Don haka yanzu a karkashin matakan tsaro kike!!!"

Wani irin abu ne ya daki zuciyar Luba ba da wasa ba..wato abunda ta binne an tono kenen. Da sake! Ta dubi  iyannan ta kwashe da dariya irinta yan kwaya. Iyannan ta tsira mata ido a tsorace. Luba ta ce

" Sai yanzu ne iyannan kike da na sani? To laifin waye? Tun da na taso ke da baban yara akwai wanda ya taba taimaka min? Ya za ayi na taso bazan nemi taimakawa kaina ba?

Kan ku kawai kuka sani ba ku famu da 'ya'yan da kuka haifa ba. Lokacin da nake samun kudina nake kawo muku mai yasa ba ku tambayeni inada nake samu ba? Mai yasa da na ba ku kuka karba?

Ku iyayena ku ne baku min adalci ba don haka duk abinda na zama a duniya ku ne! Na nutsa cikin alamuran duniyar da bazan koma baya ba! Ba gudu ba ja da baya!"

Wani irin kuka iyannan ke yi ta durkushe a haka. A tunaninta gata take wa luba autarta, shalelenta. Bata taba tunanin zata juye haka ba. Ashe hakane, idan ka so dan ka duniya kin sa za tayi? Ashe a kwabi yaro ba kiyayya ba ne? Ashe gyara kayanka ba laifi ba ne? Ga dukiya nan a wajen diyarta sai dai babu kwanciyar hankali. Wannan wani irin balai ne?"

A lokacin Luba ta fara tunanin mafita. Tana zuwa kotu ta san an daureta an gama. Ya za a yi ta kubuta daga shariar nan? Ba za ta je shariar nan ba, dole ta san yadda za ta yi!

Ba zata zauna a kurkuku yanzu ba, dadin duniya bai isheta ba tukunna. Da saura, labarinta bai zo karshe ba.

Tunani daya ne a ranta, dole ta bar kasar. To amma ta yaya?

Washegari akwai shiga kotu haka aka dauke ta aka ciccibeta aka kai.

Duk wasu abubuwa da aka tuhumeta da musawa tayi. Alkali yace a cigaba da tsareta a asibiti saboda ciwonta kafin shariar gaba.

An fito da ita tayi ido hudu da Almustapha. Daga nan ta gano bakin zaren.

Fuskarsa babu alamar farinciki ko bakin ciki ya ce

" Shin ban gaya miki ki tsammaci zuwana ba ko da sama da shekara dari biyu ne masu zuwa? Ba nayi don zalunci ba ne, nayi don ki gane ba ki yi daidai ba. Alkawarin Allah baya tashi, yau Rukky matata ce. Dalili saboda mun bi Allah mun tuba. Shin ke menene makomarki? Kin yi tunanin ki tuba ko azabar Allah zata ragu akan ki? Shin kin yi?

Da wannan ya zame ya bar ta wajen. Wani kululu ne ya tsaya mata a makogoro. Wato duka rayuwarta ahannun Almustapha take ashe, bibiyarta yake. Tabbas shi ya san yadda yayi ya fasa ma ta sirri a wajen Alhaji. Ga shi sai da ya sa yadda ya tono wannan case. To ya sani ko me za a yi ba za tayi zaman gidan kaso ba!

Tunaninta guda daya ce , ya san yadda za tayi ta fice daga kasar. A neme ta a rasa.

Alamarin farko data fara yi shi ne hada baki da daya daga cikin masu tsaronta. Tashin farko ya bata aron waya.

IG of police gabadaya ta kira, mutumin ta ne ba tun yau ba. Ta labarta masa abinda take so. Ya ce yi mata visa zuwa wata kasa a yanzu da aka saka ido akanta da matukar wuya. Abu daya shi ne a dauketa a mota a kai ta Niger. Daga nan sai ai mata fasfo na Niger ta fita kasar Amurka ko ingila abunta ta ba tare da an gane ba.

A yanzu case din ta yana idon duniya gabadaya, don haka ayi magudi a kori case din zai jawo hankalin jamaa gabadaya.

Zai aiko da takardar bogi da zata nuna hukuma ta ce a mata transfer zuwa wani asibitin. Da motar yansanda za a zo kamar gaske. Daga nan inda suka dauketa zai sa su wuce da ita kawai. Duk inda aka gansu ba mai tsaida su. Idan sun kai ta Niger daga nan zai karbi aikin.

A ranar Luba tayi wani irin kwanan farinciki da annashuwa. Ranta kal! Ita dama ta san ta fi gaban a kama ta ai mata hukunci. Ta kubuta ta gama kawai.

Hakan kuwa ce ta kasance. Dansanda da ke tuka katuwar hilux ta yansanda shi ke sharara gudu yana mata kuri. Cewar duk wanda ya san IG ai ya gama. Wani ma da aka kama shi da laifin kisa kiri kiri sai da IG ya sa aka kubutar da shi balle ita.

Wani farinciki ke mamaye zuciyarta tana jinjinawa kanta akan dubarunta. Da kuma hikima irinta ta IG of police.

Idan ta je Niger din ma ko tsaya jinyar kafarta ma ba zata yi ba. Cewa za tayi a buga mata biza ta mararsa lafiya, daga nan idan ta cale sai an gan ta.

Sun zo wata mararraba kenen direban motar na sharara gudu bai ankara ba wata motar tirela ta shanu ta taho a guje.

Duk yanda ya so ya ci burki abun gagara yayi . Ya taka wani birki kiiiiiiiiiiiiiiit!

Amma hakanbai hana  tirelar yiwowa ta kan su gadan gadan ba. Luba ta ga lokacin da tirelar shanun ta yiwo kan su wani irin abu ta ji ya daki kirjinta ganin mutuwa a zahiri.

Ciki yayi da su inda motar ta wuntsula sama ta dawo ta daki kan titi sai da ta juya sau uku sannan ta fadi ta kama da wuta. Wata irin wuta mai ban mamaki!

A cikin wani irin tashin hankali Luba ke ihu ganin dukka yansanda sun mutu jini ke malala daga kan su. Wuta ke cin ta ba da wasa ba, ta san mutuwa za tayi.

Ai ta zata ta kubuta!

Ashe da gaske shi Allahn nan ba za a iya kubuta daga shi ba?

Ashe shi ba a guje ma sa?

To idan da ta san haka ne ai da ta tuba!

Kamar tana jin wani matsanancin ciwo...

Kamar mutuwa fa za tayi,

Kamar karshenta ya zo.

Yanzu ya za tayi da dukiyar da ta tara?

Ya za tayi da mukamin da take nema?

Shikenen za ta bar duniya bata cika burrikanta ba?

Wannan tafiya tana da rikitarwa, Tafiyar tana da rashin alkawari!

Karshen Alewa kasa!

Haka ta bar duniyar da ta zame ma ta gida a lokacin da take tunanin zata dawwama!

Haka ta bar abunda ta mallaka a lokacin da take ganin ta mallaki komai!

Haka aka kai ta ita kadai...

Haka halinta ya bi ta..

Haka za a nuna mata rayuwarta a majigi...

Haka zata amsa kira, haka zata amsa tambaya..

Dama ace zata iya bude baki ta ce

"Ina ma"

Dama zata iya tuba!

Ina ma ta tuba!

Ina ma ta gane kafin lokaci ya kure,

Ina ma duniya ba budurwar wawa ba ce!

Ina ma kyalekyalen cikinta ba masu gushewa ba ne!

Haka za a nuna mata rayuwarta

Haka zata kalla ko tana so ko bata so!

Shin ko ka gane cewar mu matafiya ne?

Shin mai karatu

Wani guzuri ka tanada???

#donutfairy

#maitafiya

23. Haske

Haske maganin duhu. Haske ya bayyana, duhu ya yaye.

( last chapter)

Kano, Nigeria

Shekaru dayawa sun ja dauke da abubuwa daban daban.

Tsaye suke a gaban sasshen SS wali na  Asibitin AKTH inda ya danganci kula da masu cuta mai karya garkuwar jiki.

Abba ne da mahaifiyarsa Hindatu, hannusa rike da ledar magunguna. Shi ne ya kawo ta kamar yadda ya saba, suka doshi wata jaramar mota kirar starlet. Fuskarsu kadaran kadahan suka shige suka fice daga asibitin.

Abban ne ke cewa

" Ai mama, idan na samu na ajiyeki. Yanzu yanzun lodi zan yi na je Dutse na dawo kafin la'asar. Sai ki ga wasu 'yan kwabbai sun shigo hannuna."

Wani irin kallo Hindatu ke masa tana son yin dariya tana kunshewa. Cikin mamaki ta ce tana mai nuna masa dan yatsa

" Anya Abba! Anya kuwa nan kurkusa akwai mai son jarabar neman kudi irinka? A kofar gida ka kafa tireda, kana kanikanci, kana koyarwa a islamiyya, yanzu juma ka tsiri lodi zuwa jigawa. Dazu dazu aka kira ka wai interview din da kuka yi ka ci, an dauke ku aiki. Wannan neman kudi da me yayi kama?"

Wata irin dariya ya kwashe da ita har da buga sitiyari ya ce

" Ka ji mama! Na san babu wani abu da ya fi ba ki haushi irin tiredar nan. Mama kin raina tiredar nan. To jiya jiyan nan da aka siyo miki zabuwa kika sashe baki da kudin tireda ne!"

Dariya take, ta kama baki ta ce

" tiredar?!

Ya ce

" Ahaf mama! Ai ku ne kuka raina sanaa. Mutane sun fi so su jira aikin gwamnati to ina aikin gwamnati yake? Yanzu wannan tiredar da kudin bautar kasata na kafata. Da a ce mutane za su dauki hanyar rashin dogaro ga aikin gwamnati su kafa kan su da kansu ba tare da sun sa girman kai ba, to da an yaki talauci. Yanzu da kudin wannan tiredar sai ki ga an dallo miki suruka!"

Ware hannayenta tayi guda biyu ta masa dakuwa ta na cewa

" uwaka! Ka ga marar kunya, ni kake wa maganar suruka. Ka mai da ni kakar ka ko"

Suka kwashe da dariya

Ran Hindatu wani farin ciki ne jin ya ambaci aure. Tana fatan ta ga auren Abbanta. Ko za ta kai?

Ya ce

" Ba ga shi ba yanzu aikin ya samu daga Allah. Kafin ya samu fa ai da sai mu zauna mu nade hannu muyi maula? Allah ya ce tashi in taimake ka. Babu maraya sai rago mama!"

Shiru tayi tana nutsar da maganganun Abba. Ya lura zata fada tunani ya ce

" Ehem..ehem"

Ta ce" ya dai?"

Ya fara shafa keyarsa yana cewa

" Yau ma fa na ga mutumin naki a kofar gida kafin mu taho. Allah Mama yana wahala"

Take annurin fuskarta ya gushe, ta san maganar mahaifinsa yake. Mutumin da ba shi da wajen ziyara sai kofar gidansu idan ya bushi iska, duk wai don ta yafe masa.

Ya lura da daurewar fuskarta ya ce

"Mamah..."

Ta dakatar da shi da sauri idanunta fal kwalla

" Abdulhakeem!....ka da ka ce Allah ya ce na yafewa mahaifinka! Dan Allah kar ka ce!"

Ya ga yadda hankalinta yake neman tashi ya dafa kafadarta ya ce

" To shikenen. Ka da ki damu. Yafiya abun so ce amma ba tilas ba ce. Allah ya ce ayi koyi da hakan amma ba dole ba ne. Ita wata aba ce da kan zo daga zuciya. Idan har bata zo miki zuciya ba sai a hakura."

Motar tayi shiru, a lokacin ya zo wani shatalele. Ya kalle ta fuska a sake yace

" Ai kuwa kamar kin dan dade ba ki je kofar wambai ba, ya kamata ki dan yini acan yau ku sha hira. Alabashi idan na dawo daga dutse sai na biyo na dauke ki."

Bai jira amsarta ba ya karya kwana ya dau hanyar gidan kakarsa. Murmushi tayi. Abba ya dage sai ta shirya da yanuwanta. Haka ya tara su yayi musu nasiha akan zumunci. An samu abun ya dan daidaita.

"Uhum Mama"

Me ne kuma! " ta fadi ta san abba ba zai bar zancen ubansa ba sai ya bibiyeta da waazi

"  Mama kin ga ita duniya mafi yawanta jarabawa ce. Shin za ki iya tuna tarin laifukan da kike ganin kin yiwa Allah? Amma kika iya ki roke shi gafara? Shin ya kai tarin laifin da babana ya miki?

Mama da a ce mu fa mutanen duniya mun san irin abunda za mu fuskanta ranar gobe kiyama da mun daina wahal da kanmu akan duniya ba.

Shin kin san suratul "zalzalah" da Allah yayi wa laqabi da "girgizar kasa" wato ranar karshe. Allah ya ce a ranar kasa za ta fitar da duk wani abu da ke cikinta mai kyau da marar kyau saboda shi zai umarceta tayi hakan. A ranar mu halittu za mu tarwatse mu rikice muna rokon a nuna mana ayyukanmu. Sai Allah ya ce

Faman yaAAamal mithqala tharratinkhayran yarah

Duk wani wanda ya aikata wani abu mai kyau ( alkahairi) ko da kwayar zarra ne, to zai gan shi

Waman yaAAmal mithqala tharratinsharran yarah

Haka duk wani wanda ya aikata abu marar kyau (sharri) ko da kwayar zarra ne, to zai gan shi. 

Mama so nake ki wayi gari a ranar alkhairinki ya fi duk wani sharrinki yawa!"

Kwalla ta cika mata ido amma murmushi take. A daidai lokacin sun iso lungun gidan. Ta goge idonta ta ce

" To na ji, na yafe"

Dariya yayi ya ce

" To a ce ya zo kenen, a daura"

Da sauri ta karo sako masa dakuwa ta ce

" Abba ka ci kaniyarka"!

Dariya yake kyalkyata ma ta ya ce

" Au ba za ki yi auren ba kenen? Ko za ki aure shin?"

Fita tayi daga motar cikin sauri ganin Abba na neman maidata kakarsa. Irin wannan wasanni ya fi jan ta da su don sanin tana cikin damuwa game da ciwonta.

Bayan ta fita ne ta nuna masa danyatsanta alamun gargadi ta ce

" Banda gudu, ka ji na gaya maka."

" Inshallah" ya fada.

Yayi ribas alamun zai tafi. Ya leko ta window ya ce

" Mama zancen nan fa da gaske nake. Na surukar nan"

Ta ce

" Ho dan nema! Allah ya nuna mana"!

Yana dariya ya ce

" Amin!"

Sai ta ji ranta fes! Tana mai son ganin wannan rana da za a kawo mata suruka.

Motar ya ja yana daga maga hannu, ita ma tana daga masa.

Ba ta bar wajen ba har ya kule. Ba ta gajiya da kallon gudan jininta mai tarin ilmi da hangen nesa.

Ta san tana cikin kwanciyar hankali, amma ciwonta na bata tsoro. Shekaru na ja wasa wasa cin jikinta yake.

Ta san ko ta mutu Abba zai mata addua. Abba ba zai daina roka mata rahama ba.

Shin ko za ta ga auren Abbanta?

Ta ce

" K'....Allah masani"

*******************************

Cape town

Tsaye yake yana daura agogo a hannunsa na hagu wani abu da ya zame masa halayya. Hankalinsa ya rabu kashi biyu.

Wasan kallon kafa yake kallo, saannan hankalinsa na matattakalar bene inda yake jiran Rokaiyatou.

Zuciyarsa ta wani bangaren tana tunanin ko zai fara neman wata hanyar samun kudi ne? Ba wai dogara da aiki kawai ba. Ya fara shawarar kai " spare parts" na motoci kasarmu ta najeriya.

Hakan yana da nasaba da cewar kwanan nan ya ji asusun bankinsa yayi kasa saboda hidindimu.

A halin da ake ciki ya biyawa mahaifiyarsa da Almustapha junior su kawo musu ziyara. Shirin da yake na zuwa tarbo su ne. Amma kuma ga shi Rokaiyatou ba ta sauko ba.

Ya gama daura agogon, saannan ya kara kallon bene, lokacin ya ga tana saukowa.

Shigar hausawa tayi na wata koriyar atamfa mai ratsin fari da aka yiwa dinkin siket da riga. Har ta karaso ta zauna bai dauke idonsa akanta ba.

"  Frere yi hakuri kana ta jira na ko?"

Almustapha ya dago ya kalleta ba tare da ya bata amsar tambayarta ba ya ce

" Kin sha maganin ki"?

Har yanzu tana gwagwarmaya da cutar da ta shafi kwakwalwa. Har yanzu tana kan magunguna ne. Tana fuskantar matsaloli irin na masu lalurar, sai dai magungunan da take sha suna matukar taimakawa. Shi ya san ba lallai Rokaiyatou ta dawo daidai ba amma wanda aka samu ma an gode Allah.

Murmushi tayi tana mai jinjina damuwarsa akan harkokinta ta ce

" Na sha"

Ya ce

"Abinci fa?"

Ta ce

" Na ci"

Hannunsa ya dauko guda biyu ya ritsa kugunta daidai tunbinta. Ta zame tana dariya ta ce

" lafiyarka kuwa?"

Ya ce shi ma yana dariya

" so nake na auna ko kin ci din kin kara kiba"

Bai bari ta amsa shi ba ya ce

" wato ke a dole bahaushiya ko? Kin dauki hausar kanawa karfi da yaji kin dorawa kan ki. Hausar Niger ma yanzu kin manta"

Kama baki tayi ta ce

" Ni mmanta mi? Ya za ai mutum shi manta tushe nai! Ai niger ba ta gushemin cikin zucciya!"

Dariya suka yi. Ya ce

"Ah! Kwarai ke 'yar gado ce. Ni ma Niger  ita attushe na. Mutumin arziki ba shi manta tushe nai. Allah shi hobbaka Niger da Nijeriya gabaki daya"

Tana murmushi ta ce "Amin"

Ya ce da ita yana dube dube

" Ina Momodou ne?"

Ta daga kai a hankali ta kalli benen kana ta ce

" Bacci yake...sai nace bari lokacin tafiya yayi sai na dauko shi"

"Dauko shi" haka kawai yace da ita yana duba agogon hannunsa.

Ta tashi a hankali ta hau benen ta dauko dan jinjirin a farin shawul. Ya karbe shi yana tsaye ya fara jijjiga shi ba don yana kuka ba. Yaron da bai fi wata uku ba ya bude idonsa tar uban ya ce

" wakie..wakue" ya juyo yana kallonta  ya ce

" Allah yaron nan da ni yake kama"

Ta ce " wannan zance ai na haddace"

Ya cigaba da kallonsa yana tuno irin adadin gwagwarmayar da aka sha kafin ya zo duniya. 

Samun yaron da sai da yayi sanadiyyar da aka cirewa uwarsa mahaifa. Ta sha magunguna na hana daukan ciki har suka yi mata lahani. Allah ne kawai ya kadarta yaron zai zo duniya. Kallo daya yayi masa ranar farko ya san ya dace da sunansa.

" Momodou"

Kaunar yaron na shiga ransa yana kara godewa Allah.

Ya mayar da shi dan wani gado a falon.

Ya dauko wani zane yana nuna ma ta. Ya ce an kawo fa

Cikin tsananin doki ta karba. Zanen Momma ne. Wani tsohon hoton ta ne ya bayar aka yi zane da shi.

Tana ta kallon hoton kwalla ta cika mata ido. A shekaru da dama tayi kewar momma. Momma ta tafi a lokacin da ya kamata ta ji dadi. Shin ko za ta yafe mata? Ta kan ji wannan nauyin na damun kirjinta , kamar ta ci amanarta.

Ya karbi hoton ya sakala a wani bangon falon. Ya dawo yana cewa

" Mu anan gidan ba a kuka...huh..mutum daya aka yarjewa yayi kuka. His royal highness Momodou!"

Dariya take yi sosai ta ce

" wannan dole ne ai! Kuka har da na gyara akwai shi. Ai kai ya biyo, kana yaro kai ma an ce ba dama!"

Ya zaro ido da mamaki ya ce

" waye ? Ni? Ni da ina jinjiri aka ce min damo sarkin hakuri. Ai sai na kwana na yini ba a ji kuka na ba" ya kashe idonsa guda daya

Ta ce

" Au haba? To tunda mummy yanzu zata iso sai a tambayeta labarin damon nan...."

Ya nuna mata danyatsa da sauri yana cewa

" ke..! Ke! Wallahi ki kiyayeni"

Dariya suke. Ya maida idonsa kan hoton momma ya ce

" iyayenmu, da yanuwanmu da suka riga mu gidan gaskiya Allah ya jikansu ya musu rahama ya yafe musu"

A sanyaye ta ce " Amin"

Wannan karin agogon bango ya kalla ya ce

" Ina ga lokaci yayi, ya kamata mu tafi. Kar suyi ta jira. Da fatan kin tanadi  cakulet din da aka ce miki na mutuminki"

Ta kama baki ta ce

" Ni na isa na manta? Abinda aka fi sati biyu ana jaddamin"

Ya ce " Ah lallai kam" yana dauko jinjirin daga kwandon da aka kwantar da shi. Ya cigaba da cewa

" Ai kin gama siye yaron nan da abun duniya, baya ji da kowa sai ke"

Ta ce

" Frere kamar kana kishi"!

Ya ce

" Nahh..ni.ma ni da danuwana za muyi building team guda agaisnt you two!"

Sai kuma ta ga ya dan canja fuska ya ce

" Idan suka gama hutunsu tare zamu koma gida Najeriya. Da ni da ke za mu je gidan Baban Ali. Bai kamata a yada shi ba"

Tayi shiru kamar wutar nepa ta dauke. Tana tuno irin balain da ta shiga a wannan gida, da irin silar da ya janyo ma ta. Ya kamo hannunta ya ce

" You have to be strong, duniya ba ta ragwage ba ce"

Ta gyada masa kai, sai kuma hawaye ya cigaba da zuba daga idonta. Babu wani abu da zata iya ce masa ya riga ya gama ma ta komai.

Dama ta hadu da shi da wuri, dama abubuwan da suka faru ba su faru ba. Ta tuno labarin da ya zo musu na mutuwar Luba, sai jikinta ya kara yin sanyi. Ya ce

"Yaya dai?..huh?

Ta ce a sanyaye

" Kana ga zan warke watarana? Kana ga zan zamo mai hankali kamar kowa ba tare da na sha magani ba?"

"Ina ga za ki rayu ki fi haka wataran Rokaiyatou!"

Ina ga wataran komai zai zamo labari,

Ina ga wataran za ki zama malama ki bawa wadansu labarin rayuwarki,

Ina so wataran ya zamana wata ta shiryu ta dalilinki,

Watarana labarinmu zai zame wa wasu izina! 

Kuka take ta rukunkume shi ta ce

" Ni baza...n zam....o ni ba idan ba..bu kai, shin baka gane haka...n ba!"

Bubbuga bayanta yayi ya ce

"Shhhiit!..shin ban gaya miki mutum daya aka yarjewa a gidan nan yayi kuka ba? Ran shi ya dade..."

Ta zame tana dariya ta ce "ohhhhh!"

Ta sa hannu ta dauki jakarta, Ya dauki dan mukullin mota. Tana dariya ta bi shi a baya.

Tsaye suke a harabar airport din , wajen karbar wadanda suka iso. Can suka hango Mummy da Almustapha junior. Da gudu ya saki hannun kakarsa ya taho gun Rokaiyatou yana cewa

" Mammah"!

Ta rungume shi tana cewa

" Mon garcon..!"

Almustapha ne ya janye shi yana cewa

" Kai, sakar min matata"

Dariya suka ta mishi

Mummy ta ce

" Allah ya shirye ka"

Suka gaggaisa cikin annashuwa da farin ciki ana ta hayaniyar yaushe rabo. Mummy tana dungure kan momodou wai bai biyo dan ta mai sunansa a kyau ba.

Mummy ta karbi babyn suka fara fita daga harabar gurin. Almustapha yace suyi gaba ta ba shi passport din su a dauki kayansu. Rokaiyatou zata bi su ya fincikota

" ke malama waye dan dakon ki?"

Dariya tayi, hakan ta kan yi don bata fiye yawon magana ba.

Shirgin kaya mummy ta jibgo, ya san bai wuce ta yo musu kayan abincin Najeriya ba.

Kafin ya ankara ta tsinci yan kananan kayan ta dora a keken tura wa tayi gaba. Sai a lokacin ya lura manyan jakankunan ne a gabansa. 

Ya dago da sauri ya ga tayi gaba tana dariya. Ya kwala mata kira yana ma ta alamu da hannu na kama kunne da shauda bulala.

Sai ma ta tabe baki alamar oho masa

Dariya suke a yana cewa " zan kama ki ne"

Ya loda kayan yana murmushi ya ce

" je suis amoreux"!

Ya bi ta a baya, doguwar tafiyar da ta zame musu tattaki a cikin HASKE.

                       KARSHE

#donutfairy

#Maitafiya

#swipe👉

" 

